
ᐃᖃᓗᐃᑦ 
 
 

ᐅᖃᖅᑎ: ᔭᐃᒥᓯ ᐋᕆᐊᒃ, ᒪᓕᒐᓕᐅᖅᑎ 



ᒪᓕᒐᓕᐅᕐᕕᒃ ᓄᓇᕘᒧᑦ 
ᐅᖃᖅᑎ 

ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᒻᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᐃᒃᓯᕙᐅᑕᐅᖃᑕᐅᔪᖅ, 
ᒪᓕᒐᓕᐅᖅᑏᑦ ᑲᑎᒪᔨᕋᓛᖑᑎᓪᓗᒋᑦ 

 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

(ᓴᓂᑭᓗᐊᖅ) 

 
ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ 

 
ᐊᖓᔪᖅᑳ ᐸᑎᖅ ᓇᑦᑎᖅ 

(ᓇᓄᓕᒃ) 
ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

ᐊᖓᔪᖅᑳ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᒻᒥ 
ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ; ᒥᓂᔅᑕ 
ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 
ᑲᑎᒪᔨᕋᓛᓕᐅᖅᑎᒃᑯᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᒫᑦᓯ 14, 2007 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᐅᖃᖅᑎ ᔭᐃᒥᓯ ᐋᕆᐊᒃ, ᔭᐃᒥᓯ 
ᐊᕐᕚᕐᓗᒃ, ᓖᕙᐃ ᐹᓇᐸᔅ, ᐊᖓᔪᖅᑳ ᓚᕖᓐᓂᐊ ᐸᕋᐅᓐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᓯᑏᕝ 
ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑦ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳ ᔭᐃᒥᓯ ᐋᕆᐊᒃ): ᐅᓐᓄᓴᒃᑯᑦ. ᒫᓐᓇ ᑐᒃᓯᐊᕐᓂᕐᒥᑦ ᐱᒋᐊᕈᑎᔅᓴᒧᑦ ᐊᐱᕆᔪᒪᔭᕋ ᒥᔅᑕ 
ᐃᕝᔭᕈᑕᐃᓚᒃ. ᒥᔅᑕ ᐃᕝᔭᕈᑕᐃᓚᒃ. 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐅᓐᓄᓴᒃᑯᑦ ᓯᕗᓕᖅᑏ, ᒥᓂᔅᑕᐃᑦ, ᐊᒻᒪᓗᑦᑕᐅᖅ ᒪᓕᒐᓕᐅᖅᑏᑦ. 
(ᑐᓵᔨᑎᒍᑦ) ᑲᑎᒪᔾᔪᑎᒃᓴᓂᑦ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐊᒡᓘᒃᑲᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 020 - 2(4): ᐃᕐᓂᓱᒃᓰᓂᕐᒥᑦ ᑐᑭᓯᒋᐊᖅᑎᑦᑎᓂᖅ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ.  
 
ᐃᕐᓂᓱᔅᓰᓂᖅ ᑕᒪᓐᓇ ᐅᐱᒋᑦᑎᐊᕋᑦᑎᒍ ᓄᓇᕗᒻᒥ. ᐅᖃᕈᒪᔪᖓ ᐊᒥᓱᑲᓪᓚᐅᔪᓂᒃ ᐋᓐᓂᐊᖅᑐᓕᕆᔨᒃᑯᓐᓂᑦ 
ᐃᓄᓕᕆᔨᒃᑯᓐᓂᓪᓗ ᐱᕙᓪᓕᐊᓂᖃᖅᓯᒪᔪᓂᒃ ᐊᑐᐃᓐᓇᐅᔪᓂᓪᓗ.  
 
ᐃᕐᓂᓱᔅᓰᓯᔪᑐᖃᐅᔪᑦ ᓄᓇᕗᒻᒥ ᑲᑎᒪᓚᐅᕐᖓᑕ ᐃᖃᓗᓐᓂ ᕕᕝᕗᐋᕆᒥ ᓯᕗᓪᓕᖅᐹᑦᑎᐊᕐᒥ ᑕᐃᒫᒃ 
ᑲᑎᒪᔪᖃᕆᐅᓚᐅᕐᖓᑦ ᑮᓇᐅᔭᖃᖅᑎᑕᐅᓪᓗᑎᒃ ᐃᓕᖅᑯᓯᓕᕆᔨᒃᑯᓐᓄᑦ. ᑕᒪᓐᓇ ᐊᔾᔨᐅᓚᐅᓐᖏᒻᒪᑦ 
ᐱᐅᓚᐅᕐᖓᓂᓛᒃ ᐊᕐᓇᓄᑦ ᒪᒥᓴᕐᓂᕐᒧᓪᓗ ᐃᓕᑉᐸᓪᓕᐊᓪᓗᑎᒃ.  
 
ᐅᓪᓗᕐᒥᓪᓗ ᓴᓂᕐᕙᐃᓯᒪᓚᐅᕐᖓᑕ ᐅᓂᒃᑳᕐᕕᐅᓪᓗᒃ ᖃᓄᖅ ᐃᕐᓂᓱᔅᓰᖃᑦᑕᓂᕐᒪᖔᑕ. ᓇᓗᓇᕈᓐᓃᖅᑐᓂᓗ 
ᑲᑎᓪᓗᒋᑦ ᓄᑖᖑᔪᑦ ᐃᓕᖅᑯᓯᑐᖃᐅᔪᓪᓗ ᐃᕐᓂᓱᔅᓰᓂᕐᒧᑦ ᐊᑲᐅᒻᒪᑦ.  
 
ᐅᖃᖅᑏ, ᑖᒃᑯᐊ ᐱᔾᔪᑎᒋᔭᖓ ᐃᕐᓂᓱᔅᓰᔩᑦ ᑲᑐᔾᔨᖃᑎᒌᑦ ᐃᑲᔪᖅᑐᐃᖃᑦᑕᓂᐊᕐᖓᑕ ᐃᑲᔪᖅᑐᐃᓗᑎᓪᓗ 
ᓄᓇᕗᒻᒥ ᐃᕐᓂᓱᔅᓰᔨᓪᓚᕆᐅᔪᑦ ᑕᐃᒃᑯᐊ ᑲᑎᓛᕐᒥᔪᑦ ᓇᑦᓯᖅ ᖃᓐᖑᖅ ᑭᒡᒐᑐᖅᑎᐅᓗᓂ ᓄᓇᕗᒻᒥ ᑲᓇᑕᒥ 
ᑲᑎᒪᔨᓄᑦ.  

ᑕᓪᓕᒪᐅᔪᑦ ᐊᑕᐅᓯᕐᒧᑦ ᐃᓕᓐᓂᐊᓕᕐᒪᑕ ᑕᐃᑲᓂ ᑲᖏᖅᖠᓂᕐᒥ, ᐃᓕᓐᓂᐊᕈᑕᐅᒋᐊᖃᖅᑑᑉ ᐊᐃᑉᐸᖓᓂ 
ᐊᕐᕌᒍᖓᓇᒥ ᐸᐃᑉᐹᖅᑖᕈᓐᓇᕐᓗᑎᒃ ᓇᓗᓇᐃᒃᑯᑕᖅᑖᕐᓂᕐᒧᑦ. ᑖᓐᓇ ᐃᕐᓂᓱᔅᓯᐅᓂᕐᒧᑦ ᐃᓕᓐᓂᐊᕐᓂᐅᔪᖅ 
ᐊᔪᕈᓐᓃᑎᑦᑎᕙᓪᓕᐊᓱᑦᑐᐃᑦ ᐃᓄᓐᓂᑦ ᐃᖅᑲᓇᐃᔭᖅᑎᖃᕐᓂᕐᒥᑦ ᐃᕐᓂᓱᓐᓂᕐᒧᑦ. 
 
ᐅᖃᖅᑏ, ᑕᒪᒃᑯᐊ ᐃᕐᓂᓱᔅᓰᓂᕐᒧᑦ ᐱᖁᔭᐅᒐᔭᖅᑐᑦ ᓄᓇᕗᒻᒥ ᐱᓕᕆᐊᖑᔪᑦ ᑖᒃᑯᐊᓗ ᐱᓕᕆᐊᖑᓯᒪᒻᒪᕆᑦᑐᑎᒃ 
ᑕᐃᒪᓕ ᒪᓕᒐᓕᕆᔨᐅᔪᒥᑦ ᑎᑎᕋᖅᐸᓪᓕᐊᔪᖃᓛᓕᕐᖓ ᑖᓐᓇᓗ ᐅᐱᕐᖓᔅᓵᒧᑦ ᑲᑎᒪᓕᕐᒥᒍᑦᑕ 
ᓴᖅᑭᕋᔭᖅᑐᔅᓴᐅᕗᖅ. 
 
ᐅᖃᖅᑏ, ᐱᒻᒪᕆᐅᒻᒪᑦ ᓄᓇᕗᒻᒥ ᑕᒪᒃᑯᐊ ᐃᕐᓂᓱᔅᓰᔩᑦ ᖃᐅᔨᒪᓂᐊᕐᖓᑕ ᐃᓄᐃᑦ ᐃᓕᖅᑯᓯᕆᖃᑦᑕᖅᑕᖏᓐᓂᑦ 
ᐃᕐᓂᓱᑦᑐᓄᑦ ᐊᒻᒪᓗ ᐊᑦᑕᓇᕆᐊᖃᓐᖏᒃᑲᓗᐊᕐᖓᑕ ᐃᒫᒃ ᐊᑦᑕᓇᓐᖏᑦᑐᒥᑦ ᓇᔾᔨᔪᑦ ᐊᖏᕐᕋᒥᓂᒃ 
ᐃᕐᓂᖃᑦᑕᕆᐊᖃᕋᓗᐊᕐᖓᑕ.  
 
ᐅᖃᖅᑏ, ᑕᐃᒪᓕ ᓱᓕ ᑕᒫᓂ ᐊᕐᕌᒎᔪᒥ ᑲᒪᒋᔭᐅᖃᑦᑕᖅᑐᓂᒃ ᑕᒪᓐᓇᓗ ᐅᐱᒋᔭᐅᒻᒪᕆᒋᐊᓕᒃ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᔅᑕ ᓯᒪᐃᓚᒃ. 
 
ᐊᖓᔪᖅᑳᑉ ᐅᖃᐅᓯᖓ 021 - 2(4): ᐸᕐᓇᐅᑏᑦ, ᑐᓐᖓᕕᒃᓴᖅ ᓯᕗᓂᒃᓴᒧᑦ - ᐅᔭᕋᒃᓯᐅᓂᕐᒧᑦ ᐊᒻᒪ 

ᐅᔭᕋᓐᓂᐊᓂᕐᒧᑦ ᐋᖅᑭᒃᓯᒪᓂᖅ (ᓯᒪᐃᓚᒃ) 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᐸᕐᓇᐅᑎ ᓴᖅᑭᑕᐅᓂᖓᓄᑦ. 
ᐅᔭᕋᓐᓂᐊᕐᓂᕐᒧᑦ ᑖᒃᑯᐊ ᑲᑎᒪᓚᐅᖅᑐᑦ ᐱᓇᓱᐊᕈᓯᐅᔪᒥᑦ ᑲᓇᑕᒥ ᑐᕌᓐᑐᒥ ᑲᑎᒪᓪᓗᑎᒃ.  
 
ᐸᕐᓇᐅᑎᑦ ᓇᓗᓇᐃᖅᓯᓯᒪᔪᑦ ᒪᓕᒃᑕᐅᓂᐊᖅᑐᓂᒃ ᒐᕙᒪᒃᑯᓐᓂᑦ ᐅᔭᕋᓐᓂᐊᕐᓂᕐᒧᑦ. ᓇᓗᖏᑎᐊᕐᓗᑎᒃ ᓄᓇᕗᒻᒥ 
ᑕᒪᒃᑯᓂᖓ ᑐᓐᖓᓱᒃᑎᑎᒻᒪᑕ. ᐊᒻᒪᓗ ᐊᕙᑎᑦᑎᓐᓄᑦ ᖃᓄᐃᓕᔭᐅᑦᑕᐃᓕᓂᖓᓄᑦ.  
 
ᑕᐃᒃᑯᐊ ᐸᕐᓇᐅᑎᒃᑯᑦ, ᐸᕐᓇᒍᑎᒋᔭᖏᓐᓂᑦ ᐊᑐᐃᓐᓇᑭᑦᑕᐅᓛᖅᑐᑦ ᒪᓕᒐᓕᐅᖅᑎᓕᒫᑦ ᐊᒻᒪᓗ ᑕᒫᓂ ᓄᓇᕗᒻᒥ 
ᑭᒡᒐᑐᖅᑎᐅᒐᔭᖅᑐᑦ ᐱᕙᓪᓕᐊᔪᓕᕆᓂᕐᒧᑦ ᑭᒡᒐᑐᖅᑐᓄᑦ ᓄᓇᓕᓐᓂᓗ. ᐸᕐᓇᒍᑕᐅᔪᓪᓗ ᐊᑐᐃᓐᓇᐅᔪᑦ ᑕᐃᒪᓐᖓᑦ 
ᓴᖅᑭᑕᐅᓚᐅᕐᒪᑦ.  
 
ᑖᒃᑯᓇᓂ ᖃᕋᓴᐅᔭᒃᑯᑦ ᑐᑭᓯᒋᐊᖅᕕᐅᒍᓐᓇᑐᒃᑯᑦ ᑖᒃᑯᐊ ᓄᓇᕗᒻᒥ ᐱᕙᓪᓕᐊᑎᓪᓗᒋᑦ.  

ᓴᖅᑮᔭᕆᐊᖃᓕᕋᑦᑕ ᐊᑲᐅᑦᑎᐊᖅᑐᒥᒃ ᐊᑲᕐᕆᑦᑎᐊᕐᕋᔭᖅᑐᒥᒃ ᒪᓕᒐᖅᑕᖃᓪᓗᓂᓗ. ᑕᒪᒃᑯᐊ ᐱᔪᒪᔭᐅᔪᓐ 
ᓴᖅᑭᓂᐊᕐᒪᑕ, ᓄᓇᕗᒻᒥᐅᓂᓪᓗ ᐃᑲᔪᖅᐹᓪᓕᕐᓂᐊᕐᖓᑕ. 
 
ᑖᒃᑯᐊᓕ ᐸᕐᓇᒍᑎᒋᔭᕗᑦ ᐱᒋᐊᕈᑎᒋᓂᐊᕐᕋᑦᑎᒍ ᖃᓄᖅ ᑕᒪᓐᓇ ᐱᔭᐅᔪᓐᓇᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 022 - 2(4): ᐃᓕᖅᑯᓯᓕᕆᔨᒃᑯᑦ ᓇᓗᓇᐃᕈᑎᖏᑦ ᓂᕈᐊᕐᕈᑎᕕᓂᖏᓐᓄᑦ 1, 2 

ᐊᒻᒪ 4ᒧᑦ ᑮᓇᐅᔭᑦ ᐃᑲᔫᑕᐅᕙᑦᑐᑦ ᐋᖅᑭᒃᓯᒪᓂᖏᓐᓄᑦ 2005-06ᒥ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᑕᕝᕗᖓ ᓴᖅᑮᓂᐊᕐᕋᒪ ᑲᑎᒪᓂᑦᑕ ᐃᓚᖓᓃᓛᒃ. 
ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑮᓇᐅᔭᑦ ᐃᑲᔫᑎᒋᖃᑦᑕᖅᑕᖏᑦ ᐱᓇᓱᐊᖅᑐᓄᑦ.  
 
ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑮᓇᐅᔭᓂᒃ ᐃᑲᔪᖃᑦᑕᕐᒪᑕ ᐃᓄᓐᓂ ᐅᕝᕙᓘᓐᓃᑦ ᑲᑐᔾᔨᖃᑎᒌᓂᒃ 
ᖄᖏᓐᓂᑯᓕᐅᕋᓱᓐᖏᑦᑐᓂᓪᓗ ᑕᒪᒃᑯᓄᖓ ᑐᕌᒐᖃᑦᑎᓪᓗᒋᑦ ᓄᓇᕗᒻᒥ ᐅᖃᐅᓯᖏᓐᓄᑦ ᐃᓕᖅᑯᓯᖏᓐᓄᑦ, 
ᐱᐅᓯᖏᓐᓄᑦ. ᑕᒪᒃᑯᓄᖓ ᓴᓇᓐᖑᐊᖅᑕᐅᕙᑦᑐᓄᑦ ᐃᓐᓇᓄᓪᓗ ᒪᒃᑯᑦᑐᓄᓪᓗ. ᐊᒻᒪ ᐃᓚᖃᖃᑦᑕᕆᓪᓗᓂ ᑕᒪᒃᑯᐊ 
ᑭᐱᓐᖑᐃᔭᐅᑕᐅᕙᑦᑐᑦ ᐱᖑᐊᕈᓯᐅᕙᑦᑐᓪᓗ ᐊᓯᖏᓪᓗ ᑎᒥᒧᑦ ᐊᐅᓚᓂᕈᓘᔭᕐᒧᑦ ᐱᓕᕆᐊᖑᖃᑦᑕᖅᑐᓐ.  
 
ᐅᖃᖅᑎᑦᑎᔩ, ᑖᒃᑯᓇᓂ ᑕᑯᓂᐊᖅᑯᓯ ᑮᓇᐅᔭᐃᑦ ᐃᑲᔫᑎᒋᓯᒪᔭᕗᑦ ᑕᒪᒃᑯᓄᖓᐃᓛᒃ ᓴᐳᒻᒥᓇᓱᐊᓪᓚᕆᑦᖢᑎᒃ 
ᐱᔪᒥᓴᐃᖃᑦᑕᕐᒪᑕ ᓄᓇᕗᒻᒥᐅᑦ ᐱᐅᓯᖏᑕ, ᐃᓕᖅᑯᓯᖏᓐᓄᑦ, ᐅᖃᐅᓯᖏᓐᓄᓪᓗ ᐊᒻᒪᓗ ᓄᓇᕗᒻᒥᐅᑦ 
ᑕᒪᒃᑯᓄᖓ ᓲᕐᓗ ᐃᑲᔫᑎᖃᐅᖃᑦᑕᕐᒪᒻᕆᒻᒪᑕ ᖃᓄᖅ ᐃᓱᒪᒋᔭᖃᒻᒪᖔᕐᒥᓂᓪᓗ ᐊᒻᒪᓗ ᐱᓇᓱᐊᕈᒪᔭᒥᓐᓂᒃ. 
ᑕᒪᒃᑯᓂᖓ ᐱᓕᕆᖃᑦᑕᕐᒪᑕ.  
 
ᑕᒪᒃᑯᐊ ᓄᓇᓕᓐᓂ ᐊᐅᓚᑕᐅᔪᑦ ᐃᑲᔪᕋᓱᒋᒻᒪᕆᖃᑦᑕᐸᒃᑲᐃᓛᒃ ᑖᒃᑯᓂᖓ ᑮᓇᐅᔭᖃᑦᑎᑕᐅᑎᓪᓗᒋᑦ 
ᐊᖏᕈᑕᐅᓯᒪᔪᓄᑦ, ᑎᓕᐅᕈᑕᐅᓯᒪᔪᒧᑦ ᐱᓕᕆᕝᕕᒋᓂᐊᖅᑕᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 044 - 2(4): ᐃᓐᓇᕐᓄᑦ ᒥᐊᓂᕆᔭᐅᔭᕆᐊᖃᖃᑦᑕᖅᑐᓄᑦ ᐊᖏᕐᕋᖅ 

ᐊᕐᕕᐊᓂᑦ (ᐊᓚᕋᓚᒃ) 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᑯᕕᑦᑐᖓ ᑕᒫᓂ. ᑖᒃᓱᒥᖓ Group Home-ᒥᑦ ᐊᕐᕕᐊᓂ 
ᐅᖃᐅᓯᖄᔾᔪᒍᒪᓪᓗᖓ. ᑖᓐᓇ ᐊᖏᕐᕋᔅᓴᐅᒐᔭᖅᑐᖅ ᑕᒪᒃᑯᓄᖓ ᒥᐊᓂᕆᔭᐅᔭᕆᐊᖃᖃᑦᑕᖅᑐᓄᑦ ᐱᑦᔪᑎᒋᓪᓗᒍ. 
 
(ᑐᓵᔨᒃᑯᑦ) ᐅᖃᖅᑏ, ᑖᓐᓇ ᐊᕐᕕᐊᑦ ᐃᓄᒋᐊᖅᓯᕙᓪᓕᐊᖑᓂᖅᐹᒻᒪᕆᐅᒻᒪᑕ ᑕᒫᓂ ᐊᒻᒪᓗ 
ᐊᔪᖅᓴᓕᖅᐸᓕᐊᓪᓗᑎᒃ ᐊᒥᓲᓪᓗᑎᓪᓗ ᑕᒪᒃᑯᐊ ᐃᓕᖅᑯᓯᕐᓗᕈᔪᒃᑐᑦ ᐃᑲᔪᖅᑕᐅᔪᓐᓇᓂᐊᖅᑑᒐᓗᐊᑦ,  

ᖃᑦᑕᖅᑑᒐᓗᐊᕐ ᑭᓯᐊᓂ ᑕᕝᕙᖓᑦ ᓄᓇᖓᓐᓂᒃ ᐊᐅᓚᖅᑎᑕᐅᓪᓗᑎᒃ ᐃᓚᒋᔭᖏᓐᓂᒃ, ᐱᖃᓐᓂᕆᔭᖏᓐᓂᒃ, 
ᐃᓕᖅᑯᓯᖏᓐᓂᓪᓗ. 
 
ᐅᖃᖅᑏ, ᑕᒪᒃᑯᐊ ᐃᓚᒋᔭᖏᑦ ᐃᑲᔪᖅᑐᐃᔪᒪᑐᐃᓐᓇᑎᐊᖅᑑᒐᓗᐊᓐ ᓇᓪᓕᒋᔭᒥᓂᒃ ᑭᓯᐊᓂᓕ 
ᐊᑦᑕᕐᓈᕿᓲᖑᒻᒥᒻᒪᑕ ᑕᐃᓐᓇ ᐊᒃᓱᕈᓐᓇᑐᒃᑰᖅᑐᖃᑦᑎᓪᓗᒍ ᐊᒻᒪ ᓂᖓᐅᑎᓂᑦᑕᖃᑦᑎᓪᓗᒍ ᑕᐃᒃᑯᐊ 
ᐱᑦᔪᑕᐅᓗᐊᓕᖃᑦᑕᒥᒻᒪᓐ ᓂᕐᓂᐅᓗᐊᕐᓂᖏᓐᓄᑦ ᐃᓪᓗᒻᒥ. ᐅᖃᖅᑏ, ᐊᖏᕐᕋᔭᐅᔪᒥ ᐃᓐᓇᕐᓄᑦ ᐱᑕᖃᕐᓂᖅᑲᑦ 
ᐊᑲᐅᖏᓕᐅᕈᑕᐅᔪᑦ ᑕᒪᒃᑯᐊ ᐱᐅᓯᕚᓪᓕᕈᑕᐅᒍᓐᓇᕋᓗᐊᖓᑕ ᑕᕝᕙᓂ ᓄᓇᓕᓐᓂ. ᑕᐃᒪᓕ ᒫᓐᓇᒃᑯᑦ 
ᐃᓱᒪᒋᔭᐅᒋᐊᖁᕙᕋ ᓴᖅᑮᔪᓐᓇᕐᓗᑎᒃ ᐊᖏᕐᕋᐅᔪᒥ ᑕᕝᕙᓂ ᓄᓇᓕᓐᓂ. 
 
ᐅᖃᖅᑏ, ᑎᑎᕋᖅᓯᒪᔪᖓ ᒥᓂᔅᑕᐅᔪᒧᑦ ᐋᓐᓂᐊᖅᑐᓕᕆᔨᕐᑯᓐᓄᑦ ᐃᓄᓕᕆᔨᒃᑯᓄᓪᓗ ᑖᒃᓱᒪ ᒥᒃᓵᓄᑦ ᑭᓯᐊᓂ 
ᑭᐅᔭᐅᓚᐅᖅᓯᒪᖏᑦᑐᖓ. ᐃᑲᔪᖅᑐᖅᑕᐅᔪᒪᔪᖓ ᒪᓕᒐᓕᐅᖅᑎᐅᖃᑎᓐᓄᑦ ᑕᐃᓐᓇ ᐃᓕᔭᐅᖁᓪᓗᒍ ᐊᕐᕌᒍᓄᑦ 
ᑕᓪᓕᒪᓄᑦ ᐊᑭᑐᔪᖅᑐᕈᑎᐅᓂᐊᖅᑐᓂ.  
 
ᐅᖃᖅᑏ, ᐊᕐᕕᐊᖏᓛᖅ ᐃᓄᒋᐊᖅᓯᕙᓪᓕᐊᔪᒻᒪᕆᐅᒻᒪᑦ ᑕᒪᒃᑯᓂᖓᓗ ᐱᔨᑦᑎᕈᑎᐅᔪᓂᒃ ᐃᓪᓗᓂᓪᓗ 
ᐱᑕᖃᕆᐊᖃᓕᖅᐸᓪᓕᐊᑐᐃᓐᓇᕐᖓᓐ ᐃᓄᒋᐊᒃᓯᕙᓪᓕᐊᓂᑦᑎᓐᓄᑦ. ᒫᓐᓇ ᐸᕐᓇᓕᖏᑯᑦᑕ ᓯᕗᓂᒃᑎᓐᓂ 
ᐊᖏᓂᖅᓴᒻᒪᕆᐊᓗᒻᒥᒃ ᐊᑲᐅᖏᓕᐅᕈᑎᑕᖃᓛᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, 
ᒥᔅᑕ ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 045 - 2(4): ᐃᓐᓇᑐᖃᕐᓂᑦ ᑲᒪᑦᑎᐊᕐᓂᖅ (ᐲᑕᓴᓐ)  
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓗᒻᒥ ᓂᑯᕕᑉᐱᖓ ᑐᓴᖅᑎᑦᑎᔪᒪᓪᓗᖓ 
ᑐᓴᖅᑎᑕᐅᔾᔪᑎᒋᕋᑖᓚᐅᖅᑕᓐᓂᑦ ᐃᖃᓗᑦᑑᑦᑎᐊᒥᑦ ᑖᒃᑯᓄᖓ ᑭᒡᒐᑐᖅᑕᓐᓄᑦ. 
 
ᐅᖃᖅᑏ, ᐃᓐᓇᕐᓄᑦ ᑲᒪᔨᐅᔪᖅ ᑎᑎᕋᓚᐅᕐᒪᑦ ᑕᕝᕙᓂ ᐳᓛᕆᐊᓚᐅᕐᓂᖓᑦ ᑲᒪᔪᓂᑦ ᐃᕐᓂᖓᓄᑦ. 
 
ᑕᕝᕗᖓᖅᑐᓂ ᐊᖏᕐᕋᕆᔭᐅᔪᒥᑦ ᐊᒻᒪ ᐸᓖᓯᒃᑯᓐᓄᑦ ᑕᕝᕗᖓᕐᖓᑕ ᑕᐃᒃᑯᐊ ᐋᓐᓂᖅᓯᕐᒪᓪᓗᑎ ᑕᐃᓐᓇ 
ᐊᐅᓚᔪᓐᓇᓗᐊᕋᓂ ᐅᐃᖓ ᐊᒻᒪᓗ ᐃᕐᓂᖓ ᓯᓂᑦᑐᓂ ᓇᑎᕐᒥᑦ. ᑕᕝᕙᓃᓚᐅᖅᑐᖅ 45-ᒥᓂᑦᔅ 
ᐋᓐᓂᐊᕕᓕᐊᕈᔾᔭᐅᓪᓗᓂ ᐃᓐᓇᐅᔪᖅ ᐊᖑᑦ ᖃᐅᔨᓴᖅᑕᐅᓪᓗᓂ. 
 
ᑕᐃᒪᐃᒋᐅᖅᐸᓚᐃᖏᑦᑐᖅ ᑕᐃᒪᐃᑦᑐᑑᕙᓪᓚᐃᖏᑦᑐᖅ ᓄᓇᕗᒻᒥ. ᐅᖃᖅᑏ, ᐃᓐᓇᑐᖃᕆᔭᕗᑦ 
ᐊᑑᑎᖃᕐᓂᖅᐹᖑᒻᒪᑕ ᒪᓕᑦᑐᒋᑦ ᒐᕙᒪᒃᑯᓐᓂ. ᓄᕕᕙᒥ ᐊᐱᕆᓚᐅᖅᓯᒪᒻᒥᒐᒪ 1000-ᓂ ᒥᒃᓵᓃᒻᒪᑕ ᐃᓐᓇᑐᖃᐃᑦ 
ᓄᓇᕗᒻᒥ.  
 
ᐃᓐᓇᕈᖅᐹᓕᖅᑎᓪᓗᒋᑦ ᑕᐃᒃᑯᐊ ᓴᐃᓕᔪᒦᑦᑎᐊᕆᐊᖃᕋᓗᐊᕐᒪᑕ ᐊᑦᑕᓇᖏᑎᐊᖅᑐᒥᓗ ᑲᒪᒋᔭᐅᓗᑎᑦ 
ᐃᓚᖏᓐᓄᑦ ᒐᕙᒪᒃᑯᓄᓪᓗ. ᐅᖃᖅᑏ, ᐃᓱᒫᓗᒍᑎᖃᕋᒪ ᓄᕗᒻᒥ ᓄᓇᓕᐅᔪᑦ ᐅᐸᓗᖓᐃᖅᓯᒪᖏᒥᒻᒪᑕ ᐊᒻᒪᓗ 
ᓈᒻᒪᖏᒻᒪᑕ ᐃᓂᒋᔭᐅᖃᑦᑕᖅᑑᒐᓗᐊᑦ. ᐊᒥᓱᐊᖅᑎᖅᑐᑎ ᑕᒪᓐᓇ ᐱᔭᐅᒍᓐᓇᖏᒻᒪᑦ.  

ᐊᒥᓱᐃᑦ ᐃᓐᓇᐅᔫᒐᓗᐊᑦ ᕿᑐᕐᖓᕆᔭᖏᑦ ᐃᓕᓐᓂᐊᖅᓯᒪᖏᒻᒪᑕ ᐊᒻᒪᓗ ᑮᓇᐅᔭᖃᓗᐊᕋᑎ ᑲᒪᓂᐊᕐᓗᑎ 
ᐃᓐᓇᕆᔭᑦᑎᓐᓂ. 
 
ᑕᐃᒪᓕ ᕿᑎᕐᒥᐅᓂᑦ ᐃᑲᔪᖅᑎᑕᖃᖅᐸᖏᒻᒪᑦ ᐃᑲᕋᓄᑦ 24-ᓄᑦ ᑲᒪᖃᑦᑕᓂᐊᖅᑐᓂᑦ ᐊᐅᓪᓚᑎᑦᑐᒋᑦ ᖃᓪᓗᓈᓄᑦ 
ᓄᓇᕗᒻᒥᓘᓐᓃᑦ ᐋᖅᑭᒍᑕᐅᖏᒻᒪᑦ. ᑖᓐᓇ ᓯᖁᒥᑦᑎᔫᔮᕐᒪᑦ ᐊᖏᖅᓯᒪᓇᓱᑦᑕᑎᓐᓂ ᐊᖏᕋᒧᑦ ᖃᓂᓐᓂᖅᓴᒥᑦ 
ᑲᒪᓂᕐᒧᑦ. 
 
ᐅᖃᖅᑏ, ᑕᐃᓇ ᐊᐅᓚᑦᑎᔨᐅᔪᖅ ᐅᖃᓚᐅᕐᖓᑦ ᑖᓐᓇ ᕿᒃᓵᓇᖅᑑᒐᓗᐊᖅ ᑕᐃᒪᓕ ᖃᖓᑭᐊᖅ ᒫᓐᓇᕈᓗᒃᑯᑦ 
ᑕᒪᓐᓇ ᑕᐃᒪᐃᖁᒥᓇᖏᒃᑲᓗᐊᖅᑯᖅ ᐊᒻᒪᓗ ᓄᖅᑲᕆᐊᖃᖅᑐᓂ.  
 
ᐅᖃᖅᑏ ᓄᓇᕗᑦ ᒐᕙᒪᒃᑯᖏᑦ ᓯᕗᓪᓕᐅᑎᑦᑎᓇᓱᖓᐊᖅᑎᓪᓗᒋᑦ ᐊᑭᑐᔪᖅᑐᕈᑎᒃᓴᓄᑦ 2008-09 ᑕᐃᒪᓕ 
ᑕᒪᒃᑯᐊ ᐱᓕᕆᐊᒃᓴᐅᓂᐊᖅᑐᑦ ᓄᓇᕗᓕᒫᒥ ᑭᓐᖒᒪ.ᔭᐅᔪᑦ ᐱᑕᖃᖃᑦᑕᕐᓗᑎ ᐃᑲᔪᕈᑎᒃᓴᐅᔪᑦ 
ᐃᓐᓇᑐᖁᑎᒋᔭᑦᑎᓐᓄᑦ ᑕᐃᒃᑯᐊ ᐃᓅᓯᖃᑦᑎᐊᕈᓐᓇᓂᐊᕐᒪᑕ ᐱᐅᔪᒥᓪᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏ. ᒪᓕᒐᓕᐅᖅᑏ ᐅᖃᐅᓯᖏᑦ. ᐃᖃᓗᐃᑦ ᕿᑎᐊᓄᑦ 
ᒪᓕᒐᓕᐅᖅᑎ, ᒥᔅᑕ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 046 - 2(4): ᐅᐱᒍᓱᓐᓂᖅ ᓲᓴᓐ ᓯᐳᕆᖕᒥᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᐅᐱᒍᓱᒍᒪᓪᓗᖓ ᐃᖃᓗᒻᒥᐅᑕᐅᓚᐅᖅᑐᖅ 
ᐊᑯᓂᐊᓗᒃ, ᐃᖅᑲᓇᐃᔭᖃᑎᒋᖃᑦᑕᓚᐅᖅᓯᒪᔭᕗᑦ ᑭᒡᒐᑐᖅᑕᕋᓗ ᐱᖃᓐᓇᕆᓪᓗᒍᓗ. 
 
ᐅᖃᖅᑏ, ᐃᓅᓯᓕᒫᖅ ᒫᓃᑦᑐᖅ ᓲᓴᓐ ᓯᐳᕆᖕ. ᖃᐅᔨᒪᔭᐅᖃᑦᑕᖅᓯᒪᒻᒪᑦ ᐊᒻᒪ ᑕᕝᕙᓂ ᓄᓇᑦᑎᓐᓂ 
ᐊᕐᕋᒍᒐᓴᐅᓕᖅᑐᓂᑦ. 
 
ᐊᒻᒪᓗ ᐅᐱᒍᓱᑉᐳᖓ ᐃᖅᑲᓇᐃᔭᖃᑎᒋᒍᓐᓇᖅᓯᒪᒐᒃᑯ ᓲᓴᓐ ᐊᑕᐅᓯᐊᕐᓇᒍ. ᐊᖏᔪᖅᑳᕆᔭᐅᖃᑦᑕᖅᑐᖅ 
ᐃᓪᓗᓕᕆᔨᒃᑯᓐᓂ ᐃᖃᓗᓐᓂᑦ 1993-ᒥᓂ ᐊᖏᔪᖅᑳᖑᔪᖅ ᑕᕝᕙᓂ ᐊᒃᓱᕈᓐᓇᖅᑐᐊᓗᒻᒥ, ᐃᒫᒃ 
ᐅᐱᒋᔭᐅᓕᑦᑎᐊᕐᖓᑦ. 
 
ᑕᐃᒪᓕ ᐅᖃᖅᑏ, ᓲᓴᓐ ᐃᒪᐃᓕᖓᐃᓐᓇᓲᖑᒻᒪᑦ ᑕᖃᓯᒪᓂᕋᖅᑐᓂ. ᐱᔭᕆᐊᑐᓂᖓᓄᑦ ᐃᖅᑲᓴᐃᔮᖓᑕ. 
ᐅᖃᖅᑏ, ᓲᓴᓐ ᐊᖏᖅᓯᒪᑦᑎᐊᖅᑐᓂ ᐃᑲᔪᖃᑦᑕᕐᒥᔪᖅ ᐊᑭᓕᖅᓱᖅᑕᐅᓇᑎ ᐃᖃᓗᓐᓂ ᐃᓪᓗᓕᐅᓂᕐᒧᑦ 
ᐊᑭᖃᖏᑦᑐᓂᑦ ᐊᖏᔪᖅᑳᖑᓯᒪᓪᓗᓂ Rotary Club-ᑯᓐᓄᑦ ᐃᖃᓗᓐᓂ. ᐱᔭᐅᓚᐅᖅᓯᒪᒻᒥᔪᖅ ᐋᓐᑎ ᑎᐅᕆᔪ 
ᐃᓅᓯᖃᑦᑎᐊᓂᕐᒧᑦ ᐃᓕᓴᕆᔭᐅᔾᔪᑎᐅᔪᒥᑦ ᐃᑲᖃᑦᑕᓂᕐᒧᑦ. 

ᐅᖃᖅᑏ, ᓲᓴᓐ ᑕᐃᒪ ᐊᐅᓪᓚᓛᓕᕐᖓᑦ ᑕᒫᓂ ᐃᓪᓗᓕᕆᓂᕐᒥᑦ ᐃᖅᑲᓇᐃᔭᕐᓗᓂ. ᑖᒃᓱᒪ ᐊᖏᖅᓯᒪᓂᕆᔭᖓ 
ᐃᓪᓗᓕᕆᔨᒃᑯᓐᓂ ᑕᕝᕙᓂ ᐊᕐᕋᒍᓂᑦ 14-ᖑᔪᓂᑦ ᐊᒻᒪᓗ ᐃᑲᔪᕈᒪᓂᕆᔭᖓ ᑕᕝᕗᖓ ᑭᖑᓂᖃᓈᕕᒃᔪᐊᓛᖅᑕᕗᑦ. 
ᑖᒃᑯᐊ ᒪᓕᒐᓕᐅᖅᑎᐅᖃᑎᓕᒫᒃᑲ ᖃᓄᐃᖏᖃᑎᖃᖁᑦᑎᐊᕋᓗᐊᖅᑲᒃᑲ ᑖᒃᓱᒥᖓ ᖁᔭᒋᓗᒍᓗ ᐱᓕᕆᓯᒪᓂᖓᓂ 
ᓄᓇᑦᑎᓐᓄᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᖃᓗᐃᑦ ᑲᓇᓐᓇᖓᓄ, ᒥᔅᑕ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 047 - 2(4): ᓄᓇᖃᕐᓂᕐᒧᑦ ᒪᑭᒪᔪᓐᓇᖅᑐᒥᒃ ᐸᕐᓇᐃᓂᕐᒧᑦ ᑲᑎᒪᓂᖓᑦ 

ᐃᖃᓗᓐᓂᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ. ᐅᖃᖅᑏ, ᒪᐃᔭᒋᔭᕗᑦ ᐃᓕᓴᐱ ᓯᐅᑎᐋᐱᒃ, ᐃᖃᓗᓐᓂ ᑕᕝᕙᓂ 
ᒫᓐᓇᐅᔪᖅ ᖃᐅᔨᓇᓱᒻᒪᑦ ᐊᑕᖐᔪᒥᑦ ᓯᕗᓂᑦᑎᓐᓄᑦ.  
 
ᐸᕐᓇᒍᑕᐅᓂᐊᖅᑐᒥᑦ ᐃᖃᓗᓐᓂ ᐱᕚᓪᓕᕈᑎᒻᒪᕆᐅᒐᔭᕐᖓᑦ ᒪᑭᒪᔪᓐᓇᖅᓯᓂᖅᓴᐅᓗᓂ ᐱᐅᔫᓂᖅᓴᒥᑦ 
ᐃᓅᓯᖃᕐᕕᐅᒍᓐᓇᕐᓗᓂ ᐅᕙᑦᑎᓐᓄᑦ, ᕿᑐᕐᖓᑎᓐᓄᑦ, ᐃᕐᖑᑕᑦᑎᓐᓄ ᑕᒪᒃᑯᐊ ᑲᑎᓐᖓᑎᓪᓗᒋᑦ ᐃᓕᖅᑯᓯᑎᒍᑦ. 
 
ᑕᐃᒪᓕ ᒪᐃᔭᖑᔪᖅ ᖃᐃᖁᔨᓯᒪᒻᒪᑦ ᐱᖓᓲᔪᓂᑦ ᐱᒋᐊᕈᑕᐅᓂᐊᖅᑐᒥᑦ ᑕᕝᕙᓂ ᑲᓇᑕᒥ. ᒥᔅᑕ ᑭᐊᓐ ᒥᐅᓪᒪᓐ, 
ᕕᔅᓗ-ᒥᐅᑕᐅᔪᖅ, ᑕᐃᓐᓇ ᑕᐃᒪ ᐸᕐᓇᒍᑕᐅᔪᒥᑦ ᐱᐅᓂᖅᐹᓪᓚᕆᐅᒻᒪᑦ ᐊᒻᒪᓗ ᐅᑭᐅᒃᑯᑦ ᐱᓐᖑᐊᕐᕕᐅᓯᒪᓪᓗᓂ 
ᑲᓇᑕᒥ ᐱᓐᖑᐊᕕᔾᔪᐊᓕᖅᑲᑕ ᐱᐅᓐᖑᐊᕐᕕᐅᒍᒫᖅᑐᑎᑦ.  
 
ᐊᒻᒪᓗ ᑭᐊᓪᒍᕆ-ᒦᖅᖔᖅᓯᒪᔪᖅ, ᑕᐃᓐᓇᑦᑕᐅᖅ ᐃᒫᒃ ᒪᑭᑕᑦᑎᐊᕈᓐᓇᓂᖅᐹᖑᒥᒻᒪᑦ ᑲᓇᑕᒥ ᐃᓄᖃᕐᑐᓂᓗ 
18,000-ᖑᔪᓂᑦ ᐅᖓᑖᓂ.  
 
ᐃᓕᓴᐱᐅᓪ ᐸᑦᑭ ᑕᐃᒪᐃᑦᑐᒧᑦᑕᐅᖅ ᐸᕐᓇᓂᕐᒧᑦ ᓄᓇᓕᓐᓂ ᐃᑲᔪᖅᑎᐅᖃᑦᑕᖅᑐ ᕚᓐᑯᕗ-ᒦᑦᑐᑦ. ᐅᖃᖅᑏ, 
ᑲᑎᒪᓚᐅᕐᖓᑕ ᐊᒻᒪᓗ ᐅᓐᓄᒃ ᑲᑎᒪᕕᔾᔪᐊᑎᑦᑎᓂᐊᕐᖓᑕ 6-ᒨᖅᑲᑦ ᑕᑉᐱᑲᓂ ᐊᓐᓂᑯᑦᑐᖅᕕᐅᔪᒥ. ᑕᐃᒪᓕ 
ᑭᒃᑯᓕᒫᑦᑎᐊᑦ ᑕᐃᒫ ᑐᓴᕈᒪᔪᑦ ᐱᐅᓂᖅᓴᐅᔪᒥᑦ ᐃᖃᓗᓐᓂ ᐋᖅᑭᔅᓯᒪᑦᑎᐊᓂᖅᓴᐅᔪᒥᑦ ᐃᑲᔪᖅᑐᐃᔪᓐᓇᖁᓪᓗᒋᑦ 
ᓄᓇᑦᑎᓐᓄᑦ.  
 
ᒪᓕᒐᓕᐅᖅᑎᓕᒫᑦ ᐱᖁᑎᖃᖅᑐᓕᒫᓪᓗ ᓄᓇᓕᓕᒫᓪᓗ ᐃᖃᓗᓐᓂ ᐃᑲᔪᖅᑐᐃᒋᐊᖅᑐᖁᓂᐊᖅᑲᒃᑲ ᑕᑉᐱᑲᓂ 
ᑲᑎᒪᕕᔾᔪᐊᓕᖅᑲᑕ ᐊᓐᓂᑭᑦᑐᖅᕕᑖᖅᑲᐅᒥ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑯ. ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᑲᑎᒪᔨᐅᔪᖅ ᑐᓄᓂᕐᒧᑦ, ᒥᔅᑕ 
ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 048 - 2(4): ᐊᔪᖅᓴᖅᑐᓕᕆᓂᕐᒧᑦ ᐃᑲᔫᑎᖏᑕ ᐊᑐᐊᒐᖏᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᑉᐸᔅᓴᖅ ᑐᓴᓚᐅᓗᐊᕋᒪ ᑐᐸᒍᑎᒋᓪᓗᒍ ᖁᔅᓴᓪᓚᒍᑎᒋᓪᓗᒍ 
ᐊᐱᖅᓱᖅᑐᖃᕐᑎᓪᓗᒍ ᐊᔪᖅᓴᖅᑐᓕᕆᓂᐅᑉ ᒥᔅᓵᓄᑦ.  
 

ᐱᓗᐊᖅᑐᒥ, ᑖᒃᑯᐊ ᐊᔪᖅᓴᖅᑐᑦ ᐃᑲᔪᖅᑕᐅᑉᐸᑕ ᐃᓚᒥᓐᓄᑦ ᓄᓇᖅᑲᑎᒥᓄᓪᓘᓐᓃᑦ ᒐᕙᒪᒃᑯᑦ ᑐᕌᖓᓐᖏᑦᑐᒥᑦ 
ᐊᔪᖅᓴᖅᑐᓕᕆᓂᕐᒧᑦ ᒐᕙᒪᒃᑯᓐᓂ ᐊᔪᖅᓴᖅᑐᓕᕆᓂᕐᒧᑦ ᐱᔭᖏᑦ ᐃᓚᓐᖓᖅᑕᐅᔭᕆᐊᖃᓕᕋᔭᕐᒪᑕ. ᖃᐅᔨᒪᒋᕗᒍᑦ 
ᓄᓇᕗᒻᒥᐅᑕᑐᖃᐅᓐᖏᑦᑐᐃᑦ ᐃᓚᖏᑦ ᑮᓇᐅᔭᑐᐃᓐᓇᕐᒧᑦ cash-ᒧᑦ ᐃᖅᑲᓇᐃᔭᖅᑐᑦ 
ᐊᔪᖅᓴᖅᑐᓕᕆᔨᒨᓲᖑᒻᒪᑕᒎᖅ ᓲᖃᐃᒻᒪᑦ ᑕᑯᔅᓴᐅᔪᖃᓐᖏᒻᒪᑦ ᑎᑎᕋᖅᓯᒪᔪᒥᑦ ᐃᖅᑲᓇᐃᔭᕐᓂᖓᓄᑦ. ᐆᒧᖓᓗ 
ᐅᖃᐅᓯᖃᕈᒪᓗᐊᓐᖑᐊᖅᑐᖓ ᐅᖃᖅᑏ, ᓄᓇᕗᒻᒥᐅᑎᒍᑦ ᐊᔪᖅᓴᖅᑐᓂᑦ ᖃᐅᔨᒪᔭᕌᖓᑦᑕ ᐃᑲᔪᕋᓱᓲᖑᒐᑦᑕ 
ᑕᒪᓐᓇ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᑐᕐᒪᑦ.  
 

ᑕᕝᕙ ᒐᕙᒪᒃᑯᓐᓂ ᐃᑉᐸᔅᓴᖅ ᐅᖃᐅᔾᔭᐅᓕᕆᕗᒍᑦ ᑖᓐᓇᒎᖅ ᐊᔪᖅᓴᖅᑐᖅ ᐃᑲᔪᕈᑦᑎᒍ ᓇᓪᓕᒋᓗᒍ 
ᐃᓅᖃᑎᒋᓗᒍᓘᓐᓃᑦ ᓄᓇᖅᑲᑎᒋᓗᒍᓘᓐᓃᑦ, ᑖᓐᓇ ᐃᓄᐃᑦ ᖃᐅᔨᒪᔭᑐᖃᖓ ᒪᓕᓪᓗᒍ, ᓄᓇᕗᒃᑯᒡᒎᖅ 
ᑐᕌᒐᖏᓐᓂ ᓱᕋᐃᓕᖅᐳᒍᑦ ᑖᓐᓇ ᓱᕋᐃᓕᖅᐸᑦ ᑐᓂᔭᕗᑦ ᐊᔪᖅᓴᖅᑐᓕᕆᔨᒃᑯᓐᓂ ᐃᓚᓐᖓᖅᑕᐅᔭᕆᐊᖃᓕᕐᒪᑕ 
ᐃᑲᔫᓯᐊᖏᑦ.  
 

ᑕᐃᒪ, ᑖᓐᓇ ᐃᓱᒫᓘᑎᒋᒐᒃᑯ ᐊᐱᖅᓱᕐᓂᐊᕋᒪ ᐊᐱᖅᓱᕐᓇᖅ ᓈᒻᒪᓯᑉᐸᑦ ᑖᒃᑯᐊ ᐊᔪᖅᓴᖅᑐᓕᕆᔨᒃᑯᓐᓄᑦ ᑐᕌᒐᐃᑦ 
ᐃᓄᐃᑦ ᖃᐅᔨᒪᔭᑐᖃᖏᓐᓂ ᑐᕌᒐᕐᓂᑦ ᓱᕋᐃᓐᖏᒃᑲᓗᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑎ. 
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᑲᑎᒪᔨᐅᔪᖅ ᖁᑦᑎᑦᑐᒥ, ᒥᔅᑕ 
ᐹᓇᐸᔅ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 049 - 2(4): ᐃᓂᒃᓴᖃᕆᐊᖃᕐᓂᖓ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 
ᐱᓕᕆᕕᒃᓴᖓᓂ ᐊᐅᓱᐃᑦᑐᒥ (ᐹᓇᐸᔅ) 

 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓇᖏᖅᓯᔾᔪᑎᖃᕐᑐᖓ ᓯᓚᑦᑐᓴᕐᕕᑦᑕᖃᕆᐊᖃᕐᓂᖓᑕ ᒥᔅᓵᓄᑦ Grise 
Fiord-ᒥᑦ. ᐅᖃᖅᑏ, ᑕᑉᐸᐅᖓ ᐳᓛᕆᐊᖅᓯᒪᓪᓗᖓ ᑖᒃᑯᐊ ᕼᐋᒻᒪᓚᒃᑯᑦ ᑲᑎᒪᔨᖏᑦ ᑲᑎᒪᖃᑎᒋᖃᑦᑕᓚᐅᕋᒃᑭᑦ 
ᓯᓚᑦᑐᓴᕐᕕᓕᕆᓪᓗᑕᓗ ᐊᒻᒪᓗ ᑕᒪᒃᑯᓂᖓ ᐱᕙᓪᓕᐊᓂᐊᖅᑐᓂᒃ ᐸᕐᓇᑕᐅᓯᒪᔪᓂᒃ ᒐᕙᒪᒃᑯᓐᓄᑦ.  
 

ᑭᓯᐊᓂ ᐅᖃᖅᑏ, ᑕᐃᒃᑯᐊ ᐃᓪᓗᒃᓴᐃᑦ ᐃᓕᓐᓂᐊᖅᑎᑦᑎᔾᔪᑕᐅᕙᓪᓕᐊᔪᑦ ᐸᕐᓇᑦᑕᐅᓯᒪᒻᒪᑕ ᑖᒃᑯᓇᓐᖓᑦ 
ᒐᕙᒪᒃᑯᓐᓂᑦ. ᓇᓗᓇᖅᓯᓚᐅᕐᒪᑦ ᑕᑉᐱᑲᓂ ᐊᐅᓱᐃᑦᑐᕐᒦᑦᑐᖓ ᖃᓄᖅ ᑖᒃᑯᐊ ᑲᔪᓯᑎᑦᑎᐊᕐᓂᐊᕋᓗᐊᕐᒪᖔᑕ 
ᕼᐋᒻᒪᓚᐅᔪᑦ ᑕᐃᒪᓐᓇ ᐃᓕᓐᓂᐊᕐᕕᔅᓴᖃᓐᖏᑎᓪᓗᒍ ᓯᓚᑦᑐᓴᕐᕕᒻᒥ. 
 

ᑕᕝᕙᓂ ᐊᐅᓱᐃᑦᑐᕐᒥ ᑕᒪᒃᑯᐊᓗ ᐃᓕᓐᓂᐊᒐᒃᓴᐅᓂᐊᖅᑐᑦ ᑖᒃᑯᑎᒎᓇ ᐃᓪᓗᓕᕆᔨᕐᔪᐊᒃᑯᑎᒎᖅᑐᐃᑦ 
ᐃᓪᓗᓕᐅᖅᐸᓪᓕᐊᓗᑎᒃ ᐃᓕᓐᓂᐊᕈᑕᐅᓂᐊᖅᑐᑦ ᒪᑯᐊ trades program-ᖑᓂᕋᖅᑕᐅᔪᑦ ᑭᓯᐊᓂ 
ᓯᓚᑦᑐᓴᕐᕕᒃᑯᑎᒍᑦ ᐱᓕᕆᐊᖑᓗᑎᒃ ᐱᔭᕆᐊᖃᕐᒪᑕ. ᐅᖃᖅᑏ, ᑖᓐᓇ ᓯᓚᑦᑐᓴᕐᕕᒃ ᐃᓕᓐᓂᐊᕐᕕᐅᑉ 
ᐃᓗᐊᓃᓚᐅᖅᓯᒪᒐᓗᐊᕐᒥᒻᒪᑦ ᐊᒻᒪ ᓯᓚᑖᓂ ᐃᓪᓗᒋᔭᐅᔪᒥ ᓯᓚᑦᑐᕐᓴᕐᕕᓐᖑᖅᑐᖃᖅᑐᓂ 
ᑕᐃᒪᓐᓇᐃᑦᑐᖅᓯᒪᕙᓚᐅᕐᒪᑦ ᑕᑉᐱᑲᓂ ᐊᐅᓱᐃᑦᑐᕐᒥ. ᑭᓯᐊᓂ ᑕᒪᒃᑯᐊ ᒐᕙᒪᑐᖃᒃᑯᓐᓂᓪᓗ ᑖᓐᓇ 
ᓂᐅᕕᐊᖑᓂᑰᓪᓗᓂ ᓯᓚᑦᑐᓴᕐᕕᒃ ᓯᕗᓪᓕᐅᓚᐅᖅᑐᖅ ᐊᒻᒪᓗ ᑖᓐᓇ ᓯᓚᑦᑐᓴᕐᕕᒃ ᐃᓕᓐᓂᐊᕐᕕᒻᒦᓚᐅᖅᑐᖅ, 
ᐃᓕᓐᓂᐊᖅᑐᓄᑦ ᐊᑐᖅᑕᐅᔭᕆᐊᖃᕐᒪᑦ ᓲᖃᐃᒻᒪ shop-ᒋᔭᐅᒐᒥ ᑕᐃᒃᑯᐊ ᓯᓚᑦᑐᓴᕐᕕᒻᒥᐅᑦ ᐊᓂᑕᐅᓚᐅᕐᒪᑕ 
ᑕᐃᑲᓐᖓᑦ ᐃᓛᒃ ᓯᓚᑦᑐᓴᕐᕕᖃᕈᓐᓃᓚᐅᕐᒪᑕ.  

ᐅᓪᓗᒥᒧᑦ ᓱᓕ ᑖᒃᑯᐊ ᓯᓚᑦᑐᓴᕐᕕᖃᓐᖏᒻᒪᑕ ᑕᐃᒪ ᓇᓗᓇᕐᒪᑦ ᖃᓄᖅ ᐃᓕᓐᓂᐊᖅᑎᑦᑎᕙᓪᓕᐊᓇᓱᓪᓗᑎᒃ 
ᐱᔭᕆᐊᖃᕐᓂᐊᕐᒪᖔᑕ ᑖᒃᑯᐊ ᐊᐅᓱᐃᑦᑐᕐᒥᐅᑦ ᓯᓚᑦᑐᓴᕐᕕᖃᓐᖏᑎᓪᓗᒋᑦ. ᐃᒻᒪᖃ ᑕᒪᓐᓇ ᐊᐱᖅᓱᕐᓇᖅᓯᑉᐸᑦ, 
ᐅᖃᖅᑏ, ᐊᐱᖅᓲᑎᒋᓂᐊᕋᒃᑯ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑲᑎᒪᔩᑦ ᐅᖃᐅᓯᖏᑦ. ᒥᔅᑕ ᑰᓕ. 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 050 - 2(4): ᐸᓖᓯᒃᑯᑦ ᐊᑐᖅᐸᓐᓂᖏᑦ ᓱᑲᑦᑎᑦᑎᒍᑎᓂᒃ (ᑰᓕ) 
 

ᑰᓕ: ᖁᔭᓐᓇᒦᒃ, ᐅᖃᖅᑏ. ᓂᑯᕕᔾᔪᑎᖃᖅᑐᖓ ᒫᓐᓇ ᐅᓪᓗᒥ ᐃᑉᐸᒃᓴᖅ ᐳᓛᖃᑕᐅᓚᐅᕋᒪ ᐳᑭᖅᑕᓖᑦ ᑕᑲᓄᖓ 
ᑲᒪᕝᕕᖓᓐᓄᑦ ᑕᒫᓂ ᑖᒃᑯᐊ ᐊᔭᐅᖅᑎᒃᑯᑦ ᑲᑎᒪᔨᕋᓛᑦ ᐋᖅᑭᔅᓯᒪᓐᓂᕐᖓᑕ ᑕᐃᒃᑯᐊ. ᐳᓛᖅᑎᓪᓗᑕ ᑕᑲᓇᓂ 
ᐊᐱᕆᓚᐅᕋᓗᐊᖅᑐᖓ ᑕᐃᒃᑯᐊ commanding officer-ᓗ ᑕᐃᒃᑯᓂᖓ ᑕᑯᔪᒪᓪᓗᖓ taser gun stun guns-
ᖑᓂᕋᖅᑕᐅᔪᑦ in our language ᐊᑐᖅᑕᐅᓲᓂᒃ ᑎᒍᔭᐅᔪᒪᓐᖏᑦᑐᓂᒃ ᑎᒍᔭᐅᒐᓱᐊᖅᑎᓪᓗᒋᑦ. ᐃᒻᒪᖃ ᑕᐃᓐᓇ 
ᐊᑐᖅᑕᐅᓂᕐᖓ ᐅᓪᓘᔪᒥᑦ ᓈᒻᒪᓈᓚᐅᓐᖏᒻᒪᑦ ᑕᑯᓂᖅ ᐊᔪᓚᐅᕋᒃᑯ.  
 

ᑭᓯᐊᓂ ᐅᖃᖅᑏ, ᐅᓇ ᐱᔾᔪᑎᒋᔭᕋ ᐃᓱᒫᓗᒋᓪᓗᒍ ᑖᒃᑯᐊ ᐊᑐᖅᑕᐅᑎᓪᓗᒋᑦ ᐳᑭᖅᑕᓕᓐᓄᑦ ᑎᒍᔭᐅᔪᒪᓐᖏᑦᑐᓄᑦ 
ᓄᓇᕗᒻᒥ ᑖᓐᓇ ᒪᓕᒐᖓ ᖃᐅᔨᔭᐅᒋᐊᒃᑲᓐᓂᕆᐊᖃᖅᐸᓪᓚᐃᓕᕐᖓᑦ. ᒫᓐᓇᓵᖑᔪᖅ ᐅᖃᐅᑎᔭᐅᓚᐅᕋᒪ ᑕᐃᑲᓂ 
ᓄᓇᑦᑎᓐᓂ ᒪᒃᑯᑦᑐᒧᑦ ᑖᓐᓇ ᒫᓐᓇᓵᖅ ᐱᓕᕆᐊᒥᓂᒃ ᐃᖅᑲᓇᐃᔮᒥᓂᒃ ᓴᓇᒍᓐᓃᖅᑐᖅ ᐃᓱᒫᓗᓗᐊᒧᑦ 
ᐊᒃᓱᕈᐃᓐᓇᓗᐊᒧᑦ ᐅᑭᐅᒃ ᒪᕐᕉᓕᖅᑑᒃ ᐊᒃᓱᕉᖅᑐᑦ.  
 

ᒐᕙᒪᒃᑯᓐᓂ, ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔮᖃᖅᑐᖅ, ᑖᓐᓇ ᒪᒃᑯᑦᑐᖅ ᓄᓕᐊᖓᓗ ᕿᑐᕐᖓᖏᓪᓗ ᒫᓐᓇ 
ᐃᓪᓗᖓᓂ ᐊᓂᖁᔭᐅᓕᖅᑐᑦ. ᐃᖅᑲᖅᑐᐃᕕᒃᑯᓐᓄᑦ ᓂᐅᕕᐊᖑᑎᑕᐅᔪᖅ ᐃᓪᓗᖓ ᑖᓐᓇ mortgage-ᖃᓚᐅᖅᑐᖅ 
ᐊᒻᒪᓗ ᐃᓪᓗᖃᑦᑎᐊᖅᖢᓂ ᐃᖅᑲᓇᐃᔮᖃᑦᑎᐊᕋᒥ ᒐᕙᒪᒃᑯᓐᓄᑦ. ᑭᓯᐊᓂ ᐅᑭᐅᓕᒫᖅ ᐅᖓᑖᓂ 
ᐃᖅᑲᓇᐃᔭᕈᓐᓃᖅᑐᖅ, ᐅᖃᖅᑏ, ᐅᓇ ᑐᐃᖓ ᓯᖁᒥᓐᓂᕐᒪᑦ, ᒪᒥᒐᓱᐊᓚᐅᖅᑐᖅ ᐅᑭᐅᓕᒫᖅ ᐅᖓᑖᓄᑦ. 
ᐋᓐᓂᐊᕐᕕᒻᒥ ᑕᐃᑲᓂ ᐱᓕᕆᐊᖑᖃᑦᑕᓚᐅᖅᑐᖅ ᐊᐅᓪᓚᖅᓯᒪᑲᐃᓐᓇᓚᐅᖅᑐᕕᓂᕐᓘᓐᓃᑦ. ᑖᓐᓇ 
ᑲᒪᒋᔭᐅᑦᑎᐊᕋᓱᐊᖅᓯᒪᔪᖅ ᐃᓱᐊᖅᓴᐃᔨᓄᑦ locally ᑎᐃᑲᓂ.  
 

ᑭᓯᐊᓂ ᐃᓪᓗᖓᓗ mortgage-ᖓᓗ ᐅᑎᕐᓂᖅ ᐊᔪᓕᖅᑐᑦ ᓂᐅᕕᐊᖑᐊᓂᓚᐅᕐᓂᕐᒪᑦ ᒫᓐᓇᓵᖅ, lawyer-
ᑖᕋᓗᐊᕋᒥ ᖃᐅᔨᓚᐅᕐᓂᖏᑦᑐᖅ ᓂᐅᕕᐊᓂᑦᑎᓪᓗᒍ ᑭᓯᐊᓂ ᐅᖃᐅᑎᔭᐅᓚᐅᖅᑐᖅ ᐅᑭᐊᔅᓵᖅ ᐱᐊᓂᑦᑐᒡᒎᖅ. 
Court-ᒧ appear-ᖏᑕᐃᓐᓇᖅᑐᖅ. 
 

ᐅᖃᖅᑏ, ᐱᐊᓂᓕᕋᓗᐊᖅᑐᖓ ᐊᐱᕆᔪᒪᔪᖓ ᐱᐊᓂᑦᑎᑕᐅᒍᓐᓇᕐᒪᖔᕐᒪ. 
 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᒪᓕᒐᓕᐅᖅᑎ ᐊᐱᕆᒻᒪᑦ ᐊᖏᖅᑕᐅᔪᒪᓪᓗ ᐅᖃᐅᓯᔅᓴᓂ ᐅᖃᐅᓯᕆᔭᕇᕈᒪᓪᓗᓂᒋᑦ. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. ᑲᔪᓯᑐᐃᓐᓇᕆᑦ ᐱᔭᕇᕋᓱᓪᓗᒋᑦ ᐅᖃᐅᓯᔅᓴᑎᑦ. 
 

ᑰᓕ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᖃᖅᑲᐅᒐᒪ ᑖᒃᓱᒥᖓ ᐅᒡᒍᐊᕐᓂᕋᖅᖢᖓ ᐃᒫᒃ sad, ᖁᕕᐊᓇᓐᖏᑦᑐᖅ 
ᑖᓐᓇ, ᐅᕙᓐᓄᑐᐃᓐᓇᐅᖏᑦᑐᖅ, ᐊᒥᓱᓄᓪᓘᓐᓃᑦ. ᑕᐃᓐᓇ ᑕᓕᖓ, ᐊᖑᓇᓱᑦᑎᓪᓚᕆᐅᓪᓗᓂᓗ, 
ᐊᔪᓕᖅᓯᒪᓪᓚᕆᓚᐅᖅᑐᖅ. ᖁᕝᕙᓂᕐᓗ ᐊᔪᓕᖅᖢᓂ.  
 

ᓱᓇᐅᕝᕙ ᑕᐃᒃᑯᓄᖓ, Taser Gun-ᒧᑦ ᐊᑐᖅᑕᐅᓪᓗᓂ ᑕᐃᒪᐃᓕᔪᒥᓂᖅ. ᑖᓐᓇ ᒪᒃᑯᑦᑐᖅ ᐃᒻᒪᖃ ᐱᕋᔭᓐᓂᖓ 
ᑕᐃᒪᐃᓕᔭᐅᔭᕆᐊᖃᑦᑐᔅᓴᐅᔾᔪᑎᒋᔭᕋᓗᐊᖓ ᑭᓯᐊᓂᓕ ᐃᖅᑲᑦᑐᐃᔨᓄᑦ ᑕᒪᓐᓇ ᐱᓕᕆᐊᖑᒋᐊᖃᑉᐸᓪᓚᐃᔪᖅ. 
ᑖᓐᓇ ᐊᑕᐅᓯᐊᖏᑦᖢᓂ Taser Gun-ᖑᑦ ᐱᔭᐅᓚᐅᖅᑐᒥᓂᖅ. ᒪᕐᕉᖏᑦᑑᒃ, ᐱᖓᓲᖏᑦᑐᑦ. ᑭᓯᐊᓂ, Mr. 
Speaker, ᓈᒻᒪᖅᑰᖏᑦᑐᖅ, 13 times, ᑕᐃᒪᐃᓕᔭᐅᔪᕕᓂᖅ. ᐊᒻᒪᓗ permanent injury-ᖃᓕᖅᐸᓪᓚᐃᔪᖅ 
ᑕᓕᖓ.  

ᐊᖏᕐᕋᖃᕈᓐᓃᖅᑐᖅ, ᐃᓪᓗᖃᕈᓐᓃᖅᑐᖅ, ᑕᐃᑲᓂ ᐃᓪᓗᑖᕐᓂᖅ ᐊᔪᓐᓂᐊᕐᕋᒥᒎᖅ, ᐃᓪᓗᓕᒑᕐᒧᒡᒎᖅ ᓅᓪᓗᓂ 
ᑭᓯᐊᓂᐅᓚᖓᕙᓪᓚᐃᓕᖅᑐᖅ. ᑕᐃᒪᐃᒋᐊᖃᖅᑰᖏᑦᑑᒐᓗᐊᖅ ᐸᓖᓯᕗᑦ ᓄᓇᕗᑦᒥ, Minister of Justice 
ᐅᖃᕆᐊᖃᑉᐸᓪᓚᐃᔪᖅ RCMP restraint-ᔫᒥᖃᑦᑕᕆᐊᖃᑦᑐᑦ ᑕᒪᒃᑯᓂᖓ ᐊᑐᕐᓂᐊᓂᖅᐸᑕ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᒃᑯᑦ) ᑲᑎᒪᔨᑐᐃᓐᓇᐃᑦ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ 4. ᑭᐅᔾᔪᑎᑦ 
ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᔅᑕ ᓯᕗᓕᖅᑎ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ. ᐄ, ᑖᓐᓇ ᑭᒡᒐᑐᖅᑕᑯᓗᒐ ᐃᓕᓴᕆᔪᒪᔭᕋ 
ᐃᓕᑕᕆᔭᐅᓚᐅᖏᓐᓂᖓᓂ, ᒪᐃᔪᒋᔭᕗᑦ ᑕᒫᓂ, ᑐᓐᖓᓱᖁᑦᑎᐊᖅᑐᒍ, ᐃᓕᓴᐱ ᓯᐅᑎᐊᐱᒃ ᐊᒻᒪ ᑖᒃᑯᐊ 
ᑕᒫᓂᖃᑎᒋᔭᖏᓐ. ᑐᓐᖓᓱᑦᑎᐊᕆᑦᓯ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᑐᓐᖓᓱᒋᑦᓯ. ᒪᑖᒻ ᒪᐃᔭ. ᖁᔭᓐᓇᒦᓪᓗ ᑐᓐᖓᓱᒃᑎᑕᐅᖃᑦᑕᕋᑦᑕ ᐃᖃᓗᓐᓄᑦ. 
ᐃᓕᓴᖅᓯᓂᖅ ᐳᓛᖅᑐᓂᒃ. ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᑦᑕᐅᖅ ᑐᓐᖓᓱᒃᑎᑦᓯᔪᒪᔪᖓ ᑕᕝᕙᓂ ᒪᐃᔭᐅᑉ 
ᓴᓂᓕᕆᔭᖓ, ᒪᐃᔭᒋᔭᐅᔪᖅ ᑭᒻ ᒥᓚᓂ ᐅᐃᔅᓗᕐ, ᐳᕆᑎᔅ ᑲᓚᒻᐱᐊᒥ ᐊᒻᒪᓗᒃᑕᐅᖅ ᐃᓕᓴᐱᐅᒻ ᓴᐅᒥᐊᓃᒻᒥᔪᖅ. 
 
ᒪᕐᕉᑲᓐᓃᖅᑑᒃ ᑖᒃᑯᐊ ᐃᖃᓗᓐᓄᐊᖅᓯᒪᔫᒃ. ᐃᓕᓴᐱᒧᓐ ᐃᖅᑲᓇᐃᔭᕆᐊᖃᑎᖃᖅᓯᒪᔪᑦ ᒪᑭᑉᐹᓪᓕᕈᑕᐅᒐᔭᖅᑐᓂᒃ 
ᐱᑦᔪᑎᖃᑦᑐᑎᒃ. ᐸᑐᕆᓴ ᒍᐊᑕᓐ, Calgary-ᒥ ᑕᐃᑲᓂ ᐱᓕᕆᔨᐅᔪᖅ. 
 
ᐊᒻᒪᓗᒃᑕᐅᖅ ᑖᓐᓇ ᐃᓴᐱᐅᓪ ᐸᑦᑭ, ᑖᓐᓇ ᐊᖓᔪᖅᑲᐅᑎᒋᔭᐅᖃᑕᐅᔪᖅ ᓯᓚᕐᔪᐊᕐᒥ ᑖᒃᑯᐊ ᓄᓇᓖᑦ 
ᒪᑭᑕᔅᓯᐊᕈᓐᓇᓂᕐᒧᑦ, ᐳᕆᑎᔅ ᑲᓚᒻᐱᐊᒥᐅᑕᐅᓪᓗᓂ ᑐᓐᖓᓱᖁᔭᒃᑲᑦᑕᐅᖅ ᑕᕝᕗᖓ ᑲᑎᒪᕕᐅᑉ ᐃᓗᐊᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦ, ᒥᔅᑕ ᐲᑯ. ᑐᓐᖓᓱᒋᑦᓯ ᑕᒪᐅᖓ. ᐃᓕᓴᖅᓯᓂᖅ ᐳᓛᖅᑐᓂᒃ. (ᑐᓵᔨᒃᑯᑦ) ᑲᑎᒪᔾᔪᑎᒃᓴᖅ 6. 
ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔨᐅᔪᖅ ᐃᖃᓗᐃᑦ ᕿᑎᐊᓄᑦ, ᕼᐊᓐᑐ ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 049 - 2(4): ᓄᓇᕗᑦ ᒐᕙᒪᒃᑯᑦ ᐱᓕᕆᖃᑎᖏᓐᓄᑦ ᐊᖏᕈᑦ KBDC-ᑯᓐᓂ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕᒧᑦ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᔨᒃᑯᓄᓪᓗ. ᑖᓐᓇ ᖁᕕᐊᓇᖅ ᑖᒃᑯᐊ ᑮᓇᐅᔭᓕᕆᓂᕐᒧᓪᓗ ᒥᓂᔅᑕᐅᓪᓗᓂᓗ ᐱᒻᒪᓐ. 

ᐅᖃᖅᑏ, ᒫᓐᓇᓵᖑᓚᐅᖅᑐᖅ ᑲᑎᒪᓚᐅᖅᑎᓪᓗᑕ ᑭᖑᓪᓕᖅᐹᒥ ᖁᕕᐊᓱᓐᓇᐅᓚᐅᖏᓐᓂᐊᓂ 
ᐅᖃᐅᓯᖃᓚᐅᖅᓯᒪᒐᒪ ᑕᒪᒃᑯᐊ ᐃᑲᔫᑎᒋᔭᐅᖃᑦᑕᖅᑐᑦ ᐱᑦᔪᑎᒋᓪᓗᒋᑦ ᑮᓇᐅᔭᑎᒍᑦ. ᑖᒃᑯᐊ KBDC-ᑯᓐᓄᑦ 
ᑲᖏᖅᖠᓂᕐᒥᓗ. ᑖᒃᑯᓂᖓ ᐊᑦᔨᖏᓐᓂᒃ ᐱᑎᑕᐅᒍᓐᓇᓚᐅᕐᕋᒪ ᐃᑲᔫᑕᐅᖃᑦᑕᖅᖢᑎᒃ, ᑐᓐᓂᐅᑕᐅᖃᑦᑕᖅᖢᓂᒃ 
ᑮᓇᐅᔭᓂᒃ. ᑖᒃᑯᐊ ᑐᓐᓂᐅᑕᐅᖃᑦᑕᖅᑐ ᐊᑯᓂᒃ ᐱᓕᕆᐊᕆᔭᐅᖃᑦᑕᖅᓯᒪᓕᕐᒪᑕ. 
 
ᐅᖃᖅᑏ, ᑖᓐᓇ ᒥᓂᔅᑕᒧᑦ ᐊᐱᖅᑯᑎᒋᔭᕋ: ᑕᐃᒪᓐᓇ ᑐᓂᓯᓂᕐᒧᑦ ᐃᒪᓐᓇ ᐊᖏᖃᑎᒌᒍᑎᖃᕌᖓᑕ 
ᑲᑐᔾᔨᖃᑎᒌᒃᑯᓐᓄᑦ ᑎᒥᐅᔪᓄᓪᓗ ᑮᓇᐅᔭᒃᓴᐅᑎᖃᕋᓱᐊᖏᑦᑐᓄᑦ ᒪᓕᖃᑦᑕᖅᐹᑦ ᒐᕙᒪᒃᑯᑦ ᐊᑐᐊᒐᓕᒫᖏᓐᓂᒃ. 
ᑕᐃᒪ ᒥᓂᔅᑕᐅᓚᐅᖅᓯᒪᔪᖅ ᐅᖃᓚᐅᖅᓯᒪᒻᒪᓐ ᑕᐃᒪᓐᓇᐃᖃᑦᑕᕐᓂᖏᓐᓄᑦ ᑕᐃᒪᓐᓇ ᐊᖏᕈᑎᖃᓚᐅᖏᓂᕐᒥᓐᓂ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᑕᐃᕕ 
ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊ ᒪᓕᒋᐊᖃᔪᐃᑦ ᑕᒪᒃᑯᓂᖓ ᐊᖏᕈᑕᐅᓯᒪᔪᓂᑦ 
ᑎᑎᕋᖅᑕᐅᓯᒪᔪᓂᑦ ᑮᓇᐅᔭᑎᒍᑦ ᐃᑲᔪᖅᑕᐅᓂᐊᕐᕌᖓᑕ ᑕᒪᒃᑯᓂᖓ ᒪᓕᒋᐊᖃᔪᔪᑦ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒃᓴᖅ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑏ, ᑖᓐᓇ ᑐᓴᖅᑐᒍ ᑐᓴᕐᓂᖅᐳᖅ. ᑖᓐᓇ ᒥᓂᔅᑕ ᖃᐅᔨᒪᕙᖃᐃ 
ᑖᒃᑯᐊ ᐊᑐᐊᒐᖏᑦᑕ ᐃᓗᐊᓃᑦᑐᑦ ᑕᕝᕙᓂ ᑎᑎᕋᖅᓯᒪᖅᑰᕐᒪᑕ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᓂᑦ. 
ᐅᖃᖅᓯᒪᔪᖃᖅᐹᑦ ᑖᒃᑯᐊ ᑐᓐᓂᐅᑕᐅᓂᐊᖅᑐᑦ ᑮᓇᐅᔭᐃᑦ ᑎᒥᐅᔪᓄᑦ, ᑖᒃᑯᐊ ᑎᒥᐅᔪᑦ ᑲᑐᔾᔨᖃᑎᒌᓪᓘᓐᓃᑦ 
ᐊᑭᓕᒃᓴᖃᕆᐊᖃᓐᖏᓐᓂᖏᑦ ᐊᒻᒪᓗ ᐊᑭᓕᒃᓴᖃᕆᐊᖃᓐᖏᓐᓂᖏᓐᓄᑦ ᐊᒻᒪᓗᑦᑕᐅᖅ ᒪᓕᒐᑎᒍᑦ 
ᐊᑎᓕᐅᖅᓯᒪᔭᕆᐊᖃᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪᓐᓇᐃᔅᓴᕆᐊᖃᔪᔪᑦ ᑭᓱᑐᐃᓐᓇᐃᑦ 
ᑕᒪᒃᑯᐊ ᑎᒥᐅᔪᑦ ᐃᑲᔪᖅᑕᕗᑦ ᑮᓇᐅᔭᑎᒍᑦ ᑕᐃᒪᓐᓇ ᐋᖅᑭᔅᓯᒪᔭᕆᐊᖃᔪᔪᑦ ᑕᐃᒃᑯᑎᒎᓇᖅ Legal Registries-
ᑯᑎᒍᑦ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑖᓐᓇ ᑐᒡᓕᐊ ᐊᐱᖅᑯᑎᒋᓂᐊᖅᑕᕋ, ᑖᓐᓇ ᒥᓂᔅᑕ ᖃᐅᔨᒪᕚ 
ᑭᒃᑯᓐᓂ ᓲᕐᓗ ᑖᒃᑯᐊ KBDC-ᑯᑦ ᑭᖑᓪᓕᖅᐹᒥ ᐃᒪᓐᓇ ᑐᓐᓂᐅᑎᖃᓚᐅᕐᒪᑕ ᐊᑎᓕᐅᖅᓯᒪᒋᐊᖃᕈᑎᒋᔭᒥᓐᓂᒃ 
ᐊᕐᕌᒍᓂᑦ ᐱᖓᓲᓚᐅᖅᑐᓂᑦ. ᖁᔭᓐᓇᒥᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᓇᐅᒃ, ᐅᕙᖓ ᓇᒻᒥᓂᖅ ᑕᒪᑐᒥᖓ ᑐᓴᖅᓯᒪᓐᖏᑎᐊᖅᐳᖓ. 
ᐅᓪᓗᒥ ᑕᒪᓐᓇ ᑐᓴᓕᑕᐃᓐᓇᖅᐸᕋ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᕐᒥᔭᕋ ᑖᔅᓱᒧᖓ ᒥᓂᔅᑕᒧᑦ: ᓱᒻᒪᑦ ᑖᒃᑯᐊ 
ᐱᓕᕆᕝᕕᖏᑦ ᐊᑎᓕᐅᕆᖃᑕᐅᓚᐅᕐᒪᑕ ᐊᖏᕈᑎᒥᑦ, ᓱᒻᒪᓪᓕᑭᐊᖅ ᑮᓇᐅᔭᖃᕐᑎᑎᓐᓂᖅᐸᑦ 2003-ᒥᓂᑦ 
ᑭᖑᓪᓕᖅᐹᑦᑎᐊᕐᒥᑦ ᑎᑎᕋᖅᓯᒪᔪᓂᑦ ᑐᓂᓯᓚᐅᖅᓯᒪᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᑕᒪᑐᒥᖓ ᓴᖅᑭᑎᑦᑎᒻᒪᑦ ᒪ’ᓇᐅᕗᖅ ᑕᒪᓐᓇ 
ᖃᐅᔨᒋᐊᖅᑕᐅᑎᓐᓂᐊᕋᒃᑯ ᒫᓐᓇᐅᔪᖅ ᐃᖅᑲᓇᐃᔭᖅᑎᒋᔭᑦᑎᓐᓄᑦ ᓲᖅ ᑕᐃᒪᓐᓇᐃᓂᕐᒪᖔᑦ 
ᐋᖅᑭᒋᐊᖅᑕᐅᖁᓗᒍᓗ ᑕᒪᓐᓇ ᑕᐃᒪᓐᓇᐃᑦᑕᕆᐊᖃᓐᖏᓐᓂᖓ ᓇᓗᓇᓐᖏᒃᑲᓗᐊᕐᒪᑦ. ᖃᐅᔨᒋᐊᕐᓂᐊᐸᒃᑲ 
ᐃᖅᑲᓇᐃᔭᖅᑎᒋᔭᕗᑦ. ᒪ’ᓇ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᐅᖃᐅᓯᒃᑯᑦ ᐊᐱᖅᑯᑏᑦ. ᒥᔅᑕ ᒪᑉᓴᓛᒃ. 
 
ᐊᐱᖅᑯᑦ 050 - 2(4): ᐱᔪᒪᔾᔪᑏᑦ ᑮᓇᐅᔭᖃᖅᑎᑕᐅᔪᒪᓂᕐᒧᑦ (ᒪᑉᓴᓛᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᔅᓱᒧᖓ ᑖᔅᓱᒥᖓᑕᐃᓐᓇᖅ ᒥᓂᔅᑕᒧᑦ ᐊᐱᖅᑯᑎᔅᓴᖃᕐᑐᖓ 
ᐊᐱᖅᓱᖅᑕᐅᓵᖅᑐᒧᑦ ᐱᕙᓪᓕᐊᔪᓕᕆᓂᖅ, ᐱᕙᓪᓕᐊᔪᓕᕆᔨᒃᑯᑦ ᒥᓂᔅᑕᖓᓐᓄᑦ. ᐅᖃᖅᑎᑦᑎᔩ, ᑖᓐᓇ 
ᓂᓪᓕᐅᑎᒋᕙᓚᐅᖅᓯᒪᒻᒥᔭᕋ. 
 
ᖁᕕᐊᒋᓪᓗᒍᓗ ᑮᓇᐅᔭᕐᒥᑦ ᓴᖅᑭᑎᑦᑎᕚᓪᓕᓚᐅᖅᓯᒪᒻᒪᑕ ᑖᒃᑯᓄᖓ ᓯᐊᕐᒪᕐᕕᐅᓯᒪᓐᖏᑦᑐᓄᑦ ᓄᓇᓕᓐᓄᑦ 
ᐃᓄᓐᓄᑦ ᐆᒃᑐᕋᖅᑕᐅᔪᓂᑦ ᑕᒪᓐᓇ ᖁᕕᐊᒋᓪᓚᑦᑖᒻᒪᕆᑦᑐᒍ. ᑭᓯᐊᓂ, ᐆᒥᓐᖓ ᐅᔾᔨᕆᓯᒪᒐᒪ ᐊᒥᓱᑦ ᓄᓇᓕᒻᒦᑦᑐᑦ 
ᐱᓕᕆᐊᔅᓴᖃᓐᖏᑎᓪᓗᒋᑦ ᖁᕕᐊᒋᔭᖃᓲᖑᒻᒪᑕ ᑮᓇᐅᔭᓂᑦ ᐊᑐᐃᓐᓇᐅᔪᓐᓇᖅᑐᓂᑦ ᐱᕚᓪᓕᕈᑎᔅᓴᓂᑦ ᐊᒻᒪᓗ 
ᓄᓇᓕᖁᑎᖓᑦᑕ ᐱᕙᓪᓕᐊᔪᖁᑎᖏᓐᓄᖓᕌᖓᑕ. 
 
ᐃᓱᒪᒋᔭᒥᓂᑦ ᐅᖃᓪᓚᓕᕌᖓᒥ ᑖᒃᑯᓄᖓ ᐊᖏᔪᑲᓪᓚᒻᒪᕆᐋᓗᒻᒥ ᓴᖅᑭᑎᑦᑎᕕᐅᓲᖑᒻᒪᑕ ᐊᐱᖅᑯᑎᔅᓴᓂᑦ 
ᐊᒥᓱᓪᓚᕆᓐᓂᒃ ᓱᕐᓗ ᐊᔪᕐᓇᑎᑦᑎᔾᔪᑎᔅᓴᓂᑦ. ᐊᐱᕆᔪᒪᔭᕋ ᒥᓂᔅᑕ ᑕᐃᒪᓐᓇ ᓱᖁᑎᖅᓯᒪᓐᖏᓛᖅ ᑕᒪᓐᓇ 
ᒪᓕᒐᖁᑎᖓ ᑖᒃᑯᓄᖓ ᐱᓕᕆᐊᖅᑖᕈᒪᔪᓄᑦ ᓇᒻᒥᓂᖅ ᑮᓇᐅᔭᒥᑦ ᐆᒃᑐᕐᓂᐊᑎᓪᓗᒋᑦ ᐱᕙᓪᓕᐊᔪᓕᕆᔨᑎᒍᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᑯᓪᓗ ᒥᓂᔅᑕᖓ, ᒥᓂᔅᑕ 
ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᑕᕝᕙᓂ ᒐᕙᒪᓐᖑᓵᖅᑎᓪᓗᑕ ᑖᓐᓇ ᓯᕗᓕᖅᑎᒋᔭᑦᑕ 
ᑎᓕᓚᐅᖅᓯᒪᒻᒪᑎᒍᑦ ᑕᒪᒃᑯᐊ ᑯᓕᔪᑕᐅᔪᓗᒃᑖᑦ business-ᖃᕐᓂᕐᒧᑦ ᓄᓇᕗᒻᒥ ᖃᐅᔨᓴᖅᑕᐅᖁᓪᓗᒋᑦ. ᑕᒪᓐᓇ 
ᑲᔪᓯᑐᐃᓐᓇᖅᑐᖅ ᓱᓕ ᑕᒪᓐᓇ ᓇᓗᓇᐃᖅᑕᐅᓯᒪᖃᑕᐅᓕᓚᐅᖅᑐᖅ ᐊᓕᓪᓚᔫᑦ ᓱᓇᑦ ᐊᐱᖅᑯᓰᑦ 
ᐊᒥᓲᓗᐊᕐᔪᐊᖅᑐᑦ, ᐊᖏᓗᐊᖅᔪᐊᕐᑐᑦ ᐊᓖᓚᔫᑦ ᑲᑎᑎᖅᑕᐅᔭᕆᐊᖃᑦᑐᑦ. ᑕᒪᓐᓇ ᖃᓄᖅᑑᕈᑎᒋᔭᐅᔪᑦ ᓱᓕ 
ᑕᒪᒃᑯᐊ ᐃᖅᓯᕌᖅᓯᕚᓪᓕᖁᓪᓗᒋᑦ, ᑐᒃᓯᕋᐅᑕᐅᓇᔭᖅᑐᑦ ᑮᓇᐅᔭᓂᒃ ᐱᕙᓪᓕᐊᔪᓕᕆᔨᒃᑯᓐᓂᑦ. ᑖᒃᑯᐊ, ᐃᓛᒃ 
ᑕᒪᓐᓇ ᐋᖅᑭᒃᓱᒐᐅᕙᓪᓕᐊᑐᐃᓐᓇᖅᑐᖅ ᓱᓕ, ᐱᑦᓯᐊᕌᖅᓯᕚᓪᓕᕐᓗᒍ ᓇᐅᒃᑯᑦ ᐋᖅᑭᒍᓐᓇᕋᔭᓐᖏᒻᒪᖔᑦ. ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᒧᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ ᖁᔭᓐᓇᒦᑕᐅᖅ ᒥᓂᔅᑕ ᑕᒪᑐᒥᖓ ᑭᐅᑦᑎᐊᕈᓐᓇᕐᒪᓐ.  

ᐃᓛᒃ ᑮᓇᐅᔭᕐᒥᒃ ᐊᑐᐃᓐᓇᖃᕋᓗᐊᖅᑐᑎᒃ ᐱᔭᐅᑦᑕᐃᓕᒪᑎᑦᑎᓗᐊᖂᔨᖃᑦᑕᕐᒪᑕ ᑖᒃᑯᐊ ᒐᕙᒪᒃᑯᑦ ᓴᖅᑭᑦᑎᒑᖓᑕ 
ᐃᑉᐸᓴᕐᓂᒃ. ᐃᑉᐸᔅᓴᖅ ᑕᐃᒪᓐᓇᑐᐃᓐᓇᑦᑎᐊᒪᕆᐅᔮᖅᑐᖅ ᓂᖃᐃᑐᖅᑎᓕᕆᔨᒃᑯᑦ ᒥᓂᔅᑕᖓ ᐊᐱᖅᓱᓚᐅᕐᕋᒃᑯ. 
ᑕᒪᔾᔭᐅᒐᓗᐊᖅᑎᓪᓗᒋᑦ ᐃᓚᖓᒍᑦ ᐊᔪᓐᓇᖅᑎᑕᐅᒐᓱᒃᑐᔾᔫᔮᖅᑐᑎᒃ. ᖃᑯᒍᑭᐊᖅ ᒥᓂᔅᑕ ᑕᒪᑐᒥᖓ 
ᓴᖅᑭᑦᑎᔪᓐᓇᕈᒫᖅᐸ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᐄ, ᐅᖃᓚᐅᖅᐳᖓ ᑕᒪᓐᓇ ᐱᓕᕆᐊᖑᑐᐃᓐᓇᑐᖅ ᓱᓕ. 
ᖃᑯᒍᓪᓚᕆᐅᓇᔭᕐᒪᖔᖅ ᒫᓐᓇ ᐅᖃᕈᓐᓇᖏᒃᑲᓗᐊᖅᑐᖓ ᑭᓯᐊᓂ ᑐᐊᕕᕈᑎᒋᓯᒪᔭᕗᑦ ᑕᒪᒃᑯᐊ ᓄᓇᓖᑦ ᐃᓛᒃ 
ᓄᓇᕗᒻᒥᐅᑕᖅ ᓇᒻᒥᓂᖅᑖᕈᒪᔪᑦ ᐃᑲᔪᖅᑕᐅᒍᒪᔪᑦ ᐃᑲᔪᖅᑕᐅᑦᓯᐊᖅᑕᕆᐊᖃᒻᒪᑕ. ᐱᔭᓐᓂᖏᓗᐊᖅᑐᑎᒎᑕᕌᖓᒥᒃ 
ᓱᕙᓕᑭᐊᖑᓱᓕᖅᐸᒻᒪᑕ. ᑕᒪᓐᓇ ᑐᑭᓯᐊᓗᒃᑖᕋᑦᑎᒍᑦ. ᑕᒪᒃᑯᐊᓗ Hᐋᒻᓚᒃᑯᓐᓂ, ᐃᓛᒃ ᓄᓇᓕᓐᓂ 
ᐱᕙᓪᓕᐊᔪᓕᕆᔨᒋᔭᐅᔪᑦ ᐃᓕᓐᓂᐊᖅᑎᑕᐅᕙᓪᓕᐊᑐᐃᓐᓇᖅᑐᑎᑦᑕᐅᖅ ᓱᓕ. ᑕᒪᒃᑯᐊ ᐊᓕᓪᓚᔪᑦ ᓱᓇᑐᐃᓐᓇᐃᓪᓗ 
ᖃᓄᐃᓕᐅᖅᑕᐅᔭᕆᐊᖃᓐᖏᓐᓂᒃ ᑐᑭᓯᓇᑦᓯᐊᖁᓪᓗᒋᑦ.  
 
ᑕᒪᒃᑯᐊᓗ Hᐋᒻᓚᑦᖑᔪᑦ ᓄᓇᓖᓂᓛᑦ, ᓄᓇᓖᑦ ᐃᑲᔪᒐᐅᔪᒪᔭᕋᐃᒻᒪᑦ ᐃᑲᔪᒐᐅᔪᓐᓇᑎᐊᖅᑐᑎᒃ ᑕᒪᒃᑯᓄᖓ 
ᐃᖅᑲᓇᐃᔭᖅᑎᒋᔭᑦᑎᓐᓄᑦ. ᓲᕐ, ᑕᒪᒃᑯᐊ ᐱᕙᓪᓕᐊᑐᐃᓐᓇᖅᑐᑦ ᓱᓕ, ᐱᕙᓪᓕᐊᑐᐃᓐᓇᓂᐊᖅᑐᑎᓪᓗ ᑭᓯᐊᓂ 
ᖃᑯᓪᓚᕆᐅᒐᔭᕐᒪᖔᖅ ᒫᓐᓇ ᑭᐅᔪᓐᓇᖏᓚᖅᐸᕋ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑮᓇᐅᔭᓕᕆᓂᖅ ᐃᓛᒃ ᐊᖏᔫᔪᖅᓯᒪᖏᑎᓪᓗᒍᖃᐃ ᑕᒪᓐᓇ 
ᐱᓕᕆᐊᕆᐊᕆᓂᒐᓱᒍᓐᓇᖅᐱᓯ ᑖᒃᑯᐊ ᐊᒥᓱᑦ ᐆᑦᑐᕈᒪᔪᑦ ᐊᒥᓱᑦ ᓴᐱᓕᖃᑦᑕᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᐄ, ᒪ’ᓇ, ᐅᖃᖅᑎᑦᓯᔩ. ᑕᒪᒃᑯᐊ ᓄᓇᓕᓐᓂ ᐱᕙᓪᓕᐊᔪᓕᕆᔨᐅᔪᑦ ᑕᒪᒃᑯᓂᖓ 
ᐃᓕᓐᓂᐊᖅᑎᑕᐅᑦᑕᖅᓯᒪᒻᒪᑕ. ᐃᑲᔪᕈᓐᓇᖅᑐᑦ ᑭᓇᑐᐃᓐᓇᖅ ᑕᑕᑎᕆᔪᒪᑉᐸᑦ ᐊᓖᓚᔫᓂᒃ. ᐅᕝᕙᓘᓐᓃᑦ 
ᐊᕕᑦᑐᖅᓯᒪᔪᓂ ᐃᓛᒃ regional office-ᖑᔪᓂᒃ, ᑕᐃᒃᑯᐊ ᐃᖅᑲᓇᐃᔭᖅᑎᒋᔭᕗᓐ. ᖃᖓᑐᐃᓐᓇᕐᓗ 
ᐃᑲᔪᕈᓐᓇᑦᓯᐊᕆᓪᓗᑎᑦᑕᐅᖅ. ᖃᐅᔨᒋᐊᖅᑕᐅᒍᓐᓇᑎᐊᖅᑐᑎᒃ. ᖃᓄᖅ ᐃᑲᔪᒐᐅᓇᓱᐊᖅᑐᖃᕌᖓᓐ. ᐅᕝᕙᓘᓐᓃᑦ 
ᐅᕙᒍᑦ ᓇᒻᒥᓂᖅ ᑎᑎᕋᖅᕕᒋᔭᕋ ᖃᐅᔨᒋᐊᖅᑕᐅᔪᓐᓇᓯᐊᖅᑐᖅ ᑖᒃᑯᓂᖓ ᐃᖅᑲᓇᐃᔭᖅᑎᑎᓪᓘᓐᓃᑦ 
ᑎᓕᓯᒋᐊᒃᑲᓂᖅᑑᓗᐊᖅᑕᕋᔭᕋᑦᑕ ᑕᒪᒃᑯᐊ ᐃᑲᔪᒐᐅᔪᒪᔪᖅᑕᖃᕌᖓᓐ ᑕᒪᒃᑯᐊ ᐋᖅᑭᒃᓱᒐᐅᑐᐃᓐᓇᑎᓪᓗᒋᑦ. 
ᐃᑲᒐᐅᔪᓐᓇᓯᐊᖅᑐᑦ, ᐊᐱᕆᔪᓐᓇᓯᐊᖅᑐᑦ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᕐᓂᒧᑦ ᒪᓕᒐᓕᐅᖅᑎ, ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 051 - 2(4): ᐃᑲᔫᓯᐊᖅᐸᑦᑐᓄᑦ ᐊᑐᐊᒐᐃᑦ (ᐊᕐᕚᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᐃᑉᐸᔅᓴᖅ ᐊᐱᖅᓱᕈᑎᐅᓚᐅᖅᑐᒥᒃ 
ᐃᓚᖏᐊᒃᓯᑲᓐᓂᕋᓱᑐᐃᓐᓇᖅᑐᖓ.  
 
ᑖᓐᓇ ᑲᒪᓇᓗᐊᓪᓚᐅᕐᒪᓐ ᓲᖅ ᑕᐃᒪᓐᓇ ᒐᕙᒪᒃᑯᑦ ᐃᓕᖅᑯᓯᖃᒻᒪᖔᑕ ᐊᔪᖅᓴᖅᑐᓕᕆᔨᒃᑯᑦ ᒥᒃᓵᓄᑦ. ᒥᓂᔅᑕ 
ᐊᐱᕆᔪᒪᔭᕋ ᑖᓐᓇ ᐊᔪᖅᓴᖅᑐᓕᕆᔨᒃᑯᓐᓄᑦ ᐃᓕᓐᓂᐊᖅᑐᓕᕆᔨᒃᑯᓪᓗ, ᑖᒃᑯᐊ ᐅᖃᐅᑎᔪᓐᓇᖅᐹᖓ, ᖃᓄᖅ 
ᐊᖏᖃᑎᒌᒻᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᑦ, ᓲᕐᓗ ᐃᓅᖃᑎᒥᓐᓂᒃ ᐃᑲᔪᕈᓐᓇᕈᑦᑕ ᐃᑲᔪᖃᑦᑕᓂᐊᖅᐳᒍᑦ 
ᐊᔪᖅᓴᖅᑐᓂᒃ ᖃᓄᐃᑦᑐᓂᒃ ᖃᐅᔨᒪᔭᕌᖓᑦᑕ, ᐊᖑᓇᓱᒑᖓᑦᑕ, ᐱᔭᕌᖓᑦᑕᓗ, ᑐᓂᓯᓇᓱᖃᑦᑕᓂᐊᖅᐳᒍᑦ 
ᑕᐃᒪᐃᑦᖢᑕᓗ.  

ᑭᓯᐊᓂ ᑖᓐᓇ ᐊᔪᖅᓴᖅᑐᓕᕆᔨᒃᑯᓐᓄᒡᒎᖅ ᒪᓕᒐᖅ ᐃᒪᐃᓕᖓᒻᒪᓐ, ᐃᓅᖃᑎᒐ ᐃᑲᔪᕈᒃᑯᑦ ᑖᒃᓱᒪ 
ᐊᔪᖅᓴᖅᑐᓕᕆᔨᐅᑉ ᐃᓚᓐᖓᕐᓂᐊᕐᒪᒍ ᑕᖅᑭᒧᑦ ᐱᓂᐊᓚᐅᖅᑕᕋᓗᐊᖓ.  
 
ᐃᓅᖃᑎᒐ ᓂᕿᖃᓐᖏᑉᐸᑦ ᐃᖅᑲᓇᐃᔭᖅᑎᐅᓗᓂ ᒐᕙᒪᒃᑯᓐᓄᑦ ᐃᑲᔪᕈᒃᑯ ᓂᕿᒧᑦ ᐃᖅᑲᓇᐃᔮᖓᓂ 
ᑮᓇᐅᔾᔭᔅᓵᖓ ᒥᑭᓪᓕᒋᐊᖅᐹᓪᓗᓐᖏᒻᒪᑦ. ᖃᓄᖅ ᐅᑯᐊ, ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᓱᕋᐃᓐᖏᑦᑑᒐᓗᐊᑦ, 
ᒪᓕᑦᑎᐊᖅᑑᒐᓗᐊᑦ ᑖᓐᓇ ᐊᔪᖅᓴᖅᑐᓕᕆᔨᒃᑯᓐᓄᑦ ᑐᕌᒐᖅ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. (ᑐᓵᔨᑎᒍᑦ) ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ. ᐄ, ᖁᔭᓐᓇᒦᖅᑐᒍ ᑖᓐᓇ ᑖᔅᓱᒥᖓ ᓴᖅᑮᒻᒪᑦ. 
ᑐᑭᓯᓇᖅᓯᑎᒋᐊᒃᑲᓐᓂᕆᐊᖃᕐᒪᒍ. 
 
ᑕᒻᒪᕋᕕᑦ. ᐊᑐᐊᒐᖅᑕᖃᓐᖏᑦᑐᖅ ᐅᑎᖅᑎᑦᑎᒋᐊᖃᕐᓂᐊᕐᓗᓂ ᓂᖃᐃᓲᑎᓂᒃ, ᓂᕿᑖᖅᑎᑦᑎᒍᕕᑦ ᓲᕐᓗ. 
ᐃᓄᑑᒍᕕᑦ ᐊᐃᑉᐸᖃᓐᖏᓪᓗᑎᑦ $200-ᒧᑦ ᑎᑭᓪᓗᒍ ᓯᒃᑭᑖᖅᑲᐅᑎᓪᓗᑎᑦ ᐱᓯᒪᔪᓐᓇᖅᑐᑎᑦ, 
ᐲᖅᑕᐅᔭᕆᐊᑐᓐᖏᑦᑐᖅ ᑖᒃᑯᓇᓐᖓᑦ ᑕᖅᑭᑕᒫᖅᓯᐅᑎᓂᒃ.  
 
$400-ᒧᑦ ᑎᑭᑦᑐᒍ ᐃᓚᒌᓄᑦ, ᑕᒪᒃᑯᐊ ᐊᓯᔾᔨᖅᑕᐅᓚᐅᖅᓯᒪᔪᑦ ᐊᕐᕌᒎᒃ ᒪᕐᕉᓕᖅᑑᒃ, 2004-ᒥᓂᑦ. ᐅᖃᖅᑏ, 
ᑮᓇᐅᔭᓕᐊᑦ ᐊᑐᓐᖏᑎᑦᑎᑲᐃᓐᓇᖅᓯᒪᔪᑦ $200-ᒥᑦ $400-ᒧᑦ ᑎᑭᑦᖢᒍ.  
 
ᑕᐃᓐᓇ ᐃᑉᐸᒃᓴᖅ ᐅᖃᐅᓯᕆᔭᐅᓚᐅᖅᑐᖅ ᐊᔾᔨᒋᓐᖏᑕᖓ. ᓲᕐᓗ ᑐᓂᕐᕈᓯᐊᖅᑖᕐᓂᕈᕕᑦ ᓲᕐᓗᖃᐃ 
ᖃᖓᑦᑕᐅᑎᑖᖅᑎᑕᐅᓐᓂᕈᕕᑦ ᐃᑲᔪᖅᑕᐅᕗᖅ ᑕᐃᒪ, ᐃᑲᔪᖅᑕᐅᓂᕋᖅᑕᐅᕗᖅ.  
 
ᑭᓯᐊᓂ ᐅᖃᓚᐅᖅᑐᒍᑦ ᐆᑦᑑᑎᒋᓗᒍ ᖃᖓᑦᑕᐅᒻᒥᑦ ᑐᓂᓯᓐᓂᕈᕕᑦ ᐃᓗᕕᖅᓯᐅᕆᐊᕈᒪᔪᒥᑦ ᑖᓐᓇ 
ᐲᖅᑕᐅᒐᔭᓐᖏᑦᑐᑦ. ᑭᓯᐊᓂᓕ ᓂᖃᐃᓲᑎᑖᖃᑦᑕᕈᕕᑦ ᖃᖓᑦᑕᐅᓯᖅᑕᐅᓐᓂᕈᕕᑦ ᐃᖃᓗᓐᓂ ᒥᑦᑎᒪᑕᓕᒻᒧᑦ 
ᐆᑦᑑᑎᒋᑐᐃᓐᓇᕐᓗᒍ ᒥᑦᑎᒪᑕᓕᒻᒦᓪᓗᑎᓪᓗ ᑕᖅᑭᓂᒃ ᐱᖓᓱᓂᑦ ᑕᐃᒪ ᐃᖅᑲᓇᐃᔮᒃᓴᖅᓯᐅᓐᖏᓚᖅ, 
ᕼᐋᓚᑕᐃᕆᐊᖅᓯᒪᑐᐃᓐᓇᖅᑐᖅ ᐳᓛᕆᐊᖅᓯᒪᒍᕕᑦ ᐱᖓᓱᓄᑦ ᑕᖅᑭᓄᑦ.  
 
ᑕᐃᒪᐃᑦᑑᑉᐸᑦ ᑕᕝᕙᓂ ᐳᓛᕆᐊᖅᓯᒪᒐᒪ ᓂᖃᐃᓲᑎᑖᑲᐃᓐᓇᕈᒪᔪᖓ, ᓂᖃᐃᓲᑎᑖᖅᑎᑦᑎᖃᑦᑕᖅᑐᑦ ᑕᐃᒃᑯᐊ 
ᐃᑲᔪᖅᑕᐅᔭᕆᐊᓖᑦ ᐃᑲᔪᖅᑕᐅᖃᑦᑕᕐᓂᐊᕐᒪᑕ. 
 
ᑕᒪᒃᑯᐊ ᓱᕐᕋᔅᓯᒪᓐᖏᑦᑐᑦ ᖁᓕᓄᑦ ᐊᕐᕌᒍᓄᑦ, ᑭᓯᐊᓂ ᐃᒪᐃᓕᐅᖅᓯᒪᔪᒍᑦ ᐱᐅᓯᒃᑲᓐᓂᖅᑎᔅᓯᒪᔭᕗᑦ ᑖᓐᓇ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓕᒐᓗᐊᖅᑐᖓ ᐅᖃᕐᒪᑦ ᒥᓂᔅᑕᐅᓚᐅᖅᓯᒪᒐᒪ ᑖᔅᓱᒧᖓ. ᑭᓯᐊᓂᓕ 
ᑕᐃᑲᓃᑎᓪᓗᖓ ᐅᖃᓚᐅᕋᓗᐊᕋᑦᑕ ᑕᒪᓐᓇ ᐊᓯᔾᔨᕆᐊᖃᕐᓂᐊᖅᑐᖅ ᐃᓄᐃᑦ ᖃᐅᔨᒪᔭᑐᖃᖓ ᒪᓕᓪᓗᒍ, 
ᐃᓕᐅᖅᑲᖅᐸᓪᓕᐊᔭᕆᐊᖃᕐᓂᐊᕐᒪᑦ ᐊᑯᓂᕈᓘᓕᕐᒪᑦ. 
 
ᐃᒪᐃᓕᓇᓱᑦᑐᖓ ᑖᒃᑯᐊ ᐃᓛᒃᑰᖅᑕᖅᑐᒋᑦ ᐅᖃᐅᓯᕆᒻᒪᒋᑦ. ᓲᕐᓗ airline ticket ᖃᓄᑭᐊᖅ. ᖃᐅᔨᒪᒐᑦᑕ ᐃᔅᓱᒪ 
ᓇᔭᖓ ᑲᖏᖅᖠᓂᕐᒥᐅᑕᖅ ᐃᓪᓗᓕᒻᒥᐅᑕᕐᒥᑦ ᐊᓂᖃᖅᑐᖅ, ᖃᐅᔨᒪᒐᑦᑎᒍ ᑕᑯᔪᓐᓃᖅᑕᖓ ᐅᑯᐅᓂᒃ 20-ᓂᒃ. 
ᑕᑯᔭᖅᑐᖅᓯᒪᑲᐃᓐᓇᓲᖑᒻᒪᑕ ᐃᓛᓐᓂᒃᑯᑦ ᑎᓴᒪᓂᑦ ᑕᖅᑭᓂᒃ, ᑕᖅᑭᓂᒃ 6-ᓂᒃ ᖁᕕᐊᓱᒋᐊᑐᐃᓐᓇᖏᑦᑐᑎᒃ. 
ᑕᑯᓐᖏᓐᓇᒥᐅᒃ ᐅᑭᐅᓂᒃ 20-ᓂᒃ ᐃᓅᑉ ᐃᑲᔪᕈᓐᓇᖅᑐᓂᐅᒃ, ᐃᑲᔪᖅᑐᓂᐅᒃ ᐱᑎᑉᐹ. ᐅᓇ, ᐊᐱᖅᓱᒃᑲᓐᓂᓛᕋᒪᐃ 
ᐊᐱᖅᓱᕐᓇᖅ ᓈᒻᒪᔅᓯᑉᐸᑦ.  
 
ᐅᓇ ᐊᐱᕆᒃᑲᓐᓂᕈᒪᔭᕋ: ᓱᓕ ᐋᖅᑭᔅᓱᐃᒃᑲᓐᓂᕋᓱᑉᐱᓰ ᑖᒃᑯᐊ ᐊᔪᖅᓴᖅᑐᓕᕆᓂᕐᒧᑦ ᐃᑲᔫᑏᑦ ᐃᓄᐃᑦ 
ᖃᐅᔨᒪᔭᑐᖃᖏᑎᒍᑦ ᑐᕌᖅᑎᓪᓗᒋᑦ ᓴᖑᑎᑉᐸᓪᓕᐊᒻᒪᖔᔅᓯᐅᒃ ᑕᕝᕗᖓ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ? 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᑐᑭᓯᓇᑦᑎᐊᖅᑐᖅ. ᓂᖃᐃᓲᑏᑦ 
ᐊᑐᓃᖅᑕᖅᑐᒋᑦᓂᒃᑯᐊ ᑲᒪᒋᔭᐅᖃᑦᑕᕐᒪᑕ ᐊᔾᔨᒌᑦᑎᑕᐅᖃᑦᑕᖏᒻᒪᑕ.  
 
ᓲᕐᓗ, 55-ᓂᒃ ᐊᕐᕌᒍᖃᖅᑐᖃᖅᐸᑦ ᐃᓪᓗᓕᓕᐊᕐᓗᓂ ᒥᑦᑎᒪᑕᓕᒻᒥᑦ ᐱᖓᓱᓄᑦ ᐱᓇᓱᐊᕈᓯᕐᓄᑦ 
ᑮᓇᐅᔭᓕᐅᕐᓂᕋᖅᑕᐅᒐᔭᓐᖏᑦᑐᖅ ᐱᖓᓱᓄᑦ ᑕᖅᑭᓄᑦ ᑕᐃᑲᓃᓚᐅᓐᖏᒻᒪᑦ. ᐃᖅᑲᓇᐃᔮᔅᓴᖅᓯᐅᕐᓂᕐᓗ 
ᑕᕝᕙᓃᖃᑕᐅᓐᖏᑦᖢᓂ.  
 
ᐲᖅᑕᐅᒐᔭᓐᖏᑦᑐ. ᑭᓯᐊᓂ 25-ᓂᒃ ᐊᕐᕌᒍᓕᒃ ᖃᖓᑦᑕᐅᓯᖅᑕᐅᓂᕐᐸᑦ ᕿᑭᖅᑕᕐᔪᐊᕐᓕᐊᓗᓂᓗ ᐱᖓᓱᓂᒃ 
ᑕᖅᑭᓂᒃ ᑕᐹᓂᓪᓗᓂ ᑕᐃᒪᓕ ᐲᕐᓯᕕᐅᓕᕋᔭᕐᐳᖅ ᕿᓂᙱᒻᒪᑦ ᐃᖅᑲᓇᐃᔮᒥᒃ.  
 
ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᐅᖅᑲᐃᕙᓪᓚᐃᔪᒍᑦ ᑖᒃᑯᓄᖓ ᐊᒻᒪᓗ ᖃᐅᔨᒪᔪᐃᓐᓇᐅᓪᓗᓯ ᓱᕈᓯᕐᓯᐅᑏᑦ 
ᐃᑲᔫᑏᑦ ᐊᒻᒪᓗ ᑯᐊᐸᒃᑯᓐᓂᒃ ᑕᐃᒃᑯᐊ ᐅᑎᕐᕕᐅᔾᔪᑏᑦ ᐲᖅᑕᐅᖃᑦᑕᕈᓐᓃᕐᑐᑦ ᓂᖃᐃᓯᐊᑎᑦ ᐅᓄᕐᓂᖏᓐᓂᑦ 
ᐃᓄᐃᑦ ᖃᐅᔨᒪᔭᑐᖃᖏᑦ ᒪᓕᒃᖢᒍ ᑐᑭᓯᓯᒪᔭᕗᓪᓗ ᑕᖅᑳᖓᑦ ᒪᓕᒃᖢᒋᑦ. 
 
ᐊᒻᒪᓗ ᐅᖃᖅᑏ, ᑖᓐᓇ ᕿᒥᕐᕈᓇᖅᑕᐅᒃᑲᓐᓂᕐᑐᖅ ᒫᓐᓇ ᑭᖑᓪᓕᕐᒥᓗ ᕿᒥᕐᕈᓇᕐᓂᐅᓚᐅᖅᑐᖅ 2001-ᒥᒃ 
ᒪᓕᒐᓕᐅᕐᕕᐅᑉ ᐃᓗᐊᓂ ᓴᖅᑭᑕᐅᓚᐅᕐᓱᓂ ᐊᓯᔾᔨᕐᓰᒐᓚᒃᓯᒪᒡᓗᑕ. 
 
ᐊᔪᐃᓐᓈᕈᑎᒃᓴᖃᕈᓐᓇᕐᕕᖃᑦᑎᑦᑎᓕᕐᒥᔪᒍᑦ ᑖᓐᓇ ᐊᑐᖅᑕᐅᒍᒪᑐᐊᕐᓂᕐᐸᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓ ᐃᓚᒋᐊᕈᑦ ᐊᐱᖅᑯᑎᕕᑦ, ᒥᔅᑕ ᐊᕐᕚᕐᓗᒃ. 

ᐊᕐᕚᕐᓗᒃ: ᐄ, ᑕᓐᓇᐃᓛᒃ Case by case ᐅᖃᐅᓯᕆᔭᖓ ᐊᔪᕐᓴᖅᑐᓕᕆᔨᒃᓯᐊᕆᒃᑐᐊᓘᒍᒃᑕ ᓄᓇᓕᕐᒥᐅᑕᕐᒥ 
ᑕᒡᕙᓂ ᑐᑭᓯᐊᒃᑎᐊᖅᑐᒥᒃ ᐃᓅᖃᑎᒥᓂᒃ ᑖᓐᓇ ᐊᑐᕐᓂᐊᕐᖢᓂ. ᐊᔪᕐᓴᖅᑐᓕᕆᔨᒍᒃᑐᐊᓘᒐᒃᑕ Toronto-
ᒥᐅᑕᕐᒥᓘᓐᓃᑦ ᑖᓐᓇ ᐊᑐᒃᔭᖏᒃᖢᓂ ᑖᓐᓇᒃᓴᐃᓐᓇᐅᒐᓗᐊᖅᑎᓪᓗᒍ. ᑖᓐᓇ ᑐᕌᒐᖅᑖᑦᑎᐊᕆᐊᖃᖅᑐᖅ.  
 
ᓲᕐᓗ ᐆᒃᑑᑎᒋᓗᒍ, ᓄᓇᓖᑦ ᒥᑭᒃᑐᐃᑦ Grise Fiord ᐊᒥᓲᖕᖏᒻᒪᑕ ᒥᑭᒃᑐᐃᑦ ᑖᒃᑯᐊ ᓄᓇᓖᑦ 
ᖃᐅᔨᒪᖃᑦᑕᐅᑎᑦᑎᐊᕐᒪᑕ ᐃᖕᒥᖕᓄᑦ. ᐃᒪᓐᓇᐃᑦᑐᒥᒃ ᐃᒃᓯᕙᐅᑖᓗᒃᑖᕐᑎᑕᐅᓐᓂᕐᐸᑦ ᓄᑕᐅᖏᑦᑐᕈᓗᒻᒥᒃ 
ᐊᓂᓂᐊᓕᕐᑕᒥᓂᒃ ᐊᔪᕐᓴᓗᐊᕐᒪᑦ ᑖᓐᓇ ᖃᐅᔨᒪᔭᐅᓕᕇᒻᒪᑦ ᑕᒡᕙᒎᖅ ᐲᕐᓯᕕᐅᓂᐊᓕᕐᐳᖅ Income Support-
ᖓᓂᒃ, ᑐᕌᓐᑐᒥᐅᒃᐸᑦ ᖃᐅᔨᔭᐅᓂᐊᖏᒻᒪᕆᒃᑐᖅ. ᑖᓐᓇ ᑐᕌᒐᖃᒃᓯᐊᕆᐊᖃᕐᒪᑦ ᑕᒪᑉᑯᐊ ᓄᓇᓖᑦ ᐃᖕᒥᓄᑦ 
ᖃᐅᔨᒪᖃᒃᑕᐅᑎᒃᑎᐊᕇᖅᑐᐃᑦ ᓲᕐᓗ disadvantage ᐊᑐᑦᓯᐊᕈᓐᓃᕐᒪᑕ.  
 
ᑖᒃᓱᒥᖓ ᐊᐱᕆᔪᒪᔪᖓ: ᑖᒃᑯᐊ ᐊᖅᑭᒃᓱᐃᕙᓪᓕᐊᖕᒪᑕᒎᖅ ᐃᓱᒃᒪᒃᓴᕐᓯᒪᓕᕐᐹᑦ ᐅᓇᑦᑕᐅ Income Support 
ᓇᐅᒃᑯᓕᒫᒃᓯᐊᖅ ᐃᓄᐃᑦ ᖃᐅᔨᒪᔭᖏᑦ ᒪᓕᒡᓗᒋᑦ ᐊᖅᑭᒃᓱᕐᐸᓪᓕᐊᓇᓱᖕᓂᐊᕐᐸᑦ ᖃᖓ ᐃᓗᐃᒃᑲᐅᓗᒍ 
ᑕᑯᔪᒫᕐᐱᑕ Income Support ᑐᕌᒐᕆᓂᐊᑕᖏᓐᓂᒃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᓇᓗᓇᐃᒃᑲᓐᓂᑐᐃᓐᓇᕐᓗᒍ ᓂᖃᐃᓱᕐᑏᑦ ᑖᒃᑯᐊ 
ᐃᓄᓕᕆᔨᒃᑯᓐᓂᒃ ᒫᓐᓇ ᓂᖃᐃᓱᕈᑏᑦ ᑲᒪᒋᔭᐅᔪᓐᓃᕐᒪᑕ ᐃᓄᓕᕆᔨᒃᑯᓐᓂᒃ ᐄᓚ ᓂᖃᐃᓱᕐᑏᒃ ᑲᒪᒋᔭᐅᓕᕐᒪᑕ 
ᓂᖃᐃᓱᖅᑎᒃᑎᔩᑦ ᓄᓇᓕᖕᓂᒥᐅᑕᖅ ᖃᓪᓗᓈᑦ ᓄᓇᖓᓂ ᑲᒪᒋᔭᐅᔪᓐᓃᕐᒪᑕ ᓄᓇᓕᒡᓃᑦᑐᑦ ᖃᐅᔨᒪᒃᑎᐊᖅᑐᑦ 
ᓂᖃᐃᓱᖅᑎᒃᑎᔩᑦ ᓄᓇᓕᓐᓂ ᐊᒃᓱᕈᒃᑎᐊᕐᖢᑎᒃ ᐃᖅᑲᓇᐃᔭᖃᑦᑕᕐᒪᑕ ᐅᕙᒃᑎᓐᓄᑦ.  
 
ᐅᖃᖅᑎ ᑕᖅᑭᐅᕋᑖᓚᐅᖅᑐᓂ ᐊᒻᒪᓗ ᒪᕐᕉ ᐊᕐᕌᒍ ᐊᓂᒍᕐᓯᒪᓕᖅᑎᑦᑎᔪᑦ ᑕᐃᒃᑯᐊ ᐅᑎᖅᑎᒃᑎᓚᐅᕐᓯᒪᖕᒪᑕ 
ᑲᓐᑐᕌᖓᓂᒃ ᐱᒡᔪᑎᒋᓪᓗᒍ. ᒫᓐᓇ ᐊᒡᕙᐸᓗᖏᑦ ᓄᓇᕗᒦᑦᑐᑦ Hᐊᒻᓚᒃᑯᓐᓃᑐᒡᓗ ᑕᐃᒃᑯᐊ 5-ᓘᓐᓃᑦ 6-ᓘᓐᓃᑦ 
ᐅᖃᐅᓯᕆᖅᑲᐅᔭᕗᑦ ᑖᒃᑯᐊ ᐱᒡᔪᑎᐅᔪᑦ. 
 
ᒐᕙᒪᒃᑯᑦ ᐅᓄᕐᓯᒋᐊᖅᑎᑦᑎᔪᑦ 15 ᐳᓴᖑᔪᓂᒃ ᐊᕐᕌᒎᒃ ᒪᕐᕉᓐᓂᒃ ᐱᐅᓯᒋᐊᖅᑎᑕᐅᒡᓗᑎᒡᓗ ᓂᖃᐃᓱᕈᑕᐅᖃᑦᑕᑐᖅ 
ᐊᒻᒪᑦᑕᐅᖅ $400 ᐊᑐᐃᓐᓇᐅᑎᑕᐅᔪᑦ ᓲᕐᓗ ᑮᓐᓇᐅᒡᔭᒃᓵᕆᔪᓐᓇᖅᑕᖏᑦ ᐲᖅᑕᐅᕙᐅᖏᓪᓗᑎᒃ 
ᓂᖃᐃᓱᕈᑎᒃᓴᖏᓐᓂᒃ. 
 
ᐱᓕᕆᐊᔾᔪᑎᓄᑦ ᐱᐅᓯᒋᐊᕈᑏᑦ ᑖᒃᑯᐊ ᐃᓄᐃᒡᓗ ᖃᐅᔨᒪᔭᑐᖃᖏᓐᓂᒃ ᑖᒃᓱᒪ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖏᑦ 
ᑖᒃᑯᐊ ᑲᔪᓰᓐᓇᕐᑐᓐ ᐱᓕᕆᖃᑎᒋᔭᐅᒡᓗᑎᒃ Hᐊᒻᓚᒃᑯᑦ ᐊᒻᒪᓗᑦᑕᐅᖅ ᓂᖃᐃᓱᒃᑎᑦᑎᓂᕐᒥᒃ ᐃᖅᑲᓇᐃᔭᖅᑎᐅᔪᑦ. 
 
ᑕᐃᒃᓱᒪᓂᐅᓕᕐᐸᑦ ᐅᖃᖅᑎ ᓴᖅᑭᒃᑎᒃᑲᓐᓂᕈᒪᒐᓗᐊᖅᑐᖓ ᐱᐅᓯᒋᐊᕈᑎᒃᓴᐅᓂᐊᖅᑐᓂᒃ 
ᓄᑖᕈᕆᐊᖅᑎᑦᑎᓐᓂᐊᕋᑦᑕ ᐃᓛ ᑐᓴᖅᑎᒃᑎᒡᔪᑎᒃᓴᐅᓂᐊᖅᑐᓂᒃ ᑕᖅᑭᖃᐃ ᒪᕐᕉ ᐊᓂᒍᕐᓯᒪᓕᕐᐸᑎᒃ. ᖁᔭᓐᓇᒦᒃ, 
ᐅᖃᖅᑎᑦᑎᔨ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒥᔅᑕ 
ᐹᓇᐸᔅ. 

ᐊᐱᖅᑯᑦ 052 - 2(4): ᐃᑲᔪᖅᑕᐅᓂᖅ ᓯᓚᑦᑐᓴᕐᕕᐅᑉ ᐱᓕᕆᕝᕕᒃᓴᖓᓂᑦ ᐊᐅᓱᐃᑦᑐᕐᒥ (ᐸᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᓐᓂᒃ ᐅᖃᓪᓚᖅᑲᐅᒐᒪ ᑖᓐᓇ 
ᓯᓚᒃᑐᕐᓴᕐᕕᖃᙱᓐᓂᖓᑕ ᒥᒃᓵᓄᑦ ᑖᒃᑯᐊ Hᐊᒻᓚᐅᔪᑦ Grise Fiord-ᒥᒃ. ᐅᖃᖅᑎᒃᑎᔨ, ᑕᐃᒪ ᐸᕐᓇᒃᓯᒪᖕᒪᑕ 
ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᑕᒪᒃᑯᐊ Trades Program ᐃᓕᓐᓂᐊᖅᑕᐅᕙᓪᓕᐊᓂᐊᕐᓂᕋᖅᑕᐅᒡᓗᑎᒃ ᑕᕝᕘᓇ 
Arctic College-ᒃᑯᓐᓂ ᐃᑲᔪᖅᑎᖃᕐᓗᑎᒃ.  
 
ᖃᓄᖅ ᑕᒡᕙ ᑖᒃᑯᐊ Grise Fiord-ᒥᐅᑦ ᐃᑲᔪᖅᑕᐅᓂᐊᕐᐸᑦ ᑕᐃᒪᓐᓇ ᓯᓚᒃᑐᕐᓴᕐᕕᖃᖏᑦᑎᓪᓗᒋᑦ ᑕᒃᑯᑎᒎᓇ 
Trades Program-ᑎᒍᑦ? ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐹᓇᐸᔅ. (ᑐᓵᔨᒃᑯᑦ) ᒥᓂᔅᑕᖓ ᐃᓕᓐᓂᐊᖅᑐᓕᕆᔨᒃᑯᑦ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᓕᒐᓕᐅᖅᑎ ᓱᓕᔪᖅ ᑖᓐᓇ. ᐃᓐᓇᕐᓄᑦ 
ᐃᓕᓴᐃᔨᐅᔪᖅ Grise Fiord-ᒥ ᕿᒪᐃᓚᐅᕐᒪᓐ ᑕᑉᐹᓂ. ᑕᐃᒃᑯᐊᓕ ᐃᓂᒋᓚᐅᖅᓯᒪᔭᖏᑦ 
ᓯᓚᑦᑐᕐᓴᖅᕕᒋᔭᐅᓚᐅᖅᑑᒐᓗᐊᖅ ᐊᑐᖅᑕᐅᔭᕆᐊᖃᒻᒪᓐ ᐃᓕᓐᓂᐊᕐᕕᒻᒥ ᐃᓕᓐᓂᐊᕐᕈᑕᐅᔪᖅ.  
 
ᑖᓐᓇ ᐃᓂᒋᔭᐅᔪᓐᓃᕐᒪᓐ ᓯᓚᑦᑐᕐᓴᖅᕕᒃᓴᖅ ᕿᓂᖅᑐᖅ Grise Fiord-ᒥ ᓯᓚᑦᑐᕐᓴᖅᕕᐅᓂᐊᖅᑐᒥᒃ ᐃᓐᓇᕐᓄᑦ. 
ᐃᓛᒃ ᐃᓕᓐᓂᐊᖅᕕᐅᓂᐊᖅᑐᓂᒃ ᑕᐃᒃᑯᐊ ᖁᕝᕙᒋᐊᖅᓯᓇᓱᒃᑐᓂᒃ ᐃᓕᓐᓂᐊᕐᓂᕐᒥᓂ ᒍᕋᐃᑦ 12-ᒥᑦ 
ᐱᔭᕇᖅᓯᓇᓱᒃᑐᑦ ᐃᓂᒃᓴᕆᓂᐊᖅᑕᖓ ᐊᒻᒪᓗᒃᑕᐅᖅ ᓄᓇᓕᓐᓂᕐᒥᐅᑕᐅᔪᓂᒃ ᐃᖅᑲᓇᐃᔭᖅᑎᑖᕐᓗᑕ 
ᑕᐃᒪᓐᓇᐃᑦᑐᓕᕆᔨᓐᖑᓂᐊᕐᒪᓐ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑏᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. Hᐋᒻᒪᒃᑯᑦ ᑕᑉᐱᑲᓂ ᐅᕙᓐᓄᑦ ᓇᓗᓇᐃᖅᓯᓚᐅᕐᒪᑕ ᑲᑎᒪᖃᑎᒋᓪᓗᒋᑦ, 
ᐃᓪᓗᓂᒃ ᐊᑐᐃᓐᓇᖅᑕᖃᑐᐃᓐᓇᕆᐊᖃᕐᓂᖏᓐᓂᑦ ᒪᕐᕉᔫᓂᒃ, ᑭᓯᐊᓂ ᐱᖃᑖ ᓇᒻᒥᓂᕆᔭᐅᓪᓗᓂ ᐊᒻᒪ ᐱᖃᑖ 
Public Housing-ᑯᓐᓂᑦ ᐊᑐᖅᑕᐅᔪᓐᓃᖅᓯᒪᔪᖅ.  
 
ᑖᒃᑯᐊᖃᐃ Arctic College-ᑯᑦ ᒥᓂᔅᑕᖓ, ᑖᓐᓇ ᓇᓕᐊᑐᐃᓐᓇᖅ ᓴᓇᔭᐅᔪᖅ ᐱᔪᒥᓇᕐᓂᖅᐸᓐ Arctic 
College-ᖑᓇᓱᓐᓂᐊᕐᓗᓂ ᓴᓇᔭᕆᐊᖃᕐᓂᖅᐸᑦ ᑕᒪᒃᑯᐊ codes, ᒪᓕᒃᑕᐅᔭᕆᐊᖃᑦᑐᑦ ᑕᐃᒪᓐᓇ up to 
codes-ᖑᓇᓱᓪᓗᒍ ᑖᓐᓇ ᐃᓪᓘᔪᖅ ᓯᓚᑦᑐᕐᓴᖅᕕᓐᖑᓇᓱᓐᓂᐊᖅᐸᓐ. ᑕᐃᒪᓐᓇᐃᑦᑐᓂᖃᐃ ᑮᓇᐅᔭᓂᒃ 
ᐊᑐᕈᓐᓇᖅᐳᓐ, ᐃᑲᔪᕈᓐᓇᖅᐳᓐ ᑖᒃᑯᓄᖓ Hᐊᒻᓛᒃᑯᓐᓄᑦ ᑕᐃᒪᓐᓇᐃᑦᑐᒥᒃ ᓴᖅᑭᑎᑉᐸᑕ Hᐊᒻᓚᐅᔪᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐅᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓯᕗᓪᓕᖅᐹᒥ ᐱᔭᕆᐊᖃᓚᐅᕐᕋᑦᑕ, ᖃᐅᔨᖅᑳᕆᐊᖃᕋᑦᑕ 
ᖃᓄᖅ ᐃᓂᒃᓴᐅᔪᖅ ᑕᐃᓐᓇ ᖃᓄᐃᑦᑑᒻᒪᖔᑦ ᐃᖅᑲᓇᐃᔭᖅᑎᑖᕈᑦᑕ Grise Fiord-ᒥᐅᑕᐅᔪᒥᒃ ᑕᐃᓐᓇ 
ᐃᓪᓗᒃᓴᖓᓂᒃ, ᓲᕐᓗ ᐃᓪᓗᒃᓴᖃᕆᐊᖃᕋᔭᓐᖏᒻᒪᑦ ᐊᖏᕐᕋᔅᓴᐅᓂᐊᖅᑐᒥᒃ.  
 
ᑕᐃᓐᓇ ᐃᓕᓐᓂᐊᕐᕕᒃᓴᐅᓂᐊᖅᑐᖅ ᐊᑐᖅᑕᐅᔭᕆᐊᖃᕋᔭᕐᒪᑦ, ᕿᒥᕐᕈᓇᕆᐊᖃᕋᑦᑕ ᓄᓇᓕᓐᓂ ᑭᓱᑕᖃᒻᒪᖔᖅ. 
ᖃᐅᔨᒪᖏᑦᑐᖓ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᑦ ᑕᐃᒃᑯᐊ ᐃᓘᒃ ᒪᕐᕉᒃ ᐃᓕᓐᓂᐊᖅᕕᐅᔪᓐᓇᕐᖔᑎᒃ. ᑖᓐᓇ 
ᕿᒥᕐᕈᓇᒋᐊᖃᑦᑕᕗᑦ ᒫᓐᓇ.  
 
ᒥᔅᑕ ᑭᓕᐊᓐᑎᓂᖕ, ᐊᖓᔪᖅᑳᖓ ᓯᓚᑦᑐᕐᓴᖅᕕᓐᓄᑦ ᒫᓐᓇ ᐃᖅᑲᓇᐃᔮᖃᒻᒪᑦ ᑕᒪᑐᒥᖓ ᐱᓕᕆᓇᓱᒃᖢᓂ. ᑕᐃᒪᓕ 
ᑐᓴᕇᑐᐊᕈᒪ ᑐᓴᖅᑎᓂᐊᖅᐸᕋ ᒪᓕᒐᓕᐅᖅᑎ ᑎᑎᖅᑲᑎᒍᑦ ᐊᒻᒪᓗ Grise Fiord-ᒥᐅᓄᑦ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᓐ. ᖁᓪᓗᖅᑑᒧᓐ ᒪᓕᒐᓕᐅᖅᑎ, ᒥᔅᑕ 
ᐃᕝᔭᕈᑕᐃᓚᒃ. 
 
ᐊᐱᖅᑯᑦ 053 - 2(4): ᐊᓂᑎᑕᐅᖃᑦᑕᕐᓂᖏᑦ ᑎᒍᔭᐅᓯᒪᔪᑦ ᖁᓪᓗᖅᑑᒥ ᐃᑲᔪᖅᑕᐅᕕᒻᒥ (ᐃᕝᔭᕈᑕᐃᓚᒃ) 
 

ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᐊᓇᖅᑯᑎᑦ, ᐅᖃᖅᑎᑦᑎᔩ. ᐊᐱᖅᑯᑎᒋᔪᒪᔭᕋ ᐅᓪᓗᒥ, (ᑐᓵᔨᒃᑯᑦ) 
ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᕐᕋᒃᑯᑦ ᒥᓂᔅᑕᓐᖓᓐᓄᑦ ᒪᓕᒐᓕᕆᔨᒃᑯᓐᓄᑦ. ᐅᖃᖅᑎᑦᑎᔩ, ᐱᓕᕆᕕᖓᓐ 
ᑖᒃᑯᐊ ᒪᓕᒐᓕᕆᔨᒃᑯᓐ ᑲᑎᒪᑎᑦᑎᔭᖅᑐᓚᐅᕐᒪᑕ ᓄᓇᓕᓐᓄᑦ, ᑲᖏᖅᖠᓂᕐᒧ ᖃᓄᐃᓕᐅᕐᓂᐊᕐᒪᖔᑕ ᑕᐃᓐᓇ, 
ᖃᓄᐃᓕᐅᕈᑕᐅᓂᐊᕐᒪᖔᖅ ᓄᑖᖅ ᑎᒍᔭᐅᒪᕕᒃᓴᐅᓂᐊᖅᑐᖅ, ᐊᓄᓪᓚᒃᓰᕕᒃᓴᖅ.  
 

ᐃᓄᓕᒫᖅᑎᑦᑎᓚᐅᖅᖢᑎᒃ ᑲᖏᖅᖠᓂᕐᒥᑦ ᐃᓱᒫᓘᑎᖃᒻᒪᑕ ᐅᓄᖅᑐᓂᒃ ᑎᒍᔭᐅᒪᕕᒻᒥ ᐊᖏᕐᕋᖅᑎᑕᐅᔭᕌᖓᑕ. 
ᐃᓚᖏᑦ ᐅᑎᖅᑎᑕᐅᔭᕆᐊᖃᕋᓗᐊᕐᒪᑕ. ᐅᖃᖅᑎᑦᑎᔩ, ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑎᒍᔭᐅᖅᑲᔪᑦ ᓄᑖᒥ 
ᐊᓄᓪᓚᒃᓰᕕᒻᒦᖔᖅᑐᑦ ᐅᑎᖅᑎᑕᐅᖃᑦᑕᓂᐊᖅᐹᓐ ᓄᓇᓕᖏᓐᓄᑦ ᐊᓂᑎᑕᐅᔭᕌᖓᑕ ᐊᓄᓪᓚᒃᓰᕕᒻᒥ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕᖓᓐ ᒪᓕᒐᓕᕆᔨᒃᑯᑦ, ᒥᔅᑕ ᐅᑲᓕᖅ. 
 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᒃᑯᐊᖏᓛᖅ ᖃᐅᑕᒫᖅᓯᐅᑎᒃᑯᑦ ᐊᑐᖅᑕᐅᕙᑦᑐᑦ, 
ᐅᑎᖅᑎᑕᐅᕙᑦᑐᑦ ᓄᓇᖏᓐᓄᑦ ᑭᓯᐊᓂᑦᑕᐅᖅ ᐃᓛᓐᓂᒃᑯᑦ ᐅᓂᑲᐃᓐᓇᓲᑦ ᐃᓚᖏᑦ ᐃᓕᓐᓂᐊᕐᕕᒻᒦᑉᐸᑕ. 
ᐃᓕᓐᓂᐊᕐᕋᓱᒃᑕᖏᓐᓂᒃ ᐱᔭᕇᖅᑎᑕᐅᓗᑎᒃ ᐃᓛᓘᓐᓃᑦ ᐃᖅᑲᓇᐃᔭᑦᑎᐊᕈᓐᓇᖅᑲᑕ ᓄᓇᓕᖏᓐᓂ.  
 

ᑖᒃᑯᐊ ᖃᐅᔨᓴᖅᑕᐅᓲᑦ ᐊᑐᓂᒃ. ᓇᓕᐊᓄᑐᐃᓐᓇᖅ ᑭᓯᐊᓂ ᐊᑕᖏᑦᑎᐊᕐᕋᓱᒃᑐᑎᒃ ᐅᑎᖅᑎᑕᐅᕙᑦᑑᒐᓗᐊᑦ 
ᓄᓇᓕᖏᓐᓄᑦ ᑖᓐᓇ ᐊᑐᖅᑕᐃᖏᓐᓇᐸᑦᑐᖅ ᐊᓂᓂᐊᓕᕋᐃᒻᒪᑕ ᓇᓕᐊᑐᐃᓐᓇᖅ ᓇᒧᓐᖓᕆᐊᖃᓂᐊᕐᒪᖔᖅ 
ᖃᐅᔨᓴᖅᑕᐅᓪᓗᓂ.  
 

ᑕᒪᒃᑯᐊ ᑕᐃᒫᒃ ᐊᐅᓚᑉᐸᑦᑐᑦ ᖃᐅᑕᒫᖅᓯᐅᑎᒃᑯᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐃᓚᒋᐊᕈᑏ ᓯᕗᓪᓕᖅᐹᒥ ᐊᐱᖅᑯᑎᓐᓄ, ᒥᔅᑕ ᐃᕝᔭᕈᑕᐃᓚᒃ. 
 

ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᖅᐸᕋ ᒥᓂᔅᑕ ᑖᒃᑯᓄᖓ ᑲᒪᒋᔭᖃᕐᒪᑦ. ᖁᔭᓐᓇᒦᖅᐸᕋ ᒪᓕᒐᓕᕆᔨᒃᑯᑦ 
ᑕᐃᒃᑯᐊ ᐃᓱᒫᓘᑎᒋᒐᑦᑎᒍ ᑕᐃᒃᑯᐊ ᐊᓂᑎᑕᐅᔭᕌᖓᑕ ᑎᒍᔭᐅᖅᑲᔪᑦ ᐊᖏᕐᕋᒥᓐᓄᑦ ᐊᖏᕐᕋᖅᑎᑕᐅᓐᖏᑎᓪᓗᒋᑦ 
ᓄᓇᓕᓐᓄᑦ ᐃᓱᒫᓘᑎᐅᖃᑦᑕᕐᒪᑕ. ᐅᖃᖅᑎᑦᑎᔩ, ᖁᕐᓗᖅᑐᕐᒥ ᑭᒡᒐᑐᖅᑕᓐᓂ ᐃᓱᒫᓘᑎᖃᕐᒥᒻᒪᑕᑦᑕᐅᖅ 
ᑎᒍᔭᐅᖅᑲᕕᒻᒥ ᐃᓚᕗᑦ ᑎᒍᔭᐅᖅᑲᕕᖏᓐᓂ ᒪᕐᕉᒃ ᐊᓂᑎᑕᐅᒐᒥ ᓱᓕ ᖁᕐᓗᖅᑐᕐᒪᑎ. ᐊᐱᕆᔪᒪᔭᕋ ᒥᓂᔅᑕ ᑖᓐᓇ 
ᓱᓕᓪᓚᑦᑖᕋᓗᐊᕐᒪᖔᑦ ᒪᕐᕉᒃ ᑕᐃᒃᑯᐊ ᐊᓂᑎᑕᐅᓯᒪᔫᒃ ᖁᕐᓗᖅᑐᕐᒥ. ᖁᔭᓐᓇᒦᒃ, ᐅᖃᖅᑎᑦᑎᔨ. 
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐃᕝᔭᒍᑕᐃᓚᒃ. ᒥᓂᔅᑕᖓ ᒪᓕᒐᓕᕆᔨᒃᑯᑦ, ᐹᓪ ᐅᑲᓕᖅ. 
 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᐃᓚᖏᓂᓛ ᐃᓕᓐᓂᐊᕇᕋᓱᐊᖅᐸᑦᑐᑦ ᑕᐃᒃᑯᐊ 
ᐃᓕᓐᓂᐊᕇᖅᑲᑕ ᐃᑲᔫᑎᖃᕈᓐᓇᑎᐊᕐᖓᑕ ᐊᓂᑎᓪᓗᒋᑦ ᑖᒃᑯᐊ ᖃᐅᔨᒪᔭᒃᑯᑦ ᓇᓕᐊᑐᐃᓐᓇᖅ 
ᑭᐅᔪᓐᓇᖏᒃᑲᓗᐊᖅᑐᖓ. ᑭᓯᐊᓂ ᑖᒃᑯᐊ ᖃᐅᔨᒪᑎᑕᐅᒐᒪ ᐃᓕᓐᓂᐊᕇᕋᓱᑦᑎᓪᓗᒋᑦ ᐱᔭᕇᕋᓱᑦᑎᓪᓗᒋᑦ 
ᓄᓇᓕᓐᓃᑲᐃᓐᓇᖅᑐᑦ. 
 

ᑭᓯᐊᓂᑦᑕᐅᖅ ᖃᐅᔨᓴᖅᑕᐅᑦᑎᐊᓚᐅᖅᑐᑎᑦ ᐊᑦᑕᓇᖅᑐᒦᑎᑦᑎᓂᐊᓐᖏᒃᑲᓗᐊᕐᒪᖔᑕ ᑖᓐᓇ 
ᑲᔪᓯᑎᑕᐅᑲᐃᓐᓇᖅᓯᒪᔪᖅ. ᐃᓚᖓᓪᓗ ᖃᑕᕐᖑᑎᖃᕐᑐᓂ ᓄᓇᓕᓐᓂ ᑖᓐᓇ ᑐᓴᐅᒪᔭᕋ ᑖᒃᑯᐊ ᖁᕐᓗᖅᑐᕐᒥ ᑕᐃᒪ 
ᑲᒪᒋᔭᐅᑲᐃᓐᓇᖅᓯᒪᔪᑦ.  

ᐃᒫᒃ ᓄᓇᓕᖏᓐᓄᑦ ᐅᑎᖅᑎᑕᐅᓲᖑᑦᑎᐊᕋᓗᐊᖅᑐᑎᑦ ᖃᐅᔨᒪᔭᒃᑲ ᓇᒥᓕᒫᖅ ᑭᓯᐊᓂ ᐃᑲᔫᑎᖃᒃᑲᓂᕐᓂᐊᖅᑲᑦ 
ᓄᓇᓕᖏᓐᓄᑦ ᑖᓐᓇ ᐊᑐᖅᑕᐅᑲᐃᓐᓇᓲᖑᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓ ᐃᓚᒋᐊᕈᑦ ᐊᐱᖅᑯᑎᕕᑦ, ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᔭᕗᑦ ᒪᕐᕉᒃ ᑎᒍᔭᐅᖅᑲᔫᒃ ᐊᓂᑎᑕᐅᓯᒪᓕᖅᑑᒐᓗᐊᒃ 
ᐃᓕᓐᓂᐊᖏᑦᑐᓘᓐᓃᑦ ᐃᖅᑲᓇᐃᔭᓐᖏᑐᓪᓘᓐᓃᒃ.  
 
ᑕᐃᒃᑯᐊ ᐅᑎᖅᑎᑕᐅᓕᕌᖓᒥ ᓄᓇᓕᖏᓐᓄᑦ ᐊᓂᑎᑕᐅᓚᐅᖅᑎᓪᓗᒋᑦ ᐃᓚᕗᑦ Centre-ᒥᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒥᓂᔅᑕᖓᑦ ᒪᓕᒐᓕᕆᔨᒃᑯᑦ, ᒥᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐊᑐᓂ ᑎᒍᔭᐅᖅᑲᔪᑦ ᐊᓂᑎᑕᐅᓂᐊᖅᑐᑦ 
ᖃᐅᔨᓴᖅᑕᐅᖃᑦᑕᖅᐳᑦ ᐃᒪᓐᓇ ᐱᐅᓯᖃᖅᑐᒍᑦ ᐅᑎᖅᑎᑕᐅᖃᑦᑕᖅᑐᑦ ᓄᓇᓕᓐᓄᑦ ᐱᕋᔭᕝᕕᒋᓚᐅᖅᑕᖓᓄᑦ. 
ᐃᓚᖏᑎᒍᑦ ᐱᔭᕇᖅᓯᒐᓱᑦᑎᓪᓗᒋᑦ ᐃᓕᓐᓂᐊᕐᓂᕆᔭᖏᓐᓄᑦ ᐱᔪᓐᓇᖅᑎᑕᐅᔪᑦ ᐃᖅᑲᓇᐃᔭᖅᑐᓪᓗ ᐃᓚᖏᑦ 
ᓄᓇᓕᓐᓄᑦ ᐃᑲᔪᖃᑦᑕᓕᖅᑎᓪᓗᒋᑦ.  
 
ᐊᑐᓂ ᖃᐅᔨᓴᖅᑕᐅᖃᑦᑕᖅᑐᑦ ᐊᓂᑎᑕᐅᔭᕆᐊᖃᕐᒪᖔᑕ ᓄᓇᓕᓐᓄᑦ ᑭᓯᐊᓂ ᐊᓂᑎᑕᐅᖏᓐᓇᐅᔭᖅᑐᑦ 
ᓄᓇᓕᓐᓄᑦ ᑎᒍᔭᐅᕕᒋᓚᐅᖅᑕᖓᓄᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᖃᓗᒃᑑᑦᓯᐊᕐᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 054 - 2(4): ᐃᖃᓗᑦᑑᑦᑎᐊᒥ ᓘᑦᑖᖅ ᑳᓐᑐᕌᖓ ᓄᖅᑲᖅᑎᑕᐅᓂᖓ (ᐱᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. 
ᑕᖅᑭᕆᓚᐅᖅᑕᑎᓐᓂ ᓘᒃᑖ ᐃᖃᓗᒃᑑᑦᑎᐊᕐᒥ ᕚᓐᑯᕙ-ᒦᓐᖓᖅᑐᖅ ᑎᑭᓚᐅᕐᒪᑦ ᐊᕐᕌᒍᒧᑦ ᐊᑕᐅᓯᕐᒧᑦ ᑲᓐᑐᕌᖓ 
ᐲᖅᑕᐅᓚᐅᕐᒪᑦ ᐊᕐᕌᒍᓄᑦ ᒪᕐᕉᓐᓄᒃ ᐱᖓᓱᓄᑦ ᑕᐅᕙᓃᑦᑐᒪᓚᐅᖅᑐᖅ ᐅᓄᖅᑐᐋᓗᓐᓂ ᑎᑎᖅᑲᐅᓯᐊᓚᐅᖅᑐᖓ 
ᓇᑭᕈᓘᔮᓗᒃ ᓘᒃᑖ ᒥᔅᓵᓄᑦ ᐅᖃᖃᑦᑕᕐᒪᑕ ᐅᕙᓐᓄᑦ ᑕᐃᑲᓂ ᐊᐅᓪᓚᖁᔭᐅᓐᖏᑦᑐᓂ ᓘᒃᑖᖅ. 
 
ᐊᐱᖅᑯᑎᒐ ᒥᓂᔅᑕᒧᑦ: ᐅᖃᐅᑎᔪᓐᓇᖅᐹᖓ ᖃᓄᐃᒻᒪᑦ ᐃᓄᓕᕆᔨᒃᑯᑦ ᓄᖅᑲᑎᑦᑎᓂᕐᒪᖔᑕ ᑲᓐᑐᕌᖓᓂ 
ᑲᖏᖅᖠᓂᕐᒥ ᐃᖃᓗᓐᓂᓘᓐᓃᑦ ᐃᖅᑲᓇᐃᔭᖅᑎᑕᐅᑎᓪᓗᒍ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓄᓪᓗ, 
ᓕᐅᓇ ᐊᒡᓘᒃᑲᖅ. 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ, ᐊᑐᓂᑦ ᐅᖃᐅᓯᕆᔪᓐᓇᖏᓐᓇᒃᑭᑦ 
ᑲᓐᖑᓇᕐᒪᑕ. ᐅᖃᐅᓯᕆᔪᓐᓇᖅᑕᕋᓗᐊᒃᑲ ᖃᓄᐃᓕᐅᕋᓱᖃᑦᑕᕐᒪᖔᑦᑕ. 
 
ᐄ, ᓱᓕᔪᖅ ᒪᓕᒐᓕᐅᖅᑎ ᓄᓇᓕᒻᒥᐅᑕᐃ ᓇᓗᓇᐃᖅᓯᖃᑦᑕᕐᒪᑕ ᕿᒪᐃᓂᖓᓄᑦ ᐃᖅᑲᓇᐃᔮᖓᓂᑦ. ᑕᐅᑐᒃᑲᑦᑎᒍ 
ᐱᔨᑦᓯᖅᑕᖅᑎᓄᑦ ᐋᖅᑭᒋᐊᖃᓚᐅᕋᑦᑎᒍ ᐱᔾᔪᑎᐅᔪᑦ. 
 
ᐃᓱᒪᓕᐅᓕᓚᐅᖅᓯᒪᔪᑦ ᓄᑦᑎᖅᑕᐅᖁᓕᖅᑐᒍ ᓄᓇᓕᓐᓄᑦ ᓘᑦᑖᖅᑕᖃᖅᑐᒧᑦ ᐃᖅᑲᓇᐃᔭᖃᑎᒋᔪᓐᓇᕐᓂᐊᖅᑕᖓ 
ᑕᐃᓐᓇ ᐃᖃᓗᑦᑑᑦᑎᐊᕐᒦᑦᑐᓂ ᐃᓄᑑᓚᐅᕐᒪᑦ. ᑭᐅᔭᕆᐊᖃᓚᐅᕋᑦᑎᒍ ᒪᓕᒐᓕᐅᕐᕕᒻᒥ 
ᐃᖅᑯᓪᓕᐅᑎᒋᔪᓐᓇᓐᖏᑕᓐᓄᑦ. ᐋᖅᑭᒋᐊᕈᑎᓂᒃ ᕿᓂᓕᓚᐅᖅᑐᒍ ᐊᓯᖏᓐᓄᑦ ᐃᖅᑲᓇᐃᔭᖃᑎᖃᕐᓗᓂ 
ᑲᒪᒋᔭᐅᖃᑦᑕᕈᓐᓇᕐᓂᐊᕐᒪᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᓕᕇᕋᑦᑎᒍ ᑕᒪᓐᓇ ᓂᕈᐊᖅᑎᒃᑲ ᑕᐃᒃᑯᐊ ᖃᐅᔨᒪᑦᑎᐊᕐᒪᑕ 
ᐃᓚᖏᓪᓗ ᓘᑦᑖᑦ ᐃᓕᓐᓂᐊᖅᑐᑦ ᑕᐃᑯᓐᖓᖅᑎᑕᐅᑲᐃᓐᓇᖃᑦᑕᖅᑐᑎᒃ ᓘᑖᖃᐃᓐᓇᕈᒪᒐᓗᐊᖅᑐᑎᒃ. 
 
ᓘᑦᑖ ᐃᓅᓕᓴᐃᔩᓪᓗ ᑕᐃᒃᑯᐊ ᓄᓇᕗᒻᒥ ᐃᒋᑦᑎᓲᑦ ᐃᖅᑲᓇᐃᔭᖅᑎᑕᐅᓲᖑᓪᓗᑎᓪᓗ ᓘᑦᑖᓂᒃ. ᒥᓂᔅᑕ 
ᓇᓗᓇᐃᖅᓯᔪᓐᓇᖅᐹ ᕿᒥᕐᕈᓇᒍᑕᐅᖃᑦᑕᖅᑐᓂᒃ ᑕᐃᒃᑯᓄᖓ ᓘᑦᑖᓂᒃ ᐊᓂᑎᑦᑎᓂᕐᒧᑦ 
ᐃᖅᑲᓇᐃᔮᖅᑖᖅᑎᑦᑎᓂᕐᒧᓪᓗ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᖅᑲᓇᐃᔭᖅᑎᑖᖅᐸᑦᑐᑦ ᐊᐅᓚᑦᑎᔨᐅᔪᓂᑦ, ᐊᐅᓚᑦᑎᔨᐅᔪᕐᓗ ᑕᕝᕙᓃᑦᑐᓂ ᐅᕙᓂ ᐃᖃᓗᓐᓂ ᑕᒪᒃᑯᓂᖓ 
ᐃᖅᑲᓇᐃᔮᖅᑖᖅᑎᑦᑎᕙᑦᑐᖅ ᓘᑦᑖᖑᔪᓂᑦ.  
 
ᑳᓐᑐᕌᖃᕆᓪᓗᑕ ᒫᓂᑑᕙᒥ ᐱᓕᕆᖃᑎᒋᕙᑦᑕᕗᑦ, ᑭᓯᐊᓂᓕ ᑕᒪᒃᑯᐊ ᐃᖅᑲᓇᐃᔮᖅᑖᖅᑎᑕᐅᔪᑦ ᓘᑦᑖᖑᔪᓂᑦ 
ᐅᕙᓂ ᐃᖃᓗᓐᓂ ᑲᒪᒋᔭᐅᖃᑦᑕᖅᑐᑦ ᑕᒪᐅᖓ ᓄᓇᕗᒻᒧᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐸᖓᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋ ᒥᓂᔅᑕ ᑭᐅᑦᑎᐊᕐᖓᑦ ᑖᔅᓱᒧᖓ.  
 
ᑕᐃᒃᑯᐊ ᑭᒡᒐᑐᖅᑕᒃᑲ 30-ᓘᓐᓃᑦ 40-ᓘᓐᓃᖅᑲᐃ ᐃᖅᑯᓕᖅᓯᒪᓕᕐᖓᑕ ᐅᕙᓐᓂᑦ ᑕᐃᓐᓇ 
ᑕᐅᕙᓃᖏᓐᓇᖁᔭᐅᒐᓗᐊᖅᑐᓂ, ᐃᓛ ᐊᐅᓪᓚᕆᐊᖃᖅᑎᑕᐅᓚᐅᕐᖓᑦ.  

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑕᐃᒃᑯᐊ ᑲᑐᔾᔨᖃᑎᒌᖑᔪᑦ ᓘᑦᑖᖑᔪᓂᑦ ᐱᓚᑦᑐᐃᔨᐅᔪᓂᑦ ᑲᑐᔾᔨᖃᑎᒌᑦ ᖃᓄᖅ 
ᓂᓪᓕᕐᕕᖃᕈᓐᓇᖅᑎᑕᐅᖃᑦᑕᕆᕚᑦ ᐃᓱᒫᓗᒍᑎᒋᔭᐅᔪᓂᑦ ᑖᔅᓱᒧᖓ ᓘᑦᑖᕐᒧᑦ ᐊᑕᐅᓯᕐᒧᑦ? ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᔭᕋᓗᐊᕋ ᐱᐅᒋᔭᐅᑦᑎᐊᓚᐅᕐᖓᑦ 
ᐃᖃᓗᑦᑑᑦᑎᐊᕐᒥᐅᓄᑦ.  
 
ᑕᐃᒪᓕ ᐃᓱᒪᓕᐅᓕᕋᐃᒐᒪ ᕿᒥᕐᕈᖃᑦᑕᕐᒥᒐᒪ ᑕᐃᒃᑯᐊ ᐱᔨᑦᑎᕈᑎᒋᓚᐅᖅᑕᖔᖏᑦ ᐃᓱᒪᒋᓪᓗᒋᑦ, ᑕᐃᒃᑯᐊ 
ᑕᕝᕙᓂ ᐃᖅᑲᓇᐃᔭᕐᓂᖓᓄᑦ ᑐᕌᖓᓚᐅᕐᖓᑦ ᖃᓄᐃᓕᐅᕐᓂᐅᓚᐅᖅᑐᖅ ᐅᖃᐅᓯᕆᔪᓐᓇᓐᖏᑕᕋᓗᐊᕋ ᑭᓯᐊᓂ 
ᒪᓕᒐᓕᐅᖅᑎ ᐅᖃᐅᑎᒍᒪᔭᕋ ᐃᓱᒪᒋᔭᐅᓯᒪᒻᒪᑕ ᕿᒥᕐᕈᒋᐊᖃᖅᓯᒪᒐᑦᑕ ᐃᓱᒫᓗᒍᑎᒋᔭᐅᔪᓂᑦ.  
 
ᑕᕝᕙᓂ ᖃᓄᐃᓕᐅᕐᓂᐅᓚᐅᖅᑐᓂᒃ ᐋᓐᓂᐊᖅᑐᓕᕆᔨᒃᑯᓐᓂᑦ ᑖᓐᓇ ᓱᓕ ᐅᕙᑦᑎᓐᓄᑦ ᐃᖅᑲᓇᐃᔭᖅᑐᖅ 
ᓄᓇᕗᒻᒥ ᐊᓯᖏᓐᓂᓪᓗ ᐃᖅᑲᓇᐃᔭᖃᑎᖃᕐᓂᖅᓴᐅᓕᖅᑐᓂ ᐃᓄᑑᒐᓂ ᓘᑦᑖᑑᒐᓂ ᐃᖅᑲᓇᐃᔭᖅᑐᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᓗ ᖁᔭᓐᓇᒦᖅᑐᒍ. ᐄ, ᑕᐃᓐᓇ ᓄᓇᕗᒻᒦᑦᑑᒐᓗᐊᖅ ᐊᔅᓱᐊᓗᒃ 
ᓘᑦᑖᑦᑎᐊᕚᓘᓚᐅᕐᖓᑦ. 
 
ᒥᓂᔅᑕ ᐅᖃᕋᑖᕐᖓᑦ ᐃᓄᑑᓐᖏᓪᓗᓂ ᐃᖅᑲᓇᐃᔭᕆᐊᖃᓚᐅᕐᖓᑦ, ᐃᖃᓗᒃᑑᑎᐊᕐᒥᓪᓕ ᐱᖓᓱᓂᒃ, ᑎᓴᒪᓂᒃ 
ᓘᑖᖃᕆᐊᖃᕋᓗᐊᕐᕋᑦᑕ ᐊᑕᐅᓰᓐᓇᕐᒥᒃ ᐱᖃᕋᑦᑕ ᐃᓪᓗᒃᓴᖃᖏᓐᓂᖓᓄᑦ. ᒥᓂᔅᑕ ᐊᖏᕈᓐᓇᖅᐹ, ᑕᐃᓐᓇ 
ᐊᓯᖏᓐᓂᒃ ᓘᑖᖃᓕᕐᒥᑉᐸᑕ ᑕᐃᑲᓂ, ᑕᐃᓐᓇ ᐃᖅᑲᓇᐃᔮᖅᑖᖅᑎᑕᐅᒃᑲᓐᓂᕈᓐᓇᓛᖅᑕ ᓘᑖᖑᔪᖅ 
ᐊᐅᓚᖅᑎᑕᐅᓚᐅᖅᑐᖅ. ᖁᔭᓐᓇᒦᒃ. ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᐃᓱᒪᒋᒋᐊᕐᓂᐊᖅᑲᕋ ᑖᓐᓇ ᐅᖃᐅᓯᕆᔭᖓ. 
ᐃᖅᑲᓇᐃᔭᖅᑎᒃᑲᓗ ᐅᖃᐅᑎᓗᒋᑦ ᑖᒃᑯᐊ ᓇᒧᑐᐃᓐᓇᖅ ᐊᐅᓛᕈᒪᓐᓂᕈᓂᓘᓐᓃᑦ ᐊᑎᓕᐅᕈᓐᓇᖅᑐᖅ ᑖᓐᓇ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, 
ᒥᔅᑕ ᑰᓕ. 
 
ᐊᐱᖅᑯᑦ 055 - 2(4): ᖃᓐᖑᐊᓗᒃ ᑎᒍᔭᐅᑐᐃᓐᓇᓚᐅᖅᓯᒪᓂᖏᑦ (ᑰᓕ) 
 
ᑰᓕ: ᖁᔭᓐᓇᒦᒃ. ᐅᓇ ᐊᐱᖅᑯᑎᒋᔪᒪᔭᕋ Premier-ᒧᑦ ᐅᓪᓗᒥ.  

ᐊᒻᒪᓗ ᓯᕗᓪᓕᖅᐹᒥ ᑕᐃᒃᑯᐊ ᖁᔭᓐᓇᒦᕈᒪᓪᓗᒋᑦ ᑖᓐᓇ Minister of Culture ᐱᓕᕆᑦᑎᐊᓪᓚᕆᒻᒪᑦ. ᑕᒪᒃᑯᐊ 
History-ᒐᓚᐃᑦ ᐊᑐᖅᑕᐅᖃᑦᑕᖅᑐᒥᓃᑦ ᖃᓄᖅ ᐊᓯᐅᔪᒥᓂᐅᒻᒪᖔᑕ ᑖᒃᑯᐊ ᖃᓐᖑᐊᓗᒃᑯᑦ, ᐃᓚᖏᓪᓗ, 
ᓄᑕᕋᖏᓪᓗ, 1940s-ᖑᑎᓪᓗᒍ.  
 
ᐊᒻᒪᓗ ᖁᔭᒋᓪᓗᒍ ᑕᐃᒃᑯᐊ ᐱᓕᕆᐊᕆᓂᐊᕐᓂᕋᓚᐅᖅᑕᖏᑦ ᑎᑎᖅᑲᒥ Memorial ᐃᖅᑲᐅᒪᔭᐅᔾᔪᑎᒃᓴᖏᓐᓄᑦ 
ᓴᓇᕙᓪᓕᐊᒐᕕᓐ ᐊᒻᒪᓗ ᖁᔭᓐᓇᒦᓪᓚᕆᑦᑐᖓ ᖃᐅᖁᓚᐅᕐᕋᕕᓐᖓ ᑕᐃᑯᖓ ᐊᒻᒪᓗ ᑕᐃᑲᓃᖃᑕᐅᓛᕈᒪᔪᖓ 
ᑕᒪᓐᓇ ᑕᐃᒪᐃᓕᒋᐊᕐᓂᐊᕐᓂᖅᐸᓐ. 
 
ᐅᖃᖅᑏ, ᒫᓐᓇ ᐊᐱᖅᑯᑎᑕᖃᒻᒪᑦ ᐊᒥᓱᓂᒃ ᑖᒃᑯᐊ ᖃᓄᐃᓕᔪᒥᓂᐅᒻᒪᖔᑕ ᒥᒃᓵᓄᑦ ᑭᐅᔭᐅᓯᒪᖏᑦᑐᓂᒃ. 
ᑭᓇᒃᑰᓂᖅᐸᑦ ᑕᐃᒃᑯᐊ, ᑕᐃᒃᑯᓂᖓ ᐃᓄᓐᓄᒃ ᑎᒍᓯᔪᕕᓃᑦ. ᐅᓪᓗᒥ ᐊᐱᕆᔪᒪᔭᕋ Premier, 
ᐊᖏᖃᑎᖃᕈᓐᓇᕐᒪᖔᖅ ᐅᕙᓐᓂᒃ, ᑖᒃᑯᐊ ᑐᑮᑦ, ᐱᑦᔪᑏᑦ ᑕᒪᑐᒧᖓ ᒥᒃᓵᓄᑦ ᖃᐅᔨᓴᖅᑕᐅᑦᑎᐊᕆᐊᖃᒻᒪᑕ 
ᖃᐅᔨᔭᐅᓪᓚᕆᓪᓗᑎᓪᓗ ᑭᖑᕚᖏᓐᓄᑦ ᖃᓐᖑᐊᓘᑉ ᐊᒻᒪᓗ ᓄᓇᕗᑦᒥᐅᑦ. ᑖᓐᓇᖃᐃ ᐊᖏᖃᑎᒌᕚᖓ ᑖᒃᓱᒧᖓ?  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ ᐹᓪ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᑖᓐᓇᐃᓛᒃ ᐃᓱᒫᓗᓇᑦᑎᐊᖅᑐᖅ. ᑖᓐᓇ ᖁᕕᐊᒋᑦᑎᐊᖅᑕᕋ ᒥᓂᔅᑑᔪᖅ, 
ᐃᓕᖅᑯᓯᓕᕆᓂᕐᒧᑦ ᑕᒪᑐᒥᖓ ᑲᔪᓯᑎᑦᑎᒋᐊᖅᓯᒪᒻᒪᑦ, ᐅᖃᖃᑎᒋᖃᑦᑕᖅᓯᒪᓪᓗᒍᓗ. ᖃᓄᐃᓕᐅᕆᐊᔅᓴᖅ 
ᓇᓗᓇᑦᑎᐊᖅᓯᒪᒻᒪᑦ ᐅᕙᑦᑎᓐᓄᑦ ᒐᕙᒪᐅᓪᓗᑕ. ᓯᓚᑎᑦᑎᓐᓅᖓᓪᓗᓂᓗ ᑖᓐᓇᓗ MP-ᕗᑦ 
ᐅᖃᖃᑎᒋᖃᑦᑕᖅᓯᒪᓪᓗ ᖃᓄᐃᓕᐅᕋᓱᒍᓐᓇᕐᒪᖔᑕ.  
 
ᐄ, ᑕᒪᓐᓇ ᕿᑲᑦᑎᑐᐃᓐᓇᖅᓯᒪᖏᑎᐊᖅᑕᕗᑦ ᑖᓐᓇ ᑖᒃᑯᐊ ᐃᓚᐃᖅᑕᐅᓯᒪᔪᑯᓗᐃᑦ ᐃᓱᒫᓗᓇᑦᑎᐊᕐᖓᑕ. 
ᓇᓗᓇᓐᖏᑦᑐ ᒪᑐᓯᓯᒪᖏᑎᐊᖅᑐᑦ ᑭᓐᖒᒪᐃᓐᓇᕐᖓᑕ ᐃᓚᒋᓚᐅᖅᑕᒥᓐᓂᒃ. ᑖᓐᓇ ᓇᓗᓇᓐᖏᑦᑐᖅ 
ᑲᒪᒋᔭᐅᖏᓐᓇᕋᓱᒍᓐᓇᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᓯᕗᓪᓕᖅᐹᒥᒃ ᐊᐱᖅᑯᓯᕐᒧᑦ ᐃᓚᒋᐊᕈᑖ, ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᓪᓗ, ᐅᖃᖅᑏ. ᓇᓗᓇᖅᑑᒐᓗᐊᖅ ᑭᓯᐊᓂ ᑐᑭᓯᕙᓪᓕᐊᒍᓐᓇᐸᓪᓚᐃᔪᒍᑦ. 
ᐱᔪᓐᓇᐅᑎᑕᖃᑉᐸᓪᓚᐃᔪᖅ. ᐅᓇ ᒥᓂᔅᑕ ᑎᑎᕋᓚᐅᕐᒪᑦ ᐅᕙᓐᓄᑦ ᒫᓐᓇᓵᖅ ᐊᒻᒪᓗ ᑎᑎᕋᓚᐅᕐᓂᕋᖅᖢᓂ 
Foreign Affairs-ᑯᓐᓄᑦ ᓯᓚᑎᑦᑎᓐᓄᑦ ᒐᕙᒪᓕᕆᔨᐅᔪᓄᑦ ᐱᔪᒪᓪᓗᓂ ᑕᒪᓐᓇ ᑕᐃᒃᑯᐊ Russia-ᑯᑦ 
ᖃᐅᔨᒪᒐᓚᒻᒪᖔᑕ ᑕᒪᑐᒧᖓ ᐊᐱᕆᒐᔭᒻᒪᖔᖅ. Premier ᐊᐱᕆᒍᒪᔭᕋ ᑕᒪᓐᓇᑦᑕᐅᖅ ᓇᒻᒥᓂᖅ Federal 
Government-ᑯᑦ ᓇᒻᒥᓂᖅ ᐊᐱᕆᓯᒪᕕᒌᑦ MP-ᑕ ᐊᓯᖏᑦ? 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᓯᕗᓕᖅᑎ. 
 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ ᒥᓂᔅᑑᖃᑎᒋᔭᕋ ᐃᖅᑲᓇᐃᔭᖃᑎᒋᓯᒪᑦᑎᐊᖅᑕᕋ 
ᑖᓐᓇ ᑲᒪᓯᒪᑦᑎᐊᖅᑐᓂ ᑖᓐᓇ ᑲᒪᑎᓚᐅᖅᓯᒪᕙᕋ ᒥᓂᔅᑕᒋᔭᕋ ᐃᓕᖅᑯᓯᓕᕆᓂᕐᒧᑦ ᐊᖅᑯᑎᒋᓪᓗᒍᓗ. ᑖᓐᓇ 
ᖃᐅᔨᒪᑦᑎᐊᕐᒥᒻᒪᑦ ᑕᐃᑲᓂ ᑭᒡᒐᑐᖅᓯᓈᖅᑐᓂ. ᑖᓐᓇ ᐃᑲᔪᐃᓐᓇᓂᐊᖅᑕᕋ ᖃᓄᑐᐃᓐᓇᖅ ᐱᖁᔨᒐᐃᑉᐸᑦ 
ᐃᖃᓇᐃᔭᖃᑎᒋᑦᑎᐊᖏᓐᓇᓂᐊᖅᑕᕋ. ᖁᔭᓐᓇᒥᒃ, ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐊᐃᑉᐹᓂᒃ ᐃᓚᒋᐊᕈᑦ ᐊᐱᖅᑯᓯᕐᒧᑦ, ᒥᔅᑕ ᑰᓕ. 
 

ᑰᓕ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᒃᑲᓐᓂᕈᒪᔭᕋ ᑕᒫᓂ ᐃᓅᓂᕗᑦ ᒪᓕᑦᑐᒍ Society ᓱᕐᓗ ᐊᒥᓱᓂᑦ 
ᑕᑯᓯᒪᒐᑦᑕ ᐊᔅᓱᕈᕐᓇᖅᑐᓂᑦ ᓱᕐᓗ ᕿᒻᒦᑦ ᑐᖁᕋᖅᑕᐅᖃᑦᑕᕐᓂᑯᒡᒎᖅ 1950-ᒥ ᖃᐅᔨᓴᖅᑕᐅᕙᓪᓕᐊᔪᑦ, QIA-ᑯᓪᓗ 
ᐅᖃᖅᓯᒪᓕᖅᑐᑎᑦ ᐃᓄᓐᓂᒎᖅ ᐊᐱᖅᓱᐸᓪᓕᐊᓂᐊᕐᒪᑕ ᑕᒪᓐᓇ ᖃᓄᐃᓕᔪᕕᓂᐅᕐᒪᖔᑦ. 
 

ᐊᒻᒪᓗ ᐅᖃᕈᓐᓇᕐᒥᔪᖓ ᐃᒪᓐᓇ ᑕᐃᒃᑯᐊ ᐃᓄᐃᑦ ᓅᑕᐅᔪᕕᓃᑦ High Arctic-ᒧᑦ Canadian Sovereignty 
ᐱᔾᔪᑎᒋᓪᓗᒍ ᖃᐅᔨᓴᖅᑕᐅᓯᒪᔪᑦ Public Inquiry-ᖃᖅᓯᒪᔪᑦ ᑮᓇᐅᔭᓄᓪᓗ ᐊᑭᓕᖅᑕᐅᓯᒪᓕᖅᑐᑎᑦ ᐃᓚᖏᑦ 
ᓇᓗᓇᓐᖏᑦᑐᖅ. ᑕᒪᒃᑯᐊ ᓱᕐᓗ ᒪᑐᕙᓪᓕᐊᔭᕆᐊᖃᕐᒪᑕ ᑐᑭᓯᓇᖅᓯᓗᑎᑦ ᐃᑲᔪᖅᑐᑎᐊᖅᑕᒃᑲ. ᑖᓐᓇ 
ᐱᔾᔪᑎᒋᓪᓗᒍ ᖃᓐᖑᐋᓗᒃᑯᑦ ᒥᔅᓵᓄᑦ.  

ᑕᒪᓐᓇ ᐃᓄᐃᓪᓕᐅᑯᐊ ᐊᓯᐅᓚᐅᖅᑐᑦ ᑎᒍᔭᐅᔪᕕᓃᑦ ᐃᓄᐃᑦ ᖃᐅᔨᒪᓂᑐᖃᖓ ᒪᓕᑦᑐᒍ ᑐᑭᓯᒋᐊᖃᕐᑐᒍᑦ 
ᖃᓄᐃᓕᐅᔪᕕᓂᐅᒻᒪᖔᑕ. ᑭᓯᐊᓂ ᐱᐅᔫᓪᓗᓂᓗ ᑐᑭᓯᒍᑦᑕ ᑖᓐᓇ ᐱᔾᔪᑎᒋᓪᓗᒍ ᐅᒃᑯᐃᖔᑦᑎᐊᖅᑐᒥᑦ 
ᖃᐅᔨᓴᖅᑐᖃᕆᐊᓕᐅᒐᓗᐊᖅ. 
 

ᑕᒪᓐᓇ ᐱᔾᔪᑎᒋᓪᓗᒍ Premier ᐊᐱᕆᔪᒪᔭᕋ ᐃᒫᖃᐃ ᐱᒋᐊᖅᑎᑦᑎᔪᓐᓇᖅᐳᑎᑦ Public Enquiries Act 
ᒪᓕᑦᑐᒍ ᐱᔪᓐᓇᕐᓂᖃᕋᕕᑦ. ᑖᓐᓇ ᖃᐱᓚᓇᖅᑐᒻᒪᕆᒃ ᐋᓐᓂᕐᓇᖅᑐᖅ ᐃᓅᓯᕐᒧᑦ ᑕᐃᒪᐃᓚᐅᕐᓂᕕᓂᖓ 
ᖃᐅᔨᓴᕈᓐᓇᖅᑰᕋᓐᓂ ᑖᓐᓇ Public Enquiries Act ᐊᑐᕐᓗᒍ ᒥᓂᔅᑐᒐᕕᑦ, Premier-ᖑᒐᕕᑦ ᑕᐃᒫ 
ᐱᒋᐊᕈᓐᓇᖅᐳᑎᖅᑲᐃ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ ᐃᓱᒫᓗᓇᑦᑎᐊᖅᑐᖅ ᐊᖏᖃᑎᒌᓯᒪᑦᑎᐊᖅᑐᒍᑦ, 
ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑲᒪᑦᑎᐊᖅᓯᒪᓪᓗᑎᒃ, ᐃᖅᑲᓇᐃᔭᖃᑎᒌᒐᓱᐃᓐᓇᓂᐊᖅᑕᒃᑲ. ᐃᒫᒃ, ᐃᓄᐃᑦ 
ᖃᐅᔨᒪᔭᑐᖃᖏᑦ ᑕᑯᓐᓈᓐᖑᐊᕈᑦᑎᒍ, ᑕᐃᒃᑯᐊ ᓇᓕᐊᑐᐃᓐᓇᖅ ᐸᓯᔭᔅᓴᖅ ᑲᒪᒋᔭᐅᓲᖑᒻᒪᑕ.  
 
ᒐᕙᒪᐅᓪᓗᑕ ᐃᓚᒋᔭᐅᓚᐅᓐᖏᑦᑎᐊᖅᑐᒍᑦ, ᖃᓄᕐᓕᑭᐊᖓᐃ ᖃᐅᔨᒪᒍᓐᓇᖅᑭᑕ? ᑕᐃᒫᒃ ᓇᓗᓇᖅᑐᑦᑎᐊᖅᑐᖅ 
ᒫᓐᓇᒃᑯᑦ. ᑖᒃᑯᐊ ᒐᕙᒪᑐᖃᒃᑯᑦ ᐊᖅᑯᑎᒋᓗᑎᒍ ᖃᐅᔨᓴᖅᑎᑲᓐᓂᕋᓱᑦᑕᕗᑦ, ᑕᐃᓐᓇ ᒥᓂᔅᑑᖃᑎᒋᔭᕋ 
ᑎᓕᓯᓯᒪᑦᑎᐊᖅᑐᓂ. ᑕᐃᒫᒃ ᑖᓐᓇ ᐊᖅᑯᑎᒋᓗᒍ ᖃᐅᔨᓂᖅᓴᐅᒍᓐᓇᕋᑦᑕ ᖃᓄᐃᓕᖓᓚᐅᕋᓗᐊᕐᒪᖔᑦ.  
 
ᑕᐃᑲᓂ ᒐᕙᒪᐅᓚᐅᓐᖏᓇᑦᑕᓘᓃᑦ ᐅᕐᕈᕐᓇᓚᐅᖅᑐᖅ, ᑕᒪᓐᓇ ᖃᐅᔨᓴᖅᑕᐅᒃᑲᓐᓂᕆᐊᓕᑦᑎᐊᕙᒃ. 
ᓇᓗᓇᓐᖏᑦᑐᖅ ᒐᕙᒪᑐᖃᒃᑯᑦ ᑎᓕᒃᑲᓐᓂᕈᓐᓇᓂᐊᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᑐᐃᓐᓇᑭᕋᑖᕋᓗᐊᕋᒃᑯ ᐊᖅᑯᑎᒋᔪᓐᓇᖅᑕᖓᓂ 
ᖃᐅᔨᓴᖁᔨᓂᕐᒥᑦ ᒪᑐᐃᖓᔪᒥᑦ ᒐᕙᒪᑦᑐᒍᑦ. 
 
ᑕᕝᕗᖓ ᑕᐃᓐᓇ ᓱᓕᓂᕋᐃᒍᓐᓇᕐᖓᑦ ᑕᐃᓐᓇ ᑕᐃᔅᓱᒪᓂᐅᑎᓪᓗᒍ ᐃᒃᓯᕋᕐᔪᐊᕌᐱᑦᑕᖃᕐᐸᓪᓚᐃᓚᐅᕐᖓᑦ ᑕᐃᒃᑯᐊ 
ᐱᖃᑕᐅᔪᒥᓂᐅᓱᒋᔭᐅᓪᓗᓂ ᐹᓕᓯᒃᑯᓪᓗ, ᐃᒃᓯᕋᕐᔪᐊᑯᓪᓗ ᑕᒪᒃᑯᓂᖓ ᐱᑕᖃᑐᐃᓐᓇᕆᐊᖃᕐᖓᑕ. ᐊᓪᓛᓘᓐᓃᑦ 
ᐅᕙᑦᑎᓐᓂ ᒐᕙᒪᒃᑯᓐᓂ ᑲᓇᑕᒥ ᑕᒪᓐᓇ ᐃᓚᒋᔭᐅᓕᓚᐅᕐᖓᑦ ᑲᓇᑕᒧᑦ. 
 
ᐊᖅᑯᑎᑦᑎᐊᕙᐅᒍᓐᓇᖅᑯ ᖃᐅᔨᒋᐊᕐᕕᑎᓪᓗᑎᑦ ᑕᐃᒃᑯᐊ ᐊᐱᖅᓱᖅᑕᐅᖃᑦᑕᕈᓐᓇᓂᐊᕐᖓᑕ. ᑕᐃᒪᓕ ᒥᓂᔅᑕᐅᔪᖅ 
ᖃᐅᔨᓴᖁᔨᒋᐊᕈᓐᓇᖅᑳ? ᐃᒫ ᓇᓗᓐᖏᓂᖅᓴᐅᓂᐊᕐᖓᑦ ᓇᐅᒃᑰᕆᐊᖃᕐᓂᐊᕐᒪᖔᕐᒥ ᑕᐃᒪᐃᒍᓐᓇᖏᑉᐸᑦ 
ᖃᓄᐃᒻᒪᑦ ᑕᐃᒪᐃᒍᓐᓇᕋᔭᓐᖏᓚᖅ?  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᒐᕙᒪᒃᑰᓪᓗᑕ ᖃᓄᐃᑦᑐᐃᓐᓇᓕᒫᖅ ᑕᕝᕗᖓ 
ᐃᓚᒋᔭᐅᓚᐅᓐᖏᑦᑎᐊᕋᑦᑕ. 

ᑖᓐᓇ ᑭᐅᔭᕆᐊᖓ ᓇᓗᓇᖅᑐᖅ. ᐄ, ᐃᑲᔪᖅᑐᖅᑕᕋᓗᐊᕗᑦ ᑕᐃᒃᑯᐊ ᖃᓄᐃᓕᔪᖃᓚᐅᕐᒪᖔᖅ ᖃᐅᔨᓴᖅᑎᓪᓗᒋᑦ 
ᐃᑲᔪᕋᓱᐊᖃᑦᑕᖅᑕᕗᑦ ᐊᒻᒪᓗ ᑖᓐᓇ ᒥᓂᔅᑕ ᐱᓕᕆᓪᓗᓂ ᑕᐃᒪᐃᖏᓐᓇᓂᐊᖅᑐᒍᑦ.  
 
ᑭᓯᐊᓂᓕ, ᐸᓯᓗᒋᑦ ᐃᒫᖅ ᐃᔨᖅᓯᓯᒪᔫᔮᕐᓂᕋᐃᓪᓗᓂ ᑕᐃᒫᒃ ᖃᐅᔨᒋᐊᖅᐸᒻᒪᑕ ᒐᕙᒪᐅᓪᓗᑎᑦ 
ᐃᓚᒋᔭᐅᓚᐅᖏᑦᑎᐊᕋᑦᑕᓕ ᑕᕝᕙᓂ ᑕᐃᔅᓱᒪᓂᐅᑎᓪᓗᒍ.  
 
ᐋᖅᑮᓇᓱᓐᓂᐊᕐᓗᓂ ᑕᐃᒪ ᐱᔭᕆᐊᑐᔫᒻᒪᑕᐅ ᑭᓯᐊᓂ ᑖᓐᓇ ᑲᒪᒌᓐᓇᕋᓱᓐᓂᐊᖅᑕᕗᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 
ᑕᒪᓐᓇ ᖃᐅᔨᒐᓱᒡᓗᒍ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎ. 
 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᓄᑦ ᒪᓕᒐᓕᐅᖅᑎ, ᒥᔅᑕ 
ᐊᓚᕋᓚᒃ. 
 

ᐊᐱᖅᑯᑦ 056 - 2(4): ᒥᐊᓂᕆᔭᐅᔭᕆᐊᖃᖅᑐᓄᑦ ᐊᖏᕋᖃᕆᐊᖃᕐᓂᖏᑦ ᐊᕐᕕᐊᓂᑦ (ᐊᓚᕋᓚᒃ)  
 

ᐊᓚᕋᓚᒃ: ᐅᖃᖅᑎᒃᓯᔨ, ᑖᓐᓇ ᐅᖃᐅᓯᕆᖅᑲᐅᔭᕋᓂ ᐅᓪᓗᒥ, ᑐᑭᖃᖅᑐᖅ ᑕᐃᒃᑯᐊ ᐃᓛ ᐊᖏᕐᕋᕐᒥᒃ, 
ᐊᖏᕐᕋᐅᒐᔭᕐᑐᒥᒃ ᑕᐃᒃᑯᓄᖓ ᐃᓱᒪᒥᓂᒃ ᓈᒻᒪᐅᑎᔪᓐᓃᖃᑦᑕᖅᑐᓄᑦ ᐅᖃᐅᓯᖃᖅᑲᐅᒐᒪ. ᑖᓐᓇ 
ᐊᐱᕆᒐᓛᖕᓂᐊᕐᓱᒍ ᒥᓂᔅᑕᖑᔪᖅ ᐋᓐᓂᐊᖅᑕᐃᓕᑎᒃᓯᓂᕐᒧᑦ ᐊᒻᒪ ᐃᑲᔫᓯᕆᔨᒃᑯᓐᓄᑦ.  
 

ᑕᐃᒃᑯᐊ ᐊᒡᔨᐅᔪᒥ ᐅᖃᐅᑎᖑᐊᕋᔭᕈᒃᑭᑦ ᑕᐃᒃᓱᒪᓂ Federal ᒐᕙᒪᒃᑯᑎᒡᓗᒋ ᓱᓕ, ᐃᓄᓕᕆᔨᐅᓚᐅᕐᓯᒪᒐᒪ 
ᑰᒡᔪᐊᕐᒥᒃ ᖃᑕᐅᓚᐅᕐᓯᒪᒐᒪ ᑰᒡᔪᐊᕌᓗᒡᒥ ᑕᐃᒃᑯᐊᓗ ᐳᓛᕆᐊᖃᑦᑕᕐᓱᒋᑦ ᐃᓱᒪᖃᖏᑦᑐᓕᒡᕕᖕᒥᐅᑕᐃᑦ 
ᐃᓱᒪᖃᖏᒃᑐᓪᓚᕆᐊᙱᑦᑑᒐᓗᐊᑦ, ᑭᓯᐊᓂ ᐃᓱᒪᖏᓐᓂᒃ ᓈᒻᒪᐅᑎᖃᑦᑕᖏᑦᑐᑦ ᐋᖅᑭᐅᒪᔭᕆᐊᖃᕐᓂᕐᒥᒃ ᐃᓚᒥ 
ᐊᑯᓐᓂᖓᓂ. ᑕᐃᒪᓐᓇᐃᑑᑎᓪᓗᒍ ᑖᓐᓇ ᐊᐱᕆᔪᒪᒡᓗᒍ ᐊᒃᓱᕈᕐᓇᕐᑐᒻᒪᕆᐊᓗᒡᔪᐊᕌᓗᖕᒪᑦ ᓲᕐᓗ Hockey-
ᑐᐊᓗᓐᓂ ᑐᓵᖏᓐᓇᕐᑐᐊᓘᕕᑦ ᑕᖅᑭᓕᒫᖅ ᓂᒡᔮᔪᐊᓗᖕᓂᒃ ᐃᓱᒪᐃᑦ ᓈᒻᒪᒍᓐᓃᕋᔭᕐᒪᑦ ᐃᓱᐊᓂ. 
ᑕᐃᒪᓐᓇᐃᑦᑐᓐᓃᖃᑦᑕᕐᒪᑕ ᑕᐃᒃᑯᐊ ᐊᖓᔪᖅᑳᖑᔪᑦ ᐊᖏᕐᕋᖓᓂ ᑕᐃᒪᓐᓇᐃᑦᑐᖁᑎᖃᖅᑐᑦ ᕿᑐᙵᒥᓐᓂᒃ 
ᐃᓐᓇᐅᓕᖅᑐᓂᒡᓘᓐᓂᑦ.  
 

ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ ᐃᓱᒪᒋᔭᖃᓪᓚᕆᒻᒪᑕ ᐊᕐᕕᕐᒥᐅᑦ ᒐᕙᒪᒋᔭᕗᑦ Hᐊᒻᓚᒃᑯᑦ ᐊᒻᒪᓗ ᑕᒪᒃᑯᐊ 
ᐃᓐᓇᐅᓃᑦ ᐊᒃᓱᕐᔪᐊᕌᓗᒃ ᓲᕐᓗ ᐃᒃᐱᒋᓕᕐᒪᑕ ᑕᐃᒪᓐᓇᐃᑦᑐᑦ ᐊᒥᓱᕐᖑᕐᐸᓪᓕᐊᑐᐃᓐᓇᕐᒪᑕ ᓄᓇᓕᑦᑎᓐᓂ. 
ᑕᐃᒪᓕ ᑖᓐᓇ ᒥᓂᔅᑕᖑᔪᖅ ᐅᖃᓚᐅᕐᒪᑦ ᐃᒃᐸᒃᓴᖅ ᑕᒪᒃᑯᐊ ᓯᖓᐃᓂ ᓲᕐᓗ ᑕᑯᕋᓐᓈᕈᑎᒍ ᐊᖏᕐᕋᓪᓚᑦᑖᒥᓂ 
ᐊᑐᖃᑦᑕᓕᕐᑎᓪᓗᒋᑦ ᑮᓇᐅᔭᑲᓪᓛᓗᓐᓂᒃ ᓲᕐᓗ ᐊᑐᖏᑉᐹᓪᓕᕈᑎᓪᓚᕆᐅᒻᒪᑦ ᐊᓕᐊᓇᐃᒃᖢᓂᓗ.  
 

ᑖᓐᓇ ᑐᑭᒋᔫᔭᖃᑕᐅᖕᒪᒍ ᒪᑯᐊ ᐊᐅᓪᓚᖅᑎᑕᐅᔭᕆᐊᖃᖃᑦᑕᕐᑐᑦ ᐊᑯᓂᓗ ᐊᐅᓪᓚᖅᓯᒪᑎᑕᐅᓚᐅᕐᓱᑎᒃ 
ᐊᖏᕐᕋᕐᑎᑕᐅᕝᓗᑎᒃ ᐊᐅᓪᓚᖅᑎᑕᐅᒃᑲᓐᓂᕐᖢᑎᒃ ᐊᒥᓱᕐᖑᕐᐸᓪᓕᐊᑐᐃᓐᓇᓕᕐᑎᒡᓗᒋᑦ. ᑕᐃᒪᓐᓇ ᓲᕐᓗ 
ᐃᓱᒪᖔᕋᔭᕈᑉᑕ ᐊᖏᕐᕋᑉᑎᓐᓂ ᐊᖏᕐᕋᐅᓕᕋᔭᖅᑐᒥ ᑕᒪᒃᑯᓄᖓ ᒥᐊᓂᕋᔭᐅᕝᓕᕐᑖᓕᕋᔭᕐᐸᑕ 
ᐊᐅᒡᓚᓗᐊᖃᑦᑕᖏᓐᓂᕐᓴᐅᓕᕐᓗᑎᒃ, ᓲᕐᓗ ᑮᓇᐅᔭᑲᓪᓚᖏᓐᓂᒃ ᒐᕙᒪᒃᑯᑦ ᐊᐅᒃᓯᓂᕐᓴᐅᔪᓐᓇᕐᓯᓇᔭᕐᓂᖏᓐᓂᒃ 
ᑖᓐᓇ ᐅᖃᕐᓯᒪᑦᓯᐊᕐᒪᑦ ᑖᒃᓱᒪ ᐅᓂᒃᑳᕆᓚᐅᖅᑕᖏᑦ ᐃᒃᐸᒃᓴᖅ. ᑕᐃᒪᓕ ᒥᓂᔅᑕᖃᐃ ᐅᖃᕈᓐᓇᕐᐳᖅ 
ᑕᐃᒪᓐᓇᐃᑦᑐᖃᕋᔭᕐᓂᕐᐸᑦ ᑮᓇᐅᔭᖅᑐᖏᑉᐹᓪᓕᕈᓐᓇᕋᔭᕆᕗᖃᐃ ᐊᖏᕐᕋᒥ ᐊᖅᑭᒃᓯᕙᒌᕋᓱᖕᓂᕐᓴᐅᓕᕋᑦᑕ 
ᐱᐊᓚᓂᕐᓴᐅᔪᒥᒃ ᑕᒪᒃᑯᓄᖓ ᐊᖏᕐᕋᐅᒐᔭᖅᑐᒥᒃ ᓄᓇᒃᑎᖕᓂᒃ ᓄᓇᕘᑦ ᐃᓗᐊᓂ? ᖁᔭᓐᓇᒦᒃ, ᐅᖃᖅᑎᑦᓯᔨ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. (ᑐᓵᔨᒃᑯᑦ) ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ, ᓕᐅᓇ 
ᐊᒡᓘᒃᑲᖅ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑎ. ᑖᒃᑯᐊ ᐊᖏᖃᑎᒋᔭᕋ ᑖᓐᓇ. ᑕᒪᒃᑯᐊ 
ᐃᓂᒋᔭᐅᔪᒃᓴᐃᑦ ᐱᑕᖃᙱᒻᒪᑕ. 

ᑭᓯᐊᓂ ᐊᖏᖃᑎᒋᔭᕋᓗᐊᕋ ᑲᑎᒪᔨᐅᖃᑕᐅᔪᖅ ᐱᐅᓂᒃᓴᐅᒐᔭᕐᒪᑦ ᐃᓂᒃᓴᖃᖅᑎᑕᐅᒃᐸᑕ ᓄᓇᕗᒥ, ᓲᕐᓗ 
ᐆᒃᑑᑎᒋᓗᒍ ᓲᕐᓗ ᐃᒡᓗᓕᖕᒥ, ᐅᖅᓱᖅᑑᕐᒥᓗ ᐱᑕᖃᖅᑑᒐᓗᐊᖅ. ᑭᓯᐊᓂ ᐃᓂᒃᓴᖃᓗᐊᕌᓗᖏᓐᓇᑦᑕ ᓯᑕᒪᓂᒃ 
ᐱᑖᕈᒪᓯᒪᒐᓗᐊᖅᑐᒍ ᓄᓇᕗᒥ, ᓄᓇᓕᓐᓂ.  
 

ᐊᒻᒪᓗ ᒪᕐᕉᖕᒪᑎᒃ ᐃᓂᒃᓴᕆᔭᐅᖃᑦᑕᖅᑐᑦ ᑕᒪᒃᑯᓄᖓ ᑮᓇᐅᔭᑎᒍᑦ ᐊᖏᕈᑕᒋᔭᐅᓚᐅᕐᓯᒪᔪᑦ ᐊᒻᒪᓗ ᐱᓗᐊᕐᑐᒥᒃ 
ᓲᕐᓗ ᐅᑑᑎᒋᓗᒍ ᑲᖏᕐᖢᒑᐱᖕᒥ ᐊᒻᒪᓗ ᑕᓗᕐᔪᐊᒥ ᑕᐃᑲᓂ ᐃᓂᔅᓴᖃᕐᒪᑕ ᑕᐃᒃᑯᓄᖓ ᑭᒃᑯᑐᐃᓐᓇᕐᓄᑦ 
ᐃᓪᓗᔅᓴᕆᔭᐅᓯᒪᔪᑦ ᐃᓂᔅᓴᕆᔭᐅᔪᓐᓇᖅᑐᑎᒃ.  
 

ᐊᒻᒪᓗ ᐃᖅᑲᓇᐃᔭᖅᑎᒋᔭᖅᐳᑦ ᓄᓇᓕᓐᓂ ᑕᐃᑲᓂ ᓲᕐᓗ ᐳᓛᕆᐊᖅᑕᐅᒋᐊᖃᖃᑦᑕᖅᑐᓂᒃ ᑕᐃᑲᓂ 
ᐃᓂᔅᓴᖃᖅᑎᑕᐅᒻᒪᑕ ᐃᑲᔪᖅᑕᐅᒋᐊᖃᖃᑦᑕᖅᑐᓂ ᓴᓗᒻᒪᖅᓴᐃᑎᑕᐅᓗᑎᓪᓗ. ᑕᐃᒪ ᐊᑭᑭᓐᓂᖅᓴᐅᓇᔭᖅᐸᖃᐃ 
ᓄᓇᓕᓐᓂ ᑕᐃᒪᓐᓇ ᐃᓂᔅᑕᖅᑖᖅᑎᑦᑎᓗᓂ ᑕᒪᒃᑯᐊ ᐊᑭᑐᔪᒻᒪᕆᐅᒐᔭᕐᒪᑦ ᐊᐅᓚᓗᒋᑦ ᓄᓇᓕᓗᑦᑖᓃᑉᐸᑕ? 
ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᓯᕗᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᓚᕋᓚᒃ. 
 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑏ. ᐄᖑᒐᓗᐊᖅ ᑕᐃᒪᐃᑦᑑᒐᓗᐊᖅ. ᑕᐃᒃᑯᐊᓕ ᐃᓚᖏᑦ ᐅᖃᐅᓯᕆᔭᕕᑦ 
ᑕᐃᒪᓐᓇᐃᑦᑐᓕᕆᕝᕕᐅᓐᖏᒻᒪᑕ. ᓄᓇᓕᓐᓄᑦᑕᐅᖅ ᐃᑲᔫᑕᐅᓇᓱᑦᑑᒐᓗᐊᑦ ᑭᓯᐊᓂ ᑕᐃᒃᑯᐊᓕ ᐅᖃᐅᓯᕆᔭᒃᑲ 
ᑕᐃᑲᓃᓚᐅᖅᓯᒪᓐᓂᖏᒃᑯᕕᑦ ᐊᖏᕐᕋᐅᔪᒥᑦ ᑕᐃᒪᓐᓇᐃᑦᑐᖁᑎᖃᖅᑐᓂ ᐊᒃᓱᕐᔪᐊᒻᒪᕆᐊᓗᒃ ᐋᓐᓂᐊᖃᑦᑕᖅᑐᑦ. 
ᑎᒍᒥᐊᖅᑐᓂ ᐃᕐᓂᕐᒥᑦ ᐱᖃᑖᓂᑦ ᐃᕐᓂᕐᒥᓂᑦᑕᐅᖅ ᐊᓯᐊᓂ ᓄᑕᕋᕐᒥᑦ ᑎᒍᒥᐊᖅᑐᓂ. ᐱᖃᑖ 
ᐃᓱᒪᖃᑦᑎᐊᓐᖏᑦᑐᖅ, ᐱᖃᑖ ᐃᓱᒪᒥᓂᒃ ᓈᒻᒪᐅᑎᓐᖏᑦᑐᖅ, ᐱᖃᑖ ᓈᒻᒪᑦᑎᐊᖅᑐᖅ. ᒥᐊᓂᕆᓇᓱᑦᑐᒍᓗ ᑖᓐᓇ 
ᒥᑭᓂᖅᓴᖅ ᐃᕐᓂᖓ ᓱᓐᖏᑦᑐᖅ. 
 

ᑖᓐᓇᓗ ᐱᓗᐊᕆᐊᒃᑲᓐᓂᖅᑐᖅ ᓲᕐᓗ ᐃᑲᕐᕋᓂᑦ 24-ᓂᑦ ᖃᐅᑕᒫᑦ. ᐊᒃᓱᕐᔪᐊᕌᓗᒃ 
ᓇᒧᓐᖓᐅᕐᕕᖃᕈᓐᓃᑦᑎᐊᖃᑦᑕᖅᑐᖅ ᐃᓚᖏᓐᓂᓪᓗ ᖃᐃᖁᔨᒐᓗᐊᖅᑐᑎᒃ. ᓇᐅᒃ ᑕᐃᒃᑯᐊᑦᑕᐅᖅ ᐃᒻᒥᓂᑦᑕᐅᖅ 
ᐱᓇᓱᐊᕐᒥᒻᒪᑕ ᓄᑕᕋᒥᓐᓂᒃ ᐃᓚᒥᓐᓂᓪᓗ, ᓇᐅᒃᑎᐊᒻᒪᕆᒃ ᓇᒧᓐᖓᕐᕕᔅᓴᖅᑕᖃᕈᓐᓃᑦᑎᐊᒻᒪᕆᖃᑦᑕᖅᑐᖅ. 
ᑕᕝᕙᓃᓕᕋᒪ ᒪᓕᒐᓕᐅᖅᑎᐅᓕᕋᒪ ᐊᕐᕕᐊᓄᑦ ᓂᓪᓕᐊᔾᔪᑎᒋᓕᕋᓗᐊᖅᑕᕋ ᑕᒪᓐᓇ ᑐᓴᖅᑕᐅᔫᔭᓚᐅᓐᖏᒻᒪᑦ ᓱᓕ 
ᖃᓄᓪᓗᐊᕕᒃ ᐱᖃᑦᑕᕐᒪᖔᑕᐃᒃᓯᕙᐅᑖ. 
 

ᐃᒻᒪᖃ ᒪᓕᒐᓕᐅᖅᑏᑦ ᑮᓇᐅᔭᖃᖅᑎᑕᐅᔪᓐᓇᕋᔭᕈᑦᑕ ᑕᐃᒃᑯᓄᖓ Brandon Place-ᒦᑦᑐᓄᓪᓘᓐᓃᑦ 
ᐃᑲᓂᓘᓐᓃᑦ Portage Place-ᒦᑦᑐᓂᒃ ᑕᑯᔭᖅᑐᖅᑎᑕᐅᔫᓪᓗᐊᕋᔭᕐᓂᕈᑦᑕ ᑐᑭᓯᓕᑕᐃᓐᓇᕋᔭᖅᑐᒍᑦ. 
ᑕᐅᕙᓃᖃᑦᑕᖅᓯᒪᒻᒥᒐᒪ ᐃᒫᒃ ᐃᓱᓕᓯᒪᑦᑎᐊᒻᒪᕆᓐᓇᖅᑐᑦ ᖃᓄᐃᓕᐅᕐᕕᔅᓴᖅᑕᖃᕈᓐᓃᑦᑎᐊᒻᒪᕆᖃᑦᑕᖅᑐᖅ 
ᐊᖏᔫᓐᖏᑦᑐᑯᓘᒐᓗᐊᒥ 3 ᐅᕝᕙᓘᓐᓃᑦ 4 ᐃᓪᓕᕈᓯᓕᑯᓗᒻᒥᓪᓘᓐᓃᑦ ᐃᓄᖃᕈᓐᓇᖃᑦᑕᕋᔭᖅᑐᒥᑦ 
ᐱᕚᓪᓕᐅᑎᖃᕈᓐᓇᖃᑦᑕᕋᔭᖅᑐᒍᑦ.  
 

ᒥᓂᔅᑕᖃᐃ ᐅᖃᕈᓐᓇᖅᐳᖅ ᑕᐃᒪᓐᓇᐃᑦᑐᒥᑦ ᐃᓅᓯᖃᖅᑐᐃᑦ ᑕᒫᓂ ᓄᓇᕗᑦ ᐃᓗᐊᓂ ᖃᑦᑎᒐᓚᐅᒻᒪᖔᑕ. 
ᖁᔭᓐᓇᒦᒃ, ᐅᖃᑦᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᒡᓘᒃᑲᖅ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᐊᐅᓪᓚᖅᓯᒪᔪᑦ ᓄᓇᕗᑦ ᓯᓚᑖᓂ 
ᑭᒃᑰᒻᒪᖔᑕ ᖃᐅᔨᒪᓐᖏᑕᒃᑲ, ᑕᒪᒃᑯᐊᑦᑕᐅᖅ ᐃᓪᓗᖃᖅᑐᑦ.  
 
ᐃᓂᒃᓴᐅᒐᔭᖅᑐᓂᒃ ᓄᓇᕗᒻᒥ ᑕᐃᒪᓐᓇᐃᑦᑐᖅᑕᖃᓐᖏᓇᑦᑕ.  
 

ᐊᒥᒐᕐᒪᑕ ᑕᒪᒃᑯᐊ ᐃᓪᓗᒋᔭᐅᔪᑦ ᑕᐃᒪᓐᓇ ᓴᓇᔭᐅᒋᐊᖃᕋᔭᕐᒪᑕᓗ. ᐊᒻᒪᓗ ᑮᓇᐅᔭᓂᒃ ᐊᒥᒐᕋᑦᑕ ᓴᓇᒋᐊᒃᓴᖅ 
ᑕᒪᒃᑯᓂᖓ ᐊᑐᖅᑕᐅᒐᔭᖅᑐᓄᑦ ᑕᐃᒪᓐᓇᐃᑦᑐᓄᑦ ᐅᓪᓗᑕᒫᑦ. ᐊᒻᒪᓗ ᑕᒪᒃᑯᓄᖓ, ᑕᒪᒃᑯᐊ 
ᐊᐅᓪᓚᖅᑎᑕᐅᖃᑦᑕᕐᒪᑕ ᓄᓇᕗᒻᒥᑦ.  
 



ᐱᖓᑦᓯᖅ, ᒫᑦᓯ 14, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 
 

 

314 

ᐊᒻᒪᓗ ᑭᖑᕙᖅᓯᒪᒐᑦᑕ ᑮᓇᐅᔭᑦᑎᓐᓂᑦ ᑕᒪᒃᑯᐊ ᓴᓇᔭᐅᔪᓐᓇᖁᓪᓗᒋᑦ ᐃᓪᓗᒋᔭᐅᒐᔭᖅᑐᑦ. ᐃᓪᓗᓕᒑᕐᔪᒻᒥᑦ 
ᐱᑕᖃᖅᑑᒐᓗᐊᖅ.  
 
ᐄ, ᑕᒪᒃᑯᓄᖓᑦᑕᐅᖅ ᑲᒪᒋᔭᐅᒃᑲᓐᓂᕆᐊᖃᖅᑐᓄᑦ ᒥᐊᓂᕆᔭᐅᒃᑲᓐᓂᕆᐊᖃᖅᑐᓄᑦ ᐊᐅᓪᓚᖅᑎᑕᐅᖃᑦᑕᕐᒪᑕ 
ᓄᓇᕗᒻᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᖅᑲᐃᑎᒋᐊᒃᑲᓐᓂᕐᓗᓯ ᐃᖅᑲᐃᑎᑕᐅᖃᑦᑕᕋᓗᐊᕋᔅᓯᑦᑕᐅᖅ. ᐊᐱᕆᓂᐊᖅᑐᑦ ᑭᐅᓂᐊᖅᑐᓪᓗ ᑖᔅᓱᒧᖓ 
ᐊᐱᖅᑯᓯᔅᓴᒧᑦ ᐊᐱᕆᑦᑎᐊᕐᓗᑎᑦ ᐊᒻᒪᑦᑕᐅᖅ ᑭᐅᓂᐊᖅᑐᑦ ᑭᐅᔾᔪᑎᔅᓴᖏᓐᓂᑦ ᑭᐅᓗᑎᒃ ᐊᐱᖅᑯᓯᐅᔪᒧᑦ. 
ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐊᓚᕋᓚᒃ. 
 
ᐊᓚᕋᓚᒃ: ᖁᔭᓐᓇᒦᒃ, ᐅᖃᑦᑏ. ᑮᓯᔾᔮᓐᖏᑦᑐᐊᓘᔪᖓᐅᒐᓗᐊᖅ. ᑖᓐᓇ ᐊᐱᕆᑲᐃᓐᓇᕈᒪᓪᓗᒍ ᒥᓂᔅᑕᐅᔪᖅ 
ᑕᐃᓐᓇ ᒪᐃᔭᒥ ᑎᑎᖅᑲᓂᒃ ᑕᑯᓚᐅᖅᑐᔅᓴᐅᒻᒥᒻᒪᑦ. ᐃᓪᓗᒐᓚᐃᑦ ᐃᓪᓗᐃᑦ ᑕᐃᒃᑯᐊ ᐃᓚᖏᑦ ᓴᓇᔭᕆᐊᑭᑦᑐᐃᑦ 
ᐅᕝᕙᓘᓐᓃᑦ ᐊᖏᖃᑎᒌᒍᑎᑎᒍᑦ ᐃᓪᓗᓕᐅᖅᑐᖃᕐᓗᓂ ᒐᕙᒪᒃᑯᑦ ᐃᑲᔪᖅᑎᒌᓪᓗᒋᑦ ᑕᒪᒃᑯᐊ 
ᓇᑉᐸᕈᓐᓇᖃᑦᑕᕋᓗᐊᕐᒪᑕ ᑮᓇᐅᔭᖅᑐᓗᐊᓐᖏᓂᖅᓴᐅᓪᓗᑎᓪᓗ ᐊᑐᖅᑐᐊᕈᑎᒋᓗᒋᓪᓘᓐᓃᑦ. 
 
ᑕᐃᒪᓕ ᒫᓐᓇᖃᐃ ᑖᓐᓇ ᐊᖏᖅᓯᒪᓪᓚᑦᑖᓗᓂ ᐱᓂᐊᕐᓂᕋᓪᓚᑦᑖᕐᓗᓂ ᐅᖃᕈᓐᓇᕋᔭᖅᐳᖅ ᒥᓂᔅᑕ ᑖᒃᑯᓇᓂ 
ᑕᓪᓕᒪᓂ ᐅᑭᐅᓂ ᐊᑭᑐᔫᑎᓄᑦ ᐃᓕᐅᖅᑲᑦᑕᐅᖃᑦᑕᖅᑐᓐ ᐃᓗᐊᓃᑦᑐᓇᖅᓯᓇᔭᓐᖏᒻᒪᖔᑦ ᑖᓐᓇ 
ᐃᓱᒪᒋᔭᐅᖃᑦᑕᖅᑐᑦ ᒐᕙᒪᑦᑎᓐᓂᒃ ᐊᕐᕕᐊᓂ ᐊᖏᕐᕋᐅᓇᔭᖅᑐᖅ ᑕᒪᒃᑯᓂᖓ ᓈᒻᒪᖏᓕᐅᕈᑎᖃᖃᑦᑕᖅᑐᑦ 
ᐃᓅᓯᖏᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᓚᕋᓚᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪ ᕿᒥᕐᕈᓯᒪᔪᒍᑦ ᑕᐃᒪᓐᓇ 
ᐃᓂᒃᓴᑖᖅᑎᑦᓯᒍᓐᓇᕋᔭᕐᒪᖔᑦᑕ ᓴᓇᔭᐅᒍᓐᓇᕋᔭᖅᑐᓂᒃ ᓄᓇᕗᒻᒥ ᑕᒪᒃᑯᓄᖓ ᐊᑐᖅᑕᐅᒍᓐᓇᕋᔭᖅᑐᓂ 
ᐊᓯᖏᓐᓄᓪᓗ. ᑕᒪᒃᑯᐊ ᓯᕗᓪᓕᖅᐸᐅᑎᑕᐅᒋᐊᖃᑦᑐᑦ ᑕᒪᒃᑯᐊ ᐅᖃᐅᓯᕆᓯᒪᒐᓗᐊᖅᑕᒃᑲ ᒐᕙᒪᒃᑯᓐᓄᑦ.  
 
ᑲᑎᒪᔨᐅᔪᒧᑦ ᐅᖃᒃᑲᓐᓂᕈᒪᔪᖓ ᐋᓐᓂᐊᕋᕐᓇᖏᑦᑐᓕᕆᔨᒃᑯᑦ ᑲᒪᖃᑦᑕᕐᒪᑕ ᑎᓴᒪᓂᒃ ᑖᒃᑯᓂᖓ ᓄᓇᓕᓐᓂ 
ᐃᑲᔪᖅᑕᐅᔪᓐᓇᖁᓪᓗᒋᑦ ᑕᒪᒃᑯᐊ ᐃᓱᒪᖃᑦᓯᐊᖏᑦᑐᑦ. ᓄᓇᕘᒻᒥ ᐃᒻᒪᖄ 1000-ᐅᓪᓗᑎᒃ ᑕᒪᒃᑯᐊ 
ᑕᐃᒪᓐᓇᐃᑦᑑᖃᑦᑕᖅᑐᖅ ᐊᖏᕐᕋᕆᔭᐅᔪᒧᐊᖅᑎᑕᐅᖃᑦᑕᖅᑐᑎᒃ. ᐃᓚᒌᓂᓪᓗ ᐃᑲᔪᖃᑦᑕᖅᑐᑎᒃ ᑎᒥᒥᒍᑦ 
ᐊᔪᕈᑎᖃᑦᑐᓂᒃ, ᐃᓱᒪᒥᒍᓪᓗ.  
 
ᑖᒃᑯᐊ ᕿᒥᕐᕈᒐᓱᑦᑕᕋᓗᐊᖅᐳᓐ ᑲᒪᕝᕕᐅᒐᔭᖅᑐᑦ, ᐊᖏᕐᕋᐅᒐᔭᖅᑐᓐ ᓄᓇᕘᒥ. ᐊᑭᑐᔫᑎᑎᒍᑦ ᑕᒪᒃᑯᐊ 
ᐊᑐᖅᑐᒃᓴᐃᑦ ᑕᐅᑐᑦᑐᒋᑦ ᒪᕐᕉᓐᓂᒃ ᐱᑕᕋᓗᐊᖅᑐᑦ ᒫᓐᓇᐅᔪᖅ ᓴᓇᔭᐅᕙᓪᓕᐊᓇᓱᐊᕈᒪᔪᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑏᑦ ᐅᖃᐅᓯᒃᑯᑦ. ᑲᑎᒪᔨᐅᔪᖅ Hudson Bay-ᑯᓐᓄᑦ, ᒥᔅᑕ. 
ᑲᑦᑐᒃ. 
 
ᐊᐱᖅᑯᑦ 057 - 2(4): ᓂᕿᑖᕈᑎᓄᑦ ᐃᑲᔫᓯᐊᖅᑖᕈᑎᑦ (ᑲᑦᑐᒃ) 
 
ᑲᑦᑐᒃ (ᑐᓵᔨᒃᑯᑦ): 1-ᒥᓂᕈᓗᑐᐃᓐᓇᐅᓕᕐᒪᓐ, ᐅᕙᓐᓄᑦ ᐊᐱᖅᓱᕐᓇᐅᓂᐊᖅᑐᖅ.  
 
>>ᐃᓪᓚᖅᑐᑦ 

(ᑐᓵᔨᒃᑯᑦ ᐃᓱᓕᑉᐳᖅ) ᑕᐃᒪ ᐊᐱᕆᓐᖏᓚᐅᑲᓐᓂᐊᕐᕋᒃᑯ ᐱᕕᖃᑦᓯᐊᓕᕈᒪ ᐊᐱᕆᐅᑎᒋᐊᓪᓚᓛᕐᕋᒃᑯᑦ. ᐅᓇ 
ᐊᐱᕆᐅᑎᒋᔭᐅᖃᑦᑕᖅᑐᖅ ᐅᓪᓗᒥ ᒪᒃᓱᒧᖓ ᑕᐃᒃᑯᓄᖓ ᓂᕿᑖᕈᑎᓄᑦ ᐃᑲᔫᓯᐊᖅᑖᕈᑎᑦ.  
 
ᐅᓇ ᑐᓴᓐᓇᖃᑦᑕᒥᒻᒪᑦ ᑕᐃᒃᑯᐊ ᑕᐃᑲᓂ ᓄᓇᒥᓂ ᐊᐅᓚᖅᑎᑕᐅᓯᒪᔪᑦ ᑕᑲᓄᖓ ᐋᓐᓂᐊᕕᒻᒧᑦ. ᐅᑎᕋᓗᐊᕐᕋᒥᒃ 
ᓄᓇᒥᓄᑦ ᑖᒃᓱᒧᖓ ᐃᑲᔫᓯᐊᖅᑖᕈᑎᒥᒃ ᐱᑎᑕᐅᒍᓐᓇᖃᑦᑕᖏᒻᒥᒻᒪᑕ. ᑖᓐᓇᖃᐃ ᑕᐃᒪᐃᓚᖓᕙ ᑕᐃᓐᓇ 
ᐋᓐᓂᐊᕕᒻᒦᑦᑐᒥᓂᖅ ᓄᓇᒥᓄᑦ ᐅᑎᕈᓂ ᑖᒃᑯᓂᖓ ᐃᑲᔫᓯᐊᒥᓂᒃ ᐱᔪᓐᓇᖏᑦᑐᖅ. ᑖᓐᓇ ᑕᐃᒪᐃᓕᖓᔫᖅ? 
ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᒪᕐᕉᒻᒪᑎᒃ ᑖᒃᑯᐊ ᓇᓗᓇᐃᔭᖅᑕᐅᒋᐊᖃᑦᑐᒃ. ᑕᐃᒪ 
ᐋᓐᓂᐊᖅᕕᓕᐊᖅᓯᒪᑉᐸᑦ ᑭᓇᑐᐃᓐᓇᖅ, ᐋᓐᓂᐊᕕᒻᒥ ᐅᕝᕙᓘᓐᓃᑦ ᑐᔪᕐᒥᕕᒻᒦᓪᓗᓂ ᑕᐃᒪᓐᓇ ᑲᒪᒋᔭᐅᓲᖑᒻᒪᓐ, 
ᐅᐃᓂᐸᐃᒡᒦᑯᓂᓘᓐᓃᑦ, ᐃᖃᓗᓐᓃᒃᑯᓂᓘᓐᓃᑦ, ᓇᓂᑐᐃᓐᓇᖅ.  
 
ᑭᓯᐊᓂ ᑖᒃᑯᐊ ᐃᓪᓗᒥᐅᖃᑎᒋᔭᖏᑦ ᐊᖏᕐᕋᖅᓯᒪᔪᑦ ᑕᐃᒪᓐᓇ ᐃᑲᔪᖅᑕᐅᔾᔪᑎᑖᖏᓐᓇᖃᑦᑕᓂᐊᖅᑐᑦ. ᐅᑎᖅᐸᑦ 
ᐊᖏᕐᕋᒥᓄᑦ ᑖᓐᓇ ᐋᓐᓂᐊᖅᕕᓕᐊᖅᓯᒪᓚᐅᖅᑐᖅ ᑕᐃᒪ ᐅᑎᖅᓯᒪᓕᑐᐊᕐᕈᓂ ᐃᑲᔪᖅᑕᐅᔾᔪᑎᑖᕈᓐᓇᕋᔭᖅᑐᖅ. 
ᓄᓇᒥᓄᑦ ᐅᑎᖅᓯᒪᓕᑐᐊᕐᕈᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᑦᓯᔩ. ᐃᓛᒃ, ᐅᖃᖅᑎᑦᓯᔩ ᐃᒫᒃ ᐅᖃᐅᑎᔭᐅᓯᒪᒐᒪ, ᐋᓐᓂᐊᕕᒻᒦᓚᐅᕐᓂᖓᓄᒡᒎᖅ 
ᐱᑦᔪᑕᐅᑦᓱᓂ ᑖᒃᓱᒧᒥ ᐃᑲᔪᖅᑕᐅᔪᓐᓇᖏᓐᓇᒪ ᑕᒪᐅᖓ ᓄᓇᒧᑦ ᐅᑎᖅᓯᒪᓕᕋᓗᐊᖅᑎᓪᓗᖓ. ᑕᐃᒪᐃᑉᐸ, ᑖᓐᓇ 
ᐋᖅᑭᒋᐊᕈᑎᒃᓴᒥᒃ ᒥᓂᔅᑕ ᐅᖄᖃᑦᑕᕐᒪᑦ. ᑖᓐᓇᖃᐃ ᐃᓱᒪᒋᔭᐅᓂᐊᖅᐳᖅ ᐋᖅᑭᒃᑕᐅᒋᐊᕐᓂᖓ. ᐅᖃᑎᔭᐅᓯᒪᓂᕋ 
ᐱᓪᓗᒍ ᑖᓐᓇ ᐊᐱᕆᐅᑎᒋᒐᒃᑯ ᐋᓐᓂᐊᕕᒻᒦᓚᐅᕐᕋᒥᒎᖅ ᐃᒻᒪᖄ ᐱᓇᓱᐊᕈᓯᕐᒥᒃ ᐅᕝᕙᓘᓐᓃᑦ ᐱᓇᓱᐊᕈᓰᓐᓂᒃ 
ᒪᕐᕉᓐᓂᒃ ᑖᓐᓇ ᑕᐃᒪᐃᒐᓗᐊᖅᑎᓪᓗᒍ, ᑕᐃᓐᓇ ᐃᑲᔪᖅᑕᐅᒍᓐᓇᓂᖏᓐᓇᒥ ᐋᓐᓂᐊᕕᒻᒦᓐᓂᒥᓂᖓ ᐱᑦᔪᑎᒋᑦᓱᒍ. 
ᑖᓐᓇᖃᐃ ᐋᖅᑭᒋᐊᖅᑕᐅᓂᐊᖅᑐᓂ ᐃᓚᒋᔭᐅᓂᐊᖅᐹ. ᓇᑯᕐᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᑭᓇᑐᐃᓐᓇᖅ ᐅᑎᖅᐸᑦ ᓇᒡᒐᔾᔭᐅᖑᑎᓪᓗᒍ ᓱᕐᓗ 
ᑕᐃᑲᓂ ᐱᓇᓱᐊᕈᓯᓄᑦ ᐱᖓᓱᓄᑦ ᑕᐃᑲᓃᑉᐸᑕ ᐃᑲᔪᖅᑕᐅᕈᑎᑖᖃᑦᑕᕋᔭᓐᖏᑦᑐᑦ ᐋᓐᓂᐊᕕᒻᒦᓂᕐᒥᓂᑦ 
ᐅᐃᓂᐸᐃᒡ-ᒥ ᓱᕐᓗ ᑲᒪᒋᔭᐅᓲᖑᒻᒪᑕ ᓱᕐᓗ ᑐᔪᕐᒥᕕᒻᒦᓂᕐᒥᓂ.  
 
ᑖᒃᑯᐊ ᐃᓚᒋᔭᐅᔪᓗᒃᑖᑦ ᐱᑖᖅᑎᑕᐅᕙᑦᑐᑦ ᐃᑲᔪᖅᑕᐅᒍᑎᓂᑦ ᐱᑎᑕᐅᖏᓐᓇᖃᑦᑕᕋᔭᖅᑐᖅ ᐅᑎᖅᓯᒪᓕᕈᓂ 
ᐋᓐᓂᐊᕕᒻᒥ ᓴᓂᑭᓗᐊᕐᒧᑦ ᓱᕐᓗ ᐃᑲᔫᑎᑕᕈᓐᓇᑲᓐᓂᕋᔭᖅᑐᖅ ᐊᖏᕐᕋᖅᓯᒪᓕᕐᒪᑕ.  

ᑭᓯᐊᓂ ᐃᑲᔫᑎᑖᖃᑦᑕᖏᑦᑐᑦ ᐊᐅᓪᓚᖅᓯᒪᓂᕐᒥᓐᓂ ᐋᓐᓂᐊᕕᒻᒥ ᑭᓯᐊᓂ ᐃᓚᓗᑦᑖᖏᑦ 
ᐃᑲᔫᓯᐊᖏᓐᓇᖃᑦᑕᕋᓗᐊᖅᑎᓪᓗᒋᑦ ᑖᓐᓇ ᐋᓐᓂᐊᕕᓕᐊᖅᓯᒪᔪᖅ ᐃᑲᔫᓯᐊᓐᖏᓚᐅᐱᓪᓚᓪᓗᓂ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᓯᔩ. ᐃᓛ, ᐅᖃᐅᓯᕆᓚᐅᖅᑕᕋ ᑖᓐᓇ ᐃᒻᒪᖄᖃᐃ ᑕᒫᓂ 20 years old ᐅᑯᓄᖓ 
ᐊᓈᓇᒃᑯᖏᓐᓂ ᐊᖏᕐᕋᓕᒃ ᐊᓈᓇᒃᑯᖏᓐᓂ ᐊᖏᔪᖅᑳᑲᓐᓂᖏᑦ ᑭᓯᐊᓂ ᐋᓐᓂᐊᕕᒻᒦᓐᓂᕋᒥ 
ᐱᑎᑕᐅᒍᓐᓇᖏᑦᑐᖅ. 
 
ᑖᓐᓇ ᑐᑭᖃᓗᐊᖅᑑᔮᓐᖏᒻᒪᑦ ᐊᐱᕆᐅᑎᒋᔭᕋ ᑖᓐᓇ ᐅᖃᐅᓯᕆᔭᕋ ᑕᒫᓂ 20 years old, maybe 22 years 
old, maybe 18 years old. ᑖᒃᑯᓇᓂ ᐊᓈᓇᒃᑯᖏᓐᓃᒐᓗᐊᖅᑐᓂ ᐊᓈᓇᒃᑯᖏᑦ ᐃᒻᒪᖃ ᑮᓇᐅᔭᓕᐅᖅᑑᖅᑲᐃ. 
 
ᑭᓯᐊᓂ ᑖᓐᓇ ᑐᑭᓯᑎᒋᐊᑐᐃᓐᓇᖅᑕᕋ ᑖᓐᓇ ᐃᓚᖃᓐᖏᑦᑐᖅ ᑭᓯᐊᓂ ᐊᖏᔪᖅᑳᒃᑯᖏᓐᓂ ᐊᖏᕐᕋᖅᓯᒪᔪᖅ 
ᑕᒪᒃᑯᐊ ᐃᑲᔪᕆᐊᖅᑕᐅᕙᓐᖏᒻᒪᑕ ᑖᓐᓇ ᐅᖃᐅᓯᕆᔭᕋ ᑖᓐᓇᖃᐃ ᑕᑯᓐᓇᖅᑕᐅᖃᑕᐅᓂᐊᖅᐸ 
ᐋᖅᑭᒋᐊᖅᑕᐅᓂᐊᖅᐸᑕ ᑕᐃᒃᑯᐊ. ᓇᑯᕐᒦᒃ, ᐅᖃᖅᑎᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᕿᒥᕐᕈᓂᑦᑎᓐᓂ ᐃᑲᔫᓯᐊᖅᑖᖃᑦᑕᖅᑐᑦ ᓱᕐᓗ 
ᐱᕚᓪᓕᕈᑎᔅᓴᐅᒐᔭᖅᑐᓂᑦ ᕿᒥᕐᕈᒐᑦᑕ ᓱᕐᓗ ᐊᑭᑦᑐᕆᐊᖅᑕᐅᓗᑎᓪᓘᓐᓃᑦ ᐃᑲᔫᓯᐊᖅᑖᕆᖃᑦᑕᖅᑕᒥᓐᓄᑦ. 
 
ᑕᐃᒪ ᐃᑲᔫᓯᐊᖅᑖᖅᑎᑕᐅᖃᑦᑕᕐᒪᑕ ᑕᒪᒃᑯᐊ ᑖᓐᓇ ᐃᓱᒪᒋᔭᐅᒐᔭᓐᖏᑦᑐᖅ ᐃᒪᓐᓇ ᑐᔅᓯᕋᐅᑕᐅᔭᕆᐊᖃᓲᖑᒻᒪᑕ 
ᐃᑲᔫᓯᐊᖅᑖᕋᓱᐊᕐᓗᓂ ᒪᓕᒐᖃᕐᑐᑎᓪᓗ ᐊᔾᔨᒌᓐᖏᑦᑐᓂᑦ.  
 
ᑭᓇᑐᐃᓐᓇᖅ ᓄᓇᕗᒻᒥᐅᑕᐅᔪᖅ 18-ᓂᑦ ᐊᕐᕌᒍᓕᒃ ᑕᐃᒪᓐᓇ ᑐᔅᓯᕋᕈᓐᓇᖅᑐᖅ ᑕᒪᕐᒥᓗᑦᑖᖅ 
ᐊᖏᖅᑕᐅᖃᑦᑕᖏᒃᑲᓗᐊᖅᑐᑎᑦ ᑖᓐᓇᓕ ᐱᔾᔪᑎᒋᓗᐊᖅᑕᕗᑦ ᓱᕐᓗ ᐊᖏᔪᖅᑳᒃᑯᒥᓐᓃᑦᑐᖃᕐᐸᑦ ᓱᕐᓕ 
ᐋᓐᓂᐊᕐᕕᓕᐊᕆᐊᖃᕈᓂ ᐋᓐᓂᐊᕕᒻᒦᓂᕐᒥᓂᑦ ᐃᑲᔫᓯᐊᖅᑖᖃᑦᑕᔮᓐᖏᑦᑐᖅ.  
 
ᐄ, ᑕᒪᓐᓇ ᕿᒥᕐᕈᑲᓐᓂᕈᓐᓇᖅᑕᕗᑦ ᑕᒪᓐᓇ ᐊᓯᔾᔨᖅᑕᐅᔪᓐᓇᕐᕋᔭᕐᒪᖔᖅ ᐃᑲᔫᓯᐊᖅᑖᕈᓐᓇᕋᔭᕐᓂᖓᓄᑦ 
ᐊᐅᓪᓚᖅᓯᒪᒐᓗᐊᕈᓂᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑲᑦᑐᒃ. 
 
ᑲᑦᑐᒃ: ᓇᑯᕐᒦᒃ, ᐅᖃᖅᑎᓯᔩ. ᐊᖏᕐᓂᐊᖅᑰᓐᖏᒻᒫᖓ ᐊᐱᕆᔪᒪᒍᓐᓃᕋᒃᑯ. ᓇᑯᕐᒦᒃ, ᐅᖃᖅᑎᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑲᑦᑐᒃ. ᓯᕿᓐᖑᔭᓯ ᐅᔾᔨᕆᓯᐅᒃ. ᐊᐱᖅᓱᕐᓇᖅ ᓄᖑᒻᒥᒻᒪᑦ. ᓈᓴᐅᑎᓕᒃ 7. 
ᑎᑎᖃᑎᒍᑦ ᐊᐱᖅᑯᑏᑦ. ᒥᔅᑕ ᑰᓕ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

ᑎᑎᖅᑲᒃᑯᑦ ᐊᐱᖅᑯᑦ 001 - 2(4): ᒪᓕᒐᐃᑦ ᐆᒪᔪᐃᑦ ᒪᓕᒐᖏᑕ ᒥᔅᓵᓄᑦ (ᑰᓕ) 
 
ᑰᓕ: ᖁᔭᓐᓇᒦᒃ, ᐅᖃᖅᑏ. ᐊᕙᑎᓕᕆᔨᒃᑯᓐᓄᑦ ᐊᖓᔪᖅᑳᖓᑦ ᐊᐱᖅᓱᓚᐅᕋᒃᑯ ᒪᓕᒐᐃᑦ ᐆᒪᔪᐃᑦ ᒪᓕᒐᖏᑕ 
ᒥᔅᓵᓄᑦ.  
 
ᑕᐃᑲᓂ ᑭᐅᔾᔪᑎᖓ ᑕᐃᓐᓇ ᐅᔾᔨᕆᓪᓚᕆᓚᐅᕋᒃᑯ ᐃᖃᖅᑐᒐᔅᓴᓐᖑᖅᑐᖃᕌᖓᒡᒎᖅ Charge, Prosecutor 
ᑕᐃᓐᓇ Consult-ᑎᑕᐅᖃᑦᑕᕐᒪᑦ ᐅᖃᕈᒪᓪᓗᖓ ᑕᐃᓐᓇᑑᖏᑦᑐᖅ. 
 
ᐅᓇ ᐊᐱᖅᑯᑎᒋᔭᕋ:  
 

1. (ᑐᓵᔨᒃᑰᓕᖅᑐᖅ): ᐅᖃᖅᑏ, ᖃᔅᓯᑦ ᐸᓯᔭᔅᓴᕈᖅᑎᑕᐅᓯᒪᕙᑦ ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ ᐊᑐᖅᑕᐅᓪᓗᓂ 
ᑕᐃᒪᓐᖓᑦ ᐊᑐᓕᖅᑎᑕᐅᓚᐅᖅᓯᒪᒻᒪᑦ ᔪᓚᐃ 9, 2005-ᒥ? 

 
2. ᑭᓱᓂᑦ ᐱᔾᔪᑎᖃᕐᑐᓂᑦ ᑖᒃᑯᐊ ᐸᓯᔭᔅᓴᓐᖑᖅᑎᑕᐅᓚᐅᖅᐸᑦ ᐊᑐᓂ? 

 
3. ᐆᒪᔪᓕᕆᓂᕐᒧᑦ ᐱᖁᔭᕐᔪᐊᑦ ᓈᓴᐅᑖ 241 ᐊᑐᖅᑐᒍ ᑖᓐᓇ ᐊᓯᐊᒍᖔᖅ ᑲᒪᒋᔭᐅᒍᓐᓇᖅᑐᖅ 

ᓯᖁᒥᑦᑎᓂᕋᖅᑕᐅᔪᖅ ᐃᖅᑲᖅᑐᐃᕕᑎᒎᓐᖏᖔᕐᓗᓂ. ᖃᔅᓯᐊᖅᑎᖅᓱᓂ ᑖᓐᓇ ᒪᓕᒐᖅ 
ᐊᑐᖅᑕᐅᖃᑦᑕᖅᓯᒪᓂᑰᕙ? 

 
ᐊᒻᒪᓗ ᖃᐅᔨᑎᑦᑎᔪᒪᓪᓗᖓ ᑖᓐᓇ ᖁᑦᑎᒃᑐᕐᒥᐅᑕᖅ ᑕᕝᕗᖓ ᐃᓕᓯᓚᐅᖅᓯᒪᒻᒪᑦ ᖁᔭᓐᓇᒦᖅᐸᕋ ᐅᓖᐱᑲ 
ᐅᐃᓕᐊᒻᔅ.  
 

4. ᐆᒪᔪᓕᕆᓂᕐᒧᑦ ᐱᖁᔭᕐᔪᐊᖅ ᓈᓴᐅᑖ 160 ᐅᖃᖅᓯᒪᔪᖅ ᑖᓐᓇ ᒥᓂᔅᑕ ᑎᒃᑯᐊᖅᓯᔭᕆᐊᖃᑦᖢᓂ 
ᑲᑎᒪᔨᕋᓛᓂᒃ. ᐃᓐᓇᐅᓪᓗᑎᒃ ᕿᒥᕐᕈᓇᓐᓂᐊᕐᒪᑕ ᒫᓐᓇ ᐊᑐᖅᑐᓂᒃ ᐃᓄᐃᑦ ᐱᖅᑯᓯᑐᖃᖏᑎᒍᑦ. 
ᐊᖑᓇᓲᑏᓐ, ᑐᑭᒧᐊᒍᑎᒋᔭᐅᓂᐊᕐᓗᒋᑦ, ᑐᓐᖓᕕᒋᔭᐅᓂᐊᕐᓗᒋᓪᓗ, ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 
ᐊᒻᒪᓗ ᒥᓂᔅᑕᒧᑦ ᖃᐅᔨᒪᔨᑕᕆᔭᐅᓂᐊᕐᓗᑎᒃ ᐃᓱᒪᔅᓴᖅᓯᐅᕈᑎᒋᔭᐅᓂᐊᖅᑎᓪᓗᒋᑦ ᑕᐃᒃᑯᐊ 
ᐊᑐᓚᐅᖅᑕᖏᑦ. ᒫᓐᓇ ᑭᒃᑯᑦ ᑲᑎᒪᔨᕋᓛᓄᑦ ᐃᓚᒋᔭᐅᖃᑕᐅᕙᓐ?  

 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. (ᑐᓵᔨᒃᑯᑦ) ᑎᑎᖅᑲᑎᒍᑦ ᐊᐱᖅᑯᑏᓐ. ᒥᔅᑕ ᐊᕐᕚᕐᓗᒃ. 
 
ᑎᑎᖅᑲᒃᑯᑦ ᐊᐱᖅᑯᑦ 002 - 2(4): ᐃᑲᔪᖅᓯᓂᖅ ᓄᓇᓕᓐᓂ ᐅᖃᓕᒫᒐᖃᕐᕕᓂᑦ (ᐊᕐᕚᓗᒃ) 
 

ᐊᕐᕚᕐᓗᒃ: ᐊᐱᖅᓱᓚᐅᕐᕋᓗᐊᕐᕋᒪ ᐃᑉᐸᒃᓴᖅ, CLEY-ᑯᑦ ᒥᓂᔅᑕᖓᓐᓄᑦ ᑖᒃᑯᐊ Library ᒥᒃᓵᓄᑦ, 
ᑭᐅᔭᐅᓚᕆᒍᓐᓇᓚᐅᖏᓐᓇᒪ. ᑎᑎᖅᕋᖅᓯᒪᓗᒍ ᐊᐱᕆᔪᒪᔪᖓ. 
 

1. ᒫᑦᓯ 14 ᐊᑐᕐᓗᒍ, ᖃᓄᐃᓕᖓᓕᖅᐸᑦ ᑖᒃᑯᐊ ᐃᖅᑲᓇᐃᔭᖅᑏᑦ ᑖᒃᓱᒧᖓ ᑕᐃᑲᓂ ᐊᖓᔪᖅᑳᖃᕝᕕᒻᒥ 
ᑖᒃᑯᓂᖓ ᐅᖃᓕᒫᒐᖃᕐᕕᓄᑦ ᖃᒪᓂᑦᑐᐊᒥ? 

 
2. ᖃᓄᐃᓕᖓᔪᒥᒃ ᑖᒃᑯᐊ ᐃᓕᓐᓂᐊᕐᑎᑦᑎᓲᖑᕙᑦ ᐅᖃᓕᒫᒐᓕᕆᔨᒃᑯᓐᓂᑦ ᓄᓇᓕᓐᓃᑦᑐᓂᒃ ᑕᒫᓂ 

ᓄᓇᕗᑦ ᐃᓗᐊᓂ? (ᑐᓵᔨᒃᑯᑦ) 
 

3. ᐱᖓᔪᐊᑦ, ᑖᒃᑯᐊ ᐱᓕᕆᕝᕖᑦ ᐊᑐᕈᒫᓐᓂᐊᖅᑐᖁᑎᖏᑦ ᐅᖃᓕᒫᒐᓕᕆᕝᕕᓐᓄᑦ 
ᐅᓄᖅᓯᒋᐊᖅᑕᐅᓯᒪᖏᑦᑐᑦ ᑕᐃᒪᓐᖓᓂᒃ 2006-07-ᕙᒥᒃ? ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᖃᓄᐃᑦᑐᓂᒃ 
ᐃᑲᔪᖅᓲᑎᓂᒃ ᓴᖅᑭᔮᖅᑎᑦᑎᖃᑦᑕᖅᐸᓐ  

ᐅᖃᓕᒫᒐᖃᕝᕕᓐᓄᑦ ᓄᓇᕗᒻᒦᑦᑐᓄᑦ ᐊᒻᒪᓗ ᖃᓄᐃᑦᑐᓂᒃ ᐸᕐᓇᐅᓯᐅᖅᓯᒪᕙᑦ ᑕᒪᒃᑯᐊ ᐱᔨᑦᑎᕈᑏᑦ 
ᐱᐅᓯᕚᓪᓕᓂᐊᕐᒪᑕ 2007-08 ᐊᕐᕌᒎᐊᓂ? 

 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦ, ᒥᔅᑕ ᐋᕐᕚᕐᓗᒃ. (ᑐᓵᔨᒃᑯᑦ) ᑎᑎᖅᑲᑎᒍᑦ ᐊᐱᖅᑯᑏᑦ. ᒥᔅᑕ ᐊᕐᕚᕐᓗᒃ. 
 
ᑎᑎᖅᑲᒃᑯᑦ ᐊᐱᖅᑯᑦ 003 - 2(4): ᐊᑭᑦᓯᕋᖅ ᒪᓕᒐᓕᕆᓂᕐᒧᑦ ᐃᓕᓐᓂᐊᕈᑎ (ᐊᕐᕚᓗᒃ) 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᓂᐊᖅᑕᕋ ᑎᑎᖅᑲᑎᒍᑦ ᑐᕌᖅᑎᓐᓂᐊᖅᑕᕋ ᐹᓪ 
ᐅᑲᓕᕐᒧᓐ, ᒪᓕᒐᓕᕆᔨᒃᑯᑦ ᒥᓂᔅᑕᖓᓐ. ᐱᑦᔪᑎᓕᒃ ᐊᑭᑦᓯᕋᖅ ᒪᓕᒐᓐᓂᐊᕐᓂᕐᒧᑦ ᐃᓕᓐᓂᐊᕐᓂᐅᓚᐅᖅᑐᖅ,  
 

1. ᒫᑦᓯ 14, 2007-ᒧᑦ ᑎᑭᑦᑐᒍᑦ ᖃᑦᓯᑖᓚᕌᓚᐅᖅᐸᑦ ᑮᓇᐅᔭᖅᑐᕈᑏᓐ ᐊᑭᑦᓯᕌᒻᒧᑦ ᒪᓕᒐᕐᓂᐊᕐᓂᕐᒧᑦ 
ᐃᓕᓐᓂᐊᕈᑎᒋᔭᐅᓚᐅᖅᑐᑦ ᐊᒡᒍᑐᖅᑕᐅᓯᒪᓗᑎᒃ ᑮᓇᐅᔭᖅᑐᕈᑎᖏᓐ?  

 
2. ᓄᓇᕗᑦ ᒐᕙᒪᒃᑯᑦ ᖃᑦᓯᓂᒃ ᑮᓇᐅᔭᖅᑐᕈᑎᓂᒃ ᑲᑎᑦᑐᒋᑦ ᐊᑐᓚᐅᖅᐸᓐ ᐊᑭᑦᓯᕌᒻᒧᑦ? 

 
3. ᐊᑭᑦᓯᕌᒻᒥᒃ ᒪᓕᒐᕐᓂᐊᕐᓂᕐᒥᒃ ᐃᓕᓐᓂᐊᕐᕈᑏᑦ ᖃᑦᓯᓂᒃ ᑮᓇᐅᔭᖃᑦᑎᑕᐅᓚᐅᖅᐸᓐ ᐅᐊᓪᑕ ᐊᒻᒪ ᑕᖕᑲᓐ 

ᑯᐊᑕᓐ Foundation-ᑯᑦ ᑐᕌᓐᑐᒥᐅᓄᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᓯᖏᓐᓂᓪᓗ ᑕᖅᑳᖔᖅᑐᓄᑦ? 
 

4. ᖃᓄᐃᑦᑐᓂᒃ ᑮᓇᐅᔭᖅᑖᖅᑎᑕᐅᖃᑦᑕᓚᐅᖅᐸᓐ ᐃᑲᔫᓯᐊᖅᑖᖅᑎᑕᐅᖃᑦᑕᓚᐅᖅᐸᓪᓗ ᐃᓕᓴᖅᑐᓐ 
ᐊᑭᑦᓯᕌᒻᒥ? 

 
5. ᐊᒻᒪᓗ ᖃᑦᓯᓐ ᓯᕗᓪᓕᖅᐹᒥ ᐃᓕᓐᓂᐊᓚᐅᖅᐸᓐ ᐊᑭᑦᓯᕌᒻᒥ?  

 
6. ᖃᑦᓯᑦ ᐃᓱᓕᒃᑎᓚᐅᖅᐸᓐ ᐃᓕᓐᓂᐊᖅᑕᒥᓐᓂᒃ ᐊᑭᑦᓯᕌᒻᒥ? 

 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑎᑎᖅᑲᑎᒍᑦ ᐊᐱᖅᑯᑏᓐ. ᓇᓴᐅᑎᓕᒃ 8. ᑭᐅᔾᔪᑏᑦ 
ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᓇᓴᐅᑎᓕᒃ 9. ᑭᐅᔾᔪᑏᑦ ᑲᒥᓴᓇᐅᑉ ᐅᖃᐅᓯᓐᖓᐅᑎᖏᓐᓄᑦ. ᓈᓴᐅᑎᓕᒃ 
10. ᑭᐅᔾᔪᑏᑦ ᑮᓇᐅᔭᓄᑦ ᐊᑐᕈᒫᖅᑐᓄᑦ ᐅᖃᐅᓯᓐᖓᐅᑕᐅᓚᐅᖅᑐᓄᑦ. ᓈᓴᐅᑎᓕᒃ 11. ᐊᑎᓕᐅᖅᓯᒪᔪᑎᒍᑦ 
ᑐᒃᓯᕋᐅᑏᑦ. ᑲᑎᒪᔾᔪᑎᒃᓴᕗᑦ 12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓐᓗ. ᓈᓴᐅᑎᓕᒃ 13. 
ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᓇᓚᐅᖅᑎᓪᓗᒋᑦ ᐱᖁᔭᒃᓴᓂᒃ. ᑲᑎᒪᔾᔪᑎᒃᓴᖅ 14. ᓴᖅᑭᑕᐅᓂᖏᑦ ᑎᑎᖅᑲᑦ. 
ᒥᔅᑕ ᐊᕐᕚᕐᓗᒃ. 
 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 031 - 2(4): ᓄᓇᕘᒥ ᑭᒡᒐᖅᑐᐃᔨᖃᕐᓂᕐᒧᑦ ᑲᑎᒪᔨᓂᑦ ᐊᒻᒪ 

ᐊᑭᓕᖅᑎᑦᑎᔨᖃᖅᑎᑦᑎᓂᖅ ᓄᓇᓕᓐᓄ ᒥᑭᓐᓂᖅᓴᓂ - ᑎᑎᖅᑲᖅ ᐊᖏᔪᖅᑳᖓᓐᓂ ᐊᒻᒪ 
ᑐᑭᒧᐊᖅᑎᑦᑎᔨᖓᓂ NorthwesTel-ᑯᓐᓂ (ᐊᕐᕚᓗᒃ) 

 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᔪᖓ ᑎᑎᖅᑲᑦᑖᕆᓚᐅᖅᑕᓐᓂ NorthwesTel-ᑯᑦ 
ᐊᖓᔪᖅᑳᖓᓐᓂᒃ. ᑭᐅᓚᐅᕐᒪᑦ ᑖᓐᓇ ᑎᑎᕋᓚᐅᖅᑕᕐᓄᑦ ᖁᕕᐊᓱᑦᑐᕐᔪᐊᒻᒪᕆᐊᓘᔪᖓ ᑖᒃᑯᐊ ᐅᕙᓐᓄᑦ 
ᑭᐅᔪᓐᓇᖅᓯᓚᐅᕐᒪᑕ ᐊᒻᒪᓗ ᐊᖏᖅᓯᒪᓕᖅᑐᑎᒃ ᐱᔨᑦᑎᕈᑎᓂᒃ ᐊᑭᓕᖅᓱᐃᕝᕕᐅᖃᑦᑕᕐᓂᐊᖅᑐᓂᒃ 
ᐱᑕᖃᖅᑎᑦᑎᔭᕆᐊᖃᕐᓂᖅ ᑲᒪᒋᔭᐅᓂᐊᓕᕐᓂᖓᓂᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᓴᖅᑭᑕᐅᓂᖏᑦ ᑎᑎᖅᑲᑦ. ᒥᔅᑕ ᑐᑐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 032 - 2(4): ᑮᓇᐅᔭᑦ ᐅᓂᒃᑳᖏᑦ ᑭᕙᓪᓕᕐᒥᑦ ᐱᕙᓪᓕᐊᑎᑦᑎᕕᖓᓂ (ᑐᑐ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 033 - 2(4): ᖃᐅᔨᒃᑲᐃᒍᑦ ᑎᒥᐅᔪᓄᑦ ᒪᓕᒐᒃᓴᖅ ᑭᕙᓪᓕᕐᒥᑦ 

ᐱᕙᓪᓕᐊᑎᑦᑎᕕᖓᓂ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ. ᒪᕐᕈᓐᓂᒃ ᓴᖅᑭᑦᑎᓂᐊᕋᒪ ᓯᕗᓪᓕᖅᐹᖅ ᑮᓇᐅᔭᑦ ᐅᓂᒃᑳᖏᑦ, ᒫᔅᓯ 31, 2003-ᒧᑦ 
ᑎᑭᓯᒪᔪᑦ. ᑖᒃᑯᐊ ᑭᖑᓪᓕᖅᐹᒥᑦ ᑐᓂᓯᓂᕆᓚᐅᖅᑕᖓᑦ ᑮᓇᐅᔭᐃᑦ ᐅᓂᒃᑳᖏᓐᓂᑦ ᐅᕙᑦᑎᓐᓄᑦ. 
 
ᐊᒻᒪᓗ ᑖᒃᑯᓇᓃᖃᑕᐅᒻᒥᔪᖅ ᓴᖅᑭᑦᑐᒪᒻᒥᔭᒃᑲ society ᐱᖁᔭᕐᔪᐊᖏᑕ ᒥᔅᓵᓅᖓᔪᑦ ᐊᕐᕌᒍᑕᒫᑦ ᑖᒃᑯᐊ 
ᓴᖅᑭᑕᐅᖃᑦᑕᕆᐊᖃᕐᒥᒻᒪᑕ. ᐊᒻᒪᓗ ᑭᖑᓪᓕᖅᐹᒥᑦ ᑕᐃᒃᑯᐊ ᑐᓂᓯᓚᐅᕐᒥᔪᑦ 2003-ᒥ ᐃᓱᓕᕝᕕᖃᖅᑐᑎᒃ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. (ᑐᓵᔨᑎᒍᑦ) ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅ ᐊᓪᓘᒃᑲᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 034 - 2(4): ᒥᓂᔅᑕᐃᑦ ᑲᑎᒪᓂᖓᓂᒃ ᐅᓂᒃᑳᖅ - ᑲᓇᑕᐅᑉ ᐊᕕᑦᑐᖅᓯᒪᔪᓪᓗ 

ᐃᓄᓕᕆᔨᒃᑯᓐᓂ ᒥᓂᔅᑕᖏᑦ ᒪᐃ 29, 2006 ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂᑦ (ᐊᒡᓘᒃᑲᖅ) 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 035 - 2(4): ᒥᓂᔅᑕᐃᑦ ᑲᑎᒪᓂᖓᓂᒃ ᐅᓂᒃᑳᖅ - ᑲᓇᑕᐅᑉ ᐊᕕᑦᑐᖅᓯᒪᔪᓪᓗ 

ᐊᕐᓇᓄᑦ ᑲᑎᒪᔨᖏᓐᓄᑦ ᒥᓂᔅᑕᖏᑦ ᐅᑐᐱᕆ 2006 ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂᑦ - ᓴᐃᓐ ᔮᓐ, ᓂᐅ 
ᐳᕋᓐᓱᕆᒃᒥ - ᐅᑐᐱᕆ 2006 ᒥᓂᔅᑕᐅᔪᓂᒃ ᐅᓂᒃᑳᖅ (ᐊᒡᓘᒃᑲᖅ) 

 
ᓴᖅᑭᖅᑎᑕᐅᔪᖅ ᑎᑎᖅᑲᒃ 036 - 2(4): ᒥᓂᔅᑕᐃᑦ ᑲᑎᒪᓂᖓᓂᒃ ᐅᓂᒃᑳᖅ - ᑲᓇᑕᐅᑉ ᐊᕕᑦᑐᖅᓯᒪᔪᓪᓗ 

ᑲᓇᑕᐅᑉ ᐅᑭᐅᖅᑕᖅᑐᖓᓂ ᐱᓕᕆᖃᑎᒌᓐᓂᖏᑦ ᐃᒥᐊᓗᖕᒧᑦ ᐊᑦᑐᖅᑕᐅᓯᒪᔪᓄᑦ ᑲᑎᒪᓂᖓᑦ ᓯᑎᐱᕆ 
2006ᒥ ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓂᒃ (ᐊᒡᓘᒃᑲᖅ) 

 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏᑦ. ᐅᑯᐊ ᑲᓇᑕᐅᑉ ᐊᕕᑦᑐᖅᓯᒪᔪᓪᓗ 
ᐅᑭᐅᖅᑕᖅᑐᒥ ᐅᓂᒃᑳᑦ ᓴᖅᑭᑦᑐᒪᔭᒃᑲ. ᐃᓄᓕᕆᔨᒃᑯᑦ ᒥᓂᔅᑕᖓ ᐋᑐᕚᒥ 29, ᐊᕐᓇᐃᑦ ᑲᑎᒪᔨᖏᓐᓂᑦ ᑲᒪᔩ 
ᒥᓂᔅᑕᐃᑦ ᓴᐃᓐ ᔮᓐ, ᓂᐅ ᕗᕋᓐᓱᐃᒃ ᐊᑦᑑᕙ 1 ᐊᒻᒪᓗ 2. ᑲᓇᑕᒥ ᐅᑭᐅᖅᑕᖅᑐᒥ ᐃᖅᑲᓇᐃᔭᖃᑎᒌᓐᓂᕐᒧᑦ 
ᔭᓗᓇᐃ centre-ᒧᑦ 27-28, 2006. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᑎᑎᖅᑲᑦ ᓴᖅᑭᑕᐅᓂᖏᑦ. ᒥᔅᑕ ᓯᒪᐃᓚᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 037 - 2(4): ᐸᕐᓇᐅᑏᑦ ᑐᓐᖓᕕᒋᔭᐅᔪᑦ ᓯᕗᓂᔅᓴᑦᑎᓐᓂ ᐅᔭᕋᒃᓯᐅᕐᓂᖅ 

ᐅᔭᕋᓐᓂᐊᕐᕕᓕᕆᓂᕐᒧᓪᓗ ᑐᑭᒧᐊᕈᑏᑦ (ᓯᒪᐃᓚᒃ) 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑦᑐᖓ ᐅᓇ ᓴᖅᑭᑦᑐᓐᓇᕋᒃᑯ ᐸᕐᓇᐅᑏᑦ 
ᑐᓐᖓᕕᒋᔭᐅᔪᑦ ᓯᕗᓂᔅᓴᑦᑎᓐᓂ ᐅᔭᕋᒃᓯᐅᕐᓂᖅ ᐅᔭᕋᓐᓂᐊᕐᕕᓕᕆᓂᕐᒧᓪᓗ ᑐᑭᒧᐊᕈᑏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ ᐲᑯ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 038 - 2(4): ᑎᑎᖅᑲᒃ ᐃᖃᓗᐃᑦ ᓯᑎᖓᓐᓂᒃ ᐱᔾᔪᑎᓕᒃ 

ᑮᓇᐅᔭᐃᔭᓗᐊᓐᖏᓐᓂᖅᓴᐅᖁᓪᓗᒍ ᐃᖃᓗᐃᑦ ᐃᒻᒥᓂᒃ ᐊᐅᓚᔾᔭᒃᑕᐅᓯᒪᔪᖅ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒃᓱᐊᓗᒃ ᖁᕕᐊᓱᑉᐳᖓ ᑎᑎᖅᑲᑦ ᓴᖅᑭᑦᑐᓐᓇᕋᒃᑭᑦ. 
ᐃᖃᓗᓐᓂ ᒫᔅᓯ 14, 2007. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑎᑎᖅᑲᑦ ᓴᖅᑭᑕᐅᓂᖏᑦ. ᓇᓴᐅᑎᓕᒃ 15. ᖃᐅᔨᒃᑲᐃᔾᔪᑏᑦ 
ᐱᖁᓕᕗᖔᕈᑎᒃᓴᓄᑦ. ᓈᓴᐅᑎᓕᒃ 16. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᒃᓴᓄᑦ ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᖅ. ᒥᔅᑕ ᓇᑦᑎᖅ. 
 

ᑲᑎᒪᔾᔪᑎᒃᓴᖅ 16: ᖃᐃᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᓂᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᒥᒃ 
 
ᒪᓕᒐᒃᓴᖅ 04 - ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᓂᕐᒧᑦ ᒪᓕᒐᖅ - ᖃᐅᔨᒃᑲᐃᓂᖅ 
 
ᐊᖓᔪᖅᑳ ᐸᑎᖅ ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒃᑲᐃᔪᒪᔪᖓ ᐅᓪᓗᑐᐃᓐᓇᐅᓕᖅᐸᑦ, ᒫᔅᓯ 
16, 2007, ᐱᖁᔭᒃᓴᖅ 4, ᐃᖅᑲᓇᐃᔭᖅᑏᑦ ᓇᓪᓕᐅᒃᑯᒫᓕᕆᓂᕐᒧᑦ ᐱᖁᔭᕐᔪᐊᖅ, ᓯᕗᓪᓕᖅᐹᒥ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᔅᓴᓄᑦ ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᖁᓪᓗᒋᑦ ᐱᖁᔭᔅᓴᑦ. ᓈᓴᐅᑎᓕᒃ 17. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᕗᑦ 18. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᑦ. ᑲᑎᒪᔾᔪᑎᒃᓴᕗᑦ 19. ᑐᒡᓕᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᑦ. ᓈᓴᐅᑎᓕᒃ 20. 
ᑲᑎᒪᑐᐃᓐᓇᕆᐊᓕᓐᓂᑦ ᐃᓱᒪᔅᓴᖅᓯᐅᕈᖅᑎᖃᕐᓗᑎᒃ ᐱᖁᔭᔅᓴᓂᑦ ᐊᓯᖏᓐᓂᓪᓗ. ᐱᖁᔭᔅᓴᖅ 1, ᐱᖁᔭᔅᓴᖅ 2, 
ᐊᒻᒪᓗ ᐱᖁᔭᔅᓴᖅ 3 ᒥᔅᑕ ᐹᓇᐸᔅ ᐃᒃᓯᕙᐅᑕᕆᔭᐅᓗᓂ. ᐊᒻᒪᓗ ᐱᒋᐊᓚᐅᓐᖏᓂᑦᑎᓐᓂ 
ᑲᑎᒪᑐᐃᓐᓇᓚᐅᓐᖏᓂᑦᑎᓐᓂ 20-ᒥᓂᔅ. . .ᓯᐊᕈᐊᐃ. ᐃᓕᓴᕆᑲᐃᓐᓇᕐᓚᒍ ᒥᔅᑕ ᑲᑦᑐᒃ. 
 
ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᖏᖅᑕᐅᔪᒪᕗᖓ ᐊᑐᕈᒪᒐᒪ ᓇᒻᒪ 5, ᐳᓛᕆᐊᖅᓯᒪᔪᓂᒃ 
ᐃᓕᓴᖅᓯᓂᕐᒥᑦ. ᓇᑯᕐᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑲᑦᑐᒃ. ᐊᖏᖅᑕᐅᔪᒪᒻᒪᑦ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. ᐊᖏᖅᑕᐅᔪᑎᑦ, 
ᑲᔪᓯᑐᐃᓐᓇᓕᕆᑦ. ᒥᔅᑕ ᑲᑦᑐᒃ.  
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᑲᑦᑐᒃ (ᑐᓵᔨᑎᒍᑦ): ᓇᑯᕐᒦᒃ, ᐅᖃᖅᑎᑦᑎᔩ. ᐃᓛᒃ ᑕᕝᕙᓂ ᐃᓪᓗᒥ ᐃᓕᑕᖅᓯᓗᐊᖅᐸᖏᓐᓇᒪ ᓴᓂᑭᓗᐊᕐᒥᐅᑕᓂᒃ 
ᒫᓃᑦᑐᖃᒻᒪᑦ ᑎᑭᕋᑖᕐᒥᒃ. ᑖᓐᓇ ᐃᓕᑕᕆᔪᒪᔭᕋ ᐃᓄᑦᓯᐊᕐᕌᓗᒃ ᓴᓂᑭᓗᐊᕆᒥ ᐃᓐᖑᑕᓚᖅᑭᖓ ᑕᕝᕙᓂ 
ᐃᓪᓗᒦᒻᒪᑦ ᐃᓕᑕᕆᔭᐅᑦᓯᐊᖁᔭᕋ. ᓇᑯᕐᒦᒃ, ᐅᖃᖅᑎᑦᓯᔩ. 

>>ᐸᑦᑕᑐᖅᑐᑦ 
 

ᐅᖃᖅᑎ: ᑐᓐᖓᓱᑦᑎᐊᕐᕆᑦ ᑕᕝᕗᖓ ᒪᓕᒐᓕᐅᖅᕕᒻᒧᑦ. ᑕᐃᒪ ᑲᑎᒪᑐᐃᓐᓇᕆᐊᓚᐅᖏᓂᑦᑎᓐᓂ, 30-ᒥᓂᑦᔅᒥᒃ 
ᓄᖅᑲᖓᑕᐃᓐᓇᓂᐊᖅᑐᒍᑦ. 
 

ᐃᖅᓱᒃᑎ. 
 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:15ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᖅᑐᑎᒃ 15:44ᒥ 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐹᓇᐸᔅ): ᐅᓐᓄᓴᒃᑯᑦ. ᒫᓐᓇ ᑲᑎᒪᓂᖅ ᐱᒋᐊᕐᓂᐊᓕᕐᒥᒻᒪᑦ. ᑕᒡᕙᓂ ᑲᑎᒪᑐᐃᓐᓇᖅᑎᓪᓗᑕ 
ᑲᑎᒪᔾᔪᑎᒃᓴᖃᖅᑐᒍ ᐅᑯᓂᖓ: ᒪᓕᒐᒃᓴᖅ 1, ᒪᓕᒐᒃᓴᖅ 2, ᐊᒻᒪ ᒪᓕᒐᒃᓴᖅ 3. ᖃᓄᕐᓕ ᑖᒃᑯᐊ ᑲᑎᒪᔩᑦ 
ᐃᓱᒪᖃᓕᕐᐳᑦ? ᒥᔅᑕ ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᐃᒃᓯᕙᐅᑖᖅ, ᐱᒋᐊᕐᕕᒋᔪᒪᔭᕗᑦ ᒪᓕᒐᒃᓴᖅ 1, ᕿᒥᕐᕈᓇᕐᓗᑎᒋᓪᓗ ᓄᓇᓕᓄᑦ 
ᒐᕙᒪᒃᑯᓐᓄᓪᓗ ᐱᔨᒃᓯᕋᖅᑎᒃᑯᑦ, ᐃᓕᖅᑯᓯᓕᕆᔨᒃᑯᑦ, ᐃᓐᓇᓕᕆᔨᒃᑯᑦ ᒪᒃᑯᑦᑐᓕᕆᔨᒃᑯᓪᓗ ᐱᓕᕆᕕᖓ 
ᐱᓕᕆᓂᐊᕐᓗᑎᒍ ᑖᓐᓇ ᐱᔭᕇᕈᑦᑎᒍ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᐊᖏᖅᐱᑖ ᑮᓇᐅᔭᖅᑐᕈᑎᔅᓴᐃᑦ ᑲᒪᒋᓂᐊᕋᑦᑎᒍ ᓄᓇᓕᓐᓂ 
ᒐᕙᒪᒃᑯᓄᓪᓗ ᐱᓕᕆᕕᖏᓐᓂ. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - 

ᐃᓱᒪᖅᓴᖅᓯᐅᖅᑕᐅᓂᖓ - ᓄᓇᓕᓐᓂ ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᖅᑏᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐸᕋᐅᓐ. ᐃᖅᑲᐃᓇᐃᔭᖅᑎᑎᑦ ᑕᐅᓄᓐᖓᖁᕕᒌᑦ 
ᐊᐱᖅᓱᖅᑕᐅᕕᒻᒧᑦ? 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᐄ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐸᕋᐅᓐ, ᖁᔭᓐᓇᒦᒃ. ᑲᑎᒪᔩᑦ ᐊᖏᖅᐹᑦ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ 
ᑕᐅᓄᓐᖓᖅᑎᑕᐅᔪᓐᓇᖁᓪᓗᒋᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᖅᓱᒃᑏ, ᐃᓯᖅᑎᓚᐅᒃᑭᓂᒃᑯᐊ ᒥᓂᔅᑕ ᐸᕋᐅᓐ ᐃᖅᑲᓇᐃᔭᖅᑎᖏᑦ ᑲᑎᒪᕕᔾᔪᐊᖅ 
ᐃᓗᐊᓄᑦ. ᑐᓐᖓᓱᒋᑦ ᒥᓂᔅᑕ ᐸᕋᐅᓐ ᐊᒻᒪ ᐃᖅᑲᓇᐃᔭᖅᑎᑎᑦ. ᒫᓐᓇ ᑎᑎᕋᖅᑕᐅᓯᒪᓂᐊᕐᒪᑕ ᑖᒃᑯᐊ ᐊᑎᖏᑦ 
ᐅᖃᐅᓯᕆᔪᓐᓇᕈᕕᒋᑦ ᐃᖅᑲᓇᐃᔭᖅᑎᑎᑦ. ᒥᓂᔅᑕ ᐸᕋᐅᓐ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᓕᖅᐱᓃᑦᑐᖅ ᑐᒡᓕᕋ, ᐹᒻ ᕼᐊᐃᓐ ᐊᒻᒪ 
ᓴᐅᒥᓐᓃᑦᑐᖅ, ᒪᐃᒃ ᕌᕝᑐ ᑖᓐᓇᓕ ᑮᓇᐅᔭᓕᕆᔨ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ: ᖁᔭᓐᓇᒦᒃ, ᒥᓂᔅᑕ. ᐃᑉᐸᔅᓴᖅ ᒪᒃᐱᒐᖅ J-11-ᒦᓚᐅᖅᑐᒍᑦ. J-11-ᒧᑦ ᒪᒃᐱᕐᓗᓯᐅᒃ. ᒥᔅᑕ 
ᑰᓕ ᐅᖃᓪᓚᓚᐅᖅᑐᑎᑦ. 

ᑰᓕ (ᑐᓵᔨᒃᑯᑦ): ᑕᐃᒃᑯᐊᓕ ᐃᓱᓕᖅᑰᓚᐅᖅᑐᑦ Marine Contract ᒥᔅᓵᓄᑦ ᐊᐱᖅᑯᑎᒋᓚᐅᖅᑕᒃᑲ 
ᓇᒻᒪᒋᓕᖅᑲᐅᔭᒃᑲ. ᑕᐃᓐᓇᓗ ᐊᑕᐅᓯᖅ ᐊᐅᓚᔨᓗᐊᖅᑕᕋ ᒥᓂᔅᑕ ᑐᓂᓛᕐᓂᐊᕐᓂᕋᖅᑲᐅᒻᒪᑎᒍ ᑕᐃᒃᑯᐊ Marine 
Contracts ᐃᓱᓕᑦᑐᒫᕐᒪᖔᑕ, ᑖᓐᓇ ᓈᒻᒪᒋᓕᖅᑲᐅᓪᓗᒍ ᑕᕝᕗᖓ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑰᓕ. ᓄᓇᓕᓐᓄᑦ ᒐᕙᒪᒃᑯᓄᓪᓗ ᐱᔨᑦᑎᕈᑏᑦ. ᐱᓕᕆᕕᐊᕈᓯᕐᒧᑦ 
ᓇᐃᓈᖅᓯᒪᔪᑦ. ᒐᕙᒪᒃᑯᓐᓄᑦ ᐱᔨᑦᓯᕈᑏᑦ. ᐊᐅᓚᔾᔪᑏᑦ. $58,026,000. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᐅᒐᓗᐊᖅᑎᓪᓗᒍ ᐃᓗᑯᓗᐊᓂᑦ ᖃᐅᔨᒪᓐᖏᓐᓇᒪ ᑭᓯᐊᓂ Business 
Plan ᐃᓗᐊᓂ Page J-12. ᐊᐱᕆᒐᓛᒍᒪᔪᖓ ᐅᑯᐊ Government Services 2007-08 $58,026,000. 
ᑐᑭᓯᖅᑰᕋᒪ ᑖᒃᑯᐊ Government Services ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑦ ᓱᕐᓗ Compensation & Benefits 
ᐃᓗᐊᓃᓲᖑᒻᒪᑕ.  
 
ᑖᒃᑯᐊᓕ ᓇᔅᓯᐅᔾᔭᐅᔪᑦ ᕼᐊᒻᒪᓚᒃᑯᓐᓄᑦ Municipal Transfer Payments ᐊᑎᑦᑎᐊᖓᓂ $45,132,000-
ᖑᓪᓗᑎᑦ. ᐊᐱᕆᔪᒪᔪᖓᖃᐃ ᑕᒪᖅᑰᕋᓗᐊᖅᑐᖓ ᐅᓇᓂ ᑲᑎᓕᒫᖅᑐᒋᑦ Government Services 
$58,000,000-ᒪᑕ ᑭᓯᐊᓂ ᑖᔅᓱᒪ ᐃᓗᐊᓂ ᐊᒻᒪ Previous Page ᑕᑯᖃᑦᑕᖅᓯᒪᒐᑦᑕ ᓱᕐᓗ Compensation & 
Benefits $6-ᒥᓕᐊᓐ, J-11 $6,687,000. 
 
ᐊᒻᒪ ᑕᕝᕙᓂ ᐊᑎᑦᑎᐊᖓᓂ ᐊᑖᓃᓛᒃ ᐅᖃᖅᓯᒪᒻᒪᑦ Contract Services, ᐅᖃᐅᑎᔪᓐᓇᖅᐹᖓ ᑖᒃᑯᐊ 
$6,787,000 ᖃᑦᑎᓂᑦ ᐃᖅᑲᓇᐃᔭᖅᑎᖃᕐᒪᑕ ᑖᒃᑯᓄᖓ ᒐᕙᒪᒃᑯᓐᓄᑦ ᓱᕐᓗ ᑕᑯᓪᓗᒍ ᕼᐊᒻᒪᓚᒃᑯᓐᓄᑦ 25 
Communities ᑐᓂᔭᐅᔪᑦ ᒥᑭᓐᓂᖅᓴᐅᒻᒪᑕ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓂᑦ Service-ᑕᖓ ᒥᑭᓐᓂᖅᓴᐅᓕᖅᑐᓂ 
ᐃᖅᑲᓇᐃᔭᖅᑐᓄᑦ ᐊᖏᓂᖅᓴᐅᓕᖅᑐᓂ.  
 
ᑕᐃᒪ ᐅᖃᓪᓚᖃᑦᑕᓚᐅᕐᕋᒪ ᒐᕙᒪᒃᑯᑦ, Regulatory requirement-ᖑᓂᕋᖅᑕᐅᔪᖅ or legal requirement, 
expenses-ᒋᔭᖏᑦ ᑖᒃᑯᐊ ᐊᖅᓵᖅᓯᓯᒪᖃᑦᑕᓕᕐᒪᑕ ᓄᓇᓖᑦ ᐱᔭᒃᓴᖏᓐᓂᑦ. ᐊᒥᒐᖅᓯᑎᑦᑎᖃᑦᑕᓕᕐᒪᑕ. ᒐᕙᒪᒃᑯᑦ 
ᑮᓇᐅᔭᖅᑐᓗᐊᒧᓐ. 
 
ᐅᖃᑎᑲᐃᓐᓇᕐᓛᖓᑐᖅ $6,887,000 PY-ᖑᒻᒪᖔᑕ. ᐊᒻᒪᓗ Contract Services, $14,146,000, ᖃᓄᖅ 
ᑖᓐᓇ ᑐᑭᖃᒻᒪᖔᖅ, Contract Services. ᐅᓇ ᑐᑭᓯᔭᕋ ᐅᖃᐅᓯᖓ, ᑭᓯᐊᓂ examples-ᓂᑦ ᐊᑐᕐᓗᓂ 
ᑭᐅᔭᐅᔪᒪᔪᖓ. ᖁᔭᓐᓇᒦᒃ,  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. (ᑐᓵᔨᒃᑯᑦ) ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᓴᓇᔨᐅᔪᓐ ᑖᒃᑯᐊ ᐊᐱᖅᑯᑕᐅᔪᓂᓛᒃ 
ᑲᑎᖅᑐᒋᓐ, ᑕᒫᓂ 309-ᖑᔪᓐ ᐊᒻᒪᓗ 30-ᐅᔪᑦ ᑕᕝᕙᓂ ᐅᖅᓱᐊᓗᓕᕆᓂᕐᒧᑦ ᓴᓇᔨᐅᔪᓐ. ᑲᑎᑦᑐᕆᓐ ᑕᕝᕙᓂ 
ᓴᓇᔨᐅᔪᑦ 339-ᖑᕗᑦ. 
 
ᐊᒻᒪ ᐊᐱᖅᑯᑎᖃᖅᑲᐅᒻᒪᓐ ᐱᖃᑖ Contract-ᓕᕆᓂᕐᒥᒃ ᑖᓐᓇᓕ ᒥᔅᑕ. ᕌᕝᑐ ᑭᐅᑎᓐᓂᐊᕐᕋᒃᑯ ᑕᒪᑦᓱᒪ ᒥᒃᓵᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. $14,146,000, ᑖᓐᓇ ᑳᑦᑐᓛᑕᐅᓯᒪᔪᓄᑦ ᐱᔨᑦᑎᕈᑏᓐ. ᒐᕙᒪᒃᑯᑦ 
ᐱᔨᑦᓯᕈᑎᖏᑕ ᐊᑖᓃᑦᑐᓐ. ᑮᓇᐅᔭᐃᑦ ᐱᖃᓯᐅᔾᔨᔪᑦ ᑖᒃᑯᐊ ᑮᓇᐅᔭᖃᑦᑎᑦᑎᔾᔪᑎᐅᔪᓄᑦ ᖃᕋᓴᐅᔭᓕᕆᔾᔪᑎᓄᑦ 
ᐃᒻᒪᖄᖃᐃ $11,500,000 ᐊᑐᖅᑐᐊᖅᑕᐅᔪᓄᑦ ᐱᖁᑎᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᐋᕐᕚᕐᓗᒃ. 

ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ ᐃᓱᓕᑉᐳᖅ) ᐱᓗᐊᖅᑰᖏᑦᑑᒐᓗᐊᖅ 309 
ᐃᖅᑲᓇᐃᔭᖅᑏᓐ 25-ᖑᔪᓄᑦ ᓄᓇᓕᓐᓄᑦ ᑐᕌᖓᔪᓂᒃ. ᐄ, ᐅᖅᓱᐊᓗᓕᕆᔪᓂᒃ ᖃᐅᔨᒪᒐᓗᐊᕐᒥᔪᖓ 
ᐃᒻᒥᓱᖅᑕᐅᖃᑦᑕᕐᒪᑕ ᑖᒃᑯᐊ. ᐃᒪᐃᓕᓇᓱᒃᑐᖓ ᕿᒥᕐᕈᐊᕐᓗᐊᓕᖏᓪᓚᒎᓐ ᐅᓇ ᒐᕙᒪᐅᒐᑦᑕ ᓄᓇᓖᑦ ᓄᓇᕗᒻᒥ 
ᒪᑭᑉᐸᓪᓕᐊᖁᓪᓗᒋᑦ.  
 
ᑖᒃᑯᐊ ᑭᒡᒐᑐᖅᑕᕗᑦ Hᐊᒻᓚᒃᑯᑦ, ᐅᑯᐊ CGS-ᑯᑦ ᖃᐅᔨᒪᒐᒪ HTO-ᑯᓐᓂᑦ, Housing-ᑯᓐᓂᑦ, ᐃᓕᓴᐃᔨᒃᑯᓐᓂᑦ, 
ᐋᓐᓂᐊᓯᐅᖅᑎᑯᓐᓂᑦ ᐃᓚᐅᖏᒻᒪᑕ. Hᐊᒻᓚᒃᑯᑦ ᐊᐅᓚᔾᔪᑎᒃᓴᐃᓐᓇᖏᓐᓄᑦ, ᐅᖅᓱᐊᓗᒃᓴᖏᓐᓄᓪᓗ, 
ᐊᖅᑯᑎᒃᓴᖏᓐᓄᓪᓗ, ᐱᒻᒪᑕ.  
 
ᐅᑯᐊ ᑭᓱᓕᕆᔪᐊᓘᖃᑦᑕᕐᒪᖔᑕ 300 employees ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᑎᒃ, ᓲᕐ ᑕᐃᒪᓐᓇ 
ᐊᒥᓲᑎᒋᔭᕆᐊᖃᑉᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᓕᕆᔨᑦᑕ ᐃᓗᐊᓂ ᐊᒥᓱᐊᓘᒻᒪᑕᐃᓛᒃ, 
ᓱᓇᑐᐃᓐᓈᓘᒻᒪᑕ. ᐊᖏᔫᒻᒥᒻᒪᑦ ᑖᓐᓇ ᒐᕙᒪᓕᕆᓂᖅ CGS-ᑯᓐᓂ. ᐃᓗᐊᓂᓘᓐᓃᑦ ᑕᐃᒪ ᖃᑦᑎᕆᔩᓐ 
ᑲᒪᖃᑕᐅᒐᑦᑎᒍ ᐊᒻᒪᓗ ᕿᓂᖅᑏᓐ ᑲᒪᖃᑕᐅᒋᓪᓗᑎᒍ ᑕᕝᕙᓂ ᒐᕙᒪᓕᕆᓂᐅᑉ ᐃᓗᐊᓂ ᐊᒻᒪ ᑕᒪᒃᑯᐊ 
ᑳᑦᑐᓛᓕᕆᓂᖅᑕᐅᖅ ᓱᓕ ᑲᒪᒋᓪᓗᑎᒍᑦ, Procurement ᑕᒪᒃᑯᐊᓗᖀᑦ ᐊᒻᒪ ᒐᕙᒪᒃᑯᑦ ᐃᓪᓗᕐᔪᐊᕐᓗᒃᑖᕌᓗᖏᓐ 
ᓄᓇᕗᑦ ᐃᓗᐊᓂ ᑲᒪᖃᑦᑕᕐᒥᒐᑦᑎᒍ ᐊᒥᓱᓪᓗᑎᓪᓗ ᐃᓚᖏᓪᓗ ᐊᖏᔫᑎᐅᓪᓗᑎᒃ.  
 
ᑕᒪᓐᓇ ᐃᓚᖓᓂ ᐅᓂᒃᑳᖅᑎᑕᐅᕐᓂᐊᕐᒥᒐᒃᑯᑦ ᑮᓇᐅᔭᐃᑦ ᒥᒃᓵᓄᑦ, ᑖᓐᓇ ᑮᓇᐅᔭᓕᕆᔨᒋᒐᑦᑎᒍ, ᒥᔅᑕ. ᕌᕝᑐ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᒋᐊᕌᔾᔪᑯᓗᑐᐃᓐᓇᕐᓗᒍ ᓇᓗᓇᐃᑦᑎᐊᕐᕋᑖᖅᑕᕋᓗᐊᖓ 
ᐅᓄᕐᓂᖅᓴᐅᔪᑦ ᐱᓕᕆᕕᒻᒥ ᐃᖅᑲᓇᐃᔭᖅᑐᑦ ᐊᑭᑐᔪᖅᑐᕈᑎᒃᓴᓄᑦ ᐱᓕᕆᔾᔪᑎᐅᖃᑦᑕᖅᑐᑦ ᐸᕐᓇᐃᔨᐅᔪᑦ ᓲᕐᓗ 
ᓄᓇᕗᓕᒫᑦᑎᐊᒥ ᐱᓕᕆᔾᔪᑎᒃᓴᓂᒃ ᐃᓪᓗᕐᔪᐊᕐᓂ ᐸᕐᓇᐃᔨᐅᖃᑦᑕᖅᑐᑦ.  
 
110-ᖑᔪᑦᑕᐅᖅ ᐃᖅᑲᓇᐃᔭᖅᑏᑦ ᑕᐃᑲᓃᒻᒥᔪᓐ, 45-ᖑᔪᑦ ᐃᖅᑲᓇᐃᔭᖅᑏᑦ ᐱᓕᕆᕕᑦᑎᓐᓂ 
ᐃᑲᔪᖅᑐᐃᖃᑦᑕᖅᖢᑎᒃ ᓄᓇᓕᓐᓂ. ᑮᓇᐅᔭᐃᓪᓗ ᑐᓂᔭᐅᖃᑦᑕᖅᑐᑦ ᓄᓇᓕᓐᓄᑦ ᐃᒻᒪᖄ $46 ᒥᓕᐊᓐ $47 
ᒥᓕᐊᓐᓄᑦ. 
 
ᖃᓂᕐᓂᖅᓴᐅᓪᓗᑎᒃ ᑕᐃᒃᑯᐊ ᐃᑲᔪᖅᑐᐃᔾᔪᑕᐅᖃᑦᑕᖅᑐᑦ ᓄᓇᓕᓐᓄᑦ $53 ᒥᓕᐊᓐᖑᖃᑦᑕᖅᑐᑦ 
ᐱᓕᕆᕕᑦᑎᓃᓐᖔᖅᓯᒪᔪᑦ ᓄᓇᓕᓐᓅᖓᐅᔭᕆᐊᖃᑦᑐᑦ ᒐᕙᒪᒃᑯᑦ ᐱᔨᑦᓯᕈᑎᒋᔭᖏᓐᓄᑦ 72-ᓂᑦ 
ᐃᖅᑲᓇᐃᔭᖅᑎᖃᑦᑐᑦ ᒐᕙᒪᒃᑯᓐᓄᑦ ᐱᔨᑦᓯᖅᑎᑦ. ᒐᕙᒪᒃᑯᑦ ᐊᐅᓚᑦᔪᑎᖏᑦ ᖃᕋᓴᐅᔭᓕᕆᔾᔪᑎᖏᓪᓗ 
ᑲᒪᒋᔭᐅᓪᓗᑎᒃ. ᐊᑐᖅᑐᐊᖅᑕᐅᔪᓂᓪᓗ ᐃᕐᓗᕐᔪᐊᕐᓂ ᑲᒪᓪᓗᑎᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖃᐅᔨᒪᑦᑎᔪᒪᑐᐃᓐᓇᕐᖢᒍ ᑖᓐᓇ ᒥᓂᔅᑕ. ᑕᑯᒋᓪᓕ ᓄᓇᑦᑎᓐᓂ ᐊᑭᓕᕐᓱᑕᐅᖏᒃᖢᑎ 
ᖃᑦᑎᕆᔩᑦ, ᐊᑭᓕᕐᓱᑕᐅᖏᒃᖢᑎᒃ ᕿᓂᖅᑏᑦ,  

ᐊᑭᓕᕐᓱᑕᐅᖏᒃᖢᑎᒃ ᐃᒥᐊᓗᓕᕆᔨᒃᑯᓐᓄᑦ ᑲᑎᒪᔩᑦ, ᐊᑭᓕᕐᓱᑕᐅᖏᒃᖢᑎᒃ ᐱᙳᐊᖅᑐᓕᕆᔨᒃᑯᓐᓄᑦ ᑲᑎᒪᔩᑦ 
ᑕᒪᒃᑯᐊᓗ ᓇᐅᕐᔨᕐᓱᕐᐸᑦᑐᑦ ᐱᙳᐊᖅᑐᓕᕆᔨᒃᑯᓐᓂ ᓄᓇᑦᑎᓐᓂ Volunteer-ᖏᓐᓇᑦᑎᐊᖑᓪᓗᑎᒃ ᑕᒪᕐᒥᑦᑎᐊᖅ 
ᐱᒐᑦᑕ.  
 
ᑖᒃᑯᓄᖓ Volunteers-ᓄᑦ ᐃᑲᔪᕐᐸᑦᑐᐃᑦ ᒐᕙᒪᒃᑯᓐᓂ ᐃᖅᑲᓇᐃᔭᑦᓯᐊᖅᑐᐊᓗᐃᑦ ᐃᒡᓗᖃᑦᑎᐊᖅᑐᑎᒡᓗ, ᐅᓇ 
ᐅᕕᖓᓗᐊᖅᑑᔮᓕᕐᒪᑦ ᓄᓇᓕᖕᓄᑦ ᑲᒪᒋᔭᐅᓇᓱᒋᐊᖃᖅᑐᐃᑦ ᑕᒪᕐᒥᑦᑎᐊᕐᒪᕆᑲᓴᐃᑦ ᐃᒥᖅᑕᕐᑎᐅᙱᑐᐊᕋᒥᒃ, 
ᐊᑦᑕᖅᑎᐅᙱᑐᐊᕋᒥᒃ Volunteer-ᑐᐃᓐᓈᓗᒡᓗᑎᒃ ᒪᑭᑕᑎᑕᐅᕙᖕᒪᑕ ᐱᙳᐊᖅᑐᓕᕆᔨᒃᑯᓪᓗ, ᖃᑎᕆᔩᓪᓗ, 
ᕿᓂᖅᑏᓪᓗ. ᖃᓄᖅ ᑕᒪᓐᓇᖃᐃ ᑲᒪᒋᔭᐅᒋᐊᕈᓐᓇᕆᕗᖅ ᓇᐅᒃᑯᑦ. 
 
ᐃᓛ Volunteer-ᕈᓐᓇᕋᓗᐊᖅᑐᒍᑦ ᑭᓯᐊᓂ ᐃᖅᑲᓇᐃᔭᖅᑎᖃᐅᓕᕐᒥᒐᑦᑕ ᓄᓇᓕᒡᓂ ᑕᒪᒃᑯᐊ ᐊᔪᙱᓐᓂᖏᑦ 
ᐃᖅᑲᓇᐃᔭᖅᑐᒡᒍᑎᐅᓕᕐᒥᒻᒪᑕ ᐃᖅᑲᓇᐃᔭᒃᐱᑲᓗᐊᖅᑐᑎ ᐅᓐᓄᑳᖓᓪᓗ Volunteer-ᒋᐊᖃᕐᐸᒃᖢᑎᒃ ᑖᒃᑯᓄᖓ 
ᐱᙳᐊᖅᑐᓕᕆᔨᒃᑯᓐᓂᒃ ᐃᒥᐊᓗᓕᕆᔨᒃᑯᓐᓄᑦ, ᖃᑦᑎᕆᔨᓐᓄᑦ, Rescue-ᒃᑯᓐᓄᑦ Volunteer-ᒋᐊᖃᕐᐸᒃᑐᑎᒃ.  
 
ᑕᒪᓐᓇᖃᐃ ᕿᒥᕐᕈᐊᖅᑕᐅᕙᓪᓕᐊᕗᖅ ᓇᐅᒃᑯᑦ ᓄᓇᓕ ᖁᕕᐊᓇᕐᓂᕐᔫᒥᒃᑯᑦ ᒪᑭᑕᓇᓱᐊᕈᑎᒃᓴᖏᓐᓂᒃ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒃᑯᐊᖏᓛᒃ ᑮᓇᐅᔭᓕᐅᖏᒃᑐᑎᒃ ᑕᒪᒃᑯᐊ 
Volunteer-ᖑᔪᑦ ᐊᒃᓱᖕᒪᕆᐊᓗᒃ ᖁᔭᒋᔭᕐᐳᓐ ᐊᒻᒪ ᐃᓕᑕᕆᕝᓗᑎᒍ. 
 
ᑕᒪᒃᑯᐊᓘᓐᓃᑦ ᖃᑎᕆᔩᑦ ᐃᓕᓐᓂᐊᕐᐸᓪᓕᐊᖏᓐᓇᖅᑐᑦ ᐱᓕᕆᐊᒥᓂ, ᐊᒻᒪ ᐃᓕᓐᓂᐊᕐᓂᒃᑯᑦ ᑕᐃᒪ 
ᖃᐅᔨᓇᓚᐅᕐᒪᑦ ᐱᕚᓪᓕᕐᓯᒪᕐᔪᐊᖅᑐᐊᓘᒻᒪᑕ ᓄᓇᓖᑦ ᑕᒪᕐᒥ ᓄᓇᕗᑦ ᐃᓗᐊᓂᒃᑐᓐ, ᐊᒻᒪ ᐃᒃᐱᒋᒃᓯᐊᖅᑕᕋ 
ᑲᑎᒪᔨᐅᖃᑕᕐᒪ ᐅᖃᐅᓯᕆᔮ. ᑕᒪᓐᓇ ᕿᒥᕐᕈᐊᖅᑕᐅᕙᓪᓕᐊᔪᖅ ᓄᓇᕗᒃᑯᑦ ᒐᕙᒪᒃᑯᖏᓐᓄᑦ ᑕᐃᓐᓇ 
ᐱᓇᓱᐊᖅᑕᕗᑦ ᐃᓗᐊᓃᒻᒪ.  
 
ᓲᕐᓗ ᐃᒪᓐᓇᐃᑦᑐᒥ ᓴᙱᒃᑎᒋᐊᖃᓕᕋᓗᐊᕋᑦᑕ ᓄᓇᓕᒡᓂ ᐃᓕᓐᓂᐊᖅᑎᑦᓯᒃᑲᓐᓂᕐᓗᑕ ᑎᒍᓯᕙᓪᓕᐊᓂᐊᕐᒪᑕ 
ᐱᓕᕆᐊᑉᓴᓂᒃ ᑕᒪᕐᒥᑦᑎᐊᖅ ᑕᐃᒃᑯᐊ ᑕᐃᔭᖏᑦ ᐃᓕᑕᕆᓯᒪᔭᕐᐳᑦ, ᕿᓂᖅᑏᓪᓗ ᐃᓕᓐᓂᐊᖅᑎᓚᐅᒃᐸᒃᓱᑎᒍ 
ᐊᖏᔪᒥᒡᓘᓐᓃᑦ ᐃᑲᔪᕈᒪᒃᑲᓐᓂᕐᑕᕗᑦ ᐊᕐᕌᒍᑕᒫᖅ ᑲᑎᒪᑎᓚᐅᕐᐸᒃᓱᑎᒍ. 
 
ᐊᒻᒪᓗ ᑕᒪᒃᑯᐊ ᐱᙳᐊᖅᑐᓕᕆᔩᑦ Hᐊᒻᓚᒃᑯᓐᓄᑦ ᑲᒪᒋᔭᐅᓂᕐᓴᐅᔫᔭᕐᓱᑎᒃ. ᑕᒪᒃᑯᐊ ᓱᓇᑐᐃᓐᓇᐃᑦ 
ᐱᕚᓪᓕᕆᐊᖃᕐᓂᖏᑦ ᐃᓕᑕᕆᓯᒪᔭᕋᓗᐊᒃᑲ ᐊᒻᒪ ᐅᕙᒍᑦ CGS-ᖑᕐᑎᓪᓗᑕ ᑕᒪᒃᑯᓂᖓ 
ᑎᓕᐅᕇᓐᓇᕐᓂᐊᕋᓗᐊᖅᑐᕈᑦ ᐱᓕᕆᒃᓯᐊᕐᓂᖏᑦ ᐱᔾᔪᑎᒋᕝᓗᕆ ᐊᒻᒪ, ᐃᓕᑕᕈᑎᓂᒃ ᐱᑖᓚᐅᕐᐸᑑᒐᓗᐃᑦ 
ᑭᓯᐊᓂᒃᑕᐅᖅ ᐃᒃᐱᒍᓱᖕᒥᔪᖓ ᑮᓇᐅᔭᓕᐅᖏᖕᒪᖔᑕ ᑕᐃᒪᐃᓇᐃᓗᒃᑖᖅᑐᖅᑰᕋᑕ ᑕᒪᑉᑕ ᑕᒡᕙᓂ 
ᑲᑎᒪᔨᐅᔪᑎᒍᑦ.  
 
ᐃᒃᐱᒍᓱᒃᓯᐊᕋᓗᐊᕐᓱᖓ ᑮᓇᐅᔭᐃᑦ ᐱᒡᔪᑕᐅᕙᖕᒪᑕ ᐊᒻᒪ ᓴᓇᔨᒃᓴᖃᕐᓯᐊᕐᓂᖏᑦ ᑕᐃᒪᐅᒋᐊᖃᖃᑦᑕᕐᓱᑎᒃ. 
ᐊᒃᓱᕈᕋᓗᐊᖅᑐᕈᖅᑕᐅᖅ ᐊᒻᒪ ᑕᐃᒃᑯᐊ ᑕᒪᕐᒥᒃ Volunteer-ᖑᔪᑦ ᖁᔭᓐᓇᒦᕐᓯᒪᕐᔪᐊᖅᑕᕗᑦ. 
 
ᑕᐃᒃᑯᐊᓘᓐᓃᑦ ᖃᑦᑎᕆᔩᑦ ᑕᒫᓃᓵᓚᐅᖅᑐᑦ ᑕᒡᕙᓂ ᐱᓇᓱᐊᕈᓯᐅᓚᐅᖅᑐᒥ ᐃᓕᓐᓂᐊᒃᑲᓐᓂᓚᐅᕐᒪᑕ 
ᖁᕕᐊᓱᖃᑦᑕᖅᑐᐊᓗᐃᑦ ᐃᓕᓐᓂᐊᕐᓂᕐᒥᒃ ᑐᓂᔭᐅᒃᑲᓐᓂᕌᖓᑕ ᐱᕚᓪᓕᕈᑎᒻᒪᕆᐊᓘᕐᒪᑕ ᐃᖕᒥᓂᓪᓗ ᖃᑎᕆᔩᑦ 
ᓄᓇᒥᓂᒃ ᐃᓕᓐᓂᐊᖅᑎᑦᓯᕙᓪᓕᐊᖃᑦᑕᕐᓂᐊᓕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᑕᒡᕙᓃᖕᓇᒃᑕ Community and Government Services. (ᑐᓵᔨᒃᑯᑦ) 
ᓇᐃᓈᕐᓯᒪᔪᓂ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᙵᓱᒋᑦ ᒥᓂᔅᑕ ᐃᖅᑲᓇᐃᔭᕐᑎᑦᑎᑎᓪᓗᑕ ᑕᒡᕗᖓ.  
 
ᒪᑉᐱᒐᕐᓂᖅ J-16, ᐸᕐᓇᒍᑕᐅᔪᒥ, 2006-07-ᒥ ᓯᕗᓪᓕᐅᔾᔭᐅᔭᕆᐊᖃᖅᑐᑦ, ᓄᓇᕗᒻᒥ ᒥᓂᔅᑕᐅᔪᓄᑦ 
ᐊᖏᖅᑕᐅᑎᑕᐅᔭᕆᐊᖃᕐᑎᑕᐅᓪᓗᓂ ᑖᒃᑯᐊ.  
 
ᖃᓄᐃᓕᖓᓕᕐᒪᖔᖅ ᑎᑎᕋᐅᔭᖅᑕᐅᓂᖓᓄᑦ ᑕᐃᒃᑯᐊ ᓇᐃᓈᕐᓯᒪᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᒪᑖᒻ ᒥᓂᔅᑕ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᕌᕝᑐ ᑎᓕᓚᐅᕐᓂᐊᖅᐸᕋ ᑭᐅᖁᓗᒍ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐱᓕᕆᐊᖑᒋᐊᖅᓯᒪᓕᖅᑐᖅ ᐊᓪᓚᕝᕕᔅᓴᐅᔪᒧᑦ ᐅᓂᒃᑳᖑᔪᖅ, 
ᐱᔭᕆᐊᑐᔪᕈᓘᖃᑦᑕᖅᓯᒪᒻᒪᓂᓛᒃ. ᓄᓇᓕᐅᔪᑦ ᖁᓖᑦ ᐱᔭᕇᖅᑕᐅᓚᐅᖅᓯᒪᔫᒐᓗᐊᑦ ᑕᖅᑮᑦ ᐊᒥᓱᑲᓪᓚᐅᔪᑦ 
ᐊᓂᒍᓕᖅᑐᑦ.  
 
ᑳᓐᑐᕌᖅᑖᖅᑐᖃᓚᐅᕐᒥᔪᖅ ᑕᐃᒃᑯᐊ ᓄᐊᑕᐅᓂᐊᕐᓗᑎᒃ ᑲᑎᑕᐅᓗᑎᒃ ᑐᑭᓯᒋᐊᕈᑎᔅᓴᐅᔪᑦ 
ᐅᓂᒃᑳᓕᐅᕈᑕᐅᓂᐊᕐᖓᑕ.  
 
ᐊᕐᕌᒍᒥ, ᐅᑭᐊᔅᓵᖃᐃ ᑲᑎᒪᓚᐅᓐᖏᓂᑦᑎᓐᓂ ᒪᓕᒐᓕᐅᖅᑎ ᐱᔭᕇᖅᓯᒪᔪᓐᓇᖅᓯᓛᖅᑐᔅᓴᐅᒐᓗᐊᖅᑯᑦ 
ᒐᕙᒪᒃᑯᓐᓄᑦ ᐊᑐᐃᓐᓇᐅᓕᕐᓗᑎᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᒥᔅᑕ ᕌᕝᑐ ᑭᐅᒻᒪᑦ.  
 
ᑐᓴᖅᑎᑦᑎᓐᓇᖅᐹᖔ ᒥᓂᔅᑕᐅᔫᑉ ᑕᐃᒃᑯᐊ ᖃᐅᔨᓴᕐᓂᐅᓚᐅᖅᓯᒪᔪᖅ ᐊᕐᕌᓂᐅᕙᓪᓚᐃᔪᖅ ᐃᖃᓗᑦᑑᑦᑎᐊᕐᒥ 
ᖃᓄᐃᓕᖓᓕᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑲᑎᒪᔨᐅᖃᑎᒐ ᐊᐱᕆᒍᒪᓪᓗᒍ, ᐃᓛᒃ 
ᓇᓗᓇᐃᖁᒐᓗᐊᖅᑐᒍ ᓇᓕᐊᓐᓂᒃ ᐅᖃᐅᓯᖃᕐᒪᖔᖅ. ᓇᓕᐊᓐᓂᓪᓗᐊᕕ ᑕᔭᓂᒃ ᐃᖃᓗᑦᑑᑦᑎᐊᕐᒥ ᐱᔫᒐᓗᐊᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) ᑐᑭᓯᓇᖅᓯᑎᒋᐊᓚᐅᕈᒃ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᒐᕙᒪᒃᑯᓐᓂᑦ ᐃᖅᑲᓇᐃᔭᖅᑎᐅᔪᑦ ᐃᖃᓗᑦᑑᑦᑎᐊᕐᒥ 
ᐊᔾᔨᒌᓐᖏᑦᑐᓂᒃ ᐊᑐᖅᑐᐊᖃᑦᑕᕐᖓᑕ. ᖃᐅᔨᓴᖅᑐᖃᕐᓂᐊᓚᐅᖅᓯᒪᒻᒪᑦ ᓄᓇᕗᒻᒥ ᐃᖅᑲᓇᐃᔭᖅᑎᐅᔪᑦ 
ᒐᕙᒪᒃᑯᓐᓂ ᓯᕗᓂᑦᑎᓐᓂ ᖃᓄᖅ ᐃᓪᓗᖃᕆᐊᖃᕐᓂᐊᕐᒪᖔᑕ ᐊᓪᓚᕕᔅᓴᐅᖃᑦᑕᓂᐊᖅᑐᓂᒃ, ᑕᒪᒃᑯᓂᖓᕈᔪᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
  
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒪᓕᒐᓕᐅᖅᑎ. ᐄ, 
ᑖᒃᑯᓂᖓ ᐃᓕᓐᓄᑦ ᐊᑐᐃᓐᓇᕈᖅᑎᑦᑎᔪᓐᓇᖅᑐᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ. ᑖᒃᑯᐊ 
ᐱᔪᓐᓇᓛᖅᑕᔅᓴᕆᒐᓗᐊᖅᑲᒃᑲ. 
 
ᒫᓐᓇᒫᒃᑯᑦ ᑕᕝᕙᓂ ᒪᓕᒐᐅᕐᕕᒻᒥ ᓴᖅᑮᓚᐅᖅᓯᒪᒻᒥᒐᑦᑕ ᐊᑐᖅᑐᐊᖅᑕᑎᓐᓂᑦ ᐃᓪᓗᓂᒃ.  
 
ᑕᐃᒃᑯᐊ ᓇᓗᓇᐃᖅᓯᒪᓚᐅᖅᓯᒪᒻᒪᑕ ᖃᖓᒃᑯᑦ ᐃᓱᓕᕝᕕᖃᕐᓂᐊᕐᒪᖔᑕ ᓄᓇᓕᓐᓂᑦ ᓇᓕᐊᓐᓂ ᑕᐃᒃᑯᐊ 
ᐃᓱᒫᓗᒍᑎᒋᓚᐅᖅᓯᒪᒐᑦᑎᒍ ᐃᓚᖏᑦ ᐃᓱᓕᓐᓂᐊᓚᐅᖅᑐᑦ 2007-ᒥ. ᑲᑎᒪᔨᕋᓛᖑᓪᓗᑕ ᐃᓱᒪᓚᐅᕋᓗᐊᕋᑦᑕᓕ 
ᐋᔩᖃᑎᒌᒍᑕᐅᒃᑲᓐᓂᕋᔭᓐᖑᐊᕐᓂᕋᓗᐊᕐᖓᑕ ᐊᕐᕌᒎᒃ ᒪᕐᕉᒃ ᐱᖓᓱᓪᓘᓐᓃᑦ ᐃᓱᓕᓚᐅᖅᑎᓐᓇᒋᑦ. 
 
ᑕᐃᒪ ᐃᖃᓗᑦᑑᑦᑎᐊᕐᒥ ᐊᑐᖅᑐᐊᖅᑐᖃᕐᒥᒻᒪᑦ ᐃᓱᓕᓚᐅᖅᑐᖅ 2006. ᒥᓂᔅᑕ ᐊᐱᕆᒍᒪᔭᕋ ᑕᐃᓐᓇ 
ᖃᓄᐃᓕᖓᓕᕐᒪᖔᖅ ᐊᑐᖅᑐᐊᖅᑕᐅᓂᕆᔭᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᐃᓛᒃ, ᑕᐃᓐᓇ ᐅᖃᐅᓯᕆᔭᖓ ᑕᐃᒪᓐᓇᐃᑦᑐᖅ. (ᑐᓵᔨᑎᒍᑦ): ᐄ, ᑕᐃᒪ ᑕᐃᓐᓇ 
ᐃᓪᓘᔪᖅ ᐅᖃᐅᓯᕆᔭᐃᑦ ᐊᓪᓚᕝᕕᐅᔪᖅ ᐃᓛᒃ, ᐃᓄᒃᕼᐅᒃ Development Corporation-ᑯᓐᓂ 117-ᓂᑦ 
ᐊᔾᔨᒌᓐᖏᑦᑐᓂᑦ ᐃᖅᑲᓇᐃᔭᖅᑎᖃᕐᑐᑎᑦ. ᑖᒃᑯᓇᓐᖓᑦ ᓄᓇᕗᑦ ᒐᕙᒪᒃᑯᓐᓂ IDC-ᑯᓐᓂ ᕕᕗᐊᕆ 28, 2006-ᒥ 
ᐃᓱᓕᓚᐅᖅᑐᑦ. 
 
ᑕᐃᒃᑯᐊ ᑎᑎᖅᑐᒐᐅᔭᖅᑎᐅᔪᓄᑦ ᓴᓇᓯᒪᓂᖏᓐᓄᑦ ᖃᐅᔨᓴᖅᑕᐅᓚᐅᕐᖓᑦ ᐊᒻᒪᓗ ᖃᐅᔨᔭᐅᓚᐅᖅᑐᓂ 
ᖃᓄᐃᓐᖏᒻᒪᑕ ᑕᒪᓐᓇ ᓴᐅᓂᖏᑦ ᑭᓯᐊᓂ ᓄᑖᕐᖑᖅᑎᑕᐅᔾᔫᒥᒋᐊᖃᕐᑑᒐᓗᐊᑦ.  

ᐃᓚᖓᒍᑦ ᑕᐃᒪᓕ ᐋᔩᖃᑎᖃᕆᐊᖃᕋᑦᑕ ᑐᑭᓯᐅᒪᖃᑎᒋᔪᒍᑦ $2.2 ᒥᓕᐊᓐᓃᑦᑐᓂᖅᑲᐃ ᐊᑐᕐᓂᐊᕐᖓᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᑐᒍᓗ ᒥᓂᔅᑕᐅᔪᖅ. ᑖᒃᑯᐊ ᑕᒻᒪᖅᓯᒪᔪᖅᓯᐅᑎᑐᐊᓂ 
2001-ᒥ ᐅᖃᖅᓯᒪᓚᐅᖅᓯᒪᒻᒪᑦ ᓄᓇᕗᑦ ᒐᕙᒪᒃᑯᑦ ᐊᑐᖅᑐᐊᖃᑦᑕᓚᐅᕐᖓᑕ ᐊᑯᓂᐋᓗᒃ ᐊᑐᖅᑐᐊᓂᐊᖅᑐᒋᑦ 
ᐱᖃᑦᑕᖅᑕᒥᓂᖏᓐᓂ ᓄᓇᑦᑎᐊᕐᒥ. 
 
ᐊᕐᕌᒍᓄᑦ 20-ᓄᑦ ᐊᕙᑎᓄᑦ ᐊᑐᖅᑐᐊᖅᑕᐅᓪᓗᑎᑦ ᒥᓕᐊᖏᓐᓂ ᐊᑐᖅᑐᐊᕈᑎᖃᕐᑐᑎᑦ ᐊᕐᕌᒍᒥ 
ᐃᓱᒫᓗᒍᑕᐅᓚᐅᕐᒪᑦ. ᒐᕙᒪᒃᑯᑦ ᐃᓪᓗᖁᑎᖃᕐᓂᐊᖏᑉᐸᑕ ᓇᒻᒥᓂᕐᒥᓂᒃ, ᓇᒻᒥᓂᖁᑎᖃᓐᖏᓗᐊᕐᓂᖏᓐᓄᑦ 
ᐃᓪᓗᓂ ᐊᓪᓚᕕᒻᒥ ᓴᖅᑭᓚᐅᖅᓯᒪᒐᑦᑎᒍ. 
 
ᑕᒪᓐᓇ ᐃᓱᒫᓗᒍᑎᒋᔭᕗᑦ ᒐᕙᒪᒃᑯᑦ ᐃᓕᖅᑯᓯᕆᕙᑦᑕᖏᓐᓄᑦ ᓱᒃᑲᐃᓗᐊᖅᑑᔮᖅᐸᒻᒪᑕ ᑕᒪᒃᑯᓄᖓ 
ᐃᓱᓕᒋᐊᑭᓪᓕᔪᓄᓪᓘᓐᓃᑦ ᑲᓐᑐᕌᖑᔪᑦ ᐊᑐᖅᑐᐊᕈᑎᐅᔪᓄᓂᓛᑦ ᐃᓪᓗᓄᑦ. 
 
ᑕᐃᒪᓕᖃᐃ ᒥᓂᔅᑕᐅᔪᖅ ᑐᓴᖅᑎᔪᓐᓇᖅᑳᖓᖃᐃ ᑖᒃᑯᐊ ᒐᕙᒪᒃᑯᑦ ᕿᒥᕐᕈᕙᓪᓕᐊᒻᒪᖔᑕ ᑕᐃᔅᓱᒧᖓ 
ᐊᑐᖅᑐᐊᖅᑕᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛ, ᑕᐃᓐᓇ ᐅᖃᐅᓯᕆᔭᖓ ᐱᓕᕆᐊᕆᕙᓪᓕᐊᔭᕗᑦ 
ᐊᒻᒪᓗ ᓇᓚᐅᑦᑐᓂ ᑕᐃᑲᓐᖓᑦ ᓄᓇᑦᓯᐊᖃᕐᑎᓪᓗᒍ ᑕᐃᑲᓐᖓᑦ ᐱᑖᕆᓐᓂᑯᒋᒐᑦᑎᒍ ᐊᒻᒪ ᑕᐃᒪᓐᖓᑦ 
ᓴᓇᔭᐅᓚᐅᖅᑐᒃᓴᐅᔪᖅ 1986-ᒥᑦ ᑕᐃᑲᓐᖓᐃᓛᒃ ᐊᑐᖅᑐᐊᓕᓚᐅᕐᒪᑦ ᐊᒻᒪᓗ ᑖᒃᑯᐊ ᒐᕙᒪᒃᑯᑦ ᓄᑖᖑᓕᕐᒪᑕ 
ᑕᐃᔅᓱᒪᓂ 1999-ᒥᑦ ᑖᓐᓇ ᐊᑐᖅᑐᐊᒐᖓ ᑕᐃᑲᓐᖓᑦ ᑎᒍᔭᐅᑎᑐᐃᓐᓇᖅᓯᒪᓚᐅᕐᒪᑦ ᓄᖑᓚᐅᕐᒪᑦ ᕕᕗᐊᕆ 28, 
2006-ᒥᑦ ᐃᓱᓕᓚᐅᖅᑐᖅ. 
 
ᑭᓯᐊᓂ ᐊᖏᕈᒪᔭᕋ ᐅᓂᒃᑳᖅᑕᖏᑦ ᐄ, ᑕᐃᒪᓐᓇᐃᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᓪᓗ ᑭᐅᒻᒪᖓ. ᑕᐃᒃᑯᐊ ᐅᖃᓕᒫᖅᑐᒋᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᑮᓇᐅᔭᓂᑦ ᐊᑐᕐᓂᐋᓗᒋᕙᑦᑕᖏᓐᓂ ᐱᐅᔪᓂᑦ ᐱᖃᑦᑕᕆᐊᖃᕋᓗᐊᕐᖓᑕ.  
 
ᑕᐃᒪ ᐃᓱᒪᓕᐅᖃᑦᑕᕆᐊᖃᕐᐸᓪᓚᐃᔪᒍᑦ ᐊᑐᖅᑐᐊᖔᕐᓗᓂ ᐅᕝᕙᓘᓐᓃᑦ ᓂᐅᕕᕐᓂᐊᕐᓗᓂ ᒥᓂᔅᑕᐅᔪᖅ ᑕᕝᕙᓂ 
ᒐᕙᒪᓕᕆᔨᒃᑯᓐᓂ ᐱᔨᑦᑎᖅᑎᐅᔪᓂᑦ ᖃᓄᐃᓐᓂᖏᓐᓄᑦ ᐊᑐᖅᑐᐊᓂᐊᕐᓗᓂ ᐅᕝᕙᓘᓐᓃᑦ ᓂᐅᕕᕐᓂᐊᕐᓗᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᒪᓕᒋᐊᖃᕐᑕᑎᓐᓂ 
ᒪᓕᒐᓱᐊᖅᐸᑦᑐᒍ ᐱᓗᐊᖅᑐᒥᑦ ᑕᒪᒃᑯᓂᖓ ᓂᐅᕕᕆᐊᖃᕐᓂᑎᓐᓂ. 
 
ᖃᐅᔨᓴᖅᐸᑦᑐᑕᓗ ᑭᓐᖒᒪᔭᑦᑎᓐᓂ ᐊᒻᒪᓗ ᒥᒃᓴᐅᓯᖅᓯᒪᔪᓂᑦ ᑮᓇᐅᔭᖃᕐᑎᑕᐅᓂᖏᓐᓄᑦ ᐊᒻᒪᓗ ᑐᒃᓯᕋᐅᑕᐅᔪᓂᑦ 
ᐊᒻᒪᓗ ᐃᒫᒃ ᑲᓐᑐᕌᖅᑖᕋᓱᐊᕈᒪᓂᕐᒧᑦ ᐊᒻᒪᓗ ᑕᐃᒃᑯᐊ ᑭᐅᔾᔪᑕᐅᕙᑦᑐᓄᑦ ᑖᒃᑯᓄᖓ ᐅᖃᕋᑖᖅᑕᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᖁᔭᓐᓇᒦᖅᑐᒍᓗ ᒥᓂᔅᑕ. ᒥᓂᔅᑕᐅᔪᕐᓕ ᓇᓗᓇᐃᖅᓯᒍᓐᓇᖅᑳ ᑖᒃᑯᐊ 
ᕿᒥᕐᕈᓪᓗᓂᒋᑦ ᑳᓐᑐᕌᑖᕈᑕᐅᔪᓐᓇᖅᑐᓂᑦ ᓴᖅᑮᔪᖃᓚᐅᖅᓯᒪᒻᒪᖔᖅ ᑳᓐᑐᕌᑕᕋᓱᐊᕈᒪᔪᓂᑦ ᑕᐃᒃᑯᓄᖓ 117-ᓄᑦ 
ᐃᖅᑲᓇᐃᔭᖅᑎᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᒡᓕᕋ, ᒥᔅ ᕼᐊᐃᓐ 
ᐊᐱᕆᓚᐅᕐᓂᐊᕋᒃᑯᑦ ᑭᐅᓂᐊᕐᖓᑦ ᑕᒪᑐᒪᓐᖓᑦ ᒥᔅᓵᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅ ᕼᐊᐃᓐ. 
 
Hᐊᐃᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᒐᕙᒪᒃᑯᖏᑕ ᐃᓪᓗᓂᑦ ᐊᑐᖅᑐᐊᓂᕐᒧᑦ ᓄᓇᒥᓪᓘᓐᓃᑦ 
ᑕᐃᒃᑯᐊ ᓄᓇᓕᓐᓂ ᒐᕙᒪᓕᕆᔨᓪᓗ ᐱᔨᑦᑎᖅᑎᐅᔪᑦ ᖃᐅᔨᒪᑦᑎᐊᕆᐊᖃᕐᖓᑕ ᑕᒪᒃᑯᐊ ᖃᐅᔨᓴᕐᓂᐅᕙᑦᑐᓂᑦ 
ᓂᐅᕕᕐᓂᒧᓪᓘᓐᓃᑦ ᑐᓴᐅᒪᑦᑎᐊᕆᐊᖃᕋᔭᕐᖓᑕ ᑳᓐᑐᕌᑕᑎᑦᑎᒐᓱᒍᒪᓂᐊᖅᑲᑕ.  
 
ᒪᓕᖃᑦᑕᖅᑐᑦ ᑕᐃᒪᐃᑦᑕᕆᐊᖃᕐᓂᐸᑦ ᑖᒃᑯᐊ ᐱᓕᕆᐊᖑᔪᑦ ᐊᒻᒪᓗ ᑮᓇᐅᔭᑎᒍᑦ ᖃᓄᐃᓕᖓᓂᕆᔭᖓᓂ ᑕᐃᒫᒃ 
ᑲᔪᓯᓂᐊᕐᒪᖔᑦᑕᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅ ᕼᐊᐃᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᖁᔭᓐᓇᒦᓪᓗ ᑖᓐᓇ ᑐᖏᓕᖓ ᑭᐅᒻᒪᑦ, ᒥᔅᑕ ᕼᐊᐃᓐ. ᑕᕝᕙᓂ 
ᑕᒻᒪᖅᓯᒪᔪᔅᓯᑎᕐᔪᐊ ᐅᓂᒃᑳᖓᓂ ᐅᖃᖅᓯᒪᓚᐅᖅᓯᒪᒻᒪᑦ ᑖᒃᑯᐊ ᐊᑭᓪᓚᕆᖏᑦ ᐅᖓᑖᓕᒋᐊᖃᓐᖏᒻᒪᑕ ᐊᑭᖓᓄᑦ 
ᐃᓪᓘᑉ. ᓱᒻᒪᑦ ᐊᑐᖅᑐᐊᕋᓱᑉᐱᑕ ᓱᒻᒪ ᓂᐅᕕᐊᕆᑦᑎᐊᒻᒪᕆᒐᓱᓐᖏᓚᖅ ᒥᓂᔅᑕᐅᔪᖅ ᐅᖃᕈᓐᓇᖅᑳ 
ᐱᖃᓯᐅᔾᔭᐅᓯᒪᓚᐅᕐᒪᖔᖅ ᑕᕝᕙᓂ ᕿᒥᕐᕈᔭᐅᔪᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ ᐊᐱᖅᓱᖅᑐᖅ ᑖᒃᑯᓂᖓ. 
ᒫᓐᓇ ᑭᐅᓂᐊᖅᑐᖅ ᑖᓐᓇ ᒥᔅᑕ ᕌᕝᑐ. ᖁᔭᓐᓇᒦᒃ. 
 



ᐱᖓᑦᓯᖅ, ᒫᑦᓯ 14, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 
 

 

329 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᑐᖅᑐᐊᓂᕐᒧᑦ ᖃᐅᔨᓴᖅᑕᐅᔪᖃᓚᐅᖅᑐᖅ ᐊᒻᒪᓗ 
ᐃᒪᐃᒋᐊᖃᕐᐸᒻᒥᒐᑦᑕ ᐊᑐᖅᑐᐊᕐᓗᑕ ᐱᓗᐊᖅᑐᒥ ᑕᐃᒃᑯᐊ ᖃᓄᑎᒋᑦ ᐊᑯᓂᐅᑎᒋᔪᖅ 
ᐊᑐᖅᑕᐅᒋᐊᖃᕐᓂᐊᕐᒪᖔᖅ ᐃᒫ ᐊᑐᓕᖁᔭᐅᔪᓂᑦ ᑐᓂᓯᖃᑦᑕᕐᒥᔪᑦ ᑮᓇᐅᔭᓕᕆᔨᒃᑯᓐᓄᑦ ᒪᓕᑦᑐᒋᑦ.  
 
ᐊᒻᒪᓗ ᑭᓐᖒᒪᔭᖏᑦ ᐱᑕᖃᕆᐊᖃᕐᓂᖏᓂᓛ ᒪᓕᑦᑐᒋᑦ, ᑖᒃᑯᐊ ᐊᑐᓕᖁᔭᐅᓚᐅᖅᑐᑦ. ᓴᖅᑮᑲᓐᓂᓚᐅᕐᒥᔪᑦ 
ᐊᓯᐊᒎᕈᑎᔅᓴᑲᓐᓂᕐᓂᑦ ᐋᔩᖃᑎᒐᓱᐊᕐᓗᑎᑦ ᐅᖓᕙᕆᐊᕐᓂᐊᕐᓗᒍ ᑕᐃᓐᓇ ᐊᑐᖅᑐᐊᕈᑎᒋᔭᖓ. ᑖᓐᓇ 
ᑭᐅᑦᑎᐊᑕᔅᓴᕆᒐᓗᐊᖅᑲᕋ ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᖅᐸᖃ ᒥᓂᔅᑕ ᐊᒻᒪᓗᑦᑕᐅᖅ ᒥᔅᑕ ᕌᕝᑐ ᑭᐅᑦᑎᐊᕐᒪᑦ. 
 
ᑖᓐᓇ ᒥᓂᔅᑕᖃᐃ ᐅᖃᕈᓐᓇᖅᐸ ᐅᕙᑦᑎᓐᓄᑦ ᑖᒃᑯᐊ ᐱᖁᔨᕗᖔᕈᑏᑦ ᐊᐅᓪᓚᖅᑎᑕᐅᓯᒪᓕᕐᒪᖔᑕ FMB-ᑯᓐᓄᑦ? 
ᓄᑖᓐᖑᖅᑎᑕᐅᒍᓐᓇᖁᓪᓗᒍ ᐊᑐᖅᑐᐊᖅᑕᐅᔪᖅ ᖃᓄᕐᓕ ᐃᓱᒪᓕᐅᕈᑎᖃᕐᓯᒪᓕᖅᐱᓯ? ᖁᔭᓐᓇᒦᒃ, ᐃᓯᒃᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓕᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ. ᑕᐃᒪ ᐅᖃᖅᑲᐅᒐᒪ 
ᒪᑐᐃᖅᑎᑎᓪᓗᖓ ᐊᐱᖅᓱᐸᓪᓕᐊᓪᓗᖓ ᑕᒪᓐᓇ ᐅᖃᐅᓯᕆᔭᐅᓚᐅᖅᓯᒪᒻᒪᑦ ᐊᕐᕌᒎᒃ ᒪᕐᕉᓚᐅᖅᓯᒪᔫᓐᓂᒃ. 
ᐃᓱᒫᓗᒍᑎᖃᓚᐅᖅᓯᒪᒐᑦᑕᓗ ᑖᒃᑯᐊ CGS-ᑯᑦ ᐃᒪᓐᓇ ᐋᔩᖃᑎᒌᓐᓂᕐᒧᑦ ᐱᓕᕆᒍᓐᓇᖅᓯᓚᐅᖅᓯᒪᖏᒻᒪᑕ 
ᕿᓚᒥᐅᔪᒃᑯᑦ.  
 
ᒥᔅᑕ ᕌᕝᑐᓗ ᑖᓐᓇ ᖃᐅᔨᓴᓚᐅᖅᓯᒪᓪᓗᓂ ᓂᐅᕕᖅᑕᐅᓂᐊᕐᒪᖔᖅ, ᐊᑐᖅᑐᐊᖅᑕᐅᖏᓐᓇᓂᐊᕐᒪᖔᓪᓘᓐᓃᑦ. 
ᐊᑐᖅᑐᐊᖅᑕᐅᓂᖓᓄᑦ ᐅᐃᒍᕆᐊᖅᓯᓚᐅᕐᒪᑦ ᑕᐃᒪ ᑕᖅᑮᓐᓂ ᖃᑦᓰᓇᑯᓗᓐᓂᒃ ᐱᒋᐊᓚᐅᖅᑎᓪᓗᓯ ᐊᒃᓱᐊᓗᒃ 
ᑮᓇᐅᔭᓂᒃ ᐊᑐᖅᑎᐊᖅᓯᒪᕗᓯ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇ ᐃᓱᒪᒻᒥᒐᒪᑦᑕᐅᖅ. ᐃᓱᒪᒃᑯᑦ 
ᒫᓐᓇᐅᔪᒥ ᑮᓇᐅᔭᓂᒃ ᐊᑐᓐᖏᓂᖅᓴᐅᑦᑎᐊᕐᓚᐅᕐᕋᑦᑕ. ᐃᒪᓐᓇ ᑕᐃᓐᓇ ᐃᓪᓗᕐᔪᐊᖅ 33,000 sq. ft-ᖑᒻᒪᑦ, 
100-ᐳᓴᒻᒧᓪᓗ ᐊᑐᖅᑕᐅᖃᑦᑕᖅᑐᑎᒃ. ᑕᐃᒃᑯᐊ FMB-ᑯᑦ ᑎᓕᐅᕆᓚᐅᖅᓯᒪᒻᒪᑕ ᐅᕙᑦᑎᓐᓂᒃ. ᓄᓇᕗᑦ 
ᒐᕙᒪᒃᑯᖏᑦ ᐊᑐᖅᑐᐊᖃᑦᑕᕐᓂᖏᑦ ᐃᓪᓗᐃᑦ ᐱᑦᔪᑎᒋᓪᓗᒋᑦ ᐊᑖᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᒃᑕᐅᖅ ᒥᓂᔅᑕ ᖁᔭᓐᓇᒦᖅᐸᕋ. ᒥᓂᔅᑕ ᐅᖃᕈᓐᓇᖅᐹ ᓱᒻᒪᑦ 
ᐃᖃᓗᒃᑑᓯᐊᕐᒥ ᑐᒃᓯᕋᖅᕕᐅᓚᐅᖏᒻᒪᖔᑕ ᑕᖅᑳᓂᒥᐅᑕᐃᑦ ᐊᓪᓚᕕᒃᓴᐅᓂᐊᖅᑐᒥᒃ. ᓱᒻᒪᓪᓗ 
ᐃᓚᐅᔪᓐᓇᓚᐅᖏᒻᒪᖔᑕ ᑕᐃᒪᓐᓇ ᕿᓂᖅᑎᓪᓗᓯ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᑦᑕᐅᖅ. ᒥᔅᑕ ᕌᕝᑐ ᑖᓐᓇ ᑭᐅᓂᐊᕐᒪᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ CGS-ᑯᑦ ᑕᖅᑭᓂᒃ, ᑕᖅᑭᒐᓴᓐᓂᒃ ᖃᓄᖅᑑᕈᑎᒃᓴᓂᒃ 
ᐱᓕᕆᐊᖃᓚᐅᖅᑐᒍᑦ ᐊᑐᕆᐊᖃᑦᑕᑎᓐᓂᒃ ᐃᖃᓗᒃᑑᑦᑎᐊᕐᒥ.  
 
ᐃᓕᑕᖅᓯᓯᒪᓪᓗᑕᓗ ᐃᓱᒫᓗᒍᑎᒋᔭᖏᓐᓂᒃ ᑲᑎᒪᔨᐅᔫᒻ. ᐊᒃᓱᕈᕈᑎᖃᖃᑦᑕᖅᑐᒍᑦ ᐊᑐᕋᓱᐊᖅᖢᑕ ᑕᒪᒃᑯᓂᖓ 
ᑭᒃᑯᑐᐃᓐᓇᕐᓂᒃ ᑐᒃᓯᕋᖃᑦᑕᖅᑐᒍᑦ. ᑳᑦᑐᓛᒍᓐᓇᕋᔭᖅᑐᓂᒃ ᐊᑐᖅᑐᐊᑎᑦᓯᓂᕐᒧᑦ ᐊᓯᖏᓐᓂᓘᓐᓃᑦ. ᑖᓐᓇ 
ᑲᔪᓯᒍᑕᐅᓚᐅᖅᑐᖅ ᐱᐊᓂᒃᑕᐅᓚᐅᖅᑐᖅ ᑎᑎᖅᑕᐅᓚᐅᖅᑐᖅ. ᑖᓐᓇ ᐊᑭᒋᓚᐅᖅᑕᖓ ᐃᓪᓗᕐᔪᐊᕐ ᑖᓐᓇ 
ᐋᔩᖃᑎᒌᒍᑕᐅᓚᐅᕐᒪᑦ.  
 
ᑕᒪᓐᓇ ᒐᕙᒪᒃᑯᓐᓄᑦ ᓲᕐᓗ ᐱᐅᒋᔭᐅᓚᐅᖅᖢᓂᓗ ᐊᑭᖓ. ᑮᓇᐅᔭᑭᔅᓴᕐᓂᕆᔭᖅᐳᑦ ᐱᑦᔪᑎᒋᓪᓗᒍ. ᑕᐃᒪ 
ᒫᓐᓇᐅᓂᖓᓂ ᐊᑲᐅᓛᒃᑯᑦ ᐊᑐᓚᐅᖅᑰᕋᑦᑕ ᒐᕙᒪᐅᓪᓗᑕ ᐃᒪᓐᓇ ᑖᓐᓇ ᑭᐅᓪᓚᒃᑖᖅᑐᒃᓴᐅᖏᒃᑲᓗᐊᖅᑐᖓ 
ᑲᑎᒪᔨᐅᑉ ᐊᐱᖅᑯᑖᓄᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᓂᔅᑕ ᐊᒻᒪᓗ ᒥᔅᑕ ᕌᕝᑐ. 
ᐃᒪᓐᓇᐃᓕᐅᕋᓱᐊᖅᑐᖓᐃ. ᑖᒃᓱᒧᖓᑐᐃᓐᓇᐅᖏᑦᑐᖅ ᓄᓇᕗᑦ ᒐᕙᒪᒃᑯᖏᑦᑕ ᐊᑐᖅᑐᐊᕐᓂᖏᓐᓂᒃ ᐃᕐᓗᕐᔪᐊᓂᒃ.  
 
ᕿᒥᕐᕈᓕᓚᐅᖅᓯᒪᒐᑦᓯ ᓲᕐᓗ ᐊᕐᕌᒍᑦ ᐱᖓᓱᑦ ᓯᕗᓂᐊᓂ ᓲᕐᓗ ᖃᐅᔨᓴᕆᐊᖃᓕᓚᐅᖅᑐᒃᓴᐅᖔᕋᓗᐊᕋᑦᓯ 
ᐊᓪᓚᕕᒃᓴᓯᐅᕐᓂᕐᒥᒃ ᐋᔩᖃᑎᒌᒍᑎᖃᕈᓐᓇᖅᓯᐊᕐᓂᐊᕐᕋᑦᓯ ᓲᕐᓗ ᐊᕐᕌᒎᒧᑦ ᐅᖓᑖᓄᓪᓗ.  
 
ᒥᓂᔅᑕᖃᐃ ᐅᖃᑦᓯᐊᕈᓐᓇᖅᐸ, ᐱᓂᐊᕐᓂᕋᕈᓐᓇᖅᐸᓗ ᑕᒪᕐᒥᒃ ᑕᒪᒃᑯᐊ ᐊᑐᖅᑐᐊᖅᑕᐅᔪᑦ, ᐃᓛᒃ 
ᓄᑖᓐᖑᖅᑎᑕᐅᓯᒪᔪᓐ ᕿᒥᕐᕈᔭᐅᓕᕌᖓᑕ ᐃᖅᑲᓇᐃᔭᖅᕕᓯᓐᓄᑦ ᐃᓱᒪᖃᑦᑕᕆᐊᖃᑉᐳᓯ, ᐊᓪᓚᒡᕕᖃᕆᐊᖃᑦᑐᓯ 
ᓇᓗᓇᓐᖑᑦᑑᒐᓗᐊᖅ ᑭᓯᐊᓂ ᐃᒪᓐᓇ ᐋᔩᖃᑎᒌᖃᑦᓯᐊᕆᐊᖃᕐᓂᐊᕐᕋᑦᓯ ᓇᒻᒥᓂᖃᑦᑐᓂᒃ, ᐃᓪᓗᖃᑦᑐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑭᐅᓂᐊᕐᓗᒍ ᐊᐱᖅᑯᑎᒋᔭᖓ 
ᐅᖃᕈᓐᓇᖅᑐᖓ ᐄᓛᒃ ᐅᕙᒍᑦ ᓄᓇᕗᑦ ᒐᕙᒪᒃᑰᓪᓗᑕ ᐃᒪᓐᓇᐃᓕᐅᕋᓱᐊᖃᑦᑕᖅᑐᒍᑦ, ᐊᑭᑭᓛᒥᒃ 
ᐱᓇᓱᐊᖃᑦᑕᖅᑐᒍᑦ ᑮᓇᐅᔭᕗᑦ ᐊᑐᑦᑎᐊᖃᑦᑕᖁᓪᓗᒋᓪᓗ. ᐊᒻᒪᓗ ᐅᖃᕈᓐᓇᕆᓪᓗᖓ ᑖᓐᓇ ᐃᓪᓗᕐᔪᐊᖅ 
ᐅᖃᐅᓯᕆᔭᐅᔪᖅ ᐊᑭᑐᔫᑎᓄᑦ ᐊᑐᖅᑐᔅᓴᓃᓚᐅᓐᖏᒻᒪᑕ, ᑕᒪᓐᓇ ᐱᒍᓐᓇᕐᓂᓕᒫᖅᐳᑦ ᐊᑐᖅᑐᒍ ᑕᐃᒪᓐᓇ 
ᐱᓚᐅᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑕ. ᒥᓂᔅᑕ ᐅᖃᖅᑲᐅᒻᒪᑦ ᒥᔅᑕ ᕌᕝᑐᓗ 
$2.2 ᒥᓕᐊᓂᒃ ᓄᑖᓐᖑᖅᑎᑕᐅᒋᐊᖃᓚᐅᕐᒪᑦ ᐊᑭᖃᖅᑎᒋᓪᓗᓂ ᒐᕙᒪᒃᑯᑦ ᑮᓇᐅᔭᒥᓂᒃ ᐊᑐᖅᖢᑎᒃ 
ᐊᑐᑦᑎᐊᕋᓱᐊᕋᓱᖃᑦᑕᕐᒪᑕ, ᑭᓯᐊᓂ ᑖᒃᑯᐊ ᐃᖅᑲᓇᐃᔭᖅᑎᖏᑦ, ᐃᖅᑲᓇᐃᔭᖅᑎᕗᑦ ᒐᕙᒪᒃᑯᓐᓂ 
ᐃᓂᔅᓴᖃᑦᑎᐊᕆᐊᖃᕐᒪᑕ ᐊᓪᓚᕝᕕᓐᓂᑦ.  
 
ᖃᐅᔨᒪᓪᓗᑕᓗ ᑖᓐᓇ ᓄᑕᐅᓐᖏᑦᑑᒻᒪᑦ ᐋᖅᑭᓱᖅᑕᐅᒋᐊᖃᖅᑐᓂᓗ ᐅᖃᐅᓯᕆᔭᐅᖃᑦᑕᕐᒪᑦ ᓂᕈᐊᖅᑎᒐᓄᑦ 
ᑕᒪᓐᓇ. 
 
ᑖᓐᓇᖃᐃ ᐅᖃᕈᓐᓇᖅᐸ ᒥᓂᔅᑕ ᑖᓐᓇ ᐃᓪᓗᕐᔪᐊᖅ ᓄᑖᓐᖑᖅᑎᑕᐅᓂᐊᕐᓂᖓᓄᑦ ᓈᒻᒪᔅᓯᓕᖅᑎᑕᐅᓗᓂ 2007-
ᖑᓂᐊᖅᑐᒥ ᐃᒪᓐᓇ ᓄᑖᖑᑦᑎᐊᕐᓗᓂ ᐃᓪᓗᕐᔪᐊᖑᖁᔭᐅᔪᓐᓇᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᖃᐅᔨᒪᔪᒍᑦ ᑕᒪᒃᑯᓂᖓ, ᐃᓛᒃ 
ᖃᐅᔨᒪᒐᑦᑎᒍ ᐊᕐᕌᒍᖃᕐᒪᑦ ᐊᕙᑎᓂᑦ. ᑕᐃᓐᓇ ᓄᑖᖑᓐᖏᑦᑐᓂᓗ ᑕᒪᓐᓇ ᐅᖃᐅᓯᕆᓯᒪᓪᓗᑎᒍᓗ. ᓲᕐᓗ 
ᐆᑦᑑᑎᒋᓗᒍ ᑕᕝᕙᓂ ᐃᖃᓗᓐᓂ ᐊᓪᓚᕝᕕᑦᑕᖃᕐᒪᑦ ᐊᕐᕌᒍᐃᑦ ᐊᕙᑏᑦ ᐅᖓᑖᓄᑦ ᐅᑭᐅᖃᖅᑐᓂ ᑕᐃᓐᓇ Brown 
Building-ᓗ ᖃᑦᑎᓂᑦ ᐅᑭᐅᖃᕐᒪᖔᖅ ᖃᐅᔨᒪᓐᖏᒃᑲᓗᐊᖅᑕᕋ ᐊᑐᖅᑕᐅᖏᓐᓇᖅᑐᖅ. 
ᓄᑖᓐᖑᖅᑎᑕᐅᖃᑦᑕᖅᑑᒐᓗᐊᑦ. 
 
ᑕᕝᕙᓂᓕ ᐃᖃᓗᑦᑑᑦᑎᐊᕐᒥ ᐱᖓᔪᒋᔭᐅᔪᒥᑦ ᖃᐅᔨᓴᖅᑎᑦᑎᓚᐅᕋᑦᑕ ᐃᖃᓗᑦᑑᑦᑎᐊᕐᒥ ᓇᒻᒥᓂᖅᑕᐅᖅ 
ᐅᕙᒍᑦᑕᐅᖅ ᑕᐃᒪᓐᓇ ᖃᐅᔨᓴᕈᓐᓇᓚᐅᕋᑦᑎᒍ. 
 
ᑕᒪᒃᑯᐊ ᓄᑖᓐᖑᖅᑎᑦᑎᓂᖅ ᓇᒻᒥᓂᖃᖅᑐᑦ ᓄᑖᓐᖑᖅᑎᑕᐅᖃᑦᑕᕐᒪᑕ $2.2 ᒥᓕᐊᖑᓗᓂ ᐊᕐᕌᒎᓐᓂᒃ ᒪᕐᕉᓐᓂᒃ 
ᓄᑖᓐᖑᖅᑎᑕᐅᓂᐊᕐᒪᑦ. ᑖᓐᓇ ᐊᑐᖅᑐᐊᖅᑎᑦᑎᔪᖅ ᓄᑖᓐᖑᖅᑎᑦᑎᓗᑎᒃ. ᑕᒪᓐᓇ 
ᐊᖏᕈᑎᒋᔭᐅᔪᒃᔨᑰᖅᑎᑕᐅᓂᐊᖅᑐᑦ ᑖᒃᑯᐊ ᑳᓐᑐᕌᑦᑎᑦᑎᒍᓐᓇᓚᐅᕋᑦᑕ ᑕᒪᓐᓇ ᐋᖅᑭᓱᖅᑕᐅᔪᓐᓇᖁᓪᓗᒍ. 
ᓄᓇᕗᑦ ᒐᕙᒪᒃᑰᓪᓗᑕ ᐱᖃᑦᑎᐊᕈᓐᓇᖁᓪᓗᑕ, ᓲᕐᓗ ᐊᐳᑕᐃᔭᖅᑕᐅᕙᑦᑐᓂᓗ. ᐋᔩᖃᑎᒌᒍᑎᖃᓚᐅᕋᑦᑕ ᐊᒻᒪᓗ 
ᓴᓗᒻᒪᓴᖅᑕᐅᒍᑎᒋᖃᑦᑕᕐᓂᐊᖅᑕᖓᓄᑦ, ᓯᕗᓂᒃᓴᒥᓪᓗ ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᐊᖏᖅᑕᐅᓯᒪᔪᓂᑦ 
ᓄᓇᕗᑦ ᒐᕙᒪᒃᑯᖏᓐᓄᑦ ᑕᒪᓐᓇ ᑮᓇᐅᔭᖅᑐᕈᑎᔅᓴᖏᓐᓂᑦ ᓴᖅᑭᑎᑦᑎᒋᐊᖃᕐᓂᐊᖅᑐᒍᑦ. ᐃᓱᓕᑉᐸᓪᓗ 
ᐊᑐᖅᑐᐊᖅᑕᐅᓂᖓ ᓇᒻᒥᓂᕆᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᐅᔭᐅᑦᑎᐊᕋᒪ ᑕᐃᒫᒃ. ᒥᓂᔅᑕ ᐅᖃᕈᓐᓇᖅᐹ ᑮᓇᐅᔭᓂᒃ 
ᖃᑦᑎᓂᒃ ᐊᕐᕌᒍᑕᒫᑦ ᓄᑖᓐᖑᖅᑎᑕᐅᑉᐸᑦ ᐊᑐᖅᑐᐊᖅᑕᐅᓂᖓ, ᖃᓄᕐᓗ ᐊᑯᓂᐅᑎᒋᔪᖅ 
ᐊᑐᖅᑐᐊᖅᑕᐅᒃᑲᓂᕐᓂᐊᖅᐸ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐳᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒥᔅᑕ ᕌᕝᑐ ᑭᐅᑎᓐᓂᐊᕋᒃᑯ ᑖᔅᓱᒥᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ CGS-ᑯᑦ ᒫᓐᓇ ᐋᔩᖃᑎᒌᒍᑎᖃᖅᐸᓪᓕᐊᓕᖅᑐᑦ 
ᓇᒻᒥᓂᖃᖅᑐᒧᑦ ᐃᓪᓗᕐᔪᐊᒥ ᑕᐃᑲᓂ ᐱᖃᑎᒋᔭᐅᓪᓗᓂ 20% ᐊᑭᑭᓐᓂᖅᓴᐅᓂᐊᖅᑐᖅ ᓲᕐᓗ 
ᐊᑭᓕᐅᑎᒋᖃᑦᑕᖅᑕᑎᓐᓂᑦ. ᑖᓐᓇᖃᐃ ᑭᐅᔾᔪᑎᒋᕙᕋᖃᐃ ᑲᑎᒪᔨᐅᑉ ᐊᐱᖅᑯᑎᒋᔭᖓᓄᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᐱᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᔅᑕ ᕌᕝᑐ. ᖃᓄᐃᑦᑐᓂᒃ, ᖃᑦᑎᓂᒃ ᑮᓇᐅᔭᓂᒃ 
ᓲᕐᓗ ᐊᑐᖅᑐᐊᕐᓂᕐᒧᑦ ᐊᑭᓕᖅᓱᐃᒐᑦᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ. ᕌᕝᑐ ᑲᔪᓯᓂᐊᕐᒪᑦ ᑕᒪᑐᒧᖓ ᑭᐅᔾᔪᑎᒥᒃ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᒃᑯᐊ ᐊᑭᖏᓐ ᐋᔩᖃᑎᒌᒍᑎᐅᓂᖓᓄᑦ 
ᐅᖃᐅᓯᕆᔭᐅᒍᓐᓇᖏᒻᒪᓐ ᑕᐃᒪᓐᓇ ᐊᖏᖃᑎᒌᒍᑕᐅᖃᑦᑕᐅᖃᑦᑕᕐᒪᑦ ᑕᒪᓐᓇ ᐅᖃᐅᓯᕆᔪᓐᓇᖏᑕᕋ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕌᕝᑐ. ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖ. ᖁᔭᓐᓇᒦᖅᐸᕋ ᒪᑖᒻ ᒥᓂᔅᑕ ᐊᒻᒪᓗᒃᑕᐅᖅ ᒥᔅᑕ ᕌᕝᑐ. 
 
ᐅᖃᖅᑲᐅᒻᒪᑦ ᑖᒃᑯᐊ ᑐᓴᖅᑕᐅᔭᕆᐊᖃᖏᒻᒪᑕᒎᖅ ᐋᔩᖃᑎᒌᒍᑕᐅᒻᒪᑕ. ᒪᓕᒐᓕᐅᖅᑎᐅᓪᓗᑕ ᑕᕝᕙ ᓲᕐᓗ 
ᑮᓇᐅᔭᓂᒃ ᐸᐸᑦᓯᔨᐅᒐᑦᑕ ᑕᐃᒪ ᕿᒥᕐᕈᑎᓪᓗᓯ ᐱᖁᔨᕗᒑᕈᑎᓕᐅᓚᐅᖅᓯᒪᒐᑦᓯ ᑮᓇᐅᔭᓂᖃᐃ 
ᐅᖃᐅᓯᖃᕈᓐᓇᖅᑰᕋᓗᐊᕋᑦᓯ. ᑖᓐᓇ ᐊᑐᖅᑐᐊᖅᑕᐅᔪᖅ ᐱᑦᔪᑎᒋᓪᓗᒍ.  
 
ᖁᔭᓐᓇᒦᕈᑎᖃᕋᔭᖅᐳᖓ ᑕᐃᒪᓐᓇ ᑐᓴᖅᑎᑕᐅᒍᓐᓇᕈᑦᑕ ᖃᓄᑎᒋ ᐊᑭᖃᖃᑦᑕᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 



ᐱᖓᑦᓯᖅ, ᒫᑦᓯ 14, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 
 

 

333 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑖᓐᓇ ᐅᖃᓪᓚᒃᕕᒋᔪᓐᓇᖅᑕᐃᓐ ᐃᓱᓕᑲᓚᐅᕐᒪᑦ. 
ᐅᖃᒃᑲᓐᓂᕈᒪᓂᐊᕐᕈᕕᑦ, ᐊᐱᖅᓱᑲᓐᓂᕈᒪᓂᐊᕐᕈᕕᑦ ᐃᓵᒃᑲᓂᕐᓂᐊᖅᐳᑎᑦ. ᒪᑖᒻ ᒥᓂᔅᑕ. 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓲᓕ ᑖᓐᓇ ᑲᔪᓯᑎᓐᓂᐊᕐᕋᒃᑯᑦ ᒥᔅᑕ ᕌᕝᑐ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᑖᒻ ᒥᓂᔅᑕ. ᒥᔅᑕ ᕌᕝᑐ. 
 
ᕌᕝᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᓐᓇ ᐅᖃᕋᓱᖅᑲᐅᔪᖓᐃ, ᐃᒪᓐᓇᐃᓕᒋᐊᖃᖅᑰᖅᑲᐅᒐᒪ.  
 
ᐅᖃᕋᓱᐊᖏᒃᑲᓗᐊᖅᑐᖓ, ᐅᖃᕈᓐᓇᖏᑦᑐᖓ ᖃᑦᓯᑐᖃᑦᑕᕐᒪᖔᖅ. ᐃᒪᓐᓇᐃᓕᐅᕋᓱᓐᖏᑦᑐᖓ. 
ᐱᔮᕆᓇᓱᓐᖏᒃᑲᓗᐊᖅᑐᖓ. ᑲᑎᒪᔨᐅᑉ ᐊᐱᖅᑯᑎᒋᔭᖓᓄᑦ ᑭᓯᐊᓂ ᖃᐅᔨᒋᐊᕆᐊᖃᕋᒪ ᑖᒃᑯᐊ 
ᐊᖏᖃᑎᒌᒍᑕᐅᔪᑦ ᐱᑦᔪᑎᒋᓪᓗᒋᑦ ᑕᖅᑳᓂᒥᐅᓄᑦ ᐅᖃᐅᓯᕆᒍᓐᓇᖏᓐᓇᒃᑯ. ᑖᓐᓇ ᖃᑦᑎᑐᖃᑦᑕᕐᒪᖔᑦ 
ᐊᐱᕆᒍᑕᐅᔪᖅ.  
 
ᐅᐊᑦᓯᐊᕈᒃᑲᓐᓂᖅ ᑭᐅᔪᓐᓇᓛᖅᑕᕋᓗᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕌᕝᑐ. ᑕᕝᕙᓃᓐᓇᑦᑕᐅ Government Services. J-11. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᖅᑲᓚᐅᐱᓪᓚᒍᓐᓇᖅᐱᑖ, ᑖᓐᓇ ᒥᔅᑕ. ᕌᕝᑐ ᐊᒻᒪᓗ ᒥᓂᔅᑕ 
ᐱᓕᕆᔨᖏᓐᓄ ᖃᐅᔨᒋᐊᕈᓐᓇᓂᐊᕐᒪᑕ ᓇᓪᓕᐊᓐᓂ ᖃᐅᔨᑕᐅᔪᓐᓇᕋᔭᒻᒪᖔᑦᑕ. ᖃᐅᔨᒪᒍᒪᒐᒪᑦᑕᐅᖅ 
ᑖᒃᑯᓂᖓᑦᑕᐅᖅ ᖃᐅᔨᔪᒪᒐᓗᐊᕐᕋᒪ. ᖃᑦᓯᓂᒃ ᐊᑐᖅᑐᐊᑎᓪᓗᑕ ᐊᑭᓕᖅᑐᐃᓂᐊᕐᒪᖔᑦᑕ, 
ᐊᐱᕆᒍᒪᓂᐊᕐᒥᒐᒪᑦᑕᐃᖅ ᖃᓄᖅ ᐊᑯᓂᐅᑎᒋᔪᖅ ᐊᑐᖅᑐᐊᖅᑕᐅᖏᓐᓇᓂᐊᕐᒪᖔᖅ, $24 
ᒥᓕᐊᓐᕌᖅᐸᒌᖅᓯᒪᒻᒪᓐ.  
 
ᐃᒻᒪᖄ ᓄᖅᑲᖓᓚᐅᐱᓪᓚᓪᓗᑕ ᖃᐅᔨᒋᐊᕈᓐᓇᓂᐊᖅᐳᖅ ᑭᐅᒍᑎᒋᓂᐊᖅᑕᒥᓂᒃ. 
ᑐᓴᖅᑎᑕᐅᔪᒪᒃᑲᓂᕐᓂᐊᕐᕋᒪᑦᑕᐅᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᑲᑎᒪᔩᑦ ᓄᖅᑲᖓᓚᐅᑲᐱᓪᓚᒍᒪᕚᓐ ᐊᐱᕆᕙᒃᑲ. 
ᓄᖅᑲᖓᓚᐅᑲᐱᓪᓚᒍᒪᕕᓰ ᑲᑎᔨᓯᒍᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑕᐃᒪᐃᒻᒪᑦ 5-ᒥᓂᑦᔅᒥᒃ ᓄᖅᑲᖓᓚᐅᑲᐱᓪᓚᓂᐊᖅᐳᒍᑦ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 16:29 ᐊᒻᒪ ᐱᒋᐊᒃᑲᓐᓂᖅᑐᑎᒃ 16:50 
 
ᐃᒃᓯᕙᐅᑕᖅ: ᑲᑎᒪᓂᑦᑎᓐᓄᑦ ᐅᑎᓚᐅᕐᓂᐊᕐᒥᒐᑦᑕ ᒫᓐᓇ ᑕᕝᕗᖓ Community Government-ᑯᑦ 
ᐱᓕᕆᕝᕕᒋᖅᑲᐅᔭᑦᑎᓐᓄᑦ ᐅᑎᓚᐅᓐᖏᓂᑦᑎᓐᓂ ᒫᓐᓇ ᐊᕐᕚᕐᓗᒃ ᐃᓕᑕᕆᓚᐅᑲᒍᒪᓪᓗᒍ.  
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᑲᐃᓐᓇᕈᒪᒐᓗᐊᕋᒪ ᐊᖏᖅᑕᐅᔪᒪᔪᖓ ᒪᓕᒐᓕᐅᖅᑎᐅᖃᑎᓐᓂ Item 
5-ᒧᑦ ᐅᑎᑲᐃᓐᓇᕈᒪᓪᓗᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪᒥᐊᓇᖅ, ᐊᕐᕚᕐᓗᒃ. ᐅᖃᖅᑎ ᑕᕝᕙᓃᑎᓪᓗᒍ ᐱᔪᓐᓇᕈᕕᑦ ᐅᖃᖅᑎ ᑕᕝᕗᖓᖅᐸᑦ 
ᐅᑎᑲᐃᓐᓇᕈᓐᓇᓂᐊᖅᐳᑎᑦ.  

ᒫᓐᓇ ᑕᕝᕙᓃᓐᓇᑦᑕ Community & Government Services. Branch Summary. ᓇᐃᓈᖅᓯᒪᔪᒃᑯᑦ. ᒥᔅᑕ 
ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᐃᖅᑲᓇᐃᔭᖅᑎᖏᓪᓘᓐᓃᑦ ᓈᓴᐅᑎᖃᓕᖅᐹ 
ᐊᑐᖅᑐᐊᖅᑕᐅᓚᐅᖅᑐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ. 
 
ᐊᖓᔪᖅᑳ ᓕᕖᓐᓂᐊ ᐸᕋᐅᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᐊᐱᕆᖅᑰᕐᒪᑦ. ᑖᓐᓇ 
ᓄᓇᕗᑦ ᒐᕙᒪᒃᑯᖏᑕ ᐊᑐᐊᒐᖏᑦ ᐊᑐᖅᑐᐊᑎᑦᑎᓂᕐᒧᑦ ᓄᓇᓕᓐᓄᑦ ᒐᕙᒪᒃᑯᓂᓪᓗ ᑎᓕᔭᐅᓚᐅᖅᑐᑦ 
ᐊᖏᖃᑎᒌᒍᑎᓕᐅᖁᓪᓗᒋᑦ ᓄᑖᓂᑦ ᑕᐃᑲᓐᖓᑦ ᓄᓇᒥᑦ ᐊᑐᖅᑐᐊᕐᕕᒋᔭᖏᓐᓂ. ᑖᓐᓇ ᓱᓕ ᐊᑐᖅᑐᐊᕈᑏᑦ 
ᓴᖅᑭᑐᓐᓇᖏᓐᓇᑦᑎᒍ ᐊᑎᓕᐅᖅᑕᐅᓚᐅᖅᑎᓪᓗᒍ ᑭᓯᐊᓂ ᐊᑐᖅᑐᐊᕈᑏᑦ ᓄᓇᒧᑦ ᐃᓪᓗᒧᓪᓗ 2004-ᒥ 
ᖃᐅᔨᒪᔭᖃᕋᓗᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᖔᕐᓇᖅᑑᒐᓗᐊᖅ ᖃᐅᔨᒪᒐᓗᐊᖅᑐᑕ ᖃᔅᓯᑖᓚᕌᕐᒪᖔᑕ ᓈᓴᐅᑎᓂᑦ 
ᑐᓂᓯᔪᒪᓐᖏᒻᒪᑕ ᑐᓴᒐᔅᓴᓂᑦ ᒪᓕᒐᓕᐅᖅᑎᓄᑦ. ᑕᐃᒪᐃᓕᖓᑎᓪᓗᒍ ᐃᒃᓯᕙᐅᑖᖅ, ᑕᐃᒪᐃᒻᒪᑦ 
ᐱᖁᔨᕗᖔᕈᒪᕗᖓ.  
 
ᑲᑎᒪᔨᕋᓛᓂᑦ ᐱᒋᐊᖅᑎᑕᖅ 001 - 2(4): ᐅᖓᕝᕙᕆᐊᖅᑕᐅᓂᖓ ᐃᓱᒪᖅᓴᖅᓯᐅᕐᓂᖅ 2007-08ᒥᑦ 

ᑮᓇᐅᔭᖅᑐᕈᑎᒃᓴᖏᑦ ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᑦ (ᑐᑐ) 
 
ᐱᒋᐊᖅᑎᑦᑎᕗᖓ ᐃᓱᒪᔅᓴᖅᓯᐅᕈᑕᐅᓂᖏᑦ 2007-08-ᒥᑦ ᑮᓇᐅᔭᖅᑐᕈᑎᔅᓴᓄᑦ ᐊᑐᕈᒫᖅᑐᑦ ᐊᒻᒪᓗ 
ᐱᓕᕆᐊᔅᓴᓄᑦ ᐸᕐᓇᐅᑎᒋᔭᖏᑦ ᓄᓇᓕᓐᓄᑦ ᒐᕙᒪᒃᑯᓐᓄᑦ ᐱᔨᔅᓯᖅᑏᑦ ᑭᖑᕙᕆᐊᖅᑕᐅᖁᓪᓗᒍ ᑲᑎᒪᔨᕋᓛᑦ 
ᐃᓱᒪᔅᓴᖅᓯᐅᖔᖁᓪᓗᒋᑦ ᐊᑐᕈᒫᖅᑕᖏᓐᓂ 2007-08-ᒥ ᐱᓕᕆᕕᖓᑕ ᐃᓕᖅᑯᓯᓕᕆᔨᒃᑯᑦ, ᐅᖃᐅᓯᓕᕆᔨᒃᑯᑦ, 
ᐃᓐᓇᑐᖃᓕᕆᔨᒃᑯᑦ ᒪᒃᑯᑦᑐᓕᕆᔨᑯᓪᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐱᒋᐊᓚᐅᓐᖏᓂᑦᑎᓐᓂ ᐱᖁᔨᕗᖔᕈᑎ ᑲᑎᒪᐅᑎᒋᓚᐅᓐᖏᓂᑦᑎᓐᓂ. 
ᐅᖃᐅᓯᔅᓴᖄᕐᔪᒃᑲᒪ ᒪᓕᒐᕐᓂᑦ. 
 
ᐃᓘᓐᓇᖏᑦ ᒪᓕᒐᓕᐅᖅᑏᑦ ᓂᓪᓕᕈᓐᓇᖅᑐᑦ ᐊᑕᐅᓯᐊᖅ ᒪᕐᕈᐊᖅᑎᕐᓘᓐᓃᑦ 20-ᒥᓂᔅᓯᒥᑦ ᐅᖃᓪᓚᒍᓐᓇᖅᑐᑦ 
ᐱᖁᔨᕗᖔᖅᑐᖅᑕᐃᓐᓇ ᐅᖃᓪᓚᖄᕐᓗᓂ ᐱᖁᔨᕗᖔᖅᑐᒥᓂᖅ ᑕᐃᓐᓇ ᑭᖑᓪᓕᖅᐹᖑᓗᓂ ᓂᓪᓕᕈᓐᓇᕐᓗᓂ. 
ᐱᖁᔨᕗᖔᕈᒻᒧᑦ. ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑉᐱᕈᓱᒃᑐᖓ ᒪᓕᒐᓕᐅᖅᑎᒃᑯᑦ ᒐᕙᒪᒃᑯᓪᓗ ᐅᖃᖅᓯᒪᓕᕐᒪᑕ 
ᒪᑐᐃᖓᔪᒪᓪᓗᑎ ᓴᖅᑭᔮᑦᑎᐊᕈᒪᓪᓗᑎᓪᓗ ᐊᖏᖃᑎᒌᒍᑎᖃᕐᓯᒪᒻᒪᑕ ᑲᑎᒪᔨᐅᔪᓄᑦ.  
 
ᑕᐃᒃᑯᐊ ᐊᖏᖃᑎᒌᒍᑎᐅᓇᓱᑦᑐᑦ ᑐᓴᒐᔅᓴᐅᑎᓪᓗᒋᑦ ᐱᔭᕆᐊᖃᕐᒥᒐᑦᑎᒍ ᐃᓱᒪᓕᐅᕈᑕᐅᖃᑦᑕᕐᑐᑎᑦ 
ᒐᕙᒪᒃᑯᓐᓄᓪᓗ ᑮᓇᐅᔭᓕᐅᕈᑕᐅᖃᑦᑕᖅᑐᑎᑦ. ᑖᓐᓇ ᑐᓴᒐᔅᓴᐃᑦ ᐱᒃᑲᓐᓂᓚᐅᓐᖏᓂᑦᑎᓐᓂ ᐱᓕᕆᕕᐅᔪᒥᑦ 
ᐱᑲᓐᓂᓚᐅᓐᖏᓂᑦᑎᓐᓂ ᑐᓴᒐᔅᓴᓂᑦ ᑭᖑᕙᕆᐊᖅᑕᐅᖁᒐᓗᐊᖅᑐᒍ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᓱᓕ ᑕᕝᕗᖓ ᐱᖁᔨᕗᖔᕈᒻᒧᑦ ᐅᖃᐅᓯᔅᓴᖅᑕᖃᖅᑲᑦ. ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᓐᖏᑦᑐᑎᑐᑦ ᑖᓐᓇ ᐱᓕᕆᔭᐅᔪᓐᓇᕐᒪᑦ 
ᑕᒪᒃᑯᐊ ᑮᓇᐅᔭᖅᑐᕈᑎᔅᓴᖏᑦ ᒫᓐᓇᐅᔪᖅ ᐃᒪᓐᓇᐃᑦᑐᒍᓐᓇᕐᒥᔪᒍᑦ ᑖᓐᓇ ᐅᖃᐅᓯᕆᖏᑲᐃᓐᓇᕐᓗᒍ ᐊᓯᖔᖓ 
ᒪᑉᐱᖅᑐᒐᐃᓐ ᐅᖃᐅᓯᕆᖔᕐᓗᒋᑦ.  
 
ᑕᐃᒪᓐᓇ ᑲᑎᒪᐅᑎᒋᖃᑦᑖᖅᓯᒪᓕᕋᑦᑎᑐᒍ ᐅᓪᓗᓄᑦ ᑭᖑᕙᕆᐊᖁᖏᓇᒃᑭᑦ ᒪᓕᒐᓕᐅᖅᕕᒻᒥ ᐱᓕᕆᕕᐅᔪᓐ, 
ᐃᒻᒪᖃ ᐱᕕᒃᓴᖃᑦᑐᒍᑦ ᑕᕝᕗᖓ ᓄᖅᑲᑐᐃᓐᓇᓚᐅᑲᓪᓗᒍ.  
 
ᑖᓐᓇ ᒪᑉᐱᒐᖅ ᑎᑭᓚᐅᑲᓪᓗᒍ ᐊᓯᐊᓄᑦ ᒪᑉᐱᒐᕐᒨᓚᐅᑲᓪᓗᒍ. ᐊᓯᐊᓄᑦ ᐱᓕᕆᕕᒻᒧᐊᕈᑦᑕ 
ᐅᑎᕆᐊᖃᓕᕐᓂᐊᕐᒥᒐᑦᑕ ᑖᒃᓱᒧᖓ.  
 
ᑕᑯᔪᒪᔭᕋᓗᐊᕐᕋ ᑖᓐᓇ ᐱᔭᕇᖅᑕᐅᑎᓪᓗᒍ, ᐱᔭᕇᖅᑕᐅᓇᓱᒃᑎᓪᓗᒍ. ᐊᓪᓗᖅᑕᐅᓚᐅᑲᓪᓗᓂ ᑖᓐᓇ 
ᐃᓱᒫᓘᑎᒋᔭᐅᔪᖅ. ᐃᒃᓯᕙᐅᑖᖅ, ᑕᐃᒪᓐᓇ ᐋᖅᑭᒃᓯᖁᔨᒐᓗᐊᖅᐳᖓ ᑭᒡᒐᑐᕐᓗᒋᑦ ᒐᕙᒪᒃᑯᑦ ᑖᒃᑯᐊ. 
 
ᐊᐱᖅᑯᑎᒐ ᐃᒃᓯᕙᐅᑖᖅ, ᒪᓕᒐᓕᐅᖅᑎᓄᓪᓗ, ᖃᓄᐃᔅᓴᕋᔭᓐᖏᓚᓰ ᑕᐃᒪᓐᓇ ᐱᒍᑦᓯ. ᐃᓱᒫᓘᑎᖃᑦᑐᓯ 
ᖃᐅᔨᒪᒐᓗᐊᖅᑐᖓ ᑖᒃᓱᒥᖓ. ᑲᑎᒪᐅᑎᔅᓴᕗᑦ ᐱᓕᕆᕕᒻᒨᖓᔪᑦ ᑭᖑᕙᕆᐊᖅᑕᐃᓐᓈᓗᒋᖏᓪᓗᒋᑦ ᑖᓐᓇᑐᐊᑯᓗᒃ 
ᑭᓯᐊᓂ ᑭᖑᕙᕆᐊᖅᑕᑐᐊᕆᓚᐅᑲᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑯ. (ᑐᓵᔨᒃᑯᑦ) ᓂᕈᐊᕈᒪᓕᕐᒪᑕ. ᒥᔅᑕ ᐲᑯ, ᐱᖁᔨᕗᖔᓕᐅᕋᓱᑉᐲᑦ, 
ᐋᖅᑭᒋᐊᕋᓱᑉᐱᐅᒃ ᐱᖁᔨᕗᖔᕈᑏᑦ? ᒥᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᖅᑕᐅᒐᔪᓐᖏᒻᒪᓐ ᒥᓂᔅᑕᐃᑦ 
ᐱᖁᔨᕗᖔᓕᐅᖅᑎᓪᓗᒋᑦ. ᐃᒪᓐᓇ ᐅᖃᑐᐃᓐᓇᖅᑐᖓ ᒪᓕᒐᓕᐅᖅᑎᑐᐃᓐᓇᕐᒥᖃᐃ ᐱᖁᔨᕗᖔᕈᒻᒥᒃ 
ᓅᑦᑎᔪᖃᑉᐸᓐ. ᑕᐃᒪᓐᓇ ᓅᑦᑎᒋᐊᖅᐸᑕᖃᐃ ᐱᖁᔨᕗᖔᕈᒻᒥᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑯ. (ᑐᓵᔨᒃᑯᑦ) ᑭᓱᑐᐃᓐᓇᕐᓄᑦ ᑐᕌᖓᔪᓐ ᐅᖃᐅᓯᒃᓴᐃᑦ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᑖᓐᓇ ᑭᖑᕙᕆᐊᕋᓗᐊᕐᕈᑦᑎᒍ ᓯᕗᒧᐊᓕᑲᐅᑎᒋᔾᔮᖅᑰᖏᒻᒪᓐ. ᒪᓕᒐᓕᐅᖅᑎ ᐋᖅᑭᒋᐊᖅᓯᔪᒪᒍᓂ 
ᐱᖁᔨᕗᖔᕈᑎᒥᒃ, ᐊᐃᑉᐱᖅᑕᐅᓯᒪᔭᕆᐊᖃᒻᒪᓐ. ᐱᖁᔨᕗᖔᕈᑎ ᑖᓐᓇ ᑲᒪᒋᖔᕐᓗᑎᒍ ᓂᕈᐊᕈᑎᒋᓂᐊᕐᕋᑦᑎᒍ. 
ᐊᑲᐅᖏᓕᐅᕈᑎᖃᖏᑎᐊᖅᑐᖓ ᐱᖁᔨᕗᖔᕈᑎᒥᒃ. ᒥᓂᔅᑕ ᑕᖄᖅᓯᖅᑕᐅᑎᑕᐅᕌᔾᔪᒋᐊᖃᒻᒪᓐ. ᐱᖁᔨᕗᖔᕈᑎ 
ᑲᔪᓯᑎᓪᓗᒍ ᐊᓯᖏᓐᓄᑦ ᐱᓕᕆᕕᒻᒧᐊᕈᓐᓇᖅᑰᕋᑦᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. (ᑐᓵᔨᒃᑯᑦ) ᒥᔅᑕ ᐊᕐᕚᕐᓗᒃ, ᐱᖁᔨᕗᖔᕈᒻᒧᑦ. 

ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᖁᔨᕗᖔᕈᑦ ᐅᖃᖅᓯᒪᖏᑦᑐᖅ. ᑖᓐᓇ ᖁᔭᓈᕐᓗᒎᓚᓯᒪᖏᑦᑐᖅ 
ᐊᑐᕈᒫᖅᑐᓐ ᒐᕙᒪᒃᑯᑦ ᐱᔨᑦᓯᖅᑎᖏᓐᓄᑦ ᐱᓕᕆᕕᐅᔪᖅ, ᑖᓐᓇ ᑭᖑᕙᕆᐊᖅᑕᐅᑐᐃᓐᓇᕐᓗᓂ ᒫᓐᓇ 
ᑭᖑᕙᕆᐊᖁᔨᑐᐃᓐᓇᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐊᑕᐅᓯᐊᖅᑐᑎᒃ ᐅᖃᓪᓚᒍᓐᓇᕋᑦᓯ Motion-ᒧᑦ. ᑕᐃᒪ ᐊᐱᕆᓕᖅᑐᖓ 
ᐱᖁᔨᕗᖔᕈᑎᒧᑦ ᑖᒃᓱᒧᖓ, ᑭᖑᓪᓕᖅᐹᖅ ᑖᓐᓇ ᐱᖁᔨᕗᖔᖅᑲᐅᔪᖅ ᐅᖃᓪᓚᒍᒪᒻᒪᖔᖅ ᐅᕝᕙᓘᓐᓃᑦ ᐊᓯᐊᓂᒃ 
ᐅᖃᓪᓚᒃᑐᖃᕈᒪᒻᒪᖔᖅ ᐊᐱᕆᓚᐅᑲᓪᓗᖓ. ᒥᔅᑕ ᑐᑐ. (ᑐᓵᔨᒃᑯᑦ) ᐱᖁᔨᕗᖔᖅᑎᐅᕗᑎᓐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒋᔭᕋ ᒥᔅᑕ. ᑰᓕ, ᐊᕐᕚᕐᓗᓪᓗ. ᑖᓐᓇ 
ᑲᒪᒋᖏᓪᓗᑎᒎᓚᖏᑦᑐᒍᓐ. ᑖᓐᓇ ᑭᖑᕙᕆᐊᓚᐅᑲᑐᐃᓐᓇᕐᓗᑎᒍ ᐊᓯᐊᓄᑦ ᐱᓕᕆᕕᒻᒧᑦ ᓅᖔᕐᓂᐊᕐᕋᑦᑕ 
ᑕᒪᐅᖔᓐᓂᐊᖏᓐᓇᑦᑕ. ᑲᔪᓯᓂᐊᕐᒪᓐ ᑲᑎᒪᓂᕆᔭᕗᑦ, ᕿᒥᕐᕈᓇᓐᓂᕆᔭᕗᑦ ᐊᑐᕈᒫᖅᑐᓂ. ᐱᖁᔨᕗᖔᕈᑦ 
ᓱᕐᕋᔾᔮᖏᓚᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. (ᑐᓵᔨᒃᑯᑦ) ᓈᒻᒪᓴᖅᑐᑦ ᐱᖁᔨᕗᖔᕈᒻᒥᑦ ᐃᓵᒋᑦᓯ. ᐊᑭᕋᖅᑐᖅᑐᓐ.  
 
(ᑐᓵᔨᑎᒎᕈᓐᓃᖅᑐᖅ) ᒫᓐᓇ ᐊᕕᓕᒑᑦᑎᐊᕋᑦᑕ ᓂᕈᐊᖅᑐᓯᒍᑦ. ᑭᓯᐊᓂ Motion-ᒥᑦ ᐃᑲᔪᖅᑐᐃᔭᕆᐊᖃᕋᒪ, ᑖᓐᓇ 
ᐃᑲᔪᖅᑐᕋᒃᑯ. ᑕᐃᒪ ᑖᓐᓇ ᑭᖑᕙᕆᐊᖅᑎᑕᐅᑲᓐᓂᐊᕐᕋᑦᑎᒍ Department of Community and Government 
Services. ᒫᓐᓇ ᑖᒃᑯᓄᖓ CLEY-ᑯᓐᓄᑦ ᐱᒋᐊᓚᐅᑲᓐᓂᐊᕋᑦᑕ.  
 
ᒫᓐᓇ ᐊᐱᕆᔪᒪᔭᕋ ᒥᔅᑕ ᑕᐹᖅᔪᒃ ᑖᒃᑯᓇᓂ Culture and Language Elders and Youth. ᒪᒥᐊᓇᖅ. 
(ᑐᓵᔨᑎᒍᑦ) ᒪᒥᐊᓇᖅ ᒥᓂᔅᑖ. ᐊᐱᖅᓱᖅᑕᐅᕕᒻᒥ ᐊᓂᑎᓚᐅᑲᒍᓐᓇᕈᕕᒋᑦ. ᖁᔭᓐᓇᒦᖅᑕᒃᑲ ᒥᓂᔅᑕ ᐊᒻᒪ ᒥᔅᑕ 
ᕌᕝᑐ ᐊᒻᒪ ᕼᐊᐃᓐᔅ.  
 
ᖁᔭᓐᓇᒦᒃ, ᐃᖅᓱᒃᑏ. ᒫᓐᓇ CLEY-ᑯᑦ ᒥᓂᔅᑕᖓᑦ ᐅᖃᐅᓯᔅᓴᖏᓐᓂᑦ ᒪᑐᐃᖅᓯᓐᖓᐅᑎᖏᓐᓂᑦ 
ᐅᖃᓪᓚᒍᓐᓇᕐᒪᖔᖅ ᒥᔅᑕ ᑕᐹᖅᔪᒃ. 
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2007-08 - ᐃᓕᖅᑯᓯᓕᕆᔨᒃᑯᑦ 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᓂᕈᐊᖅᑕᐅᖃᑎᒋᓯᒪᔭᒃᑲ. ᖁᕕᐊᓱᒻᒪᕆᑉᐳᖓ ᑖᒃᑯᐊ 
ᐃᓕᖅᑯᓯᓕᕆᔨᒃᑯᑦ ᑮᓇᐅᔭᖅᑑᑎᒋᓂᐊᖅᑕᖏᑦ 2007-08 ᓴᖅᑭᑦᑎᓐᓂᐊᕋᑦᑎᒍ ᖃᓄᐃᓕᐅᕐᓂᐊᕐᒪᖔᑦᑎᓐᓂᓗ. 
ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᓯᕗᒃᑲᑕᖅᑎᐅᖃᑦᑕᕐᒪᑕ ᓄᓇᕗᑦ ᒐᕙᒪᒃᑯᖏᓐᓂᑦ ᑕᒪᒃᑯᓂᖓ 
ᐱᓕᕆᐊᖃᕐᓂᐊᖅᑎᓪᓗᒋᑦ ᐸᐸᑦᑎᓇᓱᐊᕐᓂᕐᒥᑦ ᐋᖅᑭᑦᑎᐊᖅᑎᑦᑎᓇᓱᐊᕐᓂᕐᒥᑦ ᐊᒻᒪᓗ ᑕᒪᒃᑯᐊ 
ᐱᕚᓪᓕᖅᑎᑦᑎᓇᓱᐊᕐᓂᕐᒥᑦ ᓄᓇᕗᒻᒥ ᐃᓕᖅᑯᓯᕆᔭᐅᕙᑦᑐᑦ ᐱᐅᓯᕆᔭᐅᓚᐅᖅᑐᓪᓗ ᐅᖃᐅᓯᖏᓪᓗ ᐊᒻᒪᓗ 
ᑕᒪᒃᑯᓂᖓ ᑎᒥᒧᑦ ᐊᐅᓚᔾᔪᑎᖃᑦᑎᐊᕐᓂᕐᒧᑦ, ᐃᖃᐃᓕᓴᕐᓂᕐᒧᑦ ᓄᓇᕗᒻᒥᐅᓄᑦ. 
 
ᑖᒃᑯᐊ ᐊᖏᖅᑕᐅᖁᒐᓗᐊᕆᕙᒃᑲ ᑮᓇᐅᔭᐃᑦ ᐊᑑᑎᒋᔪᒪᔭᕗᑦ ᐅᓄᕐᓂᓖᑦ $16,219,000. ᑖᒃᑯᓇᓂ 
ᓯᕗᒃᑲᖅᑕᖅᑎᐅᑎᓪᓗᑕ ᐃᓄᐃᑦ ᐱᐅᓯᖏᑕ ᐃᓕᖅᑯᓯᖏᓐᓄᑦ, ᐅᖃᐅᓯᖏᓐᓄᓪᓗ, ᑕᒪᒃᑯᓂᖓ ᐊᑐᐊᒐᕐᓂᑦ 
ᐊᑐᓕᖅᑎᑦᑎᕙᓪᓕᐊᒐᑦᑕ ᐱᔮᕐᓂᐅᔪᓂᓪᓗ ᐱᔨᑦᑎᕋᕐᓂᐅᔪᓂᓪᓗ ᓄᓇᕗᒻᒥᐅᓂᑦ. ᑖᒃᑯᐊ ᐃᓕᖅᑯᓯᓕᕆᔨᓕᒃᑯᑦ 
ᒫᓐᓇ ᐅᓄᖅᑎᒋᐊᖅᑎᑦᑎᓯᒪᓕᕐᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐃᓚᒋᔭᐅᔪᑦ 15-ᖑᖅᖢᑎᒃ. ᑖᓐᓇ 
ᐋᖅᑭᒋᐊᓚᐅᕋᑦᑎᒍ ᐊᒻᒪᓗ ᐱᖓᓱᐃᓕᖓᓕᖅᑐᑎᒃ ᐊᕕᑦᑐᖅᓯᒪᓪᓗᑎᒃ ᐱᔭᕆᐊᑐᔪᐃᓐᓇᕈᔫᓂᐊᖅᑎᓪᓗᒋᑦ 
ᑕᓪᓕᒪᐅᑦᑕᖅᑐᑎᒃ ᐱᔪᓐᓇᕐᓂᑦ ᐊᒻᒪᓗ ᐱᓕᕆᐊᕆᔭᕆᐊᒃᓴ ᖁᕕᐊᒋᔭᒥᑦ ᒪᓕᑦᑐᓂ. 

ᑕᒪᓐᓇ ᐃᑲᔫᑎᖃᒻᒪᕆᓐᓂᐊᖅᑐᖅ ᑖᒃᑯᓄᖓ ᐃᓕᖅᑯᓯᓕᕆᔨᒃᑯᓐᓄᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᑕᒪᒃᑯᐊ 
ᐊᑐᓕᖅᑕᐅᔾᔫᒥᓂᖅᓴᐅᔪᓐᓇᕐᓂᐊᕐᒪᑕ ᒐᕙᒪᒃᑯᑦ ᐊᑐᐊᒐᖏᓪᓗ ᐊᒻᒪᓗ ᐱᓇᓱᐊᕐᓂᕆᔭᖏᓐᓄᑦ. 
ᐃᓕᖅᑯᓯᓕᕆᔨᒃᑯᑦ ᒪᕐᕉᓐᓂᒃ ᐃᓄᐃᑦ ᖃᐅᔨᒪᔭᑐᖃᖏᑕ ᒥᒃᓵᓅᖓᔪᓂᑦ ᐱᓕᕆᐊᕆᔭᖃᕐᒪᑕ ᑕᒪᑐᒪᓂᓗ 
ᐱᖃᑎᒋᓕᖅᑕᖓᓂᑦ ᐊᕐᕌᒎᔪᖅ.  
 
ᑕᐃᒪ ᒫᓐᓇ ᓲᕐᓗ ᐊᐅᓚᑦᑎᕕᒃᓴᐅᕙᑦᑐᖅ ᐃᓕᖅᑯᓯᓕᕆᕝᕕᔅᓴᒧᑦ ᐊᒻᒪᓗ ᑲᑎᒪᔨᕋᓛᖏᓐᓄᑦ ᑖᒃᑯᐊ 
ᐋᖅᑭᔅᓱᐃᓪᓗᑎᓪᓗ ᑕᒪᒃᑯᓄᖓᓗ ᖃᓄᖅ ᐱᖅᑯᓯᓕᕆᕕᒃ ᐃᖏᕐᕋᓂᖃᕐᓂᐊᕐᒪᖔᑦ, ᐊᐅᓚᑕᐅᓂᐊᕐᒪᖔᑦ, 
ᑭᓱᓕᕆᕕᐅᓂᐊᕐᒪᖔᑦ ᐊᒻᒪᓗ ᐱᔨᑦᑎᕋᕐᕕᐅᓂᐊᕐᒪᖔᑦ. ᑕᒪᓐᓇ ᐅᓂᒃᑳᖅᓯᒪᔪᖅ ᓴᖅᑭᑕᐅᓂᐊᖅᑑᒐᓗᐊᖅ 
ᑕᒪᒃᑯᐊ ᖃᓄᖅ ᐊᑐᓕᖅᑎᑕᐅᕙᓪᓕᐊᓇᓱᓐᓂᐊᕐᒪᖔᑕ ᐱᓕᕆᐊᒃᓴᐅᓂᐊᖅᑐᑦ. ᐊᒻᒪᓗ ᐃᖏᕐᕋᓂᕆᓂᐊᖅᑕᖏᑦ 
ᐊᒻᒪᓗ ᖃᑲᒍᐸᓗᒃ, ᓇᐅᒃᑯᐸᓗᖏᓛᒃ ᑖᒃᑯᐊ ᐊᑐᓕᖅᑎᑕᐅᓇᔭᕆᐊᒃᓴᖏᓐᓂᑦ. 
 
ᐊᒻᒪ ᐱᖃᑖ ᐱᓕᕆᐊᕆᔭᕗᑦ ᐃᓄᐃᑦ ᐱᐅᓯᖏᑦ, ᐃᓕᖅᑯᓯᖏᑦᑎᒍᑦ ᑖᒃᑯᐊ ᖃᐅᔨᓴᖅᓯᓐᓈᑦ ᐱᓕᕆᑎᑦᑎᒐᑦᑕ 
ᐃᓐᓇᕐᓂᑦ. ᐃᓄᐃᑦ ᓄᓇᓖᑦ ᖃᓄᖅ ᓴᓐᖏᑦᑎᑉᐹᓪᓕᒍᓐᓇᕐᒪᖔᑕ, ᐃᓄᐃᑦ ᐱᐅᓯᖏᑕ ᐃᓕᖅᑯᓯᑦᑎᐊᕙᖏᑦ 
ᒪᓕᓪᓗᒋᑦ, ᓴᐃᒪᓇᖅᑐᒥᓪᓗ ᐃᓅᓯᑦᑎᐊᕙᒻᒥᓪᓗ ᓄᓇᓖᑦ ᐊᑐᕐᔫᒥᖁᓪᓗᒋᑦ.  
 

ᑕᒪᓐᓇ ᐊᕐᕌᒍᑦ ᐱᖓᔪᒋᓕᕐᒪᒍ ᓲᖃᐃᒻᒪ ᖃᐅᔨᓴᖅᑕᐅᑎᓐᓂᐊᓕᕋᑦᑎᒍ ᖃᓄᑦᑎᐊᖅ ᐃᑲᔫᑎᖃᖅᑎᒋᓯᒪᓕᕐᒪᖔᑦ 
ᐃᓄᓐᓄᑦ. ᐊᒻᒪᓗ ᖃᓄᖅ ᐱᔭᐅᒋᐊᒃᑲᓐᓂᖅᑐᔅᓴᐅᑕᐅᒻᒪᖔᑕ ᑎᓕᐅᕈᑎᓂᒃ ᓂᕆᐅᒋᔭᖃᖅᑐᑕ. ᐃᓐᓇᐃᑦ 
ᐃᑲᔫᑎᖃᒻᒪᕆᒻᒪᑕ ᑕᒪᒃᑯᓂᖓ ᐱᓕᕆᐊᕆᔭᑦᑎᓐᓂᑦ ᐃᑉᐱᓐᓇᖅᑐᒻᒪᕆᒻᒥᑦ ᐊᒻᒪᓗ ᑭᖑᓂᕆᓚᐅᖅᓯᒪᔭᑦᑎᓐᓂᑦ 
ᑕᑎᔅᓴᓲᖑᓚᐅᕋᑦᑕ ᐃᓐᓇᒋᔭᑦᑎᓐᓄᑦ, ᑕᒪᒃᑯᐊᓗ ᐃᓄᑦᑎᐊᕙᐅᓇᓱᓐᓂᐊᕐᓗᓂ ᖃᓄᐃᓕᐅᖅᑐᔅᓴᐅᑕᐅᒻᒪᖔᑦ. 
ᐃᓄᐃᑦ ᖃᐅᔨᒪᔭᑐᖃᖏᑕ ᑲᑎᒪᔨᖏᑦ ᐊᒻᒪᓗ ᐊᓯᖏᑦ ᐃᓐᓇᐃᑦ ᑕᒪᑐᒥᖓ ᐱᓕᕇᓐᓇᕐᒪᑕ, 
ᐱᓕᕆᑎᑕᐅᖏᓐᓇᕐᒪᑕ.  
 

ᑖᒃᑯᐊᓗ ᑮᓇᐅᔭᖅᑑᑎᒋᓇᔭᖅᑕᕗᑦ ᑕᒪᑐᒥᖓ ᓱᕐᓗ ᑕᒪᑐᒥᖓᐃᓛᒃ ᐊᖏᕈᑎᖃᕐᑐᑎᑦ ᐱᒋᐊᓪᓚᑲᓐᓂᕈᒪᔮᕐᒪᑕ 
ᑕᒪᑐᒥᖓ ᐊᕐᕌᒍᒋᓂᐊᖅᑕᑎᓐᓂ ᑮᓇᐅᔭᓂᑦ ᑐᔅᓯᕌᕆᔭᑦᑎᓐᓂ ᐃᓄᐃᑦ ᐱᐅᓯᖏᑕ ᐃᓕᖅᑯᓯ 
ᐱᓕᕆᐊᕆᒃᑲᓐᓂᕋᓱᐊᕐᓗᒋᑦ.  
 

ᑮᓇᐅᔭᖅᑑᑎᒋᓂᐊᖅᑕᕗᑦ 2007-08 ᑕᐅᑐᑦᑐᒋᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᓱᓕ ᐱᓕᕆᓇᓱᓪᓚᕆᓐᓂᐊᕐᒪᑕ 
ᐊᔅᓱᕉᑎᖃᕐᓗᑎᑦ ᐃᓄᑦᑎᑐᑦ ᐅᖃᐅᓯᕐᓂᑦ ᐃᓄᐃᓐᓇᑐᓪᓗ ᑕᒪᒃᑯᐊᓗ ᓱᕐᓗ ᐱᓕᕆᐊᕆᖑᒋᐊᓪᓚᑲᓐᓂᕋᓱᓪᓗᑎᑦ 
ᐃᓄᑦᑑᓕᖅᑕᐅᔭᕆᐊᓖᑦ, ᖃᓪᓗᓈᑑᖅᑕᐅᔭᕆᐊᓖᓪᓗ ᐊᒻᒪᓗ ᑕᒪᒃᑯᐊ ᓲᖃᐃᒻᒪ ᐅᖃᐅᓯᖅᑖᓵᖑᕙᓪᓕᐊᔪᑦ ᓱᕐᓗ 
ᑲᒪᒋᔭᐅᓂᖏᓐᓄᑦ. 
 

ᑮᓇᐅᔭᓂᑦ ᓱᓕ ᐊᑐᐃᓐᓇᕈᖅᑎᑦᑎᓂᐊᖅᐳᒍᑦ ᑕᒪᒃᑯᓂᖓ ᑎᑎᖅᑲᑎᒍ ᓵᓚᖃᕐᑎᑦᑎᓇᓱᖃᑦᑕᕐᑐᓂ ᐅᖃᐅᓯᖅ 
ᑕᒪᓐᓇ ᓴᓐᖏᑎᖅᐹᓪᓕᕈᓐᓇᖁᓪᓗᒍ ᐱᓇᓱᐊᕈᓯᖃᓕᕌᖓᑦᑕ ᐅᖃᐅᓯᓕᕆᓂᕐᒧᑦ. ᐅᖃᐅᓯᓕᕆᓂᕐᒥᑦ ᐱᓂᐊᕐᓂᓖᑦ 
ᑖᒃᑯᐊ ᐊᔅᓱᕈᖅᑐᑎᑦ ᐊᔅᓱᕈᕐᒪᕆᑦᑐᑎᑦ ᐱᓕᕆᓇᓱᒻᒪᑕ ᓄᑖᒥᑦ ᑖᔅᓱᒥᖓ ᒪᓕᒐᔅᓴᒥᑦ ᐋᖅᑭᔅᓱᐃᓇᓱᐊᖅᑐᑎᑦ 
ᑕᒪᓐᓇᓗ ᐃᑉᐱᓇᒻᒪᕆᑦᑑᓂᐊᕐᒪᑦ ᓴᓐᖏᑎᑦᑎᕚᓪᓕᓂᐊᖅᑐᓂᓗ ᐃᓄᐃᑦ ᐅᖃᐅᓯᖏᓐᓂ ᓇᓂᓕᒫᖅ ᒐᕙᒪᒃᑯᓂᓪᓗ 
ᐊᒻᒪᓗ ᖃᐅᑕᒫᖅ ᐃᓅᓯᕆᕙᑦᑕᑎᓐᓂ. ᑕᒪᒃᑯᐊ ᐃᓱᒪᒋᓂᐊᖅᑕᕗᑦ ᐊᒻᒪᓗ ᓴᐳᒻᒥᓂᐊᕐᒥᔭᕋᓗᐊᕗᑦ ᑕᒪᒃᑯᓄᖓ 
ᐅᖃᐅᓯᐅᕙᑦᑐᑦ ᐅᓄᓐᖏᓂᖅᓴᓄᑦ ᐃᓄᖁᑎᒋᔭᖏᓐᓄᑦ ᓄᓇᕗᒻᒥᐅᓄᑦ. ᑕᐃᒪᓕ ᑕᒪᑐᒥᖓ 
ᓴᖅᑮᔪᒪᓂᐊᕋᓗᐊᖅᐳᖓ ᒪᓕᒐᔅᓴᐅᓂᐊᖅᑐᓂᑦ ᒪᕐᕉᔫᓐᓂᒃ ᑖᒃᑯᓂᖓ ᓯᕗᓂᕆᓂᐊᖅᑕᑎᓐᓂ ᖃᑯᒍᑦᑎᐊᖅ. 
 

ᐃᓕᖅᑯᓯᓕᕆᔨᒃᑯᑦ ᐃᑦᑕᕐᓂᓴᓕᕆᔨᒃᑯᖏᑦᑕᐅᖅ ᑲᒪᔨᒋᔭᖏᓐᓄᑦ ᑕᒪᒃᑯᓂᖓ ᐸᕐᓇᖃᑦᑕᕐᒪᑕ ᓄᓇᕗᒻᒥ 
ᐃᑦᑕᕐᓂᓴᐃᑦ ᐊᒻᒪᓗ ᑕᑯᔭᒐᐃᑦ ᖃᓄᖅ ᑕᒪᒃᑯᓂᖓ ᐱᕙᓪᓕᐊᓇᓱᐊᕋᑦᑕ ᐊᒻᒪᓗ ᐅᖃᓕᒫᒐᖃᕐᕕᒃ ᑕᐃᓐᓇ 
ᐱᓕᕆᐊᕆᔭᖃᓯᐅᑎᓪᓗᑎᒍ.  
 

2007-08-ᒥ ᑕᒪᒃᑯᐊ ᑮᓇᐅᔭᖅᑑᑎᒋᓂᐊᖅᑕᕗᑦ ᐋᖅᑭᒋᐊᒃᑲᓐᓂᕋᓱᐊᕐᒪᑕ ᐃᓚᓯᒋᐊᒃᑲᓂᖅᑐᑎᑦ ᑕᒪᒃᑯᓂᖓ 
ᓇᕐᕙᖅᓴᑎᑕᕐᓄᑦ ᐃᑦᑕᕐᓂᓴᕐᓄᑦ ᐃᓕᓐᓂᐊᑎᑦᑎᓂᕐᒥᑦ ᑕᒪᒃᑯᓂᖓᓗ ᐱᓕᕆᐊᕆᓂᐊᕆᓪᓗᑎᒍᑦᑕᐅᖅ ᓲᖃᐃᒻᒪ 
ᐃᓄᐃᑦ ᓴᐅᓂᕕᓂᖏᑦ ᐊᐅᓪᓚᖅᑎᑕᐅᔪᕕᓃᑦ ᑲᓇᑕᐅᑉ ᓯᓚᑖᓄᑦ ᑕᒪᐅᖓ ᐅᑎᖅᑎᑕᐅᓇᓱᐊᕐᓂᕐᒧᑦ.  
 

ᐃᓕᖅᑯᓯᓕᕆᔨᒃᑯᓪᓗ ᐃᓄᐃᑦ ᐃᑦᑕᕐᓂᓴᓕᕆᔨᒃᑯᖏᓐᓂ ᐸᐸᑦᑎᔩᑦ ᑕᐃᒪ ᑲᑎᒪᑎᑦᑎᓕᒑᒻᒪᑕ ᖃᑯᒍᑦᑎᐊᖅ 
ᐃᓐᓇᕐᓂᑦ ᐊᒻᒪᓗ ᐊᓯᖏᓐᓂ ᑕᒪᑐᒧᖓ ᐃᓄᐃᑦ ᓴᐅᓂᕕᓂᖏᑦ ᐅᑎᖅᑎᑕᐅᕙᓪᓕᐊᓕᖅᐸᑕ ᖃᓄᐃᑦᑐᒥᑦ 
ᐊᑐᐊᒐᖃᕐᑐᔅᓴᐅᑕᐅᒻᒪᖔᑦᑎᓐᓂ ᐋᔩᖃᑎᒌᓐᓂᐊᑎᓪᓗᒋᑦ. ᐃᓕᖅᑯᓯᓕᕆᔨᒃᑯᑦ ᓱᓕ ᒫᓐᓇ ᐱᓕᕆᒻᒪᕆᑉᐳᑦ 
ᐱᖓᓱᐃᖑᓪᓗᑎᑦ ᑎᒥᐅᔪᑦ ᐱᔭᕆᐊᔅᓯᓕᕆᔨᐅᒻᒪᑕ ᐃᓛ ᑲᑎᒪᔨᕋᓛᖃᕐᒪᑕ ᑖᔅᓱᒥᖓ ᓄᓇᕗᒻᒥ ᑕᑯᔭᒐᖃᕐᕕᔅᓴᒥᑦ. 

ᑮᓇᐅᔭᖅᑑᑎᒋᓂᐊᖅᑕᕗᑦ 2007-08 ᑕᒪᒃᑯᓂᖓ ᓄᓇᓕᓐᓂ ᐱᓕᕆᐊᖑᕙᑦᑐᓄᑦ ᑮᓇᐅᔭᐃᑦ ᐃᑲᔫᑎᒋᕙᑦᑕᕗᑦ 
ᑕᒪᒃᑯᓄᖓ ᐊᑐᓕᖅᑕᐅᑎᓇᓱᐊᕐᓗᑎᑦ ᐃᓐᓇᐃᑦ ᐊᑐᕆᐊᖃᕐᑕᖏᓐᓂ ᐸᕐᓇᐅᑎᑦ ᐊᒻᒪᓗ ᒪᒃᑯᑦᑐᑦ 
ᐊᑐᕆᐊᖃᕐᑕᖏᓐᓂ ᐸᕐᓇᐅᑏᑦ. ᑖᓐᓇᓗ ᐃᓚᒋᔭᐅᒻᒫᖅᑐᓂ ᖃᓄᕐᓕ ᑕᒪᒃᑯᓂᖓ ᑎᒥᑦᑎᒍᓂᓛᒃ 
ᐱᖃᐃᓇᓱᐊᖏᒃᑯᓛᒐᓱᖏᑦᑐᒍᓪᓗ ᐱᔾᔫᒥᔪᓐᓇᕐᒪᖔᑦᑕ ᑕᒫᓂ ᓄᓇᕗᒻᒥᐅᑎᒍᑦ.  
 

ᑖᒃᑯᐊ ᐱᓐᖑᐊᖅᑐᓕᕆᔨᒃᑯᑦ Sport Nunavut ᑕᒪᒃᑯᓂᖓ ᐱᓕᕆᖃᑦᑕᕐᒪᑕ ᓱᕐᓗ ᐱᓐᖑᐊᕋᓱᐊᖃᑦᑕᖅᑐᓂᑦ 
ᑕᒫᓂ ᓄᓇᕗᒻᒥ ᐊᒻᒪᓗ ᐱᔨᑦᑎᕋᖅᐸᑦᑐᑎᑦ ᑕᒪᒃᑯᓂᖓ ᐱᓐᖑᐊᑦᑎᐊᔪᓂᕐᒥᑦ ᐊᔪᕈᓐᓃᐸᓪᓕᐊᓂᕐᒥᑦ ᐊᒻᒪᓗ 
ᑕᒪᒃᑯᓂᖓ ᐃᓕᓴᐃᔨᐅᕙᑦᑐᓂᑦ ᑲᒪᔨᐅᕙᑦᑐᓂᓪᓗ ᑕᒪᓂ ᓄᓇᕗᒻᒥ. 
 

ᑖᒃᑯᐊ ᐱᓐᖑᐊᖅᑐᓕᕆᔨᒃᑯᑦ ᒫᓐᓇ ᐱᓐᖑᐊᖃᑕᐅᓵᕐᒪᑕ ᑖᒃᑯᐊ ᐅᑭᐅᖅᑕᕐᑐᒥ ᐱᖓᓲᔪᑦ ᐊᕕᑦᑐᖅᓯᒪᔪᔫᑦ 
ᑲᑐᔾᔨᓪᓗᑎ ᐱᓕᕆᑎᑦᑎᒻᒪᑕ 2007-08-ᒥᑦ ᑮᓇᐅᔭᖅᑑᑎᒋᓂᐊᖅᑕᕗᑦ ᐊᒻᒪ ᐸᕐᓇᐅᑎᖃᕐᓂᐊᕆᕗᑦ ᑕᐅᕙᓂ 
ᐅᐊᓕᓂᕐᒥᑦ ᑲᓇᑕᒥ ᐊᐅᔭᒃᑯᑦ ᐱᓐᖑᐊᓕᖅᐸᑕ ᑮᓇᐅᔭᖅᑑᑎᔅᓴᐃᑦ ᐊᒻᒪᓗ ᐅᑭᐅᖅᑕᕐᑐᒥ ᐱᓐᖑᐊᕐᓂᐅᕙᑦᑐᓄᑦ 
ᑖᒃᑯᐊ ᐸᕐᓇᐸᓪᓕᐊᔾᔪᑎᖏᑦ ᑮᓇᐅᔭᐃᑦ ᑖᒃᑯᐊ ᓇᓗᓇᐃᖅᓯᒪᖃᓯᐅᑎᓂᐊᕆᕗᑦ. 
 

ᑖᒃᑯᐊ ᐅᖃᐅᓯᔅᓴᒃᑲ ᓄᖑᑉᐸᓪᓕᐊᓕᖅᑎᓪᓗᒋᑦ 2007-08-ᒥ ᑮᓇᐅᔭᖅᑑᑎᒋᓂᐊᖅᑕᕗᑦ ᐅᓄᕐᓂᖃᕐᑐᑦ 
$5,455,000. ᑖᒃᑯᐊ ᐊᑑᑎᖃᕐᓂᐊᕐᒪᑕ ᑮᓇᐅᔭᐃᑦ ᐃᑲᔫᑎᒋᓇᓱᑉᐸᑦᑕᕗᑦ ᑕᒪᒃᑯᓄᖓ ᓄᓇᓕᓐᓂ ᑭᓇᑐᐃᓐᓇᖅ 
ᐃᑲᔪᖅᑕᐅᔪᒪᔪᓂᑦ ᑮᓇᐅᔭᓄᑦ ᐱᔭᐅᑎᑦᑎᓇᓱᓐᓂᐊᕐᓗᑎᑦ ᓄᓇᓕᓐᓂ ᑕᒫᓂ ᓄᓇᕗᒻᒥ.  
 

ᑕᒪᓐᓇ ᓇᓗᓇᖃᑦᑕᖏᒻᒪ ᐃᑲᔫᑎᖃᕕᔾᔪᐊᐸᑦᑐᖅ ᑕᒪᒃᑯᓄᖓ ᐃᓄᓐᓄᑦ ᐊᑐᓂᒃ ᐅᕝᕙᓘᓐᓃᑦ 
ᖄᖏᓐᓂᑯᓕᐅᕋᓱᐊᖏᑦᑐᓄᑦ ᑎᒥᐅᔪᓄᑦ ᐊᒻᒪᓗ ᑲᑐᔾᔨᖃᑎᒌᓄᑦ ᐊᒻᒪᓗ ᐱᓗᐊᖅᑐᒥᒃ ᑕᒪᒃᑯᓂᖓ ᓄᓇᕗᒻᒥ 
ᒐᕙᒪᒋᔭᐅᔪᑦ, ᐃᓅᓯᓕᕆᓂᕐᒧᑦ, ᐱᐅᓯᓕᕆᓂᕐᒧᑦ, ᐅᖃᐅᓯᓕᕆᓂᕐᒧᑦ, ᐱᓐᖑᐊᕐᓂᕐᒧᑦ, ᑭᐱᓐᖑᐃᔭᐅᑎᓄᑦ, 
ᒪᒃᑯᑦᑐᓄᓪᓗ ᐃᓐᓇᓄᓪᓗ ᐊᒻᒪᓗ ᓄᓇᓕᓐᓄᑦ ᐅᖃᓕᒫᒐᖃᕝᕖᑦ ᐊᐅᓚᑕᐅᓂᖏᓐᓄᑦ ᑲᒪᒋᓕᖅᑕᕗᑦ. 
 

ᑕᒪᒃᑯᐊ ᐃᓕᖅᑯᓯᓕᕆᔨᒃᑯᑦ ᑕᒪᑐᒥᖓ ᐃᑉᐱᒍᓲᑎᖃᒻᒪᕆᑦᑐᓐ ᐊᒻᒪᓗ ᐃᑲᔪᖅᓯᒻᒪᕆᒐᓱᐊᕐᒪᑕ ᓄᓇᓖᑦ 
ᑕᒪᒃᑯᓂᖓ ᖃᓄᖅ ᐊᑐᓕᖅᔫᒥᒍᓐᓇᕐᒪᖔᑕ ᐅᕝᕙᓘᓐᓃᑦ ᐅᑎᖅᑎᑦᑎᕕᒋᕙᓪᓕᐊᔾᔫᒥᒍᓐᓇᕐᒪᖔᑕ ᐃᓄᐃᑦ 
ᐱᐅᓯᖏᑦᑕ ᐃᓕᖅᑯᓯᑦᑎᐊᕙᖏᓐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᐊᐱᖅᑯᓯᒃᓴᖅᑕᖃᑐᐊᖅᐸᑦ 
ᑭᐅᓇᓱᕈᓘᔭᕈᓐᓇᓂᐊᖅᐳᖓ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᒫᓐᓇ ᐊᐱᕆᔪᒪᔭᕋ ᑖᓐᓇ ᐃᒃᓯᕙᐅᑕᖓᓐ ᑖᒃᑯᓂᖓ 
ᑲᑎᒪᔨᕋᓛᓐᖑᖅᑎᑕᐅᓯᒪᔪᓄᑦ ᐊᔭᐅᖅᑎᑯᓐᓄᑦ. ᒪᑐᐃᖅᓯᓐᖓᐅᑎᓄᑦ ᐅᖃᐅᓯᒃᓴᖃᒻᒪᖔᖅ. ᒥᔅᑕ ᒪᑉᓴᓛᒃ. 
 

ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᖁᕕᐊᓱᒃᑐᖓ ᑲᑎᒪᔨᕋᓛᑦ ᒪᑐᐃᖅᓯᓐᖓᐅᑎᖏᓐᓂᒃ 
ᐅᖃᐅᓯᖃᕈᓐᓇᕋᒪ. ᑲᑎᒪᔾᔪᑎᖃᑉᐸᓪᓕᐊᓂᐊᓕᖅᑎᓪᓗᑕ 2007-08 ᑮᓇᐅᔭᑦ ᐊᑐᕈᒫᓐᓂᐊᖅᑐᓂᒃ ᐊᒻᒪᓗ 
ᐱᓕᕆᐊᕐᕆᓂᐊᖅᑕᖏᑦ ᐃᓕᖅᑯᓯᓕᕆᔨᒃᑯᑦ. ᐅᐊᑦᑎᐊᕈᒃᑲᓐᓂᖅ ᑲᑎᒪᔨᕋᓛᑦ ᐱᕕᖃᑦᑎᑕᐅᓂᐊᖅᑐᓐ 
ᓂᓪᓕᐅᑎᔅᓴᖃᕈᒪᒍᑎᒃ ᐊᒻᒪᓗ ᐊᐱᖅᑯᑎᔅᓴᖃᕈᒪᒍᑎᒃ ᑕᒪᑦᑐᒪ ᒥᒃᓵᓄᑦ.  
 

ᐃᒃᓯᕙᐅᑖᖅ, ᐊᔭᐅᖅᑎᒃᑯᑦ ᑲᑎᒪᔨᕋᓛᖏᑦ ᑲᑎᒪᖃᑎᖃᕈᓐᓇᖅᓯᓚᐅᖅᑐᑦ ᒥᓂᔅᑕᒥᒃ ᐊᒻᒪᓗ 
ᐃᖅᑲᓇᐃᔭᖅᑎᖏᓐᓂᒃ. ᑖᓐᓇ ᒥᓂᔅᑕᕆᔭᐅᔪᖅ ᐅᓪᓗᒥᒧᓐ ᐊᓐᖑᑎᓯᒪᔪᓂᒃ ᐅᓂᒃᑲᐅᑎᖃᕈᓐᓇᓚᐅᖅᑐᖅ ᖃᑦᓯᓂᒃ 
ᑮᓇᐅᔭᖅᑐᕈᑎᖃᕈᓐᓇᓂᐊᕐᒪᖔᑦ ᑕᒪᑐᒪᓂ ᐊᕐᕌᒍᒥ. 
 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖁᕕᐊᓱᒃᑐᓐ ᐊᒃᓱᕉᑎᖃᐃᓐᓇᐅᔭᕐᒪᑕ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᓄᓇᕗᒻᒥᐅᓂᓪᓗ 
ᐊᔭᐅᖅᑐᐃᖏᓐᓇᖅᖢᑎᒃ, ᐅᖃᐅᓯᖅᐳᓐ ᔭᒐᐃᔭᐅᓂᐊᖏᒻᒪᓐ. ᐊᖅᑯᑎᖃᑦᖢᑎᒃ ᐊᕐᕌᒍᑕᒫᓐ ᓄᓇᕗᒻᒥ ᑎᑎᕋᖅᑐᓐ 
ᓵᓚᔅᓴᐅᓯᐊᖃᑦᑎᑕᐅᖃᑦᑕᖅᖢᑎᒃ ᐱᓇᓱᐊᕈᓯᖃᑦᑎᓪᓗᒍ ᐅᖃᐅᓯᓕᕆᓂᖅ. 
 
ᐊᒻᒪᓗ ᖁᕕᐊᓱᓚᐅᕐᒥᔪᒍᑦ ᒪᕐᕉᓐᓂᒃ ᐅᖃᐅᓯᓕᕆᓂᕐᒧᑦ ᐱᖁᔭᕐᔪᐊᕐᓄᑦ ᓴᖅᑭᑦᑎᓂᐊᕐᒪᑕ. ᐅᖃᐅᓰᑦ 
ᐃᓕᓴᕆᔭᐅᓯᒪᓂᖏᑦ ᐱᖁᔭᕐᔪᐊᑦ ᐊᒻᒪᓗ ᐃᓄᐃᑦ ᐅᖃᐅᓯᖓᑕ  



ᐱᖓᑦᓯᖅ, ᒫᑦᓯ 14, 2007 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᓴᐳᒻᒥᐅᑎᖅᑕᐅᓯᒪᓂᖏᓐᓄᑦ ᐱᖁᔭᕐᔪᐊᖅ. ᑕᒪᑐᒪᓂ ᑲᑎᒪᕕᔾᔪᐊᕐᓂᕐᒧᑦ ᑖᒃᑯᐊ ᓴᖅᑭᑕᐅᓂᐊᖅᖢᑎᒃ. ᑲᑎᒪᔨᕋᓛᑦ 
ᓂᕆᐅᑉᐳᓐ ᑖᒃᑯᓂᖓ ᐱᖁᔭᒃᓴᓂᒃ ᕿᒥᕐᕈᓇᕐᓂᐊᕐᓂᕐᒥᓐᓂ ᒪᓕᒐᓕᐅᖅᕕᒻᒧ ᓴᖅᑭᑕᐅᕌᓂᑉᐸᑦ.  
 

ᐃᒃᓯᕙᐅᑖᖅ, ᑲᑎᒪᔨᕋᓛ ᐅᑦᔨᕆᓚᐅᕐᒥᔪᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐋᔩᖃᑎᒌᓐᓂᒃᑰᖃᑎᖃᒻᒪᑕ ᑲᓇᑕᐅᑉ 
ᒐᕙᒪᒃᑯᖏᓐᓂᒃ ᑲᓇᑕᒥ ᓄᓇᕗᑦ ᑲᑐᔾᔨᖃᑎᒌᓐᓂᕐᒧᑦ ᐊᖏᕈᑎᑖᕋᓱᒃᑐᑎᒃ ᐅᐃᕖᓐ ᐊᒻᒪᓗ ᐃᓄᐃᓐ ᐅᖃᐅᓯᖏᑕ 
ᒥᒃᓵᓄᑦ ᑭᓐᖒᒪᔭᐅᔪᑦ ᓄᓇᕗᒻᒥᐅᓂᒃ ᐊᓐᖑᑎᔭᐅᔪᓐᓇᓂᐊᕐᒪᑕ. ᑲᑎᒪᔨᕋᓛᑦ ᑐᓴᐅᒪᑎᑕᐅᖏᓐᓇᕈᒪᓂᐊᖅᑐᑦ 
ᖃᓄᐃᑉᐸᓪᓕᐊᓂᖃᓕᕋᓗᐊᕐᒪᖔᖅ ᑕᒪᓐᓇ ᐅᖃᐅᓯᕆᔭᕗᓐ. 
 

ᐃᒃᓯᕙᐅᑖᖅ ᐊᒻᒪᓗ ᐅᑦᔨᕆᓚᐅᒥᔪᒍᓐ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐊᖏᔪᖅᑲᐅᑎᖏᑦ ᐃᖃᓗᒃᑑᑦᑎᐊᕐᒨᖅᓯᒪᓕᕐᒪᑕ 
ᑲᖏᖅᖢᒑᐱᒻᒧᓪᓗ ᖃᐅᔨᓴᐃᔭᖅᑐᖅᖢᑎᒃ ᒪᕐᕉᒃ ᐃᓄᐃᑦ ᐅᑉᐱᕆᔭᖏᑕ ᒥᒃᓵᓅᖓᓪᓗᑎᒃ ᐆᑦᑑᑎᒋᔭᐅᔪᓂᒃ 
ᐱᒋᐊᖅᑎᑕᐅᓚᐅᖅᑐᓂᒃ 2006-07-ᒥ. ᑲᑎᒪᔨᕋᓛᑦ ᐅᑦᔨᕆᓚᐅᕐᒥᔪᑦ ᐃᓕᖅᑯᓯᓕᕆᔨᒃᑯᑦ ᐋᖅᑭᒃᓱᐃᓂᖏᓐᓂᒃ 
ᐃᓄᐃᑦ ᐅᑉᐱᕆᔭᖏᑦᑕ ᒥᒃᓵᓅᖓᔪᓂᒃ ᓄᓇᕗᒻᒧ ᐊᑐᖅᑕᐅᔪᒃᓴᐅᑕᐅᓂᐊᖅᑐᓂᒃ. ᓂᕆᐅᑉᐳᒍᑦ ᑖᒃᑯᐊ 
ᒥᒃᓵᓅᖓᔪᑦ ᐅᓪᓗᒥᒧᓐ ᐊᓐᖑᑎᓯᒪᔪᓂᒃ ᐅᓂᒃᑲᐅᔾᔭᐅᖃᑦᑕᓂᐊᓂᑎᓐᓂᒃ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᖁᕕᐊᓱᑉᐳᓐ ᑖᒃᑯᐊ ᐸᕐᓇᐅᓯᐅᖅᐸᓕᐊᒻᒪᑕ ᑐᑦᑕᖅᕕᒋᔭᐅᔪᒃᓴᓂᒃ 
ᐱᓕᕆᐊᖑᖅᑎᑕᐅᓯᒪᔪᓂᒃ ᐊᒻᒪᓗ ᐱᔨᑦᑎᕈᑎᓂᒃ ᐊᑐᖅᑕᐅᓂᐊᖅᑐᓂᒃ ᐱᖅᑯᓯᓕᕆᕝᕕᒻᒧᑦ ᐃᓄᐃᑦ 
ᐃᓕᓐᓂᐊᖅᕕᖓᓐᓂ ᑲᖏᖅᖢᒑᐱᒻᒥ ᐊᒻᒪᓗ ᐃᓕᓐᓂᐊᖅᕕᕋᓛᓕᐊᕆᔭᐅᓂᐊᖅᑐᓂᒃ ᐊᓯᖏᓐᓂ ᓄᓇᓕᓐᓂ. 
ᓂᕆᐅᑉᐳᒍᑦ ᑕᒪᓐᓇ ᐱᕙᓪᓕᐊᓂᖓ ᓇᐅᖅᓯᑐᕐᓂᐊᓂᑦᑎᓐᓂᒃ ᐊᒻᒪᓗ ᐅᖃᒃᑲᓐᓂᕈᒪᑐᐃᓐᓇᖅᖢᑕ ᑕᒪᓐᓇ 
ᐊᒃᓱᐊᓗᒃ ᐱᕐᔪᐊᖑᒻᒪ ᐃᓄᐃᓐᓇᐃᑦ ᐅᖃᐅᓯᖓᓐ ᐃᓚᓕᐅᔾᔭᐅᓯᒪᖁᓪᓗᒍ ᑕᕝᕙᓂ ᐃᓕᓐᓂᐊᕐᕕᒻᒥ. 
 
ᐊᒻᒪᓗ ᖃᐅᔨᓚᐅᕐᒥᔪᒍᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐱᖓᓱᐃᓕᖓᔪᑦ ᐱᔭᕆᐊᑭᓪᓕᑎᑦᑎᔩᑦ ᐊᖅᑯᑎᒋᔭᐅᓪᓗᑎᒃ 
ᑕᖅᑳᖓ ᑮᓇᐅᔭᖅᑖᕋᓱᖃᑦᑕᕐᓂᖏᓐᓂᒃ. ᐱᑐᐃᓐᓇᐃᖏᑦᑐᓕᕆᓂᕐᒧᓪᓗ ᐃᑲᔪᖅᑎᒋᖃᑦᑕᓂᐊᖅᑕᒥᓐᓂ 
ᕿᓃᓐᓇᕐᒪᑕ ᓄᓇᕗᒻᒥ ᐃᑦᑕᕐᓂᓴᖃᕝᕕᒃ ᓴᖅᑭᑕᐅᔪᒪᔪᖅ ᐱᑦᔪᑕᐅᓪᓗᓂ. 
 
ᐊᒻᒪᓗ ᐅᔾᔨᕆᓚᐅᕐᒥᔭᕗᑦ ᐊᑐᓕᖅᑎᑦᑎᕙᓪᓕᐊᓂᖏᑦ ᑖᒃᑯᐊ ᐃᓄᐃᑦ ᑎᒥᕕᓂᖏᓐᓂᑦ ᓄᓇᕗᒻᒧᑦ 
ᐅᑎᖅᑎᑦᑎᕙᓪᓕᐊᔾᔪᓯᐅᓂᐊᖅᑐᓂᒃ. ᑕᐃᒃᑯᐊ ᐃᓄᐃᑦ ᐱᑐᖃᖏᑦ ᐊᒻᒪᓗ ᑎᒥᕕᓃᑦ ᐅᑎᖅᑎᑕᐅᔪᓐᓇᖏᑦᑐᑦ 
ᑭᓯᐊᓂ ᐃᓪᓗᔅᓴᖅᑕᖃᓕᖅᐸᑦ ᓄᓇᕗᑦ ᐃᓗᐊᓃᓐᓂᐊᖅᑐᒥᑦ ᑕᒪᒃᑯᓄᖓ ᑐᑦᑕᕐᕕᐅᓂᐊᖅᑐᒥᑦ. 
 
ᐊᒻᒪᓗ ᖃᐅᔨᒪᒻᒥᔪᒍᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐋᖅᑭᔅᓱᐃᕙᓪᓕᐊᓇᓱᒻᒪᑕ ᐋᖅᑭᒋᐊᕈᑕᐅᓂᐊᖅᑐᓂᒃ 
ᐃᑦᑕᕐᓂᓴᓄᑦ, ᓴᓇᖅᑯᑏᑦ ᐱᖁᔭᕐᔪᐊᖓᓐᓂᑦ ᐊᒻᒪᓗ ᓂᕆᐅᑉᐳᒍᑦ ᑖᒃᑯᐊ ᒪᓕᒐᓕᐅᕐᕕᒻᒧᑦ 
ᓴᖅᑭᑕᐅᓂᐊᕐᓂᖏᓐᓂᑦ. 
 
ᖁᕕᐊᓲᑎᒋᔪᒪᒻᒥᔭᕗᑦ ᑕᐃᒃᑯᐊ ᐃᖃᐃᔭᖅᑏᑦ, ᓴᓇᓐᖑᐊᖅᑏᑦ, ᐱᓐᖑᐊᖅᑎᒋᔭᐅᖃᑦᑕᓚᐅᖅᑐᓪᓗ 
ᒫᓐᓇᕈᓘᓚᐅᖅᑐ ᐃᓚᐅᓚᐅᖅᑐᑦ ᑲᓇᑕᒥ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᖅᑎᓪᓗᒍᑦ ᕙᐃᑦ ᕼᐅᐊᔅᒥ. 
ᐃᑲᔪᖅᓱᐃᕗᒍᑦ ᐃᓕᖅᑯᓯᓕᕆᔨᒃᑯᑦ ᐊᒃᓱᕉᑎᖃᕐᒪᑕ ᒪᒃᑯᑦᑐᑦ ᐃᓚᐅᑎᑕᐅᖃᑦᑕᑎᓪᓗᒋᑦ ᑕᒪᒃᑯᑎᒎᓇ 
ᐱᕙᓪᓕᐊᑎᑕᐅᔪᓂᑦ ᐊᒻᒪᓗ ᑲᓇᑕᒥ ᓴᖅᑭᔮᖅᑎᑦᑎᖃᑦᑕᖅᑎᓪᓗᒋᑦ. 
 
ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᓄᓇᕗᒻᒥ ᐅᖃᓕᒫᒐᖃᕐᕕᓐᓂᑦ ᑲᒪᔨᓐᖑᖅᑎᑕᐅᓯᒪᓪᓗᑎᒃ. 
ᑕᐃᒪᓐᓇᓗ ᓴᓐᖏᔪᓂᑦ ᐅᖃᓕᒫᕆᐅᖅᓴᓂᕐᒥᑦ ᑎᑎᕋᕆᐅᖅᓴᓂᕐᒥᓪᓗ ᐱᑕᖃᕆᐊᖃᓪᓚᕆᑉᐳᖅ 
ᒪᑭᒪᑦᑎᐊᕐᓂᐊᖅᐸᑕ ᑕᒪᒃᑯᐊ ᓄᓇᖁᑎᕗᑦ. 
 
ᑲᑎᒪᔨᕋᓛᑦ ᐅᔾᔨᕆᓚᐅᕐᒥᔪᑦ ᐊᑕᐅᓯᐅᓐᖏᑦᑐᓂᒃ ᐃᓐᓄᑦᑕᐅᓯᒪᓐᖏᑦᑐᓂᒃ ᐃᖅᑲᓇᐃᔮᓂᒃ ᐱᑕᖃᕐᒪᖔᖏᑦ 
ᐅᖃᓕᒫᒐᖃᕐᕕᓕᕆᓂᕐᒧᑦ ᐱᔨᑦᑎᕈᑎᓂᒃ ᑎᑎᕋᕐᕕᒻᒥ ᖃᒪᓂᑦᑐᐊᕐᒥᑦ. ᓂᕆᐅᑉᐳᒍᑦ ᐃᓕᖅᑯᓯᓕᕆᔨᒃᑯᑦ ᑖᒃᑯᓂᖓ 
ᐃᓐᓄᐃᓂᐊᕐᓂᖏᓐᓂᑦ ᐃᖅᑲᓇᐃᔮᒃᓴᓂᑦ. 
 
ᐃᒃᓯᕙᐅᑖᖅ, ᐊᒻᒪᓗ ᖁᕕᐊᓲᑎᖃᕐᒥᔪᒍᑦ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᓴᖅᑭᑦᑎᖃᑦᑕᕐᒪᑕ ᑭᖑᕙᖅᓯᒪᓐᖏᑦᑐᓂᒃ 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᓐᓂᑦ ᑮᓇᐅᔭᑦ ᑐᓂᕐᕈᓯᐊᑦ ᐅᑎᖅᑎᒋᐊᑐᓐᖏᑦᑐᓪᓗ ᒥᒃᓵᓅᖓᔪᓂᑦ. ᑕᒪᓐᓇ 
ᐱᕐᔪᐊᖑᒻᒪᑦ ᒪᑐᐃᖓᑦᑎᐊᕈᒪᑎᓪᓗᑕ ᓵᑕᒃᓴᐅᑕᐅᑎᓪᓗᑕᓗ ᐊᑐᖃᑦᑕᖅᑎᓪᓗᑕᓗ ᑕᖅᑲᒃᑯᐊ ᑮᓇᐅᔭᖁᑎᖏᓐᓂᑦ. 

ᓂᕆᐅᑉᐳᒍᑦ ᕿᒥᕐᕈᓇᕐᓂᐊᕐᓂᑦᑎᓐᓂᑦ 2005-06 ᐊᕐᕌᒍᑕᒫᑦ ᐅᓂᒃᑳᖏᓐᓂᑦ. ᑖᒃᑯᐊ ᓱᓕ ᒪᓕᒐᓕᐅᕐᕕᒻᒧᑦ 
ᓴᖅᑭᑕᐅᓚᐅᓐᖏᒻᒪᑕ.  
 

ᑕᒪᔾᔭᐅᕗᑦ ᒪᑐᐃᖅᓯᒋᐊᕈᑎᒃᑲ, ᓂᕆᐅᑉᐳᖓ ᑖᒃᑯᐊ ᑲᑎᒪᔨᕋᓛᖑᖃᑎᒃᑲ ᓇᒻᒥᓂᖅ ᐅᖃᐅᓯᒃᓴᖃᕐᓂᐊᕐᓂᖏᓐᓂᑦ 
ᐃᓱᒫᓗᑎᒥᓂᓪᓗ ᓂᓪᓕᐅᑎᖃᕐᓂᐊᕐᓂᖏᓐᓂᑦ 2007-08 ᑮᓇᐅᔭᑦ ᐊᑐᕈᒫᕐᓂᐊᖅᑐᑦ ᐱᓕᕆᐊᒃᓴᓪᓗ 
ᐸᕐᓇᐅᑎᖏᑦ ᐱᔾᔪᑕᐅᑎᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓪᓇᒦᒃ, ᒥᔅᑕ ᒪᑉᓴᓛᒃ. ᒫᓐᓇ ᐊᐱᕆᔪᒪᔭᕋ ᒥᔅᑕ ᑕᐹᖅᔪᒃ ᐊᐱᖅᓱᖅᑕᐅᕕᒻᒧᑦ ᑖᒃᑯᐊ 
ᐃᖅᑲᓇᐃᔭᖃᑎᒋᔭᖏᑦ ᑕᖃᓇᓃᖃᑎᒋᔪᒪᒻᒪᖔᒋᑦ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐄ, ᑕᑲᓇᓃᖃᑎᒋᔪᒪᔭᒃᑲ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ. ᐃᖅᓱᒃᑏ, ᑖᒃᑯᐊ (ᑐᓵᔨᑎᒍᑦ) ᐊᖏᖅᐱᓰ ᑖᒃᑯᐊ ᐱᖃᑎᒋᔪᒪᔭᖏᑦ 
ᑕᐅᓄᓐᖓᖅᑕᐅᖁᓪᓗᒋᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᑖᒃᑯᐊ ᐃᓯᖅᑎᒍᓐᓇᖅᐱᒌ ᑕᑲᓄᖓ ᐊᐱᖅᓱᖅᑕᐅᕕᒻᒧᑦ?  
 
ᖁᔭᓐᓇᒦᒃ, ᐃᖅᓱᒃᑏ, ᑖᒃᑯᐊ ᐃᓯᖅᑎᑦᑐᓐᓇᖅᑲᐅᒐᕕᒋᑦ. ᒥᔅᑕ ᑕᐹᖅᔪᒃ ᑖᒃᑯᐊ ᑎᑎᕋᖅᑕᐅᓯᒪᓂᐊᕐᒪᑕ 
ᑲᑎᒪᔾᔪᑎᒃᑯᑦ ᑖᒃᑯᐊ ᑭᓇᒃᑯᓐᓂᑦ ᐊᑎᖃᕐᒪᖔᑕ ᐃᑲᔪᖅᑎᒋᔭᑎᒃ ᑕᕝᕙᓂ ᐊᐱᖅᓱᖅᑕᐅᕕᒻᒦᑦᑐᑦ 
ᐅᖃᐅᓯᕆᔪᓐᓇᕈᕕᒋᑦ.  
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᖔᓐᓃᑦᑐᖅ ᑕᐃᕕᑦ ᐊᕿᐊᕈᖅ, 
ᐃᓕᖅᑯᓯᓕᕆᔨᒃᑯᓐᓄᑦ ᑖᓐᓇ ᐊᐅᓚᑦᑎᔨᒻᒪᕆᒃ, ᑐᖓᓕᕋ deputy minister. ᐊᒻᒪᓗ ᑕᓕᖅᐱᖔᓐᓃᑦᑐᖅ 
ᑕᐃᕕᑦᑲᓐᓂᖅ ᑯᓛᑦ-ᒥᑦ ᐊᔾᔨᒌᓐᖏᔾᔪᖃᖅᑐᓂ. ᑖᓐᓇ ᐊᐅᓚᑦᑎᔨᐅᔪᖅ ᑕᒪᒃᑯᓄᖓ ᑎᑎᖅᑲᓄᑦ ᑮᓇᐅᔭᓄᑦ ᓲᕐᓗ 
ᑎᑎᕋᖅᑕᐅᔭᕆᐊᖃᖅᑐᓄᑦ ᑕᕝᕙᓂ ᑎᑎᕋᕐᕕᑦᑎᓐᓂ ᐃᓕᖅᑯᓯᓕᕆᔨᒃᑯᓐᓂᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᓂᔅᑕ. ᑐᓐᖓᓱᒋᑦᓯ ᑕᕝᕗᖓ ᐊᐱᖅᓱᖅᑕᐅᕕᒻᒧᑦ ᒥᓂᔅᑕ. ᐱᒋᐊᖏᓂᑦᑎᓐᓂ 
ᒫᓐᓇ ᐃᖅᑲᐃᑎᑦᑎᒋᐊᕈᒪᔪᖓ ᑖᒃᑯᓂᖓ ᒪᓕᒐᓕᐅᖅᑎᐅᔪᓂᒃ ᐅᑯᓂᖓ. ᒪᓕᒃᖢᒍ ᑖᓐᓇ ᐱᖁᔭᖅ, ᓈᓴᐅᑎᓕᒃ 
77(1), ᐅᖃᓪᓚᒃᕕᖃᕈᓐᓇᓂᐊᖅᑐᓯ 10-ᒥᓂᔅᒥᒃ ᐊᒻᒪ ᒪᓕᒃᖢᒍ ᑖᓐᓇ ᒪᓕᒐᖅ 77(2), ᐃᒃᓯᕙᐅᑕᖅ ᒪᓕᓪᓗᒍ 
ᒪᓕᒐᓕᐅᖅᑏᑦ ᐅᖃᓪᓚᒍᓐᓇᖅᑐᑦ ᐊᑕᐅᓯᐊᖏᓪᓗᑎᒃ ᑖᓐᓇ ᐅᖃᐅᓯᕆᔭᐅᑐᐊᖅᐸᑦ ᑭᓯᐊᓂ ᑕᐃᒃᑯᐊ 
ᐅᖃᓪᓚᓚᐅᖏᑦᑐᑦ ᐅᖃᓪᓚᒌᖅᓯᒪᓕᖅᐸᑕ.  
 
(ᑐᓵᔨᒃᑯᑦ) ᐊᒻᒪᓗ ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᖢᖓ ᖃᓄᑐᐃᓐᓇᖅ ᐊᐱᖅᓱᖃᑦᑕᓂᐊᖅᐳᓯ ᑖᒃᑯᐊ 
ᒪᑉᐱᒐᐃᑦ ᐊᑐᓃᖅᑕᖅᑕᐅᓗᑎᒃ ᑲᒪᒋᔭᐅᓕᖅᐸᑕ. ᒪᓕᒐᓕᐅᖅᑏᑦ ᐅᖃᐅᓯᒃᓴᑐᐃᓐᓇᖅᑕᖃᖅᑳ. ᒥᔅᑕ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐅᖃᐅᓯᒃᓴᒃᑲ CLEY ᒥᒃᓵᓄᑦ, General Comments, 
ᐊᐱᖅᑯᑎᒃᓴᒃᑲᓗ ᐱᐊᓂᒃᓯᒪᖏᒻᒪᑕ, ᐅᐸᓗᐃᔭᐅᓪᓗᖓᓗ, motion-ᓕᐅᖅᑐᐊᓘᖅᑲᐅᒐᑦᑕ.  
 
ᐸᕐᓇᑎᐊᖅᓯᒪᔭᕆᐊᖃᒻᒪᑦ ᑖᓐᓇ ᐃᓄᐃᑦ ᐃᓕᖅᑯᓯᖓᓐᓂᒃ ᐱᑦᔪᑎᓕᒃ, ᒪᒃᑯᑦᑐᓕᕆᓪᓗᓂᓗ, ᐃᓐᓇᓕᕆᓪᓗᓂᓗ 
ᐱᒻᒪᓐ. ᒫᓐᓇ Report Progress-ᒍᒪᒐᓗᐊᕐᕋᒪ. ᑕᐃᒪ ᐱᖁᔨᕗᖔᖅᐳᖓ. ᖁᔭᓐᓇᒦᒃ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. (ᑐᓵᔨᒃᑯᑦ) ᐱᖁᔨᕗᖔᖅᑐᖃᖓᑦ. ᓄᖅᑲᕆᐊᕈᒪᓕᖅᑐᓂ. 
ᐊᐅᕙᔾᔪᑕᐅᒍᓐᓇᖏᑦᑐᖅ. ᓈᒻᒪᓴᖅᑐᑦ ᐱᖁᔨᕗᖔᕈᒻᒥᑦ. ᓈᒻᒪᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
ᓂᑯᕕᓐᓂᐊᓕᖅᑯᖓ ᓄᖅᑲᕇᓐᓂᐊᓕᕋᑦᑕ. 
 
ᖁᔭᓐᓇᒦᒃ, ᒥᓂᔅᑕ ᑕᐹᖅᔪᒃ, ᐃᖅᑲᓇᐃᔭᖅᑎᑎᓪᓗ. ᒫᓐᓇ ᐃᖅᓱᒃᑏ, ᑖᒃᑯᐊ ᑕᕝᕙᓐᖓᑦ ᐊᐱᖅᓱᖅᑕᐅᕕᒻᒥᒃ 
ᐊᓂᑎᓚᐅᑲᒍᓐᓇᕈᕕᖏᑦ. ᖁᔭᓐᓇᒦᒃ 
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᑲᑎᒪᔾᔪᑎᒃᓴᖅ 21. ᐅᓂᒃᑳᖏᑦ ᑲᑎᒪᑐᐃᓐᓇᑎᓪᓗᒋᑦ. ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐹᓇᐸᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᓯ ᐅᖃᐅᓯᖃᖅᑲᐅᒻᒪᑕ ᐱᖁᔭᒃᓴᖅ 1-ᒥᑦ ᐊᒻᒪᓗ 
ᐊᑐᕈᒫᓐᓂᐊᕈᑎᖏᓐᓂᒃ ᓄᖅᑲᕈᒪᓕᖅᑐᑎᓪᓗ, ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕈᑕᐅᖅᑲᐅᔪᑦ 
ᐊᖏᕈᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᐱᖁᔨᕗᖔᖅᑕᖃᕐᒪᑦ. ᐊᐃᑉᐲᔪᖅ, ᒥᔅᑕ ᐊᕐᕚᕐᓗᒃ. ᐱᖁᔨᕗᖔᕈᑦ 
ᓈᒻᒪᒻᒪᑦ. ᓈᒻᒪᓴᖅᑐᑦ ᐱᖁᔨᕗᖔᕈᒻᒥᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᒐᓗᐊᖅᑐᖓ ᒪᓕᒐᓕᐅᖅᑎᓕᒫᓄᑦ 
ᐅᑎᑲᐃᓐᓇᕈᒪᓪᓗᖓ ᓈᓴᐅᑎᓕᒻᒧᑦ ᑲᑎᒪᔾᔪᑎᔅᓴᖅ 5.  
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. 5-ᖓᓄᑦ ᐅᑎᕈᒪᒻᒪᑦ. ᐋᒡᒑᖅᑐᖃᖅᐸ? ᐋᒡᒑᖅᑐᖃᓐᖏᒻᒪᑦ. 
ᐊᑏ, ᒥᔅᑕ ᐊᕐᕚᕐᓗᒃ. 
 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐃᓕᓴᖅᓯᔪᒪᓪᓗᖓ ᐱᖃᑎᐋᓗᒐ, ᐱᖃᑎᐋᓗᒋᓚᐅᖅᑕᒪ ᐃᕐᓂᖓ ᑎᐊᓂᔅ 
ᓄᑕᕋᖅ, ᒥᑦᑎᒪᑕᓕᒻᒥᐅᑕᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᑎᐊᓂᔅ ᑐᓐᖓᓱᑦᑎᐊᕆᑦ. ᑲᑎᒪᔾᔪᑎᔅᓴᖅ 5. ᒪᓕᒐᓕᐅᕐᕕᓕᐊᖅᓯᒪᔪᑦ 
ᐃᓕᓴᕆᔭᐅᓂᖏᑦ. ᒥᔅ ᐸᕋᐅᓐ. 
 
ᐊᖓᔪᖅᑳ ᓕᕖᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᓯᔩ. ᐅᓰᒪ ᑕᑯᔭᐅᓐᖐᓇᖅᑕᕐᓂᐊᓕᖅᑐᖅ ᑕᓕᕋ 
ᑕᑉᐸᐅᓐᖑᖅᓯᒪᔪᖅ. ᐃᓕᑕᖅᓯᔪᒪᔪᖓᑦᑕᐅᖅ ᑲᖏᖅᖠᓂᕐᒥᐅᑕᕐᒥᑦ, ᐅᕙᖓᓗ ᑕᒑᕐᓗ ᓄᓇᑉᑎᓃᓐᖔᓂᑯ, ᐃᓛ, 
ᓄᓇᖅᑲᑎᕗᑦ ᒪᐃᔭᕆᓪᓗᑎᒍᓪᓗ, ᓗᐊᓐ ᑯᓱᒐᖅ. ᑐᓐᖓᓱᒋᑦ. ᖁᔭᓐᓇᒦᒃ. 
 
>>ᐸᑦᑕᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐸᕋᐅᓐ. ᑐᓐᖓᓱᒋᑦ, ᒥᔅᑕ ᒪᐃᔭ.  

(ᑐᓵᔨᑎᒍᑦ) ᒪᓕᒐᓕᐅᕐᕕᓕᐊᖅᓯᒪᔪᑦ ᐃᓕᓴᕆᔭᐅᓂᖏᑦ. (ᑐᓵᔨᑎᒎᕈᓐᓃᖅᑐᖅ) ᐱᑕᖃᕈᓐᓃᕐᒪᑦ. ᑲᑎᒪᔾᔪᑎᔅᓴᖅ 
22. (ᑐᓵᔨᑎᒍᑦ) ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᒃᓴᖅ 23. ᑲᑎᒪᔾᔪᑎᔅᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᒃᑯᑦ): ᖁᔭᓐᓇᒦᒃ. ᐃᖅᑲᐃᑎᑦᑎᒋᐊᕈᑦ, ᒪᓕᒐᓕᐅᖅᑎᓕᒫᑦᑎᐊᖅ ᑲᑎᒪᓛᖅᑐᑦ 9-ᒨᖅᑲᑦ 
ᐅᓪᓛᒃᑯᑦ, ᒫᑦᓯ 15-ᒥᑦ ᓇᓄᖅ ᑲᑎᒪᕕᖓᓂ. 
 
ᑲᑎᒪᔾᔪᑎᒃᓴᐃᑦ ᒫᑦᓯ 15ᒧᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᐃᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 5 

• ᒪᓕᒐᒃᓴᖅ 8 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

• ᒪᓕᒐᒃᓴᖅ 2 

• ᒪᓕᒐᒃᓴᖅ 3 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑎᑎᕋᖅᑎ. ᑕᐃᒪ ᒪᓕᒐᓕᐅᕐᕕᒃ ᓄᖅᑲᑲᐃᓐᓇᓕᕆᕗᖅ ᒫᑦᓯ 15-
ᖑᒐᓱᓐᓂᖓᓂ 1:30ᒥ ᐅᓐᓄᓴᒃᑯᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 17:28ᒥ ᐅᓐᓄᓴᒃᑯᑦ 


